
SARRERA

Curriculum honetan, Heziberri 2020 Planaren bigarren egitasmoaren baitan Eusko Jaurlaritzak onartutako
Batxilergoko curriculuma zehaztu eta Euskal Autonomia Erkidegoan ezartzen duen 127/2016 Dekretuaren |l.
Eranskinean plazaratutako curriculumaren garapena egiten da. Batetik, ikasgaien eduki multzoen edukiak
garatzen dira, eta, bestetik, ebaluazio-irizpideen lorpen-adierazleak finkatzen dira. Curriculum honetan
eransten diren edukiak Dekretuarekin batera plazaratutako curriculumaren osagarriak dira, eta ikastetxeei
eta irakasleei laguntzeko asmoz plazaratzen dira’.

Curriculuma bi zatitan egituratzen da:
e Lehen zatia: Batxilergoko curriculumaren ikuspegi orokorra.

e Bigarren zatia: Batxilergoko curriculuma osatzen duten ikasgai eta ikasturteko bakoitzeko
berariazko ikuspegia.

Curriculumaren ikuspegi orokorra azaltzean, ikasleen irteera-profil orokorra adierazten da, hau da, ikasleek
Batxilergoa amaitzean lortu behar dituzten oinarrizko konpetentziak zerrendatzen dira, eta metodologia-
eta ebaluazio-ildo nagusiak adierazten dira. Curriculumaren ikuspegi orokorra, Heziberri 2020ko
“Hezkuntza-eredu pedagogikoaren markoan” egiten den konpetentzien araberako hezkuntzaren ikuspegian
oinarritzen da.

Curriculumaren berariazko ikuspegiaren atalean, ikasgaien helburuak, eduki multzoak eta eduki zehatzak,
eta ebaluazio-irizpideak eta lorpen-adierazleak azaltzen dira. lkasgaiak lagungarri dira oinarrizko zehar-
konpetentziak eta diziplina barneko konpetentziak eskuratu eta, haren osagai diren aldetik, ikasleak
Batxilergoko etapa amaitzean izan behar duen irteera-profila erdiesteko.

Irudi honetan, Batxilergoko etaparako komunak diren curriculum-diseinuaren osagaiak aurkezten dira.

! Ikasgaien edukietan, izaera unibertsalagoa dutenekin batera, berariazko euskal curriculumari dagozkionak ere
jasotzen dira. lkasgai batzuetan eduki hauek zehaztapen maila handiagoarekin jasotzeko asmoz lan egiten ari da.

1. BATXILERGOKO IKASLEEN IRTEERA-PROFIL OROKORRA

Ikasleen irteera-profil orokorrak oro har zehazten du ikasleak zer oinarrizko konpetentzia izan behar dituen
Batxilergoa amaitzean, bai hezkuntza-xedeak erdietsi eta goi-mailako ikasketak egitera joateko, bai,
ikasketekin jarraitzen ez baldin badu, lanean hasi eta bizitzako esparru eta egoera guztietan moldatzeko
behar duen prestakuntza iristeko.

Atal honetan, lehenik eta behin, denak batera eta era sintetiko batez adierazten dira oinarrizko
konpetentziak, bai zehar-konpetentziak, bai diziplina barnekoak, eta, ondoren, banan-banan azaltzen dira,
zehaztasun handiagoz. Kontuan izan behar da ikasleek Batxilergoa amaitzerako izan behar duten irteera-
profil orokorra edo lortuta izan behar dituzten helburuak zehazten dituztela konpetentziek.

1.1. OINARRIZKO KONPETENTZIAK: BATXILERGOKO HELBURUAK

ELGE erakundeko DeSeCo txostenak (2005) hau adierazten du: “Ezagutzen eta trebetasunen multzo bat
baino zerbait gehiago da konpetentzia. Eskakizun konplexuei erantzuteko abilezia darabil, eta baliabide
psikosozialak hartzen eta baliatzen ditu, trebetasun eta jarrerekin batera, testuinguru jakinetan”.

Europako Erkidegoen Batzordeak 2006an egindako proposamenean, hauek dira konpetentzia giltzarri edo
oinarrizkoak: “pertsona guztiek behar dituztenak garapen eta errealizazio pertsonalerako, hiritar aktibo
izateko, gizarteratzeko eta lana lortzeko. Hasierako hezkuntza eta prestakuntza amaitzean, helduarorako
prestatzeko behar bezainbeste landuta izan behar dituzte gazteek konpetentzia giltzarriak, eta,
aurrerantzean ere, horiek garatu, mantendu eta eguneratu behar dituzte, etengabeko ikaskuntzaren
esparruan”. Horrez gainera, DeSeCo txostenaren proposamenak (2002) adierazten du hiru baldintza hauek
bete behar dituela konpetentzia batek giltzarria edo oinarrizkoa izateko: “balio pertsonal edo sozial handiko
emaitzak lortzen lagundu behar du, testuinguru eta esparru anitzetan erabiltzeko modukoa izan behar du,
eta eskakizun konplexuak arrakastaz gainditzeko aukera eman behar die hura ekkuratzen duten pertsonei”.
Bestela esanda, konpetentzia bat giltzarria edo oinarrizkoa izango da, baldin eta baliagarria baldin bada
herritar guztientzat, haien sexua, gizarte- eta kultura-egoera eta familia-ingurunea edozein dela ere.
Guztiek batera, XXI. mendeko bizitza sozialean parte hartu eta bazterketa-arriskurik ez izateko ikaskuntza
ezinbestekoak osatzen dituzte konpetentziek.

Oinarrizko konpetentziak era askotara azal edo adieraz daitezke. Bi erreferentzia nagusi hauek ditu
oinarrizko konpetentzien azalpen edo formulazio honek: a) Jacques Delors buru zela UNESCO
erakundearentzat idatzitako txostena (1996), hezkuntzaren lau zutabe edo oinarri zehazten dituena:
ezagutzen ikastea, egiten ikastea, elkarrekin bizitzen ikastea eta izaten ikastea; b) Europako Erkidegoetako
Batzordeak konpetentzia giltzarri edo oinarrizkoen gainean egindako gomendioa (2006), LOMCE legeak
oinarritzat hartu duena haiek azaltzeko: 1. Hizkuntza-komunikazioa; Matematikarako konpetentzia eta
zientzia eta teknologiarako oinarrizko konpetentziak; 3. Konpetentzia digitala; 4. lkasten ikastea; 5.
Konpetentzia sozial eta zibikoak; 6. Ekimena eta espiritu ekintzailea; 7. Kultura-kontzientzia eta -
adierazpenak.

UNESCO erakundeak proposatutako hezkuntzaren lau zutabeak zeharkakoak edo komunak dira diziplina
guztietan, eta, oro har, beharrezkoak bizitzako esparru eta egoera guztietan. LOMCE legeak proposatzen
dituen oinarrizko konpetentzietako batzuek zehar-izaera dute (konpetentzia digitala, ikasten ikastea,
ekimena eta espiritu ekintzailea); beste batzuek nahasita ageri dituzte zehar-izaera eta diziplina barneko
izaera (hizkuntza-komunikazioa eta konpetentzia sozial eta zibikoak); eta beste batzuk, berriz, diziplina
bateko edo batzuetako espezifikoak edo berariazkoak dira (matematikarako konpetentzia, zientziarako
konpetentzia, teknologiarako konpetentzia, kultura-adierazpena).

Horiek guztiak oinarrizko konpetentziak dira, hau da, bizitzarako beharrezkoak eta ezinbestekoak, baina
haiek bereiztea eta erlazionatzea komeni da. Bereizi egin behar dira, oinarrizko zehar-konpetentziak ikasi
eta ebaluatzeko aukera bakarra baita haiek diziplina barneko oinarrizko konpetentziak lantzen dituzten
ikasgaien berezko edukiak ikasteko prozesuan barneratzea. Baina, aldi berean, erlazionatu edo lotu egin
behar dira, oinarrizko zehar-konpetentzien bitartekaritza behar baita diziplina barneko oinarrizko
konpetentziak eskuratzeko.

Oinarrizko zehar-konpetentziak edo orokorrak: bizitzako esparru eta egoera
guztietan —esparru eta egoera pertsonal, sozial, akademiko eta lanekoetan— arazo-
egoerak eraginkortasunez ebazteko behar diren konpetentziak dira, bai diziplina-
arlo guztietako egoeretan, bai eguneroko bizitzako egoeretan. lkasgai guztietan
orotara egindako lanaren bidez sustatu eta indartu behar dira zehar-konpetentziak, eta
bizitzako esparru eta egoera guztietan integratu edo barneratuz eskuratzen eta
erabiltzen dira.

Diziplina barneko/arteko oinarrizko konpetentziak edo konpetentzia espezifikoak:
bizitzako esparru eta egoeretan —esparru eta egoera pertsonal, sozial, akademiko eta
lanekoetan— arazo-egoerak eraginkortasunez ebazteko behar diren konpetentziak dira,
eta, haietan, diziplina bateko berariazko baliabideak erabiltzen dira. Diziplina barneko
konpetentziek diziplina-matrize bat dute oinarri, eta lkasgaien berezko arazo-egoeren
bitartez eskuratzen dira; halere, badute transferentzia-gaitasunik eta funtzio anitzekoak
dira, diziplina batekin edo batzuekin lotutako arazo-egoerak konpontzeko balia
baitaitezke.

Hurrengo orrialdeko irudian ikus daitekeen moduan, oinarrizko zehar-konpetentziak, ikasgaietan
barneratzen diren neurrian, bitartekari edo eragile dira hezkuntza-helburuak lortzeko eta diziplina barneko
oinarrizko konpetentziak eskuratzeko. Horrenbestez, Europako Parlamentuak eta Batzordeak (2006)
gomendatu eta Espainiako azken bi lege organikoek (2006, 2013) arautu dituzten oinarrizko konpetentziak
eskuratzeko eta hezkuntzaren xedeak erdiesteko bidea zabaltzen da.

HEZKUNTZAREN XEDEAK

Hauek lortzeko ikasleak eskuratu behar ditu:

IKASTEKO ETA PENTSATZEKO
KONPETENTZIA

EKIMEN ETA ESPIRITU EKINTZAILERAKO ))
KONPETENTZIA

OINARRIZKO ZEHAR-KONPETENTZIAK
HITZEZKO, HITZIK GABEKO ETA
KOMUNIKAZIO DIGITALERAKO KONPETENTZIA
AVIZLNILIdNON
OMZIYYVNIO ONVLIVE YNINdIZIa

NORBERA IZATEN IKASTEKO
KONPETENTZIA

1.1.1. OINARRIZKO ZEHAR-KONPETENTZIAK

Oinarrizko zehar-konpetentziak hezkuntzaren ardatz edo zutabeen arabera sailkatzea lagungarria da ardatz
bakoitzaren berezitasunak zehazteko, baina kontuan izan behar da ardatz horiek moldatu eta elkartu egiten
direla ekintzak gauzatzean. Ekintza konpetenteak egiteko, ezinbestekoa da pentsatzen, komunikatzen,
elkarrekin bizitzen eta izaten jakitea. Konpetentzia horiek batera eta bereizketarik gabe baliatu behar dira.
Adibidez, ikasten eta pentsatzen ikasteko konpetentzia ez da gainontzekoak baino lehenagokoa, ezta
garrantzitsuagoa ere. Guztiak dira ezinbesteko ekintzarako. lzarraren irudiak modu plastiko batean
adierazten du zehar-konpetentzia guztien berezitasuna eta bateratasuna; izan ere, kolorez bereizten dira,
ertzetan, zehar-konpetentzia bakoitzaren berezitasunak, baina izarraren erdigunean urtzen eta bateratzen
dira kolore guztiak.

Hitzezko, hitzik gabeko
komunikaziorako eta
komunikazio digitalerako
konpetentzia

Norbera izaten ikasteko Ikasteko eta pentsatzeko

konpetentzia konpetentzia

Ekimenerako eta espiritu Elkarbizitzarako
ekintzailerako konpetentzia

1. Hitzezko eta hitzik gabeko komunikaziorako eta komunikazio digitalerako konpetentzia

Hitzezko eta hitzik gabeko komunikazioa eta komunikazio digitala modu osagarrian erabiltzea da,
komunikazio egokiak eta eraginkorrak egiteko egoera pertsonal, sozial eta akademikoetan.

Osagaiak

Honako osagai hauek ditu hitzezko eta hitzik gabeko komunikaziorako eta komunikazio digitalerako
konpetentziak:

1. Hitzezko eta idatzizko komunikazio jariokor, autonomo, sortzaile eta eraginkorrak egitea.
2. Hitzik gabeko kodeak ulertzea eta jarioz, autonomiaz, sormenez eta eraginkortasunez erabiltzea.

3. Informazioaren eta komunikazioaren teknologiak modu sortzaile, kritiko, eraginkor eta seguruan
erabiltzea, ikasteko, aisiarako, inklusiorako eta gizartean parte hartzeko.

2. Ikasten eta pentsatzen ikasteko konpetentzia

lkasteko eta lan egiteko ohiturak, ikasteko estrategiak eta pentsamendu zorrotza izatea da, ikasitakoa
erabili eta beste testuinguru eta egoera batzuetara transferitzea, norberaren ikaskuntza autonomiaz
antolatzeko.

Osagaiak
Honako osagai hauek ditu ikasten eta pentsatzen ikasteko konpetentziak:

1. Informazioa bilatzea, aukeratzea, gordetzea eta berreskuratzea hainbat informazio-iturritatik
(informazio-iturri inprimatu, ahozko, ikus-entzunezko, digital eta bestelakoetatik), eta iturri horien
egokitasuna ebaluatzea.

2. Informazioa ulertzea eta buruz ikastea (pentsamendu analitikoa).

3. Informazioa interpretatzea eta ebaluatzea (pentsamendu kritikoa).
4. ldeiak sortzea eta hautatzea (pentsamendu sortzailea).

5. Baliabide kognitiboen erabilera estrategikoa egitea, ikasitakoa baliatuz eta beste egoera batzuetara
transferituz.

3. Elkarbizitzarako konpetentzia

Pertsonen arteko, taldeko eta komunitateko egoeretan elkarrekikotasun-irizpideekin parte hartzea da,

gainerako pertsonei aitortuz nork bere buruari aitortzen dizkion eskubideak eta betebeharrak, eta, horrela,
ekarpen bat egitea norberaren eta guztion onari.

Osagaiak
Honako osagai hauek ditu elkarbizitzarako konpetentziak:

1. Norberaren eta besteren nahiak asebete daitezen uztartzea komunikazioetan; hau da, norberaren
sentimenduak, pentsamenduak eta nahiak modu asertiboan adieraztea eta, aldi berean, besteren
sentimenduak, pentsamenduak eta nahiak adi entzutea eta kontuan hartzea.

2. Taldean ikastea eta lan egitea, nork bere ardurak onartuz eta helburu komuneko lanetan
lankidetzan arituz, pertsonen eta iritzien aniztasunak dakarren aberastasuna aitortuta.

3. Norberaren portaerak giza eskubideen oinarrian dauden printzipio etikoak eta elkarbizitzaren
oinarri diren gizarte-ohituretatik eratortzen diren arauak betetzea.

4. Gatazkak elkarrizketaren eta negoziazioaren bidez konpontzea.

4. Ekimenerako eta espiritu ekintzailerako konpetentzia

Ekimenez jardutea eta prozesu ekintzailea ausart eta eraginkor kudeatzea da egoera eta testuinguru
pertsonal, sozial, akademiko eta lanekoetan, ideiak ekintza bihur daitezen.

Osagaiak
Honako osagai hauek ditu ekimenerako eta espiritu ekintzailerako konpetentziak:

1. Ideiak edo proiektuak sortzea eta/edo nork bere gain hartzea, proiektuen plangintza egitea eta
haien bideragarritasuna aztertzea.

2. Planifikatutako ekintzak gauzatzea eta, beharrezkoa baldin bada, haiek doitzea.

3. Egindako ekintzak ebaluatzea, haien berri ematea eta hobetzeko proposamenak egitea.

5. Norbera izaten ikasteko konpetentzia

Norberari bizitzako hainbat egoera eta esparrutan sortzen zaizkion sentimenduez eta pentsamenduez
hausnartzea eta norberak egiten dituen ekintzez gogoeta egitea, eta, horien gainean egiten den
balorazioari erreparatuta, haiek sendotzea edo doitzea; finean, pertsonaren autorrealizaziorako bidea
egitea bere dimentsio guztietan, etengabeko hobekuntzaren bidez.

Osagaiak
Honako osagai hauek ditu izaten ikasteko konpetentziak:
1. Hitzezko eta hitzik gabeko hizkuntza eta hizkuntza digitala autorregulatzea.

2. lkaskuntza-prozesuak eta norberaren estilo kognitiboa autorregulatzea.

Portaera soziala eta morala autorregulatzea.

Motibazioa eta gogo-indarra autorregulatzea, erabakiak eta betebeharrak gauzatzeko.
Gorputzaren funtzioak eta gorputz-irudia autorregulatzea.

Emozioak autorregulatzea.

Norberaren kontzeptu eta estimu on eta errealistak edukitzea.

©® N o v B~ W

Nork bere erabakiak modu autonomoan hartzea eta nork bere gain hartzea norberaren erabakien
eta betebeharren ardura.

1.1.2. OINARRIZKO DIZIPLINA BARNEKO KONPETENTZIAK

Diziplina barneko oinarrizko konpetentziak eskuratzea beharrezkoa eta ezinbestekoa da norberaren
errealizazioa eta garapena erdiesteko, herritar aktiboa izateko, gizarteratzeko eta enplegua lortzeko, eta,
alde horretatik, oinarrizko zehar-konpetentzien parean daude. Biak dira konpetentzia giltzarri eta elkar
elikatzen dute; izan ere, zehar-konpetentzia giltzarrien baliabideak izan behar ditu norberak diziplina
barneko konpetentzia giltzarriak eskuratzeko, eta, aldi berean, diziplina barneko konpetentzia giltzarrien
curriculum-ikasgaietako egoeretan barneratuta soilik eskura daitezke zehar-konpetentzia giltzarriak.

Diziplina barneko oinarrizko konpetentziek diziplina-matrize bat dute oinarri, eta modu sistematizatuan
ikasten dira konpetentzia horiek lortzeko behar diren baliabideak, ikasgaietako adierazpenezko ezagutzen,
prozeduren eta jarreren bitartez. Baina, era berean, ikasleek, bizitzan izango dituzten arazo-egoerei aurre
egingo badiete, gainditu egin behar dute ikasgaien antolamendu banakatua, eta, horregatik, diziplina
guztietako baliabideen osagarritasuna, hau da, diziplinartekotasuna, landu behar dute arazoak
konpontzeko.

1. Hizkuntza- eta literatura-komunikaziorako konpetentzia

Hitzezko eta idatzizko testuak erabiltzea da, euskaraz, gaztelaniaz eta atzerriko hizkuntza batean edo
gehiagotan, bizitzako egoera guztietan egoki, eraginkortasunez eta hizkuntza-aniztasuna errespetatuz
komunikatzeko. Horrekin batera, heziketa literarioa lantzea, nork bere burua eta ingurunea hobeto
ezagutzen laguntzeko.

Osagaiak
Honako osagai hauek ditu hizkuntza- eta literatura-komunikaziorako konpetentziak:

1. Hainbat esparrutako hitzezko, idatzizko eta ikus-entzunezko testuak, analogikoak zein digitalak,
ulertzea eta jarrera kritikoz balioestea, xede pertsonalak, sozialak edo akademikoak erdiesteko.

2. Esparru pertsonal, sozial edo akademikoen berezko hitzezko eta idatzizko testuak eta ikus-
entzunezko analogikoak eta digitalak sortzea, eraginkortasunez erantzuteko askotariko
komunikazio-beharrizanei.

3. Hizkuntzen erabilera-arauei eta hizkuntzen sistemari buruzko jakintza zuhurtasunez eta autonomiaz
erabiltzea hitzezko eta idatzizko testuak sortu eta ulertzean, komunikazio egoki eta eraginkorrak
egiteko.

4. Literatura-testuak interpretatzea eta balioestea, testuen esanahia modu partekatuan eraikita; eta,
horren bidez, mundua ulertzea, literatura-ondarea banako eta taldeko esperientzia sinbolizatzeko
modu gisa balioestea, norberaren kultura-nortasuna eraikitzea eta sentsibilitate estetikoa garatzea.

5. Gure gizartearen hizkuntza- eta kultura-aniztasuna aitortzea eta balioestea, aniztasun horrekiko
jarrera ona izateko.

2. Matematikarako konpetentzia

Jakintza matematikoa erabiltzea bizitzako beharrizanei dagozkien arazoak interpretatzeko, deskribatzeko,
azaltzeko eta horiei erantzuteko, ikasgaiaren berezko pentsamendu eta adierazpen moduak eta tresnak
erabilita.

Osagaiak
Honako osagai hauek ditu matematikarako konpetentziak:

1. Estrategia egokien bidez identifikatzea eta ebaztea eduki matematikoa duten zenbait egoera
problematiko, eta, horrela jokatuta, ingurunea hobeto ulertzeko urratsak ematea.

2. Jakintza matematikoak erabiltzea eguneroko edota zientziaren esparruko egoerei aurre egiteko,
egoera horiek "modelizatuta”; hau da, egoerak termino matematikoetan adieraztea, ereduari
jarraitzea eta emaitzak testuinguruaren barruan interpretatzea.

3. Bizitzaren hainbat esparrutako informazioak, argudioak eta emaitzak interpretatzea eta adieraztea,
hizkuntza matematiko egokia erabilita.

4. Jakintza matematikoak ezagutzea, erlazionatzea, integratzea eta balioestea, egoera bakoitzaren
berezko ezaugarriak kontuan hartuta.

5. Arrazoitzeko modu askotarikoak erabiltzea nork bere ondorioak eta horietara iristeko prozesua
justifikatzeko, bai eta gainerako pertsonek aurkeztutako emaitzak modu kritikoan aztertzeko ere.

6. Prozedura matematiko egokiak hautatzea eta erabiltzea errealitatea kalkulatzeko, irudikatzeko eta
interpretatzeko, eta, horren harian, eraginkortasunaren mesedetan erabiltzea informazioaren eta
komunikazioaren teknologiak.

3. Zientziarako konpetentzia

Zientziaren jakintza eta metodologia modu koherente, bidezko eta zuzen batez erabiltzea testuinguru
esanguratsuetan sistema eta fenomeno naturalak interpretatzeko, eta aplikazio zientifiko eta teknologiko
nagusiak erabiltzea askotariko testuingurutan, errealitatea ebidentzia zientifikoen argitara ulertzeko eta
erabaki arduratsuak hartzeko bizitzaren esparru eta egoera guztietan.

Osagaiak
Honako osagai hauek ditu zientziarako konpetentziak:

1. Zientzia-jakintzak egoki erabilita eta arduraz, autonomiaz eta ikuspegi kritikoz hartzea natura-
ingurunearen gaineko erabakiak eta giza jarduerek ingurune horretan eragiten dituzten aldaketei
buruzkoak, eta bizitzako esparru eta egoera guztietan jardutea gisa horretan, norberaren eta
gizartearen bizitza hobetzeko eta ingurunea zaindu eta hobetzeko.

2. Arazo zientifikoak identifikatzea eta dokumentazioko eta esperimentazioko ikerketa txikiak egitea
egoera problematikoak lantzeko, zientzia-jardueraren berezko trebetasunak eta jokabideak egoki
balioetsi, erabili eta erakutsita, egoera problematiko horiek konpontzeko eta ebidentziak lortzeko,
erabaki arduratsuak hartu aurretik.

3. Sistema eta fenomeno naturalak deskribatu, azaldu eta iragartzea, eta aplikazio zientifiko eta
teknologiko nagusiak aztertzea jakintza zientifikoa modu koherente, egoki eta zuzen batean
erabilita testuinguru pertsonal eta sozialetan, errealitatea ebidentzia zientifikoaren ikuspegitik
ulertzeko.

4. Zientzien oinarrizko kontzeptuak mundu naturalaren sistemekin eta prozesuekin erlazionatzea, eta
horiei zentzua dakarkieten lege, eredu eta teorien bidez antolatzea lotura horiek, errealitatearen
interpretazio zientifikoak eta izaera zientifikorik ez dutenak bereiztea, eta onartzea zientziak
enpirikoki egiazta daitezkeen iragarpenak egiten dituela, zientziaren izaera eta emaitzak ulertzeko.

4. Teknologiarako konpetentzia

Produktu eta sistema teknologikoak zentzuz erabiltzea eta garatzea, jakintza teknikoak eta gainerako
adarretako jakintzak era metodiko eta eraginkorrean aplikatuta, interesa duten egoerak ulertzeko eta
konpontzeko edota produktu eta zerbitzu berriak eskaintzeko, eta lortutako emaitzen berri ematea,
hobekuntza-prozesuekin eta erabakiak modu arduratsuan hartzeko prozesuekin jarraitzeko.

Osagaiak

Honako osagai hauek ditu teknologiarako konpetentziak:

1. Arazo teknologikoak zehaztasunez hautematea eta mugatzea, eta horiek konpontzeko irtenbideak
diseinatzea, jakintza teknologikoak eta gainerako jakintza-adarretakoak erabilita edota objektuak
zein sistemak aztertzeko metodoaren bidez eskuratutako jakintzak baliatuta, irtenbide horien
plangintza eta gauzatzea eraginkorra, sortzailea eta lankidetzan gauzatutakoa izan dadin.

2. Ingurune teknologikoko baliabideak testuinguru anitzetan erabiltzea, informazioa egoki aukeratu
eta interpretatuta, ingurune horren funtzionamendua ulertzeko eta egungo gizarte teknifikatuko
ohiko arazoak konpontzeko.

3. lIrtenbide teknologikoak inplementatzea, eta, horretarako, agirien bidezko plangintza bat baliatzea,
lan metodikoa egitea, segurtasuneko eta ergonomiako arauen bidez hurbiltzea egindako lana eta
aurrez ezarritako baldintzak, eta emaitzen eta prozesuaren ebaluazioa egitea, hobekuntza-zikloak
betetzen jarraitzeko.

4. Produkzio-sistemetako osagaien bereizketa sistemikoa egitea eta haietatik lortu beharreko objektu,
sistema edo zerbitzuekin erlazionatzea, erabiltzen diren baliabideak eta iritsiko den azken emaitza
optimizatzeko.

5. Konpetentzia sozial eta zibikoa

Nork bere burua, norberaren taldea eta bizi duen mundua ulertzea da, gizarte-zientzien jakintzak eskuratuz,
kritikoki interpretatuz eta erabiliz; zientzia horien berezko prozedurak eta metodologiak erabiltzea,
autonomiaz eta herritarrei dagokien arduraz jarduteko bizitzaren ohiko egoeretan, gizarte guztiz
demokratikoa, solidarioa, inklusiboa eta askotarikoa lortzeko bidea urratzearren.

Osagaiak

Honako osagai hauek ditu konpetentzia sozial eta zibikoak:

1. Norbera banakako pertsona dela eta gizartean beste pertsona batzuekin bizi dela ulertzea, eta
pertsona horiekin lanean aritzea eta antolatzea askotariko ezaugarriak eta xedeak dituzten
taldeetan, maila bat baino gehiagotan (familian, eskolan, auzoan, herrian, nazioan eta gainerako
mailetan).

2. Norberaren gizartea ezagutzea, eta bereziki haren iraganeko eta egungo eraketa, antolamendua
eta funtzionamendua; gizartea zer lurraldetan eta nola ezarrita dagoen jakitea, haren iraganaren



HEZIBERRI 2020: BATXILERGOKO CURRICULUMAREN IKUSPEGI OROKORRA

kontzientzia hartzea eta gizakien ekintzak gizartean sortzen dituen arazoen aurrean modu
positiboan jarduteko gaitasuna lantzea.

3. Bizi duen inguruneaz jabetzen den herritarra izatea eta egoera hori onartzea, konpromisoa izanda
eta elkartasuna adierazita; aintzat hartzea garaiko gizarteetako aniztasun soziala eta kulturala, eta,
bereziki, egungo euskal eta europar gizarteetakoa, eta naturarekin, bere buruarekin eta gainerako
pertsonekin harremanetan jartzeko era berrien bila aritzea, gizartea hobetu eta jasangarri
bihurtzeko.

4. Giza eskubideak izatea norberaren bizitzako eta gizarteko ekintzei eta egoerei buruzko iritziak
osatzeko erreferente unibertsala eta norberak herritar gisa dituen eskubideak erabili eta
betebeharrak betetzeko erreferentea; eta partaidetzako, begiruneko, justizia sozialeko eta
elkartasuneko jokabideak lantzea, balioetan oinarritutako demokrazia gauzatzeko.

5. lIraganean, edo gaur egun, bizikidetza-tentsioak eta -gatazkak izan dituzten gizarte-taldeak, elkarri
eragiten diotenak, historian zehar zer konfigurazio edo egitura izan duten jakitea; eta iraganaren
gaineko kontzientzia kritikoa lantzea, etorkizunean egoera horiek konpontzeko prozedura baketsu
eta demokratikoak erabiltzen jakin dezagun.

6. Bizi duten mundua ulertzeko behar dituzten ezagutzak, trebetasunak eta jarrera eskuratzea; hau
da, munduaren alderdi fisikoak, sozialak eta kulturalak, iraganean izandako bizipen kolektiboak eta
gaur egungo bizipenak, eta bizitza sozialari dagokion espazio fisikoa ulertzeko behar direnak,
munduan eragile aktibo izateko.

6. Arterako konpetentzia

Hainbat kultura- eta arte-adierazpen ulertzea eta modu kritikoan balioestea, denbora- eta erabilera-
testuingurutan, faktore estetikoek pertsonen eta gizarteen bizitzan duten garrantziaz jabetzeko. Era
berean, arte-hizkuntzak ezagutzea, eta haien kodeak erabiltzea arte-mezuak ekoitzi eta nork bere burua
ekimenez, irudimenez eta sormenez adierazi eta komunikatzeko.

Osagaiak
Honako osagai hauek ditu arterako konpetentziak:

1. Hizkuntza artistikoak adierazteko eta komunikatzeko baliabideak direla ulertzea, haiek norberaren
arte-ekoizpenetan erabiltzea, eta hizkuntza horiek obra artistiko eta kulturaletan identifikatzea.

2. Arte-produktuak era pertsonal eta arrazoituan sortzea hainbat egoera eta bizi-esparrutan,
emozioak, bizipenak eta ideiak adierazteko, irudikatzeko eta komunikatzeko.

3. Dagozkien denboran eta kulturan interpretatzea arte-adierazpenak eta -ekoizpenak, eta horietan
dauden funtzioak eta erabilerak aztertzea eta bereiztea, pertsonen bizitzan duten esanahia eta
eragina ulertzeko.

4. Gogoetaren eta kritikaren bidez balioestea ondare artistiko eta kulturaleko elementuak, herrien
nortasunaren eta kulturen oinarri diren aldetik, herrien arteko harremanaren, kulturen arteko
elkarrizketaren eta esperientzia partekatuen harian.

7. Konpetentzia motorra
Konpetentziaren definizioa

Autonomiaz, izaera kritikoz, sormenez eta adierazkortasunez lantzea norberaren, gainerako pertsonen eta
ingurune fisiko eta kulturalaren jardun-eremu motorreko egoerak, eta jokabide motorra lantzen laguntzen
duten jakintzak, prozedurak eta jarrerak barneratzea, jarduera fisikoa eta kirola egiteko ohiturak hartu eta,
bizimodu osasungarri batean oinarrituta, gorputzaren eta norberaren alderdi fisiko eta emozionalen
ongizatea lortzen laguntzeko.

Osagaiak
Honako osagai hauek ditu oinarrizko konpetentzia motorrak:

1. Jokabide motor autonomorako gaitasun eta trebetasun fisikoak lantzea, eta horretarako,
ohikotasunez egitea, banaka nahiz taldean, jarduera fisikoak, ludikoak eta kirolak, ongizate
pertsonala eta soziala bermatzeko.

2. Jokabide motorra erabiltzea norberaren kultura-nortasuna sendotzeko, herriaren balioak
indartzeko, eta kulturartekotasuna eta intrakulturalitatea onartu eta balioesteko.

3. Gorputza naturaltasunez edo intentzioz erabiltzea komunikatzeko eta sormena, afektua eta
ulermena adierazteko.

4. Eguneroko bizitzan modu kontzientean barneratzea jarduera fisikoaren adierazpen guztiak, osasuna
osotasunean zaintzeko eta hobetzeko eta bizitza orekatua izateko osagai ezinbestekoa den aldetik,
eta hari lotutako alderdi intrintsekoak eta estrintsekoak identifikatzea.

1.2. OINARRIZKO ZEHAR-KONPETENTZIAK

Oinarrizko zehar-konpetentzien edo konpetentzia generikoen ekarpen edo balio handiena da erdira
ekartzen dituztela eta zentzua ematen dietela oinarrizko hezkuntzaren eta bizitza osorako heziketaren
ardatz eta funtsei.

Hezkuntzaren xedeak ezarritako lehentasunen arabera eta horren ondoriozko orientabide
metodologikoaren arabera, oinarrizko zehar-konpetentzien operatibizazioa era askotara gauzatu daiteke.
Konpetentzietan oinarritutako hezkuntzaren alde egitea erabakitzen baldin bada —eta hori da, hain justu,
Europar Batasunak gomendatzen eta LOE eta LOMCE legeek arautzen dutena—, "ekimena eta espiritu
ekintzailea" izaten ikastea izango da hezkuntza-xedeen ardatza. Ikuspegi hori hartuta, ikasleak jakin egin
behar du eta baliabideak izan behar ditu, baina, batez ere, baliabide horiek guztiak batera edo modu
integratuan erabiltzen jakin behar du, ekimenez eta espiritu ekintzailez jarduteko, erabakiak hartzen
jakiteko eta egoera problematikoak egoki konpontzeko. Konpetentzia oinarrizko edo giltzarri guztiak,
zeharkakoak eta espezifikoak, xede edo helburu hau betetzeko elkartzen dira: erabakiak eta arazoak
ekimenez eta espiritu ekintzailez hartu eta konpontzeko, bizitzako eremu guztietan, bai maila pertsonalean,
sozialean, akademikoan zein lanekoan. Pentsatzen, komunikatzen, laguntzen, elkarrekin bizitzen eta
autonomoa izaten jakin behar da, aldi berean eta bereizi gabe, modu konpetentean jarduteko.

Oinarrizko zehar-konpetentzien harremana dinamikoa eta bereizezina da ekintzak gauzatzean, baina bereiz
aurkezten dira hemen, hobeto bateratu edo integratzeko:

e Hitzezko eta hitzik gabeko komunikaziorako eta komunikazio digitalerako konpetentzia
e |kasten eta pentsatzen ikasteko konpetentzia

e Elkarbizitzarako konpetentzia

e Ekimen eta espiritu ekintzailerako konpetentzia

e Norbera izaten ikasteko konpetentzia

Irudian ikus daitekeen moduan, oinarrizko zehar-konpetentzia bakoitzak bere ezaugarriak ditu, baina
oinarrizko zehar-konpetentzia guztiek elkarrekiko harremana dute, eta batera erabili behar dira
konpetentea izateko eta ideiak ekintzara bihurtzeko. Modu konpetentean jarduteko, ezinbestekoa da,
bateratasunez eta bereiz gabe, ikasten eta pentsatzen ikastea, gainerako pertsonekin bizitzea eta
lankidetzan jardutea, autonomoa izatea eta norberaren kontzeptu eta estimu egokiak izatea, ekimena eta
espiritu ekintzailea izatea eta komunikatzen jakitea.

Azalduko diren konpetentzia oinarrizko edo giltzarri guztiek dute zehar-izaera, baina "komunikatzeko"
konpetentzia oinarrizkoa, gainerakoetatik diferentea izanda, zehar-izaera du gainerako zehar-
konpetentziekiko; izan ere, guztien berezko osagaia da eta ikasteko prozesu osoan esku hartzen du, bai
informazioa jasotzean, bai ikasteko prozesuan egiten diren buru-eragiketetan, bai ikaste-prozesu horren
emaitzak azaldu eta adieraztean. Hizkuntzaren sinbolo-sistema baliatzen da ikasteko prozesu osoan.

Ikasteko prozesua ez da ekintza konpetentean amaitzen; aitzitik, ekintza konpetenteek, autorregulazioaren
ildotik gauzatzean, pertsonaren garapen osoa edo "norbera izatea" dakarte, autorrealizazioari begira. Akats
egitea izango litzateke ekiten eta arazo praktiko zein funtzionalak konpontzen dakizkiten pertsonak heztera
mugatzea konpetentzietan oinarritutako hezkuntza, eta, era berean, akatsa egitea izango litzateke
pertsonak garapen osoa irits dezakeela pentsatzea, arazoak konpontzen jakin gabe. QOinarrizko zehar-
konpetentzia eta konpetentzia espezifiko guztietan esku hartzen du "norbera izaten ikasteak" eta auto-
erregulazioko prozesuak dira esku-hartze horren bitartekari; hau da, kontzientziaren prozesuak eta
oinarrizko konpetentzia bakoitzari dagozkion pentsamenduak, hitzak eta ekintzak erregulatzeko prozesuak.
Txanpon beraren bi aldeak dira konpetentea izatea — honetan adierazten den moduan ulertuta eta, auto-
errealizazioaren bidetik, norbera izatea.

Banan-banan azalduko ditugu orain oinarrizko zehar-konpetentziak, baina, haren izaera bereziari
erreparatuta, bereizi egingo dugu komunikaziorako konpetentziaren azalpena; izan ere, oinarrizko zehar-
konpetentzia guztietan ageri da komunikaziorako konpetentzia, oinarrizko zehar-konpetentzia eta diziplina

barneko konpetentzia guztietan barneratu edo integratuta soilik gara baitaiteke hura. Amaitzeko, "norbera
izaten ikasteko" konpetentzia azalduko dugu, bereizita hori ere, baina, izatez, ez dago gainerako oinarrizko
konpetentzietatik bereizterik, haren garapena konpetentzia guztietan behar den autorregulazioaren mende
baitago.

1.2.1. HITZEZKO ETA HITZIK GABEKO KOMUNIKAZIORAKO ETA KOMUNIKAZIO
DIGITALERAKO KONPETENTZIA

1.2.1.1. Konpetentziaren definizioa eta ezaugarriak

Konpetentziaren definizioa

Hitzezko eta hitzik gabeko komunikazioaren eta komunikazio digitalaren erabilera osagarria egitea, egoera
pertsonal, sozial eta akademikoetan egoki eta eraginkortasunez komunikatzeko.

Ezaugarriak
Komunikazioa funtsezkoa da giza garapenaren alderdi indibidual eta sozialean.

Alderdi indibidualean, norberaren jakintza eraldatzeko, jarduteko modua egokitzeko eta adierazteko
bitartekoa da komunikazioa. Pertsonen bizitza afektibo eta kognitiboarekin lotura estua duen aldetik,
sentimenduak erregulatzen laguntzen du komunikazioak, eta ikaskuntza ororen bitarteko nagusia da, bai
bizitzan, bai esparru akademikoan. Komunikazio eraginkorrak egiten jakinez gero, pertsonak gai izan
daitezke autonomiaz ikasteko, gainerako pertsonen artean kokatzeko, elkarbizitza erregulatzeko eta beste
pertsona batzuekin lankidetzan aritzeko.

Komunikazioa funtsezkoa da alderdi sozialean, giza taldeak komunikazioan oinarritutako jardueren
inguruan sortzen eta garatzen direlako. Komunikazioa da kultura sortu, sendotu eta zabaltzeko bitartekoa.
Beste pertsona batzuekin loturak sortzea da komunikatzen ikastea, kultura, errealitate eta mundu
berrietara gerturatzea, eta, haiek ezagutu ahala, aintzat hartzea. Komunikazioak, beraz, gainerako
pertsonekiko eta ingurunearekiko harreman eraikitzaileak izatea sustatzen du.

Komunikaziorako konpetentzia, zenbait lengoaia eta hizkuntzatan eraginkortasunez komunikatzeko
gaitasuna izatea dakarren aldetik, zehar-konpetentzia giltzarria da, eta ikasgai guztien partaidetza behar da
hura lantzeko. Era berean, zuzenean laguntzen du oinarrizko konpetentzia guztiak, zeharkakoak nahiz
espezifikoak, lantzen. Konpetentzia guztiak, zeharkakoak eta espezifikoak, komunikazioaren bidez lantzen
dira, baina komunikazioa osoa izateko, eta ez kanal huts bat, ondo pentsatzen, elkarrekin bizitzen, izaten
eta egiten jakin behar da bizitzako esparru eta egoera konkretuetan.

Komunikazioak lotura estua izan du alfabetatze-kontzeptuarekin eta alfabetatzeak, orain gutxi arte,
irakurketa eta idazketa menderatzearekin. Gaur egun, ordea, gizarte multimedia batean bizi gara, eta,
gizarte horretan, komunikazio-modu berri eta oso indartsuak sortu ditu lengoaien integrazioak. Egungo
gizartean eraginkortasunez parte hartzeko, modu konpetentean erabili behar dira hitzezko lengoaiaren
adierazpide guztiak, ikus-entzunezko lengoaiak eta hitzik gabekoak.

Europako Kontseiluak emandako definizioa aintzat hartuta, komunikaziorako konpetentzia izateko,
alfabetatze askotarikoa izan behar da, eta alfabetatze horrek “...bere barnean hartu behar ditu irakurtzeko
eta idazteko konpetentziak, askotariko informazio-moldeak —testuak eta irudiak, idazkiak, inprimakiak eta
horien bertsio elektronikoak barne— ulertu, erabili eta ikuspegi kritikoz ebaluatzeko”.

Konpetentzia hori izatea bizitza osoko etengabeko ikaskuntza-xedea da. Hura egokitasunez lantzeko,
ezinbestekoa da ikaskuntza-egoera aberats eta askotarikoak bultzatzea, hau da, komunikazio-truke
orotarikoak sustatu behar dira hitzezko eta hitzik gabeko lengoaia guztietan.

1.2.1.2. Konpetentziaren osagaiak

Honako hiru osagai hauek ditu konpetentziak: hitzezko komunikazioa, hitzik gabeko komunikazioa eta
komunikazio digitala.

1. osagaia. Hitzezko komunikazioa: hainbat hizkuntzatako askotariko testuak ahoz eta idatziz ulertzea eta
jarioz, autonomiaz, sormenez eta eraginkortasunez erabiltzea.

Hizkuntzak erabiltzeko trebetasuna da hitzezko komunikaziorako konpetentzia; hau da, kontzeptuak,
pentsamenduak, sentimenduak, gertaerak eta iritziak hitzezko eta idatzizko diskurtsoen bitartez
adierazteko eta interpretatzeko trebetasuna, eta hizkuntzaren bidez elkarri eragitekoa, esparru pertsonal,
sozial, akademiko eta bestelako esparruen berezko egoera anitzetan.

Hitzezko komunikaziorako oinarrizko zehar-konpetentziak hainbat trebetasun eta jokabide barne hartzen
ditu; trebetasun horiek elkarrekin erlazionatzen dira eta elkarri laguntzen diote komunikazio-jardunean, eta
oinarrizko zehar-konpetentzien eta curriculum-ikasgaien bidez garatzen dira.

Hizkuntzako eta hizkuntzatik kanpoko trebetasunak behar dira hitz egiteko, elkarrizketan aritzeko, elkarri
entzuteko eta gainerako pertsonekin eta ingurunearekin loturak ezartzeko. Komunikazioak dakarren hartu-
emanaren berezko arauak testuinguru anitzetan erabiltzea dakar konpetentziak, baita hizkuntza
mintzatuaren berezko ezaugarriak identifikatzea ere, komunikazio-egoera bakoitzaren araberako ahozko
diskurtso egokiak interpretatzeko eta sortzeko. Konpetentzia horrekin lotutako trebetasunak edo
prozedurak baliatu behar dira hainbat diskurtso entzuteko eta ulertzeko, nork bere ideiak ahozko
hizkuntzaren bitartez azaltzeko, eta komunikazioaren hartu-emana erregulatzeko.

Irakurri eta idazteko ekintzak egiteko, ezinbestekoa da informazioa bilatzeko, biltzeko, hautatzeko eta
prozesatzeko trebetasunak lantzea; trebetasun horiek eskuratu ondoren, gizabanakoa konpetentea izango
da askotariko komunikazio-xedeak dituzten hainbat testu mota ulertzeko, balioesteko eta sormenez
ekoizteko. Horrez gain, zenbait irakurketa-helburu dituzten testuak irakurtzeko eta ulertzeko trebetasunak
ere hartzen ditu barnean, baita askotariko testu motak xede anitzez idaztekoak ere, idazteko prozesuaren
fase guztiak kontrolatuta.

Konpetentzia horri dagozkion jarrerak dira entzutea, iritziak elkarrekin trukatzea eta besteren iritziak
errespetatzea, baita kulturen arteko komunikazioarekiko jakin-mina izatea ere. Konpetentziaren oinarrizko
osagai bat da kulturen eta hizkuntzen aniztasunaren iritzi ona izatea, beste kultura eta herrialde batzuetako
pertsonekin komunikatzeko eta harremanetan jartzeko bitartekoak diren aldetik. Konpetentzia honen
berezko ezaugarri dira, era berean, irakurketarekiko jarrera ona izatea, ikasteko bidea den aldetik, eta
idazketarekiko jarrera ona izatea, gizarte-erregulaziorako eta jakintza transmititzeko tresna den aldetik.

Euskal Autonomia Erkidegoan hitzezko komunikaziorako konpetentziaren erakusle edo adierazgarri zehatza
da bi hizkuntza ofizialak, euskara eta gaztelania, egoki erabiltzea komunikazio-egoera ugaritan, hainbat
testuingurutan, eta gero eta formaltasun- eta konplexutasun-maila handiagoarekin. Konpetentzia atzerriko
hizkuntzetan lantzean, oinarrizko trebetasunak eskuratu behar dira, egunero bizitzako komunikazio-egoera
mugatuagoetan erabiltzeko. Horrez gainera, kultura-aniztasuna ezagutzeko eta lantzeko bidea da hitzezko
komunikaziorako konpetentzia, eta, horrenbestez, kulturarteko ikuspegia txertatu behar da irakaskuntzan.

2. osagaia. Hitzik gabeko komunikazioa: hitzik gabeko hainbat kodetako informazioa ulertzea eta jarioz,
autonomiaz, sormenez eta eraginkortasunez erabiltzea.

Hitzik gabeko kodeak, hau da, keinuak, dantza, musika, ikonoak, irudiak eta antzeko kodeak erabiltzeko
trebetasuna da hitzik gabeko komunikaziorako konpetentzia, eta haren xedea da kontzeptuak,
pentsamenduak, sentimenduak, gertaerak eta iritziak adieraztea eta interpretatzea esparru pertsonal,
sozial eta akademikoko egoera ugaritan.

Ahozko hizkuntza da, ezbairik gabe, giza komunikazioaren baliabide funtsezkoa; hala ere, gizarte
multimedia batean bizi gara, eta komunikatzeko modu berri eta oso indartsuak sortu ditu lengoaia
askotarikoen integrazioak. Gaur egun, bazterketak eragotzi eta gizartean eraginkortasunez parte hartzeko,
modu konpetentean erabili behar dira hitzezko lengoaiaren adierazpide guztiak, baina, horrez gainera, ikus-
entzunezko lengoaiak eta hitzik gabekoak baliatu behar dira.

Lengoaia horiek guztiak banaka edo harremanean jarrita ulertu eta erabiliz gero, handitu egiten da
gizakiaren komunikazio-ahalmena alderdi kognitiboan, sortzailean, afektiboan, estetikoan eta ludikoan.

Hainbat trebetasun eta jarrera izan behar ditu norberak hitzik gabeko komunikaziorako oinarrizko zehar-
konpetentzia izateko. Trebetasun eta jarrera horiek harremanetan jartzen dira eta elkarri laguntzen diote
komunikazio-ekintzan, eta curriculum-ikasgaietan lantzen dira.

Konpetentzia horretako trebetasunak eta prozedurak erabili behar dira hainbat kodetan adierazitako
mezuak ulertzeko, eta haiek erabili behar dira, era berean, norberaren ideiak azaltzeko.

Konpetentzia honen barneko jarrerak dira elkarrizketaren eta komunikazioaren aldeko jarrerak izatea eta
kode horien balioespen positiboa egitea, ikasteko baliabide eta jakintza transmititzeko bitartekoak diren
aldetik. Konpetentzia honen oinarrizko osagai dira kultura-aniztasunaren balioespen ona egitea eta hitzik
gabeko kodeek komunikazio-tresna moduan duten baliagarritasuna balioestea.

Horrez gainera, kultura-aniztasuna ezagutzeko eta lantzeko bidea da hitzik gabeko komunikaziorako
konpetentzia, eta, horrenbestez, kulturarteko ikuspegia txertatu behar da irakaskuntzan.

3. osagaia. Konpetentzia digitala: informazioaren eta komunikazioaren teknologiak modu sortzaile,
kritiko, eraginkor eta seguru batez erabiltzea, ikasteko, aisiarako, inklusiorako eta gizartean parte
hartzeko.

Honako elementu hauek landu behar dira konpetentzia digitala egoki garatzeko:

e Informazioa: informazioa bilatzeko eta Interneten nabigatzeko estrategia ugari erabiltzeko gai izan
behar du norberak, eta jasotako informazioa irazten eta kudeatzen jakin behar da. Horrez gainera,
sarean informazioa partekatzeko guneetan nori jarraitu jakin behar da, kritikoa izan behar da
aurkitutako informazioarekin, eta informazio horren baliozkotasuna eta sinesgarritasuna egiaztatu
behar da.

Artxiboak, edukiak eta informazioa gordetzen eta etiketatzen jakin behar da, zehaztuta izan behar
ditu norberak haiek biltegiratzeko estrategiak, eta gordetako informazioa eta edukiak
berreskuratzen eta kudeatzen jakin behar da.

e Komunikazioa: linean komunikatzeko tresna sorta zabala erabili behar da (mezu elektronikoak,
txatak, SMSak, berehalako mezularitza, blogak, mikroblogak, foroak, wikiak); hau da, norberaren
asmoari hobekien erantzuten dioten komunikazio digitaleko moduak eta modalitateak hautatzen
jakin behar da. Finean, gai izan behar du norberak jasotako komunikazio motak kudeatzeko eta
hartzailearen arabera egokitzeko komunikazioko erak eta modalitateak.

Horrez gainera, teknologia hainbat zerbitzurekin (esaterako, lineako komunitateekin,
gobernuarekin, ospitaleekin eta osasun-etxeekin, banketxeekin eta beste askorekin) elkarreragiteko



HEZIBERRI 2020: BATXILERGOKO CURRICULUMAREN IKUSPEGI OROKORRA

erabil daitekeela jakin behar da, eta sare sozialetan eta lineako komunitateetan nola parte hartzen
den jakin behar da, ezagutzak, edukiak eta informazioa partekatzeko. Horiek guztiak egiteko, sareko
etiketa-arauak ulertu behar dira, eta arau horiek norberaren testuingurura aplikatzeko gauza izan
behar da, nork bere nortasun digitala sor dezan.

Era berean, hainbat tresna digital eta zenbait baliabide maiztasunez eta konfiantzaz erabiltzeko gai
izan behar du norberak, beste pertsona batzuekin elkarlanean aritzeko, baliabideak, ezagutzak eta
edukiak ekoizten eta eskuragarri jartzen.

e Edukiak sortzea: askotariko formatu, plataforma eta ingurunetan eduki digitalak sortzeko gai izan
behar du norberak, eta tresna digitalak erabiltzen jakin behar da produktu multimedia originalak
sortzeko eta lehendik dauden edukiak uztartu eta eduki berriak sortzeko; eta hori guztia egin behar
da jakinda nola aplikatzen diren (zer erabilera eta erreferentzia duten) informazioei eta baliabideei
dagozkien lizentziak.

Horrekin batera, programazioaren printzipioak ulertu behar dira eta programa baten oinarrian zer
dagoen jakin behar da, programa informatikoetan, aplikazioetan eta gailuen konfigurazioetan
aldaketak egiteko.

e Segurtasuna: sareko arriskuak eta mehatxuak ulertu behar dira, eta norberaren gailu digitalak
babesten eta segurtasun-estrategiak eguneratzen jakin behar da.

Era berean, pribatutasunarekin lotutako gaiak aintzat hartuta eta datuak nola biltzen eta erabiltzen
diren kontuan hartuta, jakin behar da nork bere burua mehatxuen, iruzurren eta ziber-jazarpenaren
aurrean babesten, norberaren datuak ganoraz gordeta eta gainerako pertsonen pribatutasuna
errespetatuta.

Era berean, teknologien erabilerak dakartzan osasun-arriskuak ulertu behar dira; alde horretatik,
ergonomiaren alderdiak landu behar dira, eta bereziki nabarmendu behar da informazioaren
teknologien gehiegizko erabilerak asaldatu egin ditzakeela banakoaren portaera eta bizikidetza, eta
mendekotasuna eragin dezakeela. Horrez gain, teknologiaren erabilerak ingurumenarekiko dituen
alderdi onuragarriak eta kaltegarriak azpimarratu behar dira.

e Arazo-egoerak ebaztea: gerta daitezkeen arazo tekniko errazak hautematea eta horiek
konpontzeko gauza izatea dakar dimentsio honek.

Era berean, gai izan behar da beharrizan teknologikoak aztertu, ezarritako helburuari dagokion
tresna egokia aukeratu eta atazak ebazteko, eta hori guztia balizko irtenbideak eta tresna digitalak
modu kritikoan ebaluatuta egin behar da.

Teknologia digitalak erabiltzeko gauza izan behar du norberak, produktu berritzaile-sortzaileak
egiteko eta arazo kontzeptualak konpontzeko, bai banaka, bai lankidetzan.

Azkenik, konpetentzia digitala hobetzeko eta eguneratzeko zer premia dituen jakin behar du norberak, bizi-
esparruen erronka berriei aurre egite aldera.

1.2.1. HITZEZKO ETA HITZIK GABEKO KOMUNIKAZIORAKO ETA KOMUNIKAZIO
DIGITALERAKO KONPETENTZIA

1.2.1.1. Konpetentziaren definizioa eta ezaugarriak

Konpetentziaren definizioa

Hitzezko eta hitzik gabeko komunikazioaren eta komunikazio digitalaren erabilera osagarria egitea, egoera
pertsonal, sozial eta akademikoetan egoki eta eraginkortasunez komunikatzeko.

Ezaugarriak
Komunikazioa funtsezkoa da giza garapenaren alderdi indibidual eta sozialean.

Alderdi indibidualean, norberaren jakintza eraldatzeko, jarduteko modua egokitzeko eta adierazteko
bitartekoa da komunikazioa. Pertsonen bizitza afektibo eta kognitiboarekin lotura estua duen aldetik,
sentimenduak erregulatzen laguntzen du komunikazioak, eta ikaskuntza ororen bitarteko nagusia da, bai
bizitzan, bai esparru akademikoan. Komunikazio eraginkorrak egiten jakinez gero, pertsonak gai izan
daitezke autonomiaz ikasteko, gainerako pertsonen artean kokatzeko, elkarbizitza erregulatzeko eta beste
pertsona batzuekin lankidetzan aritzeko.

Komunikazioa funtsezkoa da alderdi sozialean, giza taldeak komunikazioan oinarritutako jardueren
inguruan sortzen eta garatzen direlako. Komunikazioa da kultura sortu, sendotu eta zabaltzeko bitartekoa.
Beste pertsona batzuekin loturak sortzea da komunikatzen ikastea, kultura, errealitate eta mundu
berrietara gerturatzea, eta, haiek ezagutu ahala, aintzat hartzea. Komunikazioak, beraz, gainerako
pertsonekiko eta ingurunearekiko harreman eraikitzaileak izatea sustatzen du.

Komunikaziorako konpetentzia, zenbait lengoaia eta hizkuntzatan eraginkortasunez komunikatzeko
gaitasuna izatea dakarren aldetik, zehar-konpetentzia giltzarria da, eta ikasgai guztien partaidetza behar da
hura lantzeko. Era berean, zuzenean laguntzen du oinarrizko konpetentzia guztiak, zeharkakoak nahiz
espezifikoak, lantzen. Konpetentzia guztiak, zeharkakoak eta espezifikoak, komunikazioaren bidez lantzen
dira, baina komunikazioa osoa izateko, eta ez kanal huts bat, ondo pentsatzen, elkarrekin bizitzen, izaten
eta egiten jakin behar da bizitzako esparru eta egoera konkretuetan.

Komunikazioak lotura estua izan du alfabetatze-kontzeptuarekin eta alfabetatzeak, orain gutxi arte,
irakurketa eta idazketa menderatzearekin. Gaur egun, ordea, gizarte multimedia batean bizi gara, eta,
gizarte horretan, komunikazio-modu berri eta oso indartsuak sortu ditu lengoaien integrazioak. Egungo
gizartean eraginkortasunez parte hartzeko, modu konpetentean erabili behar dira hitzezko lengoaiaren
adierazpide guztiak, ikus-entzunezko lengoaiak eta hitzik gabekoak.

Europako Kontseiluak emandako definizioa aintzat hartuta, komunikaziorako konpetentzia izateko,
alfabetatze askotarikoa izan behar da, eta alfabetatze horrek “...bere barnean hartu behar ditu irakurtzeko
eta idazteko konpetentziak, askotariko informazio-moldeak —testuak eta irudiak, idazkiak, inprimakiak eta
horien bertsio elektronikoak barne— ulertu, erabili eta ikuspegi kritikoz ebaluatzeko”.

Konpetentzia hori izatea bizitza osoko etengabeko ikaskuntza-xedea da. Hura egokitasunez lantzeko,
ezinbestekoa da ikaskuntza-egoera aberats eta askotarikoak bultzatzea, hau da, komunikazio-truke
orotarikoak sustatu behar dira hitzezko eta hitzik gabeko lengoaia guztietan.

1.2.1.2. Konpetentziaren osagaiak

Honako hiru osagai hauek ditu konpetentziak: hitzezko komunikazioa, hitzik gabeko komunikazioa eta
komunikazio digitala.

1. osagaia. Hitzezko komunikazioa: hainbat hizkuntzatako askotariko testuak ahoz eta idatziz ulertzea eta
jarioz, autonomiaz, sormenez eta eraginkortasunez erabiltzea.

Hizkuntzak erabiltzeko trebetasuna da hitzezko komunikaziorako konpetentzia; hau da, kontzeptuak,
pentsamenduak, sentimenduak, gertaerak eta iritziak hitzezko eta idatzizko diskurtsoen bitartez
adierazteko eta interpretatzeko trebetasuna, eta hizkuntzaren bidez elkarri eragitekoa, esparru pertsonal,
sozial, akademiko eta bestelako esparruen berezko egoera anitzetan.

Hitzezko komunikaziorako oinarrizko zehar-konpetentziak hainbat trebetasun eta jokabide barne hartzen
ditu; trebetasun horiek elkarrekin erlazionatzen dira eta elkarri laguntzen diote komunikazio-jardunean, eta
oinarrizko zehar-konpetentzien eta curriculum-ikasgaien bidez garatzen dira.

Hizkuntzako eta hizkuntzatik kanpoko trebetasunak behar dira hitz egiteko, elkarrizketan aritzeko, elkarri
entzuteko eta gainerako pertsonekin eta ingurunearekin loturak ezartzeko. Komunikazioak dakarren hartu-
emanaren berezko arauak testuinguru anitzetan erabiltzea dakar konpetentziak, baita hizkuntza
mintzatuaren berezko ezaugarriak identifikatzea ere, komunikazio-egoera bakoitzaren araberako ahozko
diskurtso egokiak interpretatzeko eta sortzeko. Konpetentzia horrekin lotutako trebetasunak edo
prozedurak baliatu behar dira hainbat diskurtso entzuteko eta ulertzeko, nork bere ideiak ahozko
hizkuntzaren bitartez azaltzeko, eta komunikazioaren hartu-emana erregulatzeko.

Irakurri eta idazteko ekintzak egiteko, ezinbestekoa da informazioa bilatzeko, biltzeko, hautatzeko eta
prozesatzeko trebetasunak lantzea; trebetasun horiek eskuratu ondoren, gizabanakoa konpetentea izango
da askotariko komunikazio-xedeak dituzten hainbat testu mota ulertzeko, balioesteko eta sormenez
ekoizteko. Horrez gain, zenbait irakurketa-helburu dituzten testuak irakurtzeko eta ulertzeko trebetasunak
ere hartzen ditu barnean, baita askotariko testu motak xede anitzez idaztekoak ere, idazteko prozesuaren
fase guztiak kontrolatuta.

Konpetentzia horri dagozkion jarrerak dira entzutea, iritziak elkarrekin trukatzea eta besteren iritziak
errespetatzea, baita kulturen arteko komunikazioarekiko jakin-mina izatea ere. Konpetentziaren oinarrizko
osagai bat da kulturen eta hizkuntzen aniztasunaren iritzi ona izatea, beste kultura eta herrialde batzuetako
pertsonekin komunikatzeko eta harremanetan jartzeko bitartekoak diren aldetik. Konpetentzia honen
berezko ezaugarri dira, era berean, irakurketarekiko jarrera ona izatea, ikasteko bidea den aldetik, eta
idazketarekiko jarrera ona izatea, gizarte-erregulaziorako eta jakintza transmititzeko tresna den aldetik.

Euskal Autonomia Erkidegoan hitzezko komunikaziorako konpetentziaren erakusle edo adierazgarri zehatza
da bi hizkuntza ofizialak, euskara eta gaztelania, egoki erabiltzea komunikazio-egoera ugaritan, hainbat
testuingurutan, eta gero eta formaltasun- eta konplexutasun-maila handiagoarekin. Konpetentzia atzerriko
hizkuntzetan lantzean, oinarrizko trebetasunak eskuratu behar dira, egunero bizitzako komunikazio-egoera
mugatuagoetan erabiltzeko. Horrez gainera, kultura-aniztasuna ezagutzeko eta lantzeko bidea da hitzezko
komunikaziorako konpetentzia, eta, horrenbestez, kulturarteko ikuspegia txertatu behar da irakaskuntzan.

2. osagaia. Hitzik gabeko komunikazioa: hitzik gabeko hainbat kodetako informazioa ulertzea eta jarioz,
autonomiaz, sormenez eta eraginkortasunez erabiltzea.

Hitzik gabeko kodeak, hau da, keinuak, dantza, musika, ikonoak, irudiak eta antzeko kodeak erabiltzeko
trebetasuna da hitzik gabeko komunikaziorako konpetentzia, eta bere xedea da kontzeptuak,
pentsamenduak, sentimenduak, gertaerak eta iritziak adieraztea eta interpretatzea esparru pertsonal,
sozial eta akademikoko egoera ugaritan.

Ahozko hizkuntza da, ezbairik gabe, giza komunikazioaren baliabide funtsezkoa; hala ere, gizarte
multimedia batean bizi gara, eta komunikatzeko modu berri eta oso indartsuak sortu ditu lengoaia
askotarikoen integrazioak. Gaur egun, bazterketak eragotzi eta gizartean eraginkortasunez parte hartzeko,
modu konpetentean erabili behar dira hitzezko lengoaiaren adierazpide guztiak, baina, horrez gainera, ikus-
entzunezko lengoaiak eta hitzik gabekoak balitu behar dira.

Lengoaia horiek guztiak banaka edo harremanean jarrita ulertu eta erabiliz gero, handitu egiten da
gizakiaren komunikazio-ahalmena alderdi kognitiboan, sortzailean, afektiboan, estetikoan eta ludikoan.

Hainbat trebetasun eta jarrera izan behar ditu norberak hitzik gabeko komunikaziorako oinarrizko zehar-
konpetentzia izateko. Trebetasun eta jarrera horiek harremanetan jartzen dira eta elkarri laguntzen diote
komunikazio-ekintzan, eta curriculum-ikasgaietan lantzen dira.

Konpetentzia horretako trebetasunak eta prozedurak erabili behar dira hainbat kodetan adierazitako
mezuak ulertzeko, eta haiek erabili behar dira, era berean, norberaren ideiak azaltzeko.

Konpetentzia honen baitako jarrerak dira elkarrizketaren eta komunikazioaren aldeko jarrerak izatea eta
kode horien balioespen positiboa egitea, ikasteko baliabide eta jakintza transmititzeko bitartekoak diren
aldetik. Konpetentzia honen oinarrizko osagai dira kultura-aniztasunaren balioespen ona egitea eta hitzik
gabeko kodeek komunikazio-tresna moduan duten baliagarritasuna balioestea.

Horrez gainera, kultura-aniztasuna ezagutzeko eta lantzeko bidea da hitzik gabeko komunikaziorako
konpetentzia, eta, horrenbestez, kulturarteko ikuspegia txertatu behar da irakaskuntzan.

3. osagaia. Konpetentzia digitala: informazioaren eta komunikazioaren teknologiak modu sortzaile,
kritiko, eraginkor eta seguru batez erabiltzea, ikasteko, aisiarako, inklusiorako eta gizartean parte
hartzeko.

Honako elementu hauek landu behar dira konpetentzia digitala egoki garatzeko:

e Informazioa: informazioa bilatzeko eta Interneten nabigatzeko estrategia ugari erabiltzeko gai izan
behar du norberak, eta jasotako informazioa irazten eta kudeatzen jakin behar da. Horrez gainera,
sarean informazioa partekatzeko guneetan nori jarraitu jakin behar da, kritikoa izan behar da
aurkitutako informazioarekin, eta informazio horren baliozkotasuna eta sinesgarritasuna egiaztatu
behar da.

Artxiboak, edukiak eta informazioa gordetzen eta etiketatzen jakin behar da, zehaztuta izan behar
ditu norberak haiek biltegiratzeko estrategiak, eta gordetako informazioa eta edukiak
berreskuratzen eta kudeatzen jakin behar da.

e Komunikazioa: linean komunikatzeko tresna sorta zabala erabili behar da (mezu elektronikoak,
txatak, SMSak, berehalako mezularitza, blogak, mikroblogak, foroak, wikiak); hau da, norberaren
asmoari hobekien erantzuten dioten komunikazio digitaleko moduak eta modalitateak hautatzen
jakin behar da. Finean, gai izan behar du norberak jasotako komunikazio motak kudeatzeko eta
hartzailearen arabera egokitzeko komunikazioko erak eta modalitateak.

Horrez gainera, teknologia hainbat zerbitzurekin (esaterako, lineako komunitateekin,
gobernuarekin, ospitaleekin eta osasun-etxeekin, banketxeekin eta beste askorekin) elkarreragiteko
erabil daitekeela jakin behar da, eta sare sozialetan eta lineako komunitateetan nola parte hartzen
den jakin behar da, ezagutzak, edukiak eta informazioa partekatzeko. Horiek guztiak egiteko, sareko
etiketa-arauak ulertu behar dira, eta arau horiek norberaren testuingurura aplikatzeko gauza izan
behar da, nork bere nortasun digitala sor dezan.

Era berean, hainbat tresna digital eta zenbait baliabide maiztasunez eta konfiantzaz erabiltzeko gai
izan behar du norberak, beste pertsona batzuekin elkarlanean aritzeko, baliabideak, ezagutzak eta
edukiak ekoizten eta eskuragarri jartzen.

e Edukiak sortzea: askotariko formatu, plataforma eta ingurunetan eduki digitalak sortzeko gai izan
behar du norberak, eta tresna digitalak erabiltzen jakin behar da produktu multimedia orijinalak
sortzeko eta lehendik dauden edukiak uztartu eta eduki berriak sortzeko; eta hori guztia egin behar
da jakinda nola aplikatzen diren (zer erabilera eta erreferentzia duten) informazioei eta baliabideei
dagozkien lizentziak.

Horrekin batera, programazioaren printzipioak ulertu behar dira eta programa baten oinarrian zer
dagoen jakin behar da, programa informatikoetan, aplikazioetan eta gailuen konfigurazioetan
aldaketak egiteko.

e Segurtasuna: sareko arriskuak eta mehatxuak ulertu behar dira, eta norberaren gailu digitalak
babesten eta segurtasun-estrategiak eguneratzen jakin behar da.

Era berean, pribatutasunarekin lotutako gaiak aintzat hartuta eta datuak nola biltzen eta erabiltzen
diren kontuan hartuta, jakin behar da nork bere burua mehatxuen, iruzurren eta ziber-jazarpenaren
aurrean babesten, norberaren datuak ganoraz gordeta eta gainerako pertsonen pribatutasuna
errespetatuta.

Era berean, teknologien erabilerak dakartzan osasun-arriskuak ulertu behar dira; alde horretatik,
ergonomiaren alderdiak landu behar dira, eta bereziki nabarmendu behar da informazioaren
teknologien gehiegizko erabilerak asaldatu egin ditzakeela banakoaren portaera eta bizikidetza, eta
mendekotasuna eragin dezakeela. Horrez gain, teknologiaren erabilerak ingurumenarekiko dituen
alderdi onuragarriak eta kaltegarriak azpimarratu behar dira.

e Arazo-egoerak ebaztea: gerta daitezkeen arazo tekniko errazak hautematea eta horiek
konpontzeko gauza izatea dakar dimentsio honek.

Era berean, gai izan behar da beharrizan teknologikoak aztertu, ezarritako helburuari dagokion
tresna egokia aukeratu eta atazak ebazteko, eta hori guztia balizko irtenbideak eta tresna digitalak
modu kritikoan ebaluatuta egin behar da.

Teknologia digitalak erabiltzeko gauza izan behar du norberak, produktu berritzaile-sortzaileak
egiteko eta arazo kontzeptualak konpontzeko, bai banaka, bai lankidetzan.

Azkenik, konpetentzia digitala hobetzeko eta eguneratzeko zer premia dituen jakin behar du norberak, bizi-
esparruen erronka berriei aurre egite aldera.

1.2.2. IKASTEN ETA PENTSATZEN IKASTEKO KONPETENTZIA

1.2.2.1. Konpetentziaren definizioa eta ezaugarriak

Definizioa

lkasteko eta lan egiteko ohiturak, ikasteko estrategiak eta pentsamendu zorrotza izatea da, ikasitakoa
mobilizatu eta beste testuinguru eta egoera batzuetara transferituta, norberaren ikaskuntza autonomiaz
antolatzeko.

Ezaugarriak

Ikasten eta pentsatzen ikasteko konpetentzia funtsezkoa da konpetentzia giltzarri guztiak erdiesteko eta
bizitza osoko etengabeko prestakuntza lantzeko. Testuinguru formaletan, ez-formaletan eta informaletan
gauzatzen da etengabeko prestakuntza.

37

Europako Batzordeak (2006) honela definitu du “ikasten ikasteko” konpetentzia:

"Ikaskuntzari ekiteko eta ikasten saiatzeko trebetasuna da, nork bere ikaskuntza antolatzekoa eta
denbora eta informazioa eraginkortasunez kudeatzekoa, bai bakarka, bai taldeka. Konpetentzia hau
izateko, nork bere ikaskuntza-prozesuaz jabetu behar du, ezinbestekoa da ikasle bakoitzaren ikaste-
beharrizanez jabetzea, eskura dauden aukerak zehaztu behar dira eta oztopoak gainditzeko gai izan
behar da, ikaskuntza arrakastaz amaitzeko.".

175/2007 Errege Dekretuak, Euskal Autonomia Erkidegoko Oinarrizko Hezkuntzaren curriculuma sortu eta
ezartzekoak, honela azaltzen du “ikasten eta pentsatzen ikasteko” konpetentzia 6.2. artikuluan:

“Ikasten eta pentsatzen ikastea, informazioa interpretatzen, sortzen eta ebaluatzen ikasiz,
erabakiak hartzen eta arazoak konpontzen ikastea, ikasketa- eta lan-ohiturak eta ikasketa-
estrategiak barneratuz, eta jakintza zientifikoko eta matematikoko metodoak aplikatzen ikastea,
ezagutzaren eta esperientziaren hainbat eremutan arazoak identifikatzeko eta ebazteko".

Errealitaterako lehenengo hurbilketa holistikoa da, eta intuizioz egiten da, orokorki, emozioaren
partaidetza handiarekin. Oinarri horren gainean pentsamendu arrazional analitiko eta kritikoa erabiltzen da
(pentsamendu konbergentea), pentsamendu intuitiboa onartzeko edo baztertzeko. Sormenezko
pentsamendua (pentsamendu dibergentea), era berean, ez da ezerezetik sortzen, pentsamendu intuitiboa
eta arrazionala nahastuz baizik. Orain, banan-banan aztertuko ditugu errealitatera hurbiltzeko moduak,
baina praktikan, pentsamendu intuitiboa, analitikoa, kritikoa eta sormenezkoa lotuta daude eta sekuentzia
bat osatzen dute. Hala ere, trebetasun horiek banaka eta sistematikoki landu daitezke, berariazko
prozeduren eta tekniken bitartez.

Ikasten eta pentsatzen ikasteko xede handi hori ez da bat-batean lortuko, esku-hartze kontziente,
programatu, etengabe eta ebaluagarri baten bitartez baizik.

“Ikasten eta pentsatzen ikasteko” konpetentziak, orain azalduko ditugun osagaiez gain, osagai horiei guztiei
zeharka eragiten dien beste osagai bat barne hartzen du, norberaren ikaskuntza-prozesu propioak
kudeatzearen eta erregulatzearen kontzientziaren osagai metakognitiboa, eta osagai hori norbera izaten
ikasteko konpetentzian adierazten da argiro. Azkenik, konpetentzietan oinarritutako hezkuntzaren
ikuspegitik, funtsezkoa da erabakiak hartzeko prozesura transferitzea ikasitakoa eta arazo-egoerak
konpontzeko erabiltzea. Hori horrela izanda, ikasitakoa askotariko egoeratara transferitzeko eta hainbat
ingurunetan aplikatzeko adibideak proposatu behar dira.

1.2.2.2. Konpetentziaren osagaiak

Konpetentzia honen osagaien artean, honako trebetasun edo abilezia hauek nabarmentzen dira:

1. osagaia: hainbat iturritan (inprimatuak, ahozkoak, ikus-entzunezkoak, digitalak...) informazioa
bilatzea, aukeratzea eta erregistratzea, eta iturrien egokitasuna ebaluatzea.

Datuen edo elementuen multzo bat da “informazioa”, errealitateari esanahia emateko baliagarri izan
daitekeena, hautematen edo interpretatzen den neurrian. Informazio-iturriak bizitza bera bezain
askotarikoak dira, eta zentzumen guztiak dira haien kanalak.

Honako hauek dira informazio lortzeko ohiko urratsak:

1. Informazioaren beharrizana eta helburuak zehaztea: zertarako behar dut informazioa? Zer
informazio behar dut? Zer informazio dut eta zein dut baliagarri? Zer zehaztasun izan behar
du informazioak?

2. Bilaketaren terminoak zehaztea: gaia, lotutako gaiak, hitz gakoak, argitalpen-data, hizkuntza,
egileak...

3. Iturria eta bilaketa-modalitatea hautatzea: aurretiko ezagutzak, behaketa, ahozko
euskarriak (inkestak, elkarrizketak...), euskarri idatziak (hiztegiak, entziklopediak,
liburutegietako katalogoak, bibliografia-fitxak...), euskarri elektronikoak eta hipertestualak...

4, Lortutako informazioa balioestea eta hautatzea: betetzen al ditu lortutako informazioak
aurrez ezarritako beharrizanak eta helburuak?

5. Lortutako informazioa gordetzea eta, beharrezkoa baldin bada, zabaltzea: bilaketa
modalitate eta euskarri bakoitzari dagozkion prozedurak erabilita.

Gaur egun, informazioaren eta komunikazioaren teknologiei esker, era esponentzialean handitu da
eskuragarri dugun informazio multzoa, eta bizkortu egin dira informazioa aurkitzeko moduak. Informazioa
eskuratzea errazten dute euskarri berriek, baina prozedura egokiak erabili behar dira birtualtasun hori
errealitate bihurtzeko, informazio baliagarria eta fidagarria eskuratzeko eta informazio-metan ez galtzeko.

Osagai honen balio eta jarrera nabarmenak dira jakintzarekiko jakin-mina izatea eta, behaketaren bidez,
ezagutza bilatzea, informazioa gordetzeko antolamendu egokia izatea eta ikastea errazteko ingurunea
sortzea, hainbat iturritan ulermenezko bilaketak egitea eta, horren bidez, ikaskuntzaz gozatzea, norberak
gogoko duelako ikastea eta informatuta izatea.

2. osagaia: informazioa ulertzea, buruz ikastea, eta ulertutakoa adieraztea (pentsamendu analitikoa)

Irakasteko eta ikasteko prozesuaren funtsezko fasea da informazioa ulertzea, ulertu beharra baitago
jakiteko. Jakina da ikasleek, maiz, ez dutela ikasten, ulertzeko zailtasunak dituztelako eta ulertze-erroreak
izaten dituztelako. Zerbait ulertu den jakiteko irizpiderik fidagarriena da ikustea norbait gai dela ikasi duen
hori erabiltzeko eta aplikatzeko. Ikasten eta pentsatzen ikasteko konpetentzia lantzean, curriculum-
edukiak (adierazpen, prozedura eta jarrerazkoak) menderatu eta barneratuko ditu ikasleak, ekintzak,
gertaerak eta teoriak aztertuko ditu, eta ulertu duela erakutsiko du esaten eta egiten duen guztian.

Informazio argia eman behar zaie ikasleei, hori baita ulertzea errazteko bidea, eta, orobat, haien garapen-
mailara eta aurrez dituzten ezagutzetara egokitutako informazioa eman behar zaie.

Informazioa modu adierazgarrian interpretatzeko konpetentzia eskuratzen da norberak argi eta garbi
ulertzen dituenean era guztietako ezagutzak (berriak edo norberak ikasgai jakin bati buruz aurretik dituen
ezagutzen osagarriak), haiek modu pertsonal eta ulergarrian azaltzen dituenean, eta beste egoera
batzuetara estrapola ditzakeenean. Konpetentzia horren barruan, prozesatu egin behar da informazioa —
hau da, informazioa eskuratzeko, irudikatzeko, eraldatzeko, gordetzeko eta nahierara berreskuratzeko gai
izan behar du norberak—; eta horrez gainera, oinarrizko prozesu mentalak gauzatu behar dira, hau da,
norberak gai izan behar du argudioen elementuak identifikatzeko, antzekotasunak eta ezberdintasunak
alderatzeko, ezaugarri komunen araberako sailkapenak egiteko, zatiak eta osotasuna erlazionatzeko, zatiak
berrantolatu eta ikuspegi berri bat emateko, informazioa irizpide jakinen arabera sekuentziatzeko, eta,
azkenik, ideien eta jokabidearen oinarrian zer arrazoi eta ondorio dauden aztertzeko. lkasten ikasteko,
eragiketa mental horien prozedurak erabili behar dituzte ikasleek, eta, horrekin batera, ikasteko hainbat
teknika baliatu behar dituzte, hala nola azpimarratzea, oharrak hartzea, kontzeptuzko eskemak eta mapak
egitea, denbora-lineak eta mnemoteknia.

Ulertutakoa adieraziz edo jakinaraziz baino ezin da behatu eta ebaluatu eragiketa mentalen bidez
osatutako irudikapenen emaitza. lkasleek zer neurritan ulertu duten jakingo dugu beren hitzez adierazten
dutenean ulertu beharrekoa, ulertu beharreko hori deskribatzen, definitzen, laburbiltzen eta aurkezten
dutenean, ikasitakoa erabiltzen dutenean eta ikasitako hori beste egoera batzuetara transferitzen
dutenean. Edonola ere, informazioaren ulermen-maila mailakatua izango da beti. Errealitatearen ulermena
mugatua da beti, eta hura ulertzetik gertuago edo urrunago gera daitezke ikasleak.

Osagai honekin lotutako balioen eta jarreren artean, honako hauek nabarmendu daitezke: ezagutza
bilatzea ikerketa sistematikoaren eta intuizioaren bitartez, errealitatea hobeto ulertzeko; ulermen-akatsak
naturaltasunez onartzea; eta ideiak eta datuak jakinarazi eta trukatu nahi izatea.

3. osagaia: informazioa ebaluatzea eta nola ebaluatu den adieraztea (pentsamendu kritikoa)

Informazioa ebaluatzeko parametroak askotarikoak dira oso: iturrien fidagarritasuna, objektibotasuna,
argitasuna, sormena, balio estetikoak, balio etikoak eta beste hainbat alderdi balora daitezke. Informazioa
ebaluatzeko hartutako irizpidea, kasu honetan, argudioen eta arrazoibidearen logika erabiltzea da, baita
horren limurtzeko indarra ere.

Egunero izaten dira eztabaidatzeko eta iritziak kontrastatzeko egoerak, bai kaleko eguneroko bizitzan —
elkarrizketa, bilera eta hedabideetan—, bai bizitza akademikoan, zalantzak eta interpretazio kontrajarriak
argitzeko. Argudioak erabili eta ebaluatzeko prozedurek garrantzi handia dute eguneroko bizitzan, bizitza
akademikoan eta lan-esparruan. Ondorio faltsuak ateratzen dira maiz, premisak faltsuak direlako edo
arrazoibideak zuzenak ez direlako. Pentsamendu kritikoaren gaitasun behar-beharrezko hori garatzeko,
jakintza zorrotzaren arauak ezagutu behar dira eta ilusioaren zein falaziaren engainuak hauteman behar
dira.

Informazioa ebaluatzeko konpetentzia izango du ikasleak, baldin eta gai baldin bada ideien sendotasuna eta
ekintzen baliozkotasuna arretaz aztertzeko, ondoren horiek onartu edo baztertzeko. Ebaluazioak hauek
behar ditu funtsean: a) pentsamendu kritikoaren hainbat trebetasun gauzatzea, hala nola informazio-iturri
bat fidagarria ote den ikertzea, gertatzen dena zerk eragiten duen interpretatzea, izan litezkeen ondorioak
aurreikustea, emaitzak orokortzea, arrazoiei buruz analogikoki arrazoitzea eta ondorioak ateratzea aldez
aurretik formulatutako premisak oinarri hartuta; b) kanpoko irizpide objektiboak eta adituen ikuspuntuak
baliatzea, batez ere gaiari buruzko ezagutzarik ez badago; c) argudio baten alde onen eta txarren gaineko
azterketaren aurrean jarrera mental irekia, malgua, zintzoa eta gogoetatsua ezaugarri duen bizi-estiloa
izatea, eta, horrez gain, aldatzeko jarrera ona izatea, baldin eta egindako balorazioaren gaineko ebidentzia
berriak agertzen baldin badira. Trebetasun horiek guztiek printzipio komun bat dute; izan ere, judizio bat
onartu aurretik, arrazoi sendoetan oinarrituta dagoela egiaztatu behar da, eta horrela izan ezean, ez da
onartu behar. Konpetentzia hori funtsezkoa da informazio berria ondorioztatzeko, norberaren eta
lanbidearen eginkizunak egoki gauzatzeko, eta xedeak eraginkortasun handiz lortzeko.

Gaur egun, azaldutako ikuspegia indarrean den arren, aberastu egin da argudiatzearen esparrua,
komunikazioaren ikuspegi pragmatiko eta soziokulturalaren haritik.  lkuspegi horrek, argudioen
arrazoizkotasuna ez ezik, haien eraginkortasuna eta limurtzeko indarra zein diskurtsoaren dimentsio
afektiboa ere balioesten ditu. Kasu guztietan, solaskidea behar duen gizarte-ekintza bat da argudiatzea, eta
komunikazio dialogikoko egoera batean gauzatzen da, hizkuntza diskurtsiboaren bitartez. Osagai
pragmatiko-diskurtsiboak hiru dimentsio ditu, soziolinguistikoa (mezuak hainbat gizarte-testuingurutan
egoki sortu eta jasotzeari dagokion dimentsioa da), pragmatikoa (mikrofuntzio komunikatiboak eta
interakzio-eskemak hartzen ditu), eta diskurtsiboa (makrofuntzio testualak eta genero diskurtsiboekin
lotutako gaiak hartzen ditu).

Osagai pragmatiko-diskurtsiboaren balio eta jarreren artean, nabarmentzekoa da pentsamendu logikoaren
arrazoizkotasunaren balioa, emozioak arrazoiaren zein komunikazio zorrotzaren ikuspegitik kontrastatzen
dituen aldetik.

4. osagaia: ideiak sortzea, aukeratzea eta adieraztea (pentsamendu sortzailea)

Informazioa sortzeko konpetentzia izango du ikasleak, baldin eta prozesu kognitiboak, aurretiko ezagutzak,
nortasun-ezaugarriak eta motibazioa konbinatu, egokitu eta aplikatzen baldin baditu, ideia ugari,
askotarikoak, baliagarriak, kualifikatuak eta garrantzitsuak sortzeko. Ideia horien adierazpen dira, besteak

beste, arazoen askotariko proposamenak egitea, erabakiak hartzeko unean hainbat aukera formulatzea,
gertatzen ari dena zerk eragiten duen azaltzeko hipotesiak egitea eta norberaren ekintzen edo inguruan
izandako gertakarien ondorioak aurreikustea. Ekintza sortzailearen funtsezko eragilea da irudimen aktiboa,
bereiz dauden elementuen artean egin daitezkeen asoziazio mental guztiak egiten baititu; asoziazio horiek,
zenbaitetan, metafora bilaka daitezke. Lotura horien bidez, informazio semantikoaren, episodikoaren,
numerikoaren, prozedurazkoaren eta espazialaren buru-irudikapen bereizgarriak sortzen dira. Gertatu
direnak ulertzen laguntzen dute norberak sortutako ideiek, planteatutako egoerari erantzuna ematen, nork
bere jokabidearen ardura hartzen eta autokontzeptu positiboa eta autoestimu baliotsua garatzen.

Askotarikoak dira ideiak sortzeko prozesuak eta haien emaitzak, baita dituzten konplexutasun-mailak ere,
eta ezin dira, hortaz, eskema bakar batean azaldu. Hala eta guztiz ere, sorkuntzaren fenomenoa oro har
azaltzeko eta ulertzeko, baliagarria da 4Pak aipatzea (produktua, prozesua, pertsona eta presioa):

e Produktua: ideia sortzaileen ezaugarri dira berritasuna, originaltasuna, balioa eta funtzionaltasuna.
e Prozesua: sortzeko prozesuan honako fase edo urrats hauek bereizten dira:
o Prestatzeko fasea: helburuak ezartzen dira eta informazioa lortzen da.

o ldeia berriak sortzeko fasea: ideiak sortzeko teknikak erabiliz (ideia-jasa, mapa mentalak,
sinektika, diagramak, AMIA, pentsatzeko sei kapelen teknika...) eta irudimena aske utziz,
ideiak eta ideien arteko asoziazioak sortzen dira inolako mugarik gabe (pentsamendu
dibergentea, alboko pentsamendua).

o Ideia berriak inkubatzeko fasea: ideia berriak multzo edo familiatan sailkatzen dira
pentsamendu ulerkorraren prozedurak eta teknikak erabiliz; ideia horiek erlazionatzen,
konparatzen, aztertzen eta laburbiltzen dira, ideia-unibertsoa modu antolatuan osatuta
(pentsamendu konbergentea).

o Argialdi- edo deskubrimendu-fasea: ideia inkubatu eta lantzeko aldi labur edo luze baten
ondoren, elkartu egiten dira ideia sakabanatuak, eta zentzu berria hartzen dute.

o Ebaluatzeko fasea: pentsamendu kritikoaren prozedurak erabiltzen dira, ideia berria
ezarritako helburua lortzeko egokia den balioesteko (pentsamendu konbergentea).

e Pertsona: pertsona sortzaileen ezaugarri dira pentsamendu-malgutasuna eta ideien arteko loturak
eta analogiak egiteko erraztasuna; nortasunaren ikuspegitik, nork bere buruaren kontzientzia,
independentzia, ausardia, umorea, nork bere buruaren kontrola eta zehaztugabetasuna onartzes;
eta ezagutzaren ikuspegitik, unean-unean landutako gaiari eta ideiak sortzeko teknika eta
prozedurei buruzko informazio deklaratiboa edukitzea.

e Presioa: ideiak sortzeko giroa errazten duten baldintzak eta egoerak adierazten ditu. Ikuspegi
pedagogikotik, giro sortzailea laguntzen dute ikasteko egoera ireki eta malguek. Antolamenduaren
ikuspegitik, espazioa eta denbora malgutasunez antolatzen laguntzen dute. Ikuspuntu sozialetik,
berriz, ikastetxeek eta familiek sormenaren balioespen ona egitea.

Prozesu sortzaileak lotura estua du egiteko eta ekiteko erabakiak hartzeko prozesuarekin, eta ezin da
bereizi aurretik aipatu ditugun pentsamendu analitikoarekin (deskribapena, azalpena...) eta kritikoarekin
(argudiatzea, justifikatzea) lotutako komunikazio-prozesuetatik. Komunikazio sortzailerako konpetentzia
dugu aztergai atal honetan.

Pentsamendu sortzailea kanal ugariren bidez adierazten da, gorputzaren, musikaren, plastikaren,
hizkuntzaren eta bestelako adierazpen-kanalen bidez, bai horietako bakar baten bidez, bai horietako
batzuen bidez. Hizkuntza-komunikazioaren barruan, adierazpen-modu guztiek dute sormenaren arrastoa
neurri handiagoan edo txikiagoan: norberaren komunikazioak (egunerokoak, agendak...), komunikazio
funtzionalak (eskutitzak, eskabideak, elkarrizketak, jarraibideak...) eta limurtzeko komunikazioak (iritzia,
publizitatea, iragarkia, eslogana...). Hala ere, irudimena eta fantasia bitarteko dituela, pentsamendu

dibergentearen edo albokoaren bidez adierazten da sormenaren arrastoa, sorkuntza poetikoaren, ipuinen,
txisteen, hitz-jokoen eta antzeko formulazioen bidez, besteak beste. Euskal Herriko kultura-eremuan,
pentsamendu sortzailearen adierazpen pribilegiatua da bertsolaritza.

Osagaiarekin lotutako balioen eta jarreren artean, nabarmentzekoak dira ideia berriak garatzeko eta
adierazteko sormena eta ideia horiek naturaltasunez adierazteko askatasuna, hitzezko eta hitzik gabeko
adierazpen-moduak erabiliz.

5. osagaia: baliabide kognitiboen erabilera estrategikoa egitea, ikasitakoa baliatuz eta beste egoera
batzuetara transferituz.

Konpetentziaren definizio-osagaiak dira jakintza eta baliabideak modu estrategikoan mobilizatu eta
baliatzea, erabakiak hartu eta arazoak konpontzeko. Eremu jakin batean ikasten jakiteko, ezagutza berriak
eskuratzeko eta bereganatzeko gauza izan behar du pertsonak, eta eremu horren berezko gaitasunak eta
trebetasunak menderatu behar ditu. lkasten ikasteko konpetentzian ezagutza-transferentziak izan daitezke
eremu batetik bestera, baina eremu batean ikasten jakiteak ez du esan nahi, ezinbestean, beste batean
ikasten dakigunik. Horrenbestez, eremu formalaren ikasgaien irakaskuntza-esparruan eta eremu ez-formal
eta informalekoen irakaskuntzaren barruan eskuratu behar da konpetentzia hau.

Ikasleak jokabide estrategikoa izango du, baldin eta ikasteko modurik egokiena hautatzen badu informazioa
barneratzeko, sortzeko eta balioesteko prozesuetan, eta hura bat baldin badator ezarritako helburuarekin.
Eta, azkenik, ikasitakoaren transferentzia iristen da —ikaskuntzaren funtsezko elementua da hori-,
ikasitakoa askotariko egoeratara transferitzeko adibideak emanez eta ikasitako hori hainbat ingurunetan
erabiliz. Lau dimentsio horiek baliagarri dira gizakien ahalmen kognitiboaren garapena bermatzeko,
ikaskuntza-prozesua errazteko eta ikasleak gero eta pertsona arduratsuagoak izateko beren judizioen eta
jokabideen gainean.

Osagai honi lotutako balioen eta jarreren artean, nabarmentzekoak dira ikasitako baliabideak egoera eta
zeregin berrietan erabiltzeko ekimena, baldintza eta egoera aldakorretara bizkor egokitzeko
moldagarritasuna eta malgutasuna, eta kanpotik ezarritako xedeak eta aurreikuspenak betetzen dituzten
zereginak, jarduerak eta proiektuak gauzatzeko produktibitatea.

1.2.3. ELKARBIZITZARAKO KONPETENTZIA

1.2.3.1. Konpetentziaren definizioa eta ezaugarriak

Definizioa

Pertsonen arteko, taldeko eta komunitateko egoeretan elkarrekikotasun-irizpideekin parte hartzea da,
gainerako pertsonei aitortuz nork bere buruari aitortzen dizkion eskubideak eta betebeharrak, eta horrela,
ekarpen bat egitea norberaren eta guztion onari.

Ezaugarriak

Agerikoa da modu asko daudela “elkarbizitza” zer den interpretatzeko, eta elkarbizitzaren esparruak
tokikotik unibertsalerako eta pertsonaletik instituzionalerako dimentsioak har ditzakeela. Atal honetan,
ikasleek egunero pertsonen artean izaten dituzten harremanen ingurune hurbilenera mugatzen da
elkarbizitzaren esparrua. lkasleek pertsonekin dituzten harreman egiazko eta birtualak hainbat
erreferentzia-taldetan gauzatzen dira, askotariko egoeratan: familian, ikastetxean, lagun taldean, jolasean,

kirolean, auzoan eta beste hainbatetan. lkastetxea da, batik bat, atal honetan aurkeztuko ditugun
elkarbizitzarako konpetentziaren osagaien aplikazio-eremua, baina izan daitezke, transferentziak eginez,
bizitzako beste eremu batzuk ere. Konpetentzia hau pertsona arteko adimenarekin edo gizarte-adimen
deritzonarekin dago lotuta.

Konpetentzia honen osagaiak azalduko ditugu orain, eta kontuan izan behar da osagai horiek osagarriak
direla, pertsonarteko komunikazio ona landu behar baita taldean lan egiteko, gizarte-harmonian bizitzeko
eta gatazkak kudeatzeko. Horrez gainera, osagaietako bakoitzari dagozkion prozesuekin batera landu behar
da metakognizioa.

1.2.3.2. Konpetentziaren osagaiak

Honako osagai nabarmen hauek ditu “elkarbizitzarako” konpetentziak:

1. osagaia: norberaren eta besteren nahiak asebetez komunikatzea; hau da, norberaren sentimenduak,
pentsamenduak eta nahiak modu asertiboan adieraztea eta, era berean, gainerako pertsonen
sentimenduak, pentsamenduak eta nahiak adi entzutea eta kontuan hartzea.

Asertibitatea eta enpatia modu orekatuan uztartu behar dira pertsonen arteko komunikazioa egiazkoa eta
guztiontzat aberasgarria izan dadin.

Nork bere sentimenduak, pentsamenduak eta gogoak egiaz eta, aldi berean, solaskidea errespetatuz
adieraztea da asertibitatea. Zer eta nola esaten duen hartzen du kontuan pertsona asertiboak; hau da,
komunikazioaren alderdi linguistikoez zein ez-linguistikoez (begiradaz, keinuez, ahots-doinuaz...) ohartzen
da eta erregulatu egiten ditu. Asertibitateak lotura handia du konfiantza eta autokontzeptuarekin. Pertsona
asertiboa aske sentitzen da, eta ahaleginak egiten ditu beste inor ez manipulatzeko eta manipulatua ez
izateko.

Egiazko komunikaziorako eta gatazkak konpontzeko abiapuntu sendoa da jokabide asertiboa, auziak era
argian eta eraikitzailean planteatzen laguntzen baitu. Maila pertsonalean, nor bere buruarekin eta
gainerako pertsonekin ongi sentitzeko barne-poza eragiten du.

Beste pertsona baten tokian jartzea eta hark esaten duena entzutea da enpatia, eta barnetik interpretatzea
esaten duena eta esan nahi duena. Pertsonarteko adimena duen pertsonak jakin badaki norbait ulertzea
prozesu aktiboa dela, erabateko arretaz bete behar dena, onartzeko eta entzuteko prestasunetik abiatuta.
Hitzak entzuten ditu eta mezuaren edukiaren eta keinu, begirada eta doinuaren arteko lotura egiten du.
Entzundako mezuaren edukiari erreparatzeaz gain, haren mami emozionala ulertzen ahalegintzen da.
Galdera garbiak egiten ditu, eta erreakzionatu egiten du solaskidearen sentimenduen, emozioen eta iritzien
aurrean.

Norberaren emozioez ohartu eta haiek erregulatzen dituen pertsonak oinarri ona du gainerako pertsonen
tokian jarri eta haien emozioak ulertzeko. Horren ifrentzuan, besteren emozioak ulertzeko ahaleginak
lagundu egiten du norberaren emozioak ulertzen.

Elkarbizitzarako konpetentziaren osagai hau konpetentziaren gainerako osagaien oinarria da. Asertibitatea
eta enpatia izan behar dira taldean lan egiteko, printzipio etikoen eta gizarte-arauen arabera jokatzeko eta
gatazkak konpontzeko. Baina, modu errekurtsiboan, garatu egiten da osagai hori eta adierazitako eremu
horietan egindako esperientzien emaitza da.

Asertibitateak eta enpatiak lotura dute ezberdintasunak onartzeko jarrerekin eta gainerako pertsonen
balioak, sinesmenak, kulturak eta historia pertsonala onartzeko eta errespetatzeko jarrerekin. Lotura dute,
halaber, norberaren sentimenduak, pentsamenduak eta ekintzak adierazteko zintzotasuneko balio eta
jarrerekin; gainerako pertsonen zintzotasunarekiko konfiantzarekin; pertsonak gizalegez eta begirunez

hartzeko kortesiarekin; sentimenduak eta ideiak modu irekian eta naturaltasunez jakinarazteko
adierazkortasunarekin; eta pertsonen beharrizanak eta mugak onartzeko eta horiei erantzuteko
eskuzabaltasunarekin.

2. osagaia: taldean ikastea eta lan egitea, nork bere ardurak onartuz eta helburu komuneko
eginkizunetan lankidetzan arituz, pertsonen eta iritzien aniztasunak dakarren aberastasuna aitortuta.

Betidanik pentsatu izan da ikaskuntza-prozesua banakako prozesua dela, ikaslea baita ikasten duena. Gaur
egun, ordea, banaka ikastearen garrantzia baztertu gabe, ikaskuntzaren paradigma soziokulturalak
adierazten du ikaskuntza testuinguru sozial baten barruan kokatzen dela eta prozesu sozialetan garatzen
dela. Testuinguru batean (ikasgelan, familian, adiskideen artean...) kokatua ulertzen da ikaskuntza, eta
nabarmendu egiten da ikaslearen eta bideratzailearen arteko elkarreraginen (bideratzaile hori ez da beti
irakaslea izaten) eta berdinen arteko ikaskuntzaren garrantzia.

Taldean ikasteko bi modalitate daude funtsean: elkarri lagunduz egindakoa eta elkarlanean egindakoa. Bi
modalitate horiek baliagarriak izan daitezke ikasteko, baina lankidetza, ikasten ikasteko gaitasuna garatzeko
egokia ez ezik, lagungarria ere bada elkarrekin bizitzen ikasteko konpetentzia garatzeko.

Lankidetzazko ikaskuntzaren honako ezaugarri hauek nabarmendu daitezke: talde txiki heterogeneoetan
lan egiten da; helburua da guztiek ahalik eta gehien ikastea; taldeko kide guztien ikaskuntza eta
errendimendua ditu erreferentzia; berdinen arteko ikaskuntza nabarmentzen da, elkarri laguntzeko
konpromisoa hartuta; guztiek parte hartzen dute eta lidergoa partekatzen da; berariaz ikasten dira
trebetasun sozialak; eta irakaslearen eginkizun nagusia da tutoretza-lanak egitea eta ikasteko prozesuen
egitura eraikitzea.

Elkarlanaren bidez egindako lanak, ikasketaren emaitzak hobetzeaz gain, honako balio hauek lantzen
laguntzen du: lankidetza eta elkartasuna, beste pertsona batzuekin elkarlanean arituz eta erantzukizunak
partekatuz; osagarritasuna, taldean lan eginez trebetasun guztiak elkarren osagarri izateko eta elkar
laguntzeko eta aberasteko; interdependentzia, lankidetza banako erabakiak hartzea baino hobea dela
gogoan hartuta arituz; erantzukizun partekatua, zeregin eta eginkizunetan elkarrekiko oreka edukita
gainerako pertsonekin, nor bere ardurapeko ikasgaiaren erantzule izan dadin; sinergia, talde baten
emaitzak bere kideek banaka lortutakoak baino handiagoak izateak ematen duen energia baliatzea; eta
elkarri obeditzea, funtzionamendurako jarraibideak eta arauak ezarri eta taldearen barruan bete behar
baitira.

3. osagaia: giza eskubideen ondoriozko printzipio etikoak betez jardutea eta elkarbizitzaren oinarrizko
gizarte-konbentzioetatik ondorioztatzen diren gizarte-arauak betez jokatzea.

Bi jokabide mota bereiz daitezke: giza eskubideetan oinarritzen direnak, eta konbentzio edo arau sozialetan
oinarritutakoak. Biak ala biak beharrezkoak dira bizikidetzarako, baina garrantzi eta oinarri ezberdinak
dituzte. Giza eskubideetan oinarritutako jokabideek printzipio etiko unibertsalak dituzte oinarri (hala ere,
kontuan izan behar da printzipio horien aplikazioa historikoa eta aldakorra dela). Printzipio etiko horien
oinarri dira giza duintasuna, justizia, berdintasuna eta gizakien ongizatea. Printzipio horiei erreparatuta,
jokabide “zintzoak” eta “gaiztoak” bereizten dira. Konbentzio sozialekin zerikusia duten jokabideak, aitzitik,
neurri handiagoan edo txikiagoan arbitrarioak diren arauetan oinarritzen dira. Konbentzio eta ohitura
kulturalak aldatu egiten dira denboraren poderioz. Konbentzio horiei erreparatuta, balorazio-irizpidea ez da
jokabidearen “ontasuna” edo “gaiztotasuna”, jokabidearen “egokitasunari” edo “desegokitasunari”
begiratzen baitzaio.

Bi jokabide mota horiek garrantzitsuak dira elkarbizitzarako, eta, elkarlanean sustatu behar dituzte familiek,
gizarteak eta eskolak.

Giza eskubideen printzipio etikoetan oinarritutako jokabideak

Pertsona guztiek eskubide berberak dituzte, haien sexua, arraza, etnia, jatorria, hizkuntza eta kultura
edozein dela ere. Giza eskubideak pertsona guztien duintasun eta berdintasunean daude oinarrituta.
Pertsona izateagatik aitortutako eskubideak dira. Honela dio Giza Eskubideen Aldarrikapen Unibertsalak:
“gizon-emakume guztiak aske jaiotzen dira, duintasun eta eskubide berberak dituztela; eta ezaguera eta
kontzientzia dutenez gero, elkarren artean senide legez jokatu behar dute” (1. artikulua).

Giza Eskubideen Aldarrikapeneko artikuluen artean, batzuek garrantzi berezia dute eguneroko bizitzan eta,
zehazki, eskolako bizitzan, jokabide altruistak eta elkarbizitza oinarritzeko. Adibidez:

e “Ez da inor bereiziko arraza, larru-kolore, sexu, hizkuntza, erlijio, politikako edo bestelako iritzi,
sorterri edo gizarteko jatorri, ekonomia-maila, jaiotza edo beste inolako egoerarengatik” (2.
artikulua). Atal horretan sar daitezke desberdinak direnen aurkako jokabide diskriminatzaile
guztiak.

e  “Ezin daiteke inor torturatu, ezta inori zigor edo tratu txar, anker eta lotsarazlerik eman ere” (5.
artikulua). Atal horretan sar daitezke indarkeriazko jokabideak, tratu txarrak, isekak, mehatxuak,
bullyinga eta antzekoak.

e “Ez dago arrazoirik gabe beste inoren bizitza pribatuan, familian, etxean edo postan eskua
sartzerik, ezta inoren ohore edo izen onari eraso egiterik ere” (12. artikulua). Atal horretan sar
daitezke intimitate eta bizitza pribaturako eskubidearen aurkako jokabideak edo kalumniak eta
gezurrak.

e “Pertsona orok du jabe izateko eskubidea, bakarka nahiz taldean. Arrazoirik gabe, ez zaio inori
bere jabegoa kenduko” (17. artikulua). Atal horretan, besterenak errespetatzen ez dituzten
jokabideak sar daitezke, hala nola lapurtzea eta besterenak diren ondasunak edo ondasun
partekatuak haustea edo zabar erabiltzea.

Gizarte-konbentzioen arauetan oinarritutako jokabideak

Gizarte-arauek arautzen dute, neurri handi batean, gizarteko bizimodua. Gizarte guztiek eraikitzen dituzte
beren jardun-konbentzio eta -arauak. Gizarte-konbentzioek edo -azturek, batetik, bizikidetza errazten dute;
izan ere, jokamolde batzuk ezartzen dituzte, eta horiek onartutakoan, jokabideak aurreikusgarriak dira, eta
ez dira arauak ezarri eta negoziatu behar egoera bakoitzerako. Baina arau edo konbentzio horiek mugak ere
ezartzen dizkiote pertsonen jokabideari.

Gizarte-konbentzio edo -arauen zerrenda amaiezina da ia: konbentzioak daude jateko, edateko, janzteko
eta etxeak eraikitzeko, eta konbentzioak dira dirua, sistema metrikoa, sistema aritmetikoa, ordutegiak eta
egutegia, zirkulazio-arauak, hizkuntza, musika, dantza, jolasak, erlijio-arauak eta beste hainbat. Konbentzio
horiek guztiek osatzen dute gure hazkuntzaren substratu kulturala, eta elkarbizitzarako arau horiek
oharkabean barneratuz sozializatzen gara, harik eta usadio, ohitura eta jokabide-eredu bihurtzen diren
arte.

Jokabide soziokultural horiei “konbentzio” esaten zaie. “Konbentzio” hitzak gogorarazten digu
komenentziaz adostutako erabilerek, ohiturek edo hitzarmenek eraginda daudela jokabideak.
Konbentzioen artean, batzuk ezinbestekoak dira bizikidetza eta gizarte-bizitzarako, eta arau- edo lege-
indarra ematen zaie. Konbentzio horiek bete ezean, gizarteak jokabide horiek baztertu eta neurri
hertsatzaileak hartzen ditu haien aurka.

Arau-indarreko zer gizarte-konbentzio bultzatu behar dira eskolaren barruko bizikidetzari begira? Galdera
garrantzitsua da hori, baina erantzun bat baino gehiago izan ditzakeenez, Hezkuntza Proiektuak eta,
zehazki, ikastetxe bakoitzeko elkarbizitza antolatzen duen arautegiak landu behar du gaia. Esaterako,
taldeetan koordinaturik lan egiteko, puntualtasun-arau batzuk behar dira. Beste pertsona batzuekin
elkarbizitza atsegina izateko, kortesiako, gizabideko arauak behar dira. Taldean giro atseginean lan egiteko,



HEZIBERRI 2020: BATXILERGOKO CURRICULUMAREN IKUSPEGI OROKORRA

garbitasun- eta txukuntasun-arau batzuk behar dira. Gizarte-konbentzioak garrantzitsuak dira, era berean,
jantokiko jarduerak egin eta joko-arauak errespetatzeko, besteak beste.

Gizarte-konbentzioak adostu behar dira elkarbizitzarako, baina, era berean, konbentzio horiek
“arbitrarioak” eta aldagarriak direla jakin behar dugu. Helburua ez da obedientziaren legeak hala agintzen
duelako irakastea gizarte-konbentzioak eta haiek modu akritikoan onartzea, eta bai metakognizioko
prozesuak baliatzea, ezarritako arauen arabera jokatzeko aukera ematen duten aldetik; hala ere, gogoz
bultzatu behar da konbentzioak aldatzeko prozesuen irakaskuntza eta ikaskuntza, eta lan horren barruan,
elkarrizketa eta negoziazio-prozesuak bultzatu behar dira, guztion onerako.

Osagai honekin lotutako balioen eta jarreren artean, nabarmentzekoak dira, batetik, berdintasuna,
norberak gainerako pertsonek dituzten eskubide eta betebehar berberak dituela aitortzen duen aldetik; eta
bestetik, justizia eta ekitatea, desberdintasun- eta opresio-baldintzak zuzentzeko eta funtsezko balioak
defendatzeko konpromisoa dakarten aldetik.

4. osagaia: gatazkak elkarrizketaren eta negoziazioaren bidez konpontzea.

Pertsonen eta taldeen artean gertatzen diren gatazkak landuko dira atal honetan. Pertsonek gatazkak
izaten dituzte eguneroko bizitzan, eta gatazka horiek familian, eskolan, jolasetan, kirol-eremuan eta beste
esparru askotan gertatzen dira.

Gatazka-egoera batek honako ezaugarri hauek ditu, besteak beste:

e Desadostasun- edo liskar-egoera bat gertatzen da bi pertsonaren edo talderen —edo gehiagoren—
artean.

e Pertsona edo taldeen interesak, beharrizanak, nahiak edo balioak bateraezinak direnean edo hala
direla uste denean gertatzen da gatazka.

e Emozioek eta sentimenduek eragina izaten dute gertaeren interpretazioan.

Sarri askotan, konnotazio negatiboa izaten du “gatazka” hitzak, eta saihestu beharreko egoera gogaikarriak
direla uste izaten da. Egia da gatazka batzuek ondorio negatiboak dituztela, baina egia da, era berean,
gatazkarik gabe ez dagoela hazi eta hobetzerik.

e Gatazkek ondorio negatiboak izan ditzakete eta kalte egin diezaiokete bizikidetzari. Gatazkek izan
ditzaketen ondorio kaltegarrietako batzuk dira, esaterako, komunikazioa etetea, mesfidantza-giroa,
negatibotasuna, oldarkortasuna, errudunen bila aritzea, motibazioa galtzea, erabaki kaltegarriak
hartzea eta helbururik ez erdiestea.

e Gatazkek izan dezakete ondorio positiborik, eta onura ekar diezaiokete bizikidetzari. Ondorio
positiboen artean hauek aipa daitezke: oztopoei aurre egiten ikastea; pentsamendu kritikoa eta
sortzailea garatzen ikastea; asertibitatearen eta enpatiaren garrantzia baloratzen ikastea;
aniztasunaren kontzientzia hartzen eta berau errespetatzen ikastea; ezberdintasunen artean irabazi
komunerako elkarguneak bilatzen ikastea; eta, gure ustez onenak izan ez arren, hartzen diren
erabaki onak onartzen eta geureganatzen ikastea.

Elkarrekin bizitzen ikasteko, garrantzitsua da gatazka-egoeretan elkarrekin bizitzen ikastea eta egoera
horiek indarkeria erabili gabe kudeatzen ikastea, elkarrizketaren eta negoziazioaren bidez. Gatazka-egoerak
hezkuntza-aukera bilakatzea da erronka. Bilakatze- edo eraldatze-lan hori egiteko, irakaskuntza-ikaskuntza
prozesuetan sartu behar dira gatazkak konpontzeko negoziazio-prozedurak eta -teknikak, bai simulazio-
egoerak eta irakaskuntza formaleko kasuak aztertuz, bai ikastetxean eta familian eguneroko bizitzaren
egoera informaletan sortzen diren gatazkak kudeatuz.

Sarritan, diziplina-neurrien bitartez konpontzen dira ikastetxean edo familian gertatzen diren bizikidetza-
gatazkak. Gatazka horietan egindako jokabideek urratu egiten dituzte ikastetxeko edo etxeko arauak, eta

jokabide horietarako aurreikusitako diziplina-neurriak hartzen dira. Bizikidetza-arauak urratzen direnean,
beharrezkoa izaten da maiz, baina ez nahikoa, arauak betearaztea eta erreakzio-erantzunak izatea. Neurri
horiek baliagarriak dira, unean-unean, jokabide suntsitzaileen ondorioak geldiarazteko, baina, bizitzarako
prestatuz eraikitzeko, epe luzean erabil daitezkeen estrategia proaktiboak baliatu behar dira. Oro har,
gatazkak ez dira, epe ertain edo luzean, beren horretan utziz edo azaleko konponbideen bidez konpontzen;
beraz, haien mamiari heldu behar zaio eta elkarrizketa zein negoziaziorako prozedurak eta jokabideak
erabiltzen ikasi behar da.

Asko eta askotarikoak dira osagai honekin lotutako balioak eta jarrerak. Horien artean, nabarmentzekoak
dira enpatia eta asertibitatea erakusten duten jarrerak, norberaren eta gainerako pertsonen nahiak
asebetez komunikatzeko bidea irekitzen dutenak, jarrera egokiak baitira norberaren sentimenduak,
pentsamenduak eta gogoak modu asertiboan adierazteko, eta aldi berean, besteren sentimenduak,
pentsamenduak eta gogoak era aktiboan entzun eta kontuan hartzeko; arrazionaltasuna, argudio logikoak
landu eta emozioak kontrolatzeko; adierazkortasuna eta askatasuna, norberaren sentimenduak eta ideiak
modu irekian eta naturaltasunez azaltzeko eta gainerako pertsonak ere horrela jokatzeko aske senti
daitezen; moldagarritasuna eta malgutasuna, baldintza eta egoera aldakorretara bizkor egokitzeko;
pazientzia eta iraunkortasuna, esperientzia eta egoera zail eta etsigarriak lasaitasunez jasateko; eta
eskuzabaltasuna, besteren beharrizanak eta mugak gogoan hartuta, norberaren dohainak eta trebetasunak
partekatu eta gainerako pertsonei laguntzeko, ordainetan ezer itxaron gabe.

1.2.4. EKIMENERAKO ETA ESPIRITU EKINTZAILERAKO KONPETENTZIA

1.2.4.1. Konpetentziaren definizioa eta ezaugarriak

Definizioa

Ekimenez jardutea eta prozesu ekintzailea ausart eta eraginkor kudeatzea egoera eta testuinguru pertsonal,
sozial, akademiko eta lanekoetan, ideiak ekintza bihur daitezen.

Ezaugarriak

Ideiak ekintza bihurtzeko gai izatean datza ekimen eta espiritu ekintzailerako konpetentzia. Honako hau
adierazten du Europako Parlamentuaren Gomendioak (2006):

“Zerikusia du sormenarekin, berrikuntzarekin eta arriskuak hartzearekin, bai eta, helburuak betetze
aldera, proiektuen plangintza eta kudeaketa egiteko abileziarekin ere. Pertsona guztiek erabiltzen
dute konpetentzia hau eguneroko bizitzan, etxean eta gizartean, eta baita lantokian ere, beren
lanaren testuinguruaz jabetu eta aukerak baliatzeko ahalmena izatean; horrez gainera, zimendua
da gizarte- edo merkataritza-jarduerak sortzen edo sorrera horretan laguntzen duten pertsonek
behar dituzten beste gaitasun eta ezagutza espezifiko batzuk garatzeko”.

Argi eta garbi bereizi behar dira espiritu ekintzailerako konpetentzia eta enpresa-espiritua. Askotariko
ekintzak erabakimenez eta eraginkortasunez abiatzeko edo ekiteko ekimena duen pertsona da
“ekintzailea”. Oinarrizko Hezkuntzan, espiritu ekintzailea zentzu zabalean garatzea izan behar du
lehentasuna, pertsonak bizitzaren dimentsio guztietan jarduteko prestatzea baita haren eginkizuna;
horrenbestez, pertsonak bere bizitza osoan gizabanako moduan garatzeko bizi ditzakeen egoera guztietan
baliatu behar du ekimena eta espiritu ekintzailea, gizarteko kide aktiboa izanik eta garapen sozial, kultural
eta ekonomikoaren eta naturaren garapen iraunkorraren erantzule izanda. Enpresa da ekimenerako

esparruetako bat; izan ere, esparru horretan balia daiteke ekimena eta espiritu ekintzailea, aukerak
hauteman eta aukera horien alde borrokatzeko, balio berria sortu edo arrakasta ekonomikoa erdiesteko.

Ekintzaile izateko, ekintzailetza-prozesu osoa kudeatzeko trebetasunak eta abileziak izan behar dira.
Ekintzailetza-prozesua hiru fase hauetan antolatzea komeni da —batez ere, ideiak berritzaileak eta
gauzatzen zailak baldin badira—: a) hasierako fasea: ideia edo proiektua aukeratu, plangintza egin eta haren
bideragarritasuna aztertuko da; b) garapeneko fasea: plangintza ezarri eta doituko da, horretarako
premiarik baldin badago; c) amaierako fasea: ekintzak ebaluatu, emaitzak jakinarazi eta hobetzeko
proposamenak egingo dira. Halaber, norberak erregulatu behar du prozesu osoa, aldagai guztiez jabetuta
eta haiek erregulatzen ahaleginduz.

Laburbilduz, Oinarrizko Hezkuntzan, ekimena eta espiritu ekintzailea sustatzeko “jardunbide egoki” dira
ideiak ekintza bihurtzeko behar diren dohain pertsonalak sustatzekoak; hau da, hezkuntza integral bat
sustatzen dutenak, honako osagai hauek barne hartuta: a) jarduerek landu egin behar dituzte hezkuntzako
zehar-konpetentzia edo orokor kognitiboak, komunikatiboak, sozialak, afektiboak eta ekintza planifikatu eta
kudeatzekoak; b) metodologia aktiboen bidez gauzatu behar dira, egoera esanguratsu eta egokien
inguruan; c) arazo-testuinguru errealetan kokatu behar dira; d) ikasteko gogoa eta ikasitako baliabideak
modu integratuan erabiltzeko motibazioa piztu behar dute testuinguru horiek; e) eta arazoak konpontzeko
beharrezkoa izan behar du, bai ekimena eta espiritu ekintzailea izatea, bai ekintzailetza-prozesua erabiltzea.
Beste hitz batzuekin esanda, konpetentzietan oinarritutako hezkuntza da ekimena eta espiritu ekintzailea
garatuko dela ziurtatzeko aukerarik onena, baita, modu osagarrian, enpresa-espiritua garatuko dela
ziurtatzekoa ere.

Ideiak ekintza bilakatzeko estrategia eta prozedurak diziplina-ikasgai guztietan eta eguneroko bizitzako
egoeretan barneratzen dituen neurrian eskuratuko du ikasleak “ekimenerako eta ekiteko espiriturako”
konpetentzia. Hots, ekimena eta espiritu ekintzailea duten pertsonen ezaugarri diren dohainak (ideiak
izatea, komunikatzea, elkarlanean aritzea, norbera izatea, planifikatzea eta kudeatzea) lantzeko modu
koherenteena da dohain pertsonal horiek diziplina-ikasgai guztietan lantzea.

1.2.4.2. Konpetentziaren osagaiak

Prozesu ekintzailearen faseei erreparatuta, honako osagai hauek ditu “ekimen eta espiritu ekintzailerako”
konpetentziak:

1. osagaia: ideia edo proiektua sortzea eta/edo nork bere gain hartzea, proiektua planifikatzea eta haren
bideragarritasuna aztertzea.

Gauzatu nahi den ideiaren edo proiektuaren gaineko erabakia hartzea da ekintzailetza-prozesuaren lehen
urratsa. Ideia edo proiektua norberarena edo besterena izan daiteke. Beti egin behar da plangintza bat
arazo konplexuak konpontzeko. Plangintzaren ezaugarriak aldatu egiten dira arazotik arazora, baina
plangintza egiteko, honako urrats edo prozedura hauek hartu behar dira kontuan:

e Zer lortu nahi dugu? Zer emaitza aurreikusten da?
e Zer zeregin/ekintza egin behar da aurreikusitako emaitzak lortzeko?
e Zer lotura daude egin beharreko zereginen/ekintzen artean?

e Nork eta noiz egingo ditu ekintza/zeregin bakoitza? Eginkizunen eta arduren banaketa eta
kronograma.

e Zer bitarteko material, tekniko, ekonomiko edo bestelako erabili behar dira?

e Nola bilduko dira emaitzen ebidentziak eta nola komunikatuko dira?

e Nola ebaluatuko dira emaitzak? Zer irizpideak eta adierazle erabiliko dira emaitzen lorpena
ebaluatzeko?

e Bideragarria al da egindako plangintza?
e Baal dago proiektua egiteko motibaziorik?

Urrats horietako batzuetan teknika eta tresna lagungarriak erabiltzea komeni da, hala nola ideometroak,
lehentasunak ezartzeko diagrama logikoak, Gantt diagramak, erantzukizunak banatzeko taulak,
aurrekontua, kontrol-zerrendak eta ebaluazio-taulak.

Ikasleek beren bizitzako jardun-eremuetan izaten dituzten arazo-egoeren gaineko plangintzak
planifikatzeko erabil daiteke azaldu berri den gidoia; alabaina, honako ezaugarri propio hauek dituzte
eskolaren esparruan konpetentziak eskuratzeko xedez planteatzen diren arazo-egoerak konpontzeko
proiektuek:

e Hasierako egoera bat da ekintzaren abiaburua, hari buruzko aurretiazko ezagutzak ematen dira, eta
ikasleen egitekoa da egoerari irtenbidea ematea, ezagutza berriak eskuratuta. Ezagutza horien
erabilera integratua lagungarri izango zaie hasierako arazo-egoerari irtenbidea emateko.

e Erronka egingarria da, baina modu bat baino gehiagotan gauza daiteke.

e Erronkari aurre egiteko, jarduerak planifikatu, garatu eta ebaluatu behar dira.
e Banaka eta taldeka lan egin behar da.

e Denbora mugatua ematen da arazoa konpontzeko.

e Arazoaren irtenbideak erabilera praktikoa izan behar du, baina irteera-profilean adierazten diren
oinarrizko konpetentzia guztiak garatzea da helburu nagusia.

2. osagaia: planifikatutako ekintzak egitea eta, hala behar denean, doikuntzak egitea.

Beharrezkoa eta oso garrantzitsua da ideia berriak sortzea eta egungo errealitaterako aukera egokienak
diseinatzea, baina errealitate horrek ez du aldaketarik (hobekuntzarik) izango, baldin eta ideia eta aukera
horiek gauzatzeko ekintzarik egiten ez baldin bada. Egungo errealitatean bestelako aukerak gauzatzeari
ekin nahi bazaio, beharrezkoa da, aukerak gauzatzeko gogoa izateaz gain, parte hartzeko konpromiso
pertsonala hartzea.

Jarduera-plana finkatu ondoren, bete egin behar da; orduan, planak zer bilakaera duen begiratu behar da,
eta ingurunearen bilakaerari erreparatu behar zaio. Horrez gainera, bilakaeraren jarraipena egin behar da,
eta, desbideratzeak gertatuz gero, haiek zuzentzeko neurri egokiak hartu behar dira.

Planifikatua gauzatzen, kontrolatzen eta hobetzen laguntzen dute honako urrats edo prozedura hauek:
e Aurreikusitako eta egindako jardueren kalitate-mailaren jarraipena eta kontrola.
e Jarduerak egiteko aurreikusitako denboraren jarraipena eta kontrola.
e Eginkizunen, erantzukizunen eta kronogramaren betetze-mailaren jarraipena eta kontrola.
e Lanak egitean dagoen motibazio-mailaren jarraipena.
e Plangintza aldatzea eta doitzea, premiazkoa baldin bada.

Hainbat teknika eta tresna (esaterako, kontrol-zerrendak, Gantt diagrama, eginkizunak eta erantzukizunak
banatzeko taula) lagungarri izan daitezke plangintzaren jarraipena eta kontrola egin eta hura doitzeko.
Plangintzaren garapenaren kontzientzia hartzen eta prozesua erregulatzen lagundu dezakete tresna horiek.
Alde horretatik, portfolioa da prozesuen autorregulaziorako tresnarik eraginkorrenetako bat.

3. osagaia: egindako ekintzak ebaluatzea, aditzera ematea eta hobetzeko proposamenak egitea.

Egungo errealitatearen bestelako aukerak gauzatzeko ekintzek ondorioak dituzte errealitatean, eragin
egiten diote errealitateari. Funtsezkoa da prozesu ekintzaile orok, berrikuntzaren hasierako faseaz gain,
ebaluazio-fase bat ere jasotzea, garatzeko fasean egindako ekintzen bitartez errealitatean eragin den
inpaktua ebaluatzeko.

Era berean, jarduera-planean finkatu diren helburuak eta errealitatean erdietsitakoak alderatu behar dira,
eta bete direnen eta bete ez direnen arteko diferentzia kuantitatiboak eta kualitatiboak zehaztu. Horrez
gain, planean aurreikusi ez, baina egiaz izan diren bestelako ondorioak zehaztu behar dira. Ebaluazio hori
egiteko, ebaluazio-taulak lagungarri izan daitezke alderdi positiboak eta negatiboak ikusteko, baita
hobetzeko proposamenak egiteko ere; hala, hurrengo esperientzietarako baliagarriak izan daitezkeen
ezaugarriak jaso behar dira, eta hobetu beharrekoak zehaztu.

Prozesu ekintzailearen amaierako fase honetan, garrantzi handikoa da emaitzak eta hobetzeko
proposamenak jakinaraztea, hala ahozko aurkezpenen bidez (diapositiben eta ikus-entzunezko
bitartekoekin batera, egokia baldin bada), nola txosten idatziak eginez (irudiak, grafikoak eta antzeko
euskarriak erantsita, behar izanez gero).

Azkenik, prozesu ekintzaile osoan, jarrera eta balio hauek landu behar dira: proiektuak eta jarduerak
kanpoko presioen eraginik gabe abiarazteko ekimena; sormenez eta irudimenez jarduteko joera;
erresilientzia, norbera saiatua eta aldi berean malgua izateko, eta bizkortasunez egokitzeko baldintza eta
egoera aldakorretara; helburuak betetzeko motibazioa, erabakitasuna eta borondatea, norberarenak edo
beste batzuekin batera ezarritako helburuak diren begiratu gabe.

1.2.5. NORBERA IZATEN IKASTEKO KONPETENTZIA

1.2.5.1. Konpetentziaren definizioa eta ezaugarriak

Definizioa

Norberari bizitzako esparru eta egoera guztietan sortzen zaizkion sentimenduez, pentsamenduez eta
ekintzez gogoeta egitea da, haiei buruz egiten den balorazioaren arabera sendotu eta egokitzea horiek
guztiak, eta, era horretan, etengabeko hobekuntzaren bidez, norbera autorrealizaziora bideratzea,
errealizazio horren dimentsio guztietan.

Ezaugarriak

Autorrealizaziora bideratuta dago “ikasten ikasteko” konpetentzia, eta autorregulatzen ikastea da izaten
ikasteko bidea.

Pertsonak duen potentzialtasun guztia ahalik eta gehien garatzea da autorrealizazioa, harik eta erabateko
betetasuna iritsi arte. Autorrealizazioaren definizio formala onargarria izan daiteke, baina “pertsonaren
potentzialtasuna” zer den zehaztean arazoa sortzen da, eta batez ere, bere potentzialtasuna erabat garatu
duen pertsonaren eredu ideala zertan datzan zehazten saiatzean.

Autorrealizazioaren ideiaren zehaztapena aldatu egin da historian eta kultura guztiek adierazi dute
errealizazioaren inguruko ideiaren bat. Pertsonak gizartean garatzen dira, kultura-esparru zehatzetan, eta

50



HEZIBERRI 2020: BATXILERGOKO CURRICULUMAREN IKUSPEGI OROKORRA

norberaren nortasuna komunitatearen barruan eraikitzen da, etengabeko elkarrekintzan; hala, tentsioak
ere izaten dira norberaren berezitasunaren eta inguruneak norberari egindako presioen artean.

Testuinguru kulturanitza bizi dugu gaur egun, eta ondorioz, pertsona errealizatuaren inguruko eredu bat
baino gehiago dago, baina ziurgabetasunaren aurrean, inoiz baino beharrezkoagoa da gizabanakoei
baliabideak ematea norberaren nortasuna eraikitzen laguntzeko. Horrela egiten ez baldin bada, pertsona
alienatuak garatzea bultzatuko da, erabakiak hartzeko irizpide pertsonalik gabekoak, gainerako pertsonek
egiten dutena egitera mugatzen direnak.

Atal honetan, autorrealizazioa pertsonen arteko harremanen ondorioz eguneratu eta doitzen joaten den
prozesu dinamikotzat joko dugu, eta ez aldez aurretik zehaztuta dagoen amaierako egoeratzat. lzaten
jakiteko eta modu malguan eta aldagarrian hazten joateko prozesuaren motorra eta gakoa autorregulazioa
da.

Honako bi prozesu osagarri hauek ditu autorregulazioak:
a) Metakognizioa:

Modu, gutxi-asko, espontaneoan eta oharkabean sortzen diren pertzepzio, sentimendu, pentsamendu,
hitz eta ekintzetatik aldentzean datza, eta prozesuei buruzko gogoeta egitean, haiek ulertu eta
balioesteko, kontzientziara ekarri ostean. Metakognizio deritzo, norbere kognizioaren gaineko
kognizio-prozesua delako.

b) Erregulazioa:

Metakognizioan oinarrituz, beste urrats bat ematean datza. Kontzientzia hartu ostean, eta egindako
balioespenari erreparatuta, unean uneko gaia erregulatzen da; hori horrela, balioespen positiboa egin
baldin bada, jokabidea indartzeko erabakia hartuko da, edo, hala ez baldin bada, hura egokitzekoa edo
aldatu eta hobetzekoa. Erregulazioaren eraginkortasuna handituko da hobetzeko modua planifikatzen,
prozesuan behar diren doikuntzak egiten eta emaitzak ebaluatzen diren heinean.

Autorregulazio-prozesua ezin konta ahala esparru eta egoeratan aplika daiteke. Orain, pertsona erabat
garatzeko alderdi edo osagai esanguratsuak zehaztuko ditugu, beste batzuk baztertzeko asmorik gabe.
Autorrealizazio-prozesuan dauden pertsonek harmoniaz barneratzen dituzte hainbat dimentsio edo osagai:
gorputzaren dimentsioa, kognitiboa, afektiboa, soziala, estetikoa, morala eta konatiboa.

Autorrealizaziora bideratuta dagoen hazkuntza-prozesu mugagabe horren emaitza dira:

e Autokontzeptua garatzea, eta, horren barruan, gero eta errealitate-oinarri handiagoz identifikatzea
norberaren alderdi positiboak eta negatiboak (dimentsio kognitiboa).

e Autoestimua garatzea, hau da, nork bere buruaren gaineko balioespen positiboa eta errealista
egitea (dimentsio afektiboa).

e Autonomia edo ahalduntzea garatzea, erabaki pertsonalak hartu eta gauzatzeko ahalmen gisa
ulertuta, eta norberaren ekintzen eta bizitzaren erantzule izanda (dimentsio konatiboa).

Bere buruaren jabe da norberaren prozesu kognitibo, afektibo eta motorrez jabetzen den pertsona eta
bere ekintzen arrakastaz edo porrotaz eta balio moralaz jabetzen dena. Pertsona horrek eskuratuak ditu,
horrenbestez, bere pentsamendua eta ekintzak erregulatu ahal izateko oinarriak. Nork bere burua
erregulatzeko konpetentzia da, aditu batzuen ustez, arrakasta akademikoa eta gizarte-jokabide egokia
aurreikusteko adierazle onena, eta konpetentzia kognitiboak baino egokiagoa da aurreikuspen-lan hori
egiteko. Bere pentsamendua eta jokabidea erregulatzen dakien pertsona etengabeko hobekuntzaren
dinamikaren barruan sartzen da.

Konpetentzia guztiak lantzeko prozesu guztiekin batera dator eta haiekiko banaezina da autorregulazioa.
Ikuspuntu horretatik, elkarrekikotasun-harremana ezar daiteke oinarrizko konpetentzien garapenaren eta
autorregulazioaren artean. Autorregulazioaren osagai batzuek beste batzuek baino lotura zuzenagoa dute

oinarrizko zehar-konpetentziaren batekin, eta haren beste osagai batzuek, berriz, oinarrizko zehar-
konpetentzia guztietan duten eragina.

1.2.5.2. Konpetentziaren osagaiak

1. osagaia: hitzezko komunikazioa, hitzik gabekoa eta komunikazio digitala autorregulatzea

Hitzezko komunikazioa autorregulatzeak esan nahi du, alde batetik, kontzientzia hartzea komunikazio-
funtzioetan eta bizitzaren komunikazio-egoeretan sortzen diren ahozko nahiz idatzizko diskurtsoak
ulertzeko eta adierazteko prozesuen kalitateaz. Eta, horrekin batera, ahozko komunikazioa egindako
balioespenaren arabera erregulatzea eta doitzea esan nahi du.

Hitzik gabeko komunikazioa autorregulatzeko, hitzik gabeko adierazpideen kontzientzia hartu behar da,
eta erregulatu egin behar dira adierazpide horiek; hau da, keinuak eta ahozko adierazpidearekin batera
erabiltzen diren gorputz-jarrerak, idatzizko adierazpidearekin eta adierazpide plastikoarekin batera maiz
erabiltzen diren ikono-kodeak eta grafikoak, musikaren eta dantzaren bidez egiten den komunikazioa eta
hitzik gabeko gainerako adierazpideak. Keinuak eta gorputz-jarrerak egoki eta zuzen interpretatzea
lagungarria da ahozko komunikazioan ageri diren norberaren eta besteren sentimendu eta emozioen
gaineko kontzientzia hartzeko.

Komunikazio digitala autorregulatzeko, konpetentzia digitala osatzen duten alderdien kontzientzia hartu
behar da eta erregulatu egin behar dira alderdi horiek, hala nola informazioaren kudeaketa eta
komunikazio eraginkorra, teknologia digital egokiak erabiliz multimedia-edukiak sortzea, eta informazio-
eta komunikazio-teknologiak modu seguru eta etikoan erabiltzea.

Ezbairik gabe, mailaz maila hartzen da hitzezko komunikazioaren, hitzik gabekoaren eta komunikazio
digitalaren kalitatearen gaineko kontzientzia, eta lorpen hori benetan gauzatuko bada, heldutasun
kognitiboa eta adierazpenezko eta prozedurazko ezagutzak behar dira. Autoebaluazioarekiko edo
metakognizioarekiko jarrera izango da, beti eta adin guztietan, erregulazioaren eta etengabeko
hobekuntzaren eragile.

2. osagaia: ikasteko prozesu eta estilo kognitiboa autorregulatzea.

Ikasten ikasteko konpetentziaren osagai dira ikaskuntzan esku hartzen duten prozesu mentalen gaineko
ezagutzak, ikasteko moduari dagozkionak. Konpetentzia horrek, gainera, ikasleak bere ikasteko prozesuari
buruz duen ezagutza jasotzen du, hiru dimentsio hauetan landuta: a) dakienari eta ez dakienari buruz duen
ezagutza eta ikasteko gauza denari, interesatzen zaionari eta gainerako alderdiei buruzkoa; b) ikasteko
zereginari dagokion diziplinaren gaineko ezagutza eta zereginaren beraren eduki zehatzari eta eskakizunei
buruzkoa; eta c) zeregina betetzeko estrategien gaineko ezagutza.

Metakognizioa edo norberaren pentsamenduaren ezagutza kontzientea handitzeko bidea da zer prozesu
mota gauzatu den zehaztea, prozesu hori nola egin zen aztertzea, egindako urratsak bereiztea, lan egokia
egin den ebaluatzea eta hurrengo saioan egin daitezkeen hobekuntzak kontuan hartzea. Ikaskuntzan parte
hartzen duten jokabideak erregulatzeko bidea da jarduerak egin aurretik planifikatzea, egindako planaren
gauzapena monitorizatzea, eta lorpenak, erroreak, transferentziak eta aldaketa-proposamenak ebaluatzea.

Norberaren ikasteko estiloaren kontzientzia eta erregulazioa da metakognizioaren alderdietako bat.
Ikasteko hainbat estilo bereizten dira: estilo aktiboa, gogoetatsua, teorikoa eta pragmatikoa. lkasle
bakoitzak bere izaera du, baita, joeraz, ikasteko berezko estiloa ere. Ikerketen emaitzen arabera, zenbat eta
gehiago egokitu irakaskuntza norberaren ikaskuntza-estilora, orduan eta hobeto ikasten da. Kontuan hartu
beharreko alderdia da hori, baina ez, ezinbestean eta soil-soilik, ikasleen berezko joera sendotzeko; izan

ere, ikasleen ohituretatik abiatuta, aberastu egin daitezke haien joerak, estilo guztiak osagarriak diren
aldetik. lkasteko zikloa esperientziatik eta ekintzatik abiatuta hasi ohi da (estilo aktiboa); esperientziari
buruz hausnartu ahala, estilo gogoetatsua garatzen da; gogoetan oinarrituta, ondorioak, hipotesiak eta
teoriak egin daitezke (estilo teorikoa); ondorioak eta hipotesiak berresteko edo garatzeko, ekintza
planifikatu behar da (estilo pragmatikoa). Ikasteko ziklo osoa amaitzeko, estilo guztiak modu osagarri eta
orekatuan erabili behar dira. Hezitzailearen eginkizuna izango da ikasteko estilo guztiak erabiltzen
irakastea, horretarako, ordea, ikaslearen joerez jabetu behar du, baita horiek onartu ere.

Konpetentzia-osagai honekin lotzen diren honako balio eta jokabide hauek nabarmendu behar dira:
baldintza eta egoera aldakorretara bizkor egokitzea; esperientzia eta egoera zailak edo aldaketak jasateko
erresistentzia eta pertseberantzia izatea, erraz ez etsitzeko; nork bere burua ebaluatzera eta gainerako
pertsonak ebaluatzera irekita egotea, nork bere burua ezagutzeko eta hazkunde pertsonalerako
beharrezkoa den aldetik; eta norberaren mugak eta ahalmenak onartzea eta aitortzea, autokritikarako
gaitasuna erabiliz.

3. osagaia: portaera soziala eta morala autorregulatzea
“Elkarbizitzarako” konpetentziak, agiri honetan ulertzen den moduan, osagai hauek ditu:
e Pertsonen arteko komunikazioa
e Taldean ikasten eta lan egiten ikastea
e Portaerasoziala
e Gatazkak kudeatzea

Autorregulazioko prozedurak ezin dira bereizi osagai horietako bakoitzaren prozedurak eta teknikak
aplikatzeko prozesuetatik. Autorregulazioko prozedurak eta teknikak oso ezberdin aplikatuko dira,
zalantzarik gabe, ikasleen garapen kognitibo eta afektiboko mailaren arabera.

Pertsonen arteko komunikazioaren autorregulazioa: asertibitatea eta enpatia
Kontzientzia hartzen da:

e Asertibitatearena, nork bere buruan jokabide oldarkorrak, pasiboak eta asertiboak
ezagutzeko prozedurak erabiliz.

e Enpatiarena, norberak entzute aktiborako eta enpatiarako duen gaitasunaren diagnostikoa
egiteko prozeduren eta tekniken bidez.

Erregulatzen da:

e Asertibitatea, jokabide oldarkor edo pasiborik ez izateko eta modu asertiboan jokatzeko
tekniken bidez: norberaren pentsamenduak eta sentimenduak modu asertiboan
adierazteko; “ez” modu asertiboan esaten ikasteko; kritikak modu asertiboan onartzeko
edo baztertzeko; mesedeak eskatzeko edo ukatzeko; eta laudorioak egiteko edo besteren
merezimenduak onartzeko.

e Enpatia, modu aktiboan eta enpatiaz entzuteko tekniken bitartez: solaskideari arretaz
entzuteko, interesa erakusteko, gorputz-adierazpena behatzeko, galdera irekiak egiteko,
parafrasiak erabiltzeko eta emozioak adierazteko.

Ikasten eta taldean elkarlanean aritzen ikastea

Kontzientzia hartzen da: Taldeko lana ebaluatuz, hau da, helburuen lorpena ebaluatuz; taldearen
barruan zereginen eta eginkizunen banaketa bete den ebaluatuz; eta nork bere erantzukizunak,
prestasuna, ahalegina eta gainerako alderdiak bete dituen ebaluatuz.

Erregulatzen da: Taldeko lanaren antolaketa eta berau garatzeko teknikak planifikatzen ikasteko
hainbat teknika erabiliz.

Portaera sozialak

Kontzientzia hartzen da: Giza eskubideei eta gizarte-konbentzioei eragiten dieten jokabideekin
zerikusia duten kasuak eta egoerak aztertuz eta dramatizatuz.

Erregulatzen da: Jokabide egokiari buruzko erabakiak hartzeko planifikazio-tekniken bidez
erregulatzen dira, giza eskubideen eta gizarte-konbentzioen balioen esparru teorikoa oinarri
hartuta, eta jokabide egokiaren arabera jokatzeko tekniken bidez, harik eta jarrera bihurtu arte.

Gatazkak konpontzea

Kontzientzia hartzen da: Gatazka aztertzeko eta argitzeko tekniken bidez (gatazkaren mapa), bai
eta gatazkak haien ezaugarrien arabera kudeatzeko tekniken bidez (aurre egitea, egokitzea, ihes
egitea, negoziazioa, lankidetza).

Erregulatzen da: Negoziazioa kudeatzeko tekniken bidez eta, berariaz, bitartekaritzaren bidez, eta
baita hartutako erabakia gauzatzeko tekniken bidez ere, hau da, aplikazioaren, jarraipenaren eta
doikuntzaren planifikazioa eginez.

4. osagaia: motibazioa eta borondatea autorregulatzea erabakiak eta betebeharrak gauzatzeko

Motibazioak ekintza bultzatzen eta zuzentzen du, eta modu jakin batean zergatik jokatzen dugun azaltzen
du. Honako hauek pizten dute motibazioa:

e Desio bat bete nahi izateak
e Beharrizan bat ase nahi izateak
e Helburu bat bete nahi izateak
Motibazioa faktore sorta batek eraginda sortzen dela esan daiteke:
e Intrintsekoak, hala nola norberaren nahiak eta lehentasunezko balioak
e Estrintsekoak, hala nola testuingurua bideratzeko baldintzak eta kanpo-pizgarriak

Motibazioaren indarra areagotzen dute adierazitako faktore bakoitzaren intentsitateak eta esku hartzen
duten faktoreen multzoak. Hortaz, motibazioa bultzatzeko estrategian, estimulu intrintsekoak zein
estrintsekoak erabili behar dira, egoera bakoitzaren ezaugarrien arabera.

Nahi den hori lortu arte ekiteko gauza izatea da gogo-indarra edukitzea, horretarako motibaziorik izan ala
ez. Motibazioak nahia bultzatzen du, eta motibazioa handia baldin bada, gogo edo desio horrek luze iraun
dezake. Baina bizitzan bada norberak egin nahi ez duen lanik edo lan nekezik, ezinbestean egin behar
direnak. Gogo-indarra behar da lan horiek egiteko, eta indar hori ez da bat-batean sortzen, bulkadak
kontrolatuz ikasten baita. Egiteko eta ekiteko konpetentziaren eskakizunetako bat da gogo-indarra.

Osagai honekin lotutako balioen eta jarreren artean, nabarmentzekoak dira nork bere burua hobetzeko eta
onena emateko grina; kanpoko presiorik gabe, ekimenez jokatzea; betebeharraren sena barneratua izatea,
kanpotik ezarritako helburuak eta aurreikuspenei dagozkien zereginak, jarduerak eta proiektuak
gauzatzeko; eta pertseberantzia izatea, bizipen eta egoera zailak eta mingarriak edo bat-bateko aldaketa
etsigarriak jasateko.

5. osagaia: gorputzaren funtzioak eta norberaren osasuna, ongizatea, gorputz-irudia eta sexu-
nortasuna autorregulatzea

Gorputz-dimentsioaren autorregulazioaren honako alderdi hauek bereiz daitezke:

e Funtzio fisiologikoaren, biologikoaren, motorraren eta sentsorialaren kontzientzia eta erregulazioa.

e Norberaren osasunaren zaintzaren eta ongizatearen kontzientzia eta erregulazioa.

e Gorputz-irudiaren kontzientzia eta erregulazioa.

e Sexu-nortasunaren kontzientzia eta erregulazioa.

e Gorputz-adierazpenaren bidez adierazitako sentimenduen eta emozioen hitzik gabeko
komunikazioaren kontzientzia eta erregulazioa.

Adierazitako bost alderdi horiek osagarriak dira. Lehen lau alderdiak azaltzen dira atal honetan, eta 3.
osagaian (emozioen autorregulazioa) azaltzen da bosgarren alderdia.

Funtzio fisiologikoaren autorregulazioa:

Giza espeziaren gorputzak gizarte- eta natura-ingurunearekiko harremana ahalbidetzen du, eta
elkarreragin-prozesu horretan, pertsona-izaera, pertsonaren kontzientzia eta nortasun pertsonala
eraikitzen dira. Gorputzaren eta zentzumenen bitartekaritza mugatua baldin bada, mugatu egingo
dira garatzeko aukerak.

Gorputzaren funtzio gehienak automatikoki gauzatzen dira, eta bizitza izugarri errazten du horrek.
Baina funtzio horiek erregulatzeko, funtsezkoa da nola egiten diren ezagutzea eta haien
baliagarritasunaren kontzientzia hartzea.

Gorputzaren funtzio hauek nabarmendu daitezke, diziplinako ikasgai guztietan ikaskuntzaren
bitartekari diren aldetik:

e lkasteko garaian, gorputzaren jarrera autorregulatzea, bai zutik, eta bai, bereziki, eserita.
e Arnasteko eta erlaxatzeko tekniken bidez autorregulatzea arnasketa.

e Zentzumenek errealitatea behar bezala hautemateko duten garrantziaren kontzientzia
izatea eta, zehazki, norberak ikusi edo entzuteko duen profil nagusiaren kontzientzia izatea
eta hura erregulatzea.

e Ahotsaren, tonuaren eta erritmoaren potentzia autorregulatzea.
Norberaren osasunaren eta ongizatearen zaintza autorregulatzea

Funtsezko ondasunen multzo bat da osasuna, eta pertsonak ezinbestekoak du hura, izateko eta
egiteko potentzialtasunak garatuko baditu. Osasunak ematen digu gure bizi-asmo eta -helburuak
indar guztiekin lantzeko eta gure arrakasta-potentzialtasunak garatzeko aukera.

Osasun-kontzeptu horrek gainditu egiten du osasuna-gaixotasuna prozesu dikotomikoaren
ikuspegia, osasuna eta gaixotasuna aurkatzen dituena. Pertsonak, bere ingurunean hartu-emanak
izatean, zer-nolako adaptazio-maila duen adierazten dute osasunak eta gaixotasunak. Hori horrela,
osasunaren kontzeptuak bere barruan hartzen ditu pertsonaren potentzialtasunen garapen osoa
baldintzatzen dituzten ingurune-baldintza fisikoak eta sozialak.

Ikuspegi hori hartuta, osasunaren honako dimentsio hauek, elkarren osagarriak, bereiz daitezke:
e Osasunaren dimentsio fisikoa: organismoaren funtzionamendu fisiologiko guztiz ona da.

e (Osasunaren dimentsio psikologikoa edo osasun mentala: gizabanakoaren ongizate-egoera
da, bere gaitasunen kontzientzia duenean, bizitzako tentsio normalei aurre egiten dienean,
lan emankorra eta onuragarria egiten duenean eta komunitateari ekarpenak egiteko gai
denean (OME).

e (Osasunaren dimentsio emozionala: sentimenduak, pentsamendua eta portaera arduraz
zuzentzea da, eta horretarako bitarteko dira haiei izena jartzea, haiek onartzea, integratzea
eta sortzen duten bizi-indarra baliatzea. Dimentsio emozional osasuntsua duten pertsonek

modu asertiboan kontrolatzen dituzte sentimenduak eta ongi sentitzen dira beren
buruarekin. Harreman pertsonal onak dituzte eta estresari eta eguneroko bizitzako arazoei
aurre egiten ikasten dute. Adimen emozionala landu behar da dimentsio honetan.

Gizartean antolatzen diren giza taldeen osasun pertsonala zaintzeko, hainbat alderdi zaindu behar
dira, bai ikuspegi indibidualean, bai ikuspegi kolektiboan. Gizakien eboluzioa ulertzen laguntzen
digute alderdi horiek. Gizabanakoek babesa bilatzen dute estalpeetan edo arropak jantzita, hotzetik
eta gaixotasunetatik ihesi. Gizartean, gaixotasunei aurre egiteko eskubidea bermatuko baldin bada,
pertsona guztiak babesteko behar diren baliabideak jarri behar dira. Babesteko ekintzetan,
ezinbestean uztartu behar dira erabaki indibidualak eta sozialak.

Gizabanakoren batek bizi-ohitura osasungarriak nola eskuratu ikasi baldin badu, ezinbestean
uztartu behar da jakintza hori ongizate kolektibo solidarioarekin eta osasun publikoaren ikuspegi
globalarekin. Jakintza hori, era berean, pertsonen garapen osoari lotzen zaio. Elementu funtsezkoak
dira guztiak osasuna erregulatzeko.

Bizi-ohitura osasungarriak eskuratu eta drogen kontsumoa prebenitzeko jokabideak barnera
daitezke, baldin eta erregulazio-oinarri bat eskuratzen baldin bada, pertsonaren garapen osoa
ongizate kolektiboaren parte dela ikasi ondoren.

e Bizi-ohitura osasungarriak eta pertsonen ongizate fisiko eta emozionala.

e Drogen kontsumoaren (batik bat, alkoholarena, tabakoarena eta kanabisarena) eta
substantziarik gabeko mendekotasunen prebentzioa.

e Norberaren osasunaren eta ongizatearen zaintza autorregulatzea.
Gorputz-irudiaren autorregulazioa:

Nork bere gorputzaren gainean duen kontzientzia edo irudipena da gorputz-irudia; irudi hori
positiboa izango da, baldin eta bere irudia onartzen badu norbanakoak, eta negatiboa, hura
gaitzetsiz gero. Gorputz-irudiari buruzko arauak ezartzen dituzte modak eta edertasun-kanonei
buruzko gizarte-estereotipoek, eta arau horietara egokitu ezean, gizarte-presio handia egiten dute,
batez ere nerabezaroan eta gaztaroan, norberaren nortasunaren oinarriak finkatzen diren garaian.
Autoestimua txikiagotu dezake gorputzaren irudi edo autokontzeptu negatiboa izateak, eta horrek
segurtasunik ezaren arriskua dakarkio pertsonari. Segurtasunik ezak ondorio kaltegarriak izaten
ditu, bai ekimen pertsonalean, bai ikastean, bai gainerako pertsonekiko harremanetan.

Sexu-nortasunaren autorregulazioa:

Emakumea, gizona edo sexuartekoa izatea dakarten ezaugarri biologikoen kontzientziak zehazten
du sexu-nortasuna, baita norberak, ikuspegi sexualetik, nabarmen identifikatzen dituen ezaugarri
psikologikoen kontzientziak ere. Sarri askotan gertatzen da ezaugarri biologikoak eta psikologikoak
bat ez etortzea edo, bat etorrita ere, negatiboki balioestea. Pertsonek ez dute beti izaten
sexualtasuna sentitzeko eta erabiltzeko joera edo orientazio berbera.

Eskola inklusiboak kalitatezko hezkuntza eta hezkuntza-aukera berberak eman nahi dizkie ikasle
guztiei; horrenbestez, eskola inklusiboaren planteamenduan sartzen da aniztasun horren onarpen-
faltaz kontzientzia hartzea, genero-arrazoiengatiko gizarte-presioez eta bazterketez jabetzea, eta
diskriminazio-egoerak erregulatzea.

Osagai honekin lotutako balio eta jarrera nabarmen dira nork bere burua zaintzea kalte fisikotik
babesteko, gorputzaren zentzumen guztien bitartez esperimentatzeko plazera bilatzea, gorputzaren
mugak eta ahalmenak ezagutzea eta onartzea, eta norberaren gorputzaren irudiarekin eta sexu-
nortasunarekin pozik egotea.

Sentimenduek eta emozioek desira edo nahiak dituzte sorburu eta desirak sortzen dituzte, bizitza
mentala berrantolatzen dute eta ekitera bultzatzen. Askotariko sentimenduak eta emozioak daude,
eta hainbat modutara sailka daitezke. Esate baterako:

e Sentimendu edo emozio positiboak izan ditzake norberak, hala nola poza, umorea,
atsegina, jakin-mina, esker ona, maitasuna, errukia, zoriona eta baretasuna.

e Baita sentimendu edo emozio negatiboak ere, hala nola beldurra, tristezia, frustrazioa,
interesik eza, asperdura, etsipena, amorrua, lotsa, bekaitza, gorrotoa eta esker txarra.

Emozioak modu askotara adieraz daitezke. Adibidez, gizakiak, beste animalia-espezie batzuek
bezalaxe, gorputzaren eta soinuen bitartez adierazten ditu emozioak. Giza espezieak, gainera, hitza
zein musikaren, dantzaren, plastikaren eta literaturaren arte-adierazpenak ditu aberasgarri.

Autorregulazio emozionala izatea da norberaren sentimendu positibo eta negatiboen eta emozioen
kontzientzia hartzea eta horiek kudeatzea, lagungarri izan daitezen norberaren oreka
emozionalerako, gainerako pertsonen sentimenduak ulertzeko, eta modu eraikitzailean jokatzen
ikasteko prestutasuna izateko.

Emozioak autorregulatzen dituen pertsonak:
e Zehaztasunez eta haien izenekin identifikatzen ditu sentimenduak eta emozioak.

e Bere emozio eta sentimendu positiboak eta negatiboak hitzezko eta gorputzezko
hizkuntzaren bidez adierazten ditu, era koordinatuan.

e Pentsamenduaren eta portaeraren arteko harremanaz ohartzen da. Emozioek jokabidean
eragiten dute eta jokabideak, berriz, emozioetan.

e Emozio positiboak indartzeko eta negatiboei aurre egiteko gauza da.

Emozioak autorregulatzen dituen pertsonak ez ditu emozioak erreprimitzen; aitzitik, berarentzat
edo gainerako pertsonentzat kaltegarriak izan daitezkeenak kontrolatzen ditu. Horretan datza, hain
justu, bulkaden kontrola, frustrazioaren onarpena, atseginaren gerorapena.

Emozioen kontzientzia hartzea eta haien erregulazioa uztartzen dituen autorregulazioak oreka
emozionala izatera garamatza, eta oreka emozionala izan behar du norberak, bizitzako egoera
guztietan eroso, seguru eta antsietaterik gabe sentitzeko.

Osagai honekin lotutako balio eta jarrera nabarmen dira autoebaluazioa eta gainerako pertsonak
ebaluatzeko prest izatea, beharrezko diren aldetik nork bere burua ezagutzeko, hazkunde
pertsonalerako eta besteri emandako zerbitzua hobetzeko; nork bere buruarengan konfiantza eta
segurtasuna izatea; nork bere mugak eta ahalmenak onartzea; nork bere buruarekin eta gainerako
pertsonekin zintzo jokatzea; eta esperientzia zailak eta frustragarriak jasateko lasaitasuna eta
pertseberantzia izatea.

AUTORREALIZAZIORANTZ:

Pertsonen garapenaren dimentsioen autorregulazio-prozesuaren emaitza da autorrealizazioa.
Autorrealizazioko prozesua dinamikoa da, eta pertsonen arteko harremanen bitartez eguneratzen eta
doitzen da. Autorrealizazioa ez da, ondorioz, aldez aurretik zehaztuta dagoen amaierako egoera bat.

Heziketaren ikuspegitik, hezkuntzaren xede nagusia da pertsonaren autorrealizazioa lortzea, haren gaitasun
potentzialak ahalik eta gehien eta osoen garatuz. Maslow psikologoaren teoriak adierazten du hierarkia bat
dagoela giza beharren asebetetzean. Piramidearen oinarrian, lehen mailako beharrizan fisiologikoak eta
segurtasunekoak daude; hurrengo mailan, maitatua eta onartua izateko beharrizan sozialak; hurrengoan,
aintzatespen eta estimu pertsonalaren beharrizanak, eta gailurrean, autorrealizatzeko beharrizanak.

Beharrizan horiek guztiak hartu behar dira kontuan hezkuntza-prozesuan, autorrealizaziorantz aurrera
egiteko.

Honako hauek barne hartzen ditu autorrealizaziora bideratuta dagoen hazkuntza-prozesu mugagabe horren
emaitzak:

e Autokontzeptua garatzea, eta, horren barnean, gero eta errealitate-oinarri handiagoz
identifikatzea norberaren alderdi positiboak eta negatiboak (dimentsio kognitiboa).

e Autoestimua garatzea, nork bere buruari buruzko balioespen positibo eta errealista landuta
(dimentsio afektiboa).

e Autonomia edo ahalduntzea garatzea, erabaki pertsonalak hartu eta gauzatzeko ahalmen gisa
ulertuta, eta norberaren ekintzen eta bizitzaren erantzule izanda (dimentsio konatiboa).

58

1.3. OINARRIZKO DIZIPLINA BARNEKO KONPETENTZIAK

Arazo-egoera adierazgarri eta egiazkoak ebazteko, modu bateratuan edo integratuan erabili behar dira
diziplina barneko oinarrizko konpetentzia espezifikoetako ikasgaien ezagutzak. Bizitzako arazoak
konpontzeko, batera erabili behar izaten dira hizkuntzarekin, matematikarekin, zientziarekin,
teknologiarekin, gizartearekin, artearekin eta mugimenduarekin lotutako adierazpen, prozedura eta
jarrerazko ezagutzak. Baina erabili ahal izateko, ezagutza eta baliabide horiek izan behar ditu norberak.
Arazoak konpontzeko behar diren ezagutzak modu sistematizatuan eskuratzen dira, eta eskurapen hori,
funtsean, diziplina barneko konpetentzia espezifiko bakoitzeko diziplina-ikasgaiak landuz egiten da.

Ikuspegi horretatik, haiei dagozkien ikasgaiekin lotu edo erlazionatu behar dira diziplinen baitako
konpetentzia espezifiko giltzarriak. lkasgai horietan, modu sistematizatuan ikasi behar dira adierazpen,
prozedura eta jarrerazko edukiak, eta, era berean, eduki horiek integrazio-egoeretan erabiltzen ikasi behar
da.

Diziplinekin lotutako oinarrizko konpetentzia espezifikoen eta ikasgaien arteko lotura ez da beti argia eta
adierabakarrekoa izaten, baina garrantzitsua da lotura hori zehaztea, oinarrizko konpetentzia espezifikoen
ikaskuntza eta ebaluazioa bideratzeko.

Diziplina barneko oinarrizko konpetentzia espezifikoen eta Batxilergoko ikasgaien arteko lotura

DIZIPLINA BARNEKO

KONPETENTZIA ESPEZIFIKOAK BATXILERGOKO IKASGAIAK

Euskara eta Literatura | eta Il
Gaztelania eta Literatura | eta Il

Atzerriko Lehen Hizkuntza | eta Il
Hizkuntza- eta literatura-

oo . Latina l eta Il
komunikaziorako konpetentzia

Greziera l eta ll
Literatura Unibertsala 1

Atzerriko Bigarren Hizkuntza | eta Il

Matematika | eta Il
Matematikarako konpetentzia
Gizarte Zientziei Aplikatutako Matematika | eta Il

Biologia eta Geologia 1
Biologia 2
Geologia 2

Fisika eta Kimika 2

Zientziarako konpetentzia Fisika 2
Kimika 2

Anatomia Aplikatua 1

Kultura Zientifikoa 1

Lurraren eta Ingurumenaren Zientziak 2

Teknologiarako konpetentzia

Marrazketa Teknikoa | eta Il

Teknologia industriala | eta ll

Informazioaren eta Komunikazioaren Teknologiak | eta

Konpetentzia sozial eta zibikoa

Mundu Garaikidearen Historia 1
Espainiako Historia 2
Geografia 2
Filosofia 1
Filosofiaren Historia 2
Ekonomia 1
Enpresaren Ekonomia 2
Administrazio eta Kudeaketa Oinarriak 2
Psikologia 2
Erlijioa 1 edo 2

Arterako konpetentzia

Artearen QOinarriak | eta Il
Artearen Historia 2
Ikus-entzunezko Kultura | eta Il
Marrazketa Artistikoa | eta Il
Diseinua 2
Arte Eszenikoak 2
Analisi musikala l eta ll
Musika Hizkuntza eta Praktika 1
Musika eta Dantzaren Historia 2
Bolumena 1

Irudia eta Soinua 2

Adierazpen Grafiko eta Plastikoko Teknikak 2

Konpetentzia motorra

Gorputz Hezkuntza 1

Banan-banan azalduko ditugu diziplinen barneko oinarrizko konpetentzia espezifikoak.

1.3.1. HIZKUNTZA- ETA LITERATURA- KOMUNIKAZIORAKO KONPETENTZIA

1.3.1.1. Konpetentziaren definizioa

Hitzezko eta idatzizko testuak erabiltzea da, euskaraz, gaztelaniaz eta atzerriko hizkuntza batean edo
gehiagotan, bizitzako egoera guztietan egoki, eraginkortasunez eta hizkuntza-aniztasuna errespetatuz
komunikatzeko. Horrekin batera, heziketa literarioa lantzea, nork bere burua eta ingurunea hobeto
ezagutzen laguntzeko.

Konpetentziaren osagaiak
Honako osagai hauek ditu hizkuntza- eta literatura-komunikaziorako konpetentziak:

1. Hainbat esparrutako hitzezko, idatzizko eta ikus-entzunezko testuak, analogikoak zein
digitalak, ulertzea eta jarrera kritikoz balioestea, xede pertsonalak, sozialak edo
akademikoak erdiesteko.

2. Esparru pertsonal, sozial edo akademikoen berezko hitzezko eta idatzizko testuak eta ikus-
entzunezko analogikoak eta digitalak sortzea, eraginkortasunez erantzuteko askotariko
komunikazio-beharrizanei.

3. Hizkuntzen erabilera-arauei eta hizkuntzen sistemari buruzko jakintza zuhurtasunez eta
autonomiaz erabiltzea hitzezko eta idatzizko testuak sortu eta ulertzean, komunikazio egoki
eta eraginkorrak egiteko.

4. Lliteratura-testuak interpretatzea eta balioestea, testuen esanahia modu partekatuan
eraikita; eta, horren bidez, mundua ulertzea, literatura-ondarea banako eta taldeko
esperientzia sinbolizatzeko modu gisa balioestea, norberaren kultura-nortasuna eraikitzea
eta sentsibilitate estetikoa garatzea.

5. Gure gizartearen hizkuntza- eta kultura-aniztasuna aitortzea eta balioestea, aniztasun
horrekiko jarrera ona izateko.

1.3.1.2. Konpetentziaren ezaugarriak

Batxilergoaren helburuetako bat da ikasleak dimentsio guztietan osoki eta harmoniaz garatzea,
helduarorako trebatzea eta goi-mailako ikasketak egiteko eta bizitzan etengabe ikasteko behar den
prestakuntza ematea. Helburu hori lortzeko, funtsezkoa da hizkuntza- eta literatura-komunikaziorako
oinarrizko konpetentzia diziplina barnekoa lantzea, ezinbesteko baliabidea baita hizkuntza-
komunikaziorako, gizarte-partaidetzarako, nortasuna eraikitzeko eta ezagutza transmititzeko.
Horrenbestez, hezkuntza-sistemak konpetentzia hau ondo garatzeko laguntza eman behar die XXI.
mendeko gazteei, garaiko gizartean bizi daitezen, bizikidetza egokian.

Konpetentzia honen osagaiek haren ezaugarriak zehazten laguntzen dute. Hori horrela, konpetentzia honen
ardatzak dira pertsona helduei dagozkien esparru konplexuetan hitz egiteko, elkarrizketan aritzeko,
idazteko, entzuteko eta irakurtzeko trebetasunak eta trebetasun horiek lantzeko estrategiak.

Hitz egin eta komunikatzeko trebetasunak hobetzeko, ezinbesteko dira hizkuntzen sistema-
funtzionamendua eta erabilera-arauak, hizkuntzen arteko harremanak eta hizkuntzek hiztunekin dituzten
harremanak behatzeko edukiak.

Konpetentzia hau garatzeko eduki egokiak dira, era berean, literatura-hezkuntza lantzea eta irakurtzeko
ohiturak indartzea. Literatura-komunikazioak ezaugarri bereziak ditu, eta ondorioz, ikaskuntza espezifikoak

landu behar dira euskal literaturako, literatura espainiarreko eta literatura unibertsaleko testuak behar
bezala ulertu eta balioesteko.

Garaiko gizartean hizkuntza anitz hitz egiten dira, eta euskal gizartea elebitasun desorekatu batetik
eleaniztasunerako bidea urratzen ari da; hori horrela, hizkuntzen erabilera egokia kudeatzeko gaitasuna
landu behar da, eta jokabide proaktibo eta ekitatezkoak izaten jakin behar da hizkuntza bat baino gehiago
erabiltzen diren egoeretan. Inguruneko egoera soziolinguistikoaz gogoeta egitea onuragarria da hizkuntza-
aniztasunaren eta euskararen normalizazio-prozesuaren aldeko jarrerak lantzeko.

Azkenik, konpetentzia hau behar bezala garatzeko, ezinbestekoa da berariazko trebetasunak lantzea
teknologia digitalek sorrarazi dituzten komunikazio-esparru berrietan parte hartzeko eta esparru horietan
eraginkortasunez komunikatzeko.

Konpetentzian sartzen diren ikasgaiak
Hizkuntza- eta literatura-komunikaziorako konpetentzia eskuratzen laguntzen dute honako ikasgai hauek:
e Euskara eta Literatura
e Gaztelania eta Literatura
e Atzerriko Lehen Hizkuntza
e Latina
® Greziera
e Literatura Unibertsala

e Atzerriko Bigarren Hizkuntza

1.3.1.3. Ikasgaien ikuspegia

Giza garapenaren funtsezko faktorea da hizkuntza, bere funtzio indibidual eta sozialean. Indibidualean,
pertsona bakoitzari ahalbidetzen diolako pentsatzea, jakintza egokitzea, jarduteko modua erregulatzea eta
adierazpenak egitea. Sozialean, gizarteak zabaldu eta iraunarazten duelako hizkuntza, eta hura delako giza
taldeak eratu eta garatzeko ardatz eta euskarri. Hizkuntzari esker sortzen, sendotzen eta zabaltzen da
kultura.

Pertsonen bizitza afektibo eta kognitiboarekin lotura estua duen aldetik, hizkuntzak erregulatzen ditu
sentimenduak, eta hura da bizi-ikaskuntzaren eta ikaskuntza akademikoaren bitarteko nagusia; izan ere,
esperientzia hitzez adierazten denean, eraldatu eta beste maila batera igarotzen da. Horregatik, hizkuntza
menderatzen duenak tresna egokia du bere burua ezagutzeko, beste pertsona batzuekin harremanak
izateko, bizikidetza-arauak finkatzeko, taldean lan egiteko, eta ikuspegi kritikoz eta autonomiaz ikasteko.

Hizkuntzaren kontzepzio edo buruera horretan, hizkuntza-ikasgaien ikuspegiaren oinarria da pertsona
helduei dagozkien gizarte-esparruetan hartu-eman eraginkorrak izateko behar diren erabilera-prozedurak,
jarrerak eta kontzeptuak lantzea. Hain zuzen ere, jakintza hauek eskuratu behar dira: komunikazioaren
printzipioak, estrategiak eta arauak; testuen forma konbentzionalak; testuaren zatiak multzo
kohesionatuan artikulatzeko baliabideak; esaldi zentzuzkoak eta gramatikalak eraikitzeko arau lexiko-
sintaktikoak; arau ortografikoak eta prosodikoak; eta hizkuntzekiko eta hiztunekiko jarrerak.

Literatura-hezkuntzak, aurreko ikaskuntza guztiez gain, berariazko beste ikaskuntza batzuk behar ditu
literatura behar bezala ulertu eta balioesteko; betiere, literaturaren berezko konbentzioei erreparatuta eta
literatura-testuaren eta testuinguruaren arteko erlazioak aintzat hartuta. Gizateriaren memoria
unibertsalaren funtsa osatzen dute literatura-obrek, haren emozioak, ideiak eta ametsak artxibatzen

dituzten aldetik. Literaturak zeregin funtsezkoa du gazteen adimena eta gizatasun-alderdiak heltzeko
prozesuan; izan ere, modu objektiboan azaltzen dizkie esperientzia edo bizipen banako eta kolektiboak,
sozializatzeko eta errealitatea ezagutzeko premia agerikoak dituzten garaian. Literatura-testuek, horrez
gain, pentsamendu eta sentimendu kolektiboak adierazten dituzte, eta kultura bakoitzaren nortasun-
ezaugarriak ulertzen laguntzen dute.

Hizkuntza eta kultura anitzeko gizartea da XXI. mendekoa, eta ondorioz, ezinbestekoa da herritarrek
hizkuntza bat baino gehiago jakitea. Mundu gero eta elkarlotuago batean bizi gara eta, testuinguru
horretan, garrantzi handia dute ezagutzaren gizarteak, informazioaren eta komunikazioaren teknologiek
eta pertsonen mugikortasunak; hori horrela izanda, hizkuntza ofizialak menderatzeaz gain, atzerriko
hizkuntzak jakin behar dira, pertsonek elkar ezagutzeko, ideiak trukatzeko eta kulturen elkar ulertzea
errazteko.

Ikasle guztiek bi hizkuntza ofizialak menderatuko dituztela bermatzea da, Euskal Autonomia Erkidegoan,
eskola-instituzioaren lehentasunezko helburua. Batxilergoko ikasleek, hezkuntza-etapa hori amaitzean,
egoki, zuzen eta eraginkortasunez erabili behar dituzte bi hizkuntza ofizialak. Hizkuntzaren erabilera
konplexua eta espezializatua egin behar dute, testuinguru formaletan gertatzen diren komunikazio-egoera
askotarikoetan. Helburu hori betetzeko, euskara ikasi eta erabiltzeko zereginak indartu behar dira,
gizartean duen presentzia txikiagoa konpentsatu eta haren normalizazioa bultzatzeko.

Atzerriko hizkuntzako ikasgaian, aurreko etapan eskuratu dituen hizkuntza-trebetasunak finkatu eta bere
hizkuntza-errepertorioa aberastu behar du ikasleak; era berean, komunikazio-egoeren kopurua handitu
behar du, bere interes akademiko eta profesionalei erreparatuta. Horrez gainera, atzerriko bigarren
hizkuntza bat ikasteari ekitea edo ikasten zuen atzerriko bigarren hizkuntza hori ikasten jarraitzea komeni
da, goi-mailako ikasketetarako eta lan-mundurako bidea errazteko.

Hezkuntza elebidunetik hezkuntza eleaniztunera aldatzen ari da irakaskuntza EAEn; ondorioz, gutxienez
hiru hizkuntza irakasten eta ikasten dira, eta ohikoa da horietako batzuk komunikazio-bitarteko moduan
erabiltzea hizkuntzakoak ez diren beste irakasgai batzuk irakastean. Egoera horri erreparatuta eta
Batxilergoko ikasleak hizkuntza bat baino gehiago dakizkitela aintzat hartuta, irakasteko moduak hausnartu
eta egokitu behar dituzte hizkuntzen irakasleek, hizkuntza batean ikasitakoa gainerako hizkuntzak ikasteko
erabil dezaten ikasleek. Bestela esanda, hizkuntzen tratamendu integratua sustatu behar dute irakasleek.

Agerikoa da hizkuntzen irakaskuntza integratuaren premia. lzan ere, bi hizkuntza edo gehiago dakizkiten
ikasleen egitura kognitibo eta emozionaleko elementu dira, bai dakizkiten hizkuntzak, bai hizkuntza horien
bidez ikasi dituzten ezagutzak. Horrez gainera, hizkuntzak ikasteko prozesuaren elementu ugari komunak
dira hizkuntza guztietan, eta hizkuntza batetik bestera erabil ditzakete bi hizkuntza edo gehiago dakizkiten
pertsonek. Azkenik, kontuan izan behar da hiztunen jardun-esparru guztietan erabiltzen direla hizkuntzak,
eta hiztunek erabaki behar dutela beren hizkuntza-errepertorioko zer hizkuntza erabiliko duten
komunikazio-egoera bakoitzean.

Arrazoi horiengatik ezarri behar da hizkuntzen ikuspegi integratua; eta, ildo horri jarraituta, hizkuntzen
ezaugarri bereizgarriak eta hizkuntza guztien alderdi komunak landu eta partekatu behar dira, hizkuntza
guztiak behar bezala erabiltzeko.

Hizkuntza-ikasgaien helburuek progresio bat izaten dute Oinarrizko Hezkuntzatik Batxilergora igarotzean;
hala ere, eskolalditik harago, bizitza osoan zehar ikasten dira hizkuntzak.

Horrenbestez, mailen progresio horretan, ikasleek gero eta komunikazio-egoera gehiagotan parte hartu
behar dute eta handitu, orobat, praktika diskurtsiboen kopurua. Batxilergoan, arreta handiz landu behar
dira zientziaren, teknikaren, kulturaren eta literaturaren diskurtsoak. Lehentasunez, esparru akademikoan,
komunikabideen esparruan eta literatura esparruan landu behar da hizkuntzaren erabilera.

Diskurtsorako abileziak eta trebetasunak finkatzea izango da ikasteko jardueren helburua; hau da,
prozedura-lanek antolatuko dute irakatsi eta ikasteko prozesua. Landutako testuen gaineko hausnarketa
sistematizatua eginez, finkatu eta indartu egingo dira aurreko etapetan eskuratutako konpetentziak. Era

berean, testuak ulertu eta sortzeko jardueren gaineko hausnarketa zorrotza eta sakona egin behar da,
norberak sortzen dituen testuak autonomiaz kontrolatzeko eta diskurtsoen interpretazio kritikoa egiteko.

Printzipio horiek betetzeko, ekintza oinarri duen ikuspegi metodologikoa hautatu behar da, eta ikaskuntza
aktiboa bultzatu. Hau da, komunikazio-proiektu adierazkorrak planifikatu behar dira hizkuntzen ikasgaietan,
eta komunikazio-zeregin zehatz bat betetzera bideratutako jarduera-sekuentzien inguruan antolatu behar
da ikaskuntza; horrez gain, prozedurazko edukiak lehenetsi behar dira, eta ez, soil-soilik, adierazpen
hutsezko jakintza.

Ikuspegi hori hartuta, ikaskuntza ebaluatzeko, ikasleen komunikaziorako konpetentziaren hainbat maila
hartu behar dira kontuan, ikasleen aniztasunari erreparatuta, eta, horrez gainera, proposamen egokiak eta
askotarikoak egin eta ebaluazio-irizpideak ezarri behar dira, ikasle guzti-guztiek ahalik eta gehien ikas
dezaten.

Ikuspegi metodologiko hori ezarri denez, ikasleen aurrerapenen ebaluazioak hezigarria izan behar du
funtsean, eta ikaskuntzaren autorregulazioa bultzatzeko balio behar du. Horrez gain, ebaluazioak erakutsi
behar du ikasleek zer-nolako gaitasuna duten landutako konpetentziak beste komunikazio-egoera
batzuetan erabiltzeko.

Finean, Batxilergoko ikasleek handitu egin behar dute aurreko hezkuntza-etapan eskuratu duten
komunikazio-konpetentziaren garapen maila, eta hizkuntzen gaineko jakintzak sistematizatzeko autonomia
pertsonala eskuratu behar dute, testuak ulertzean eta sortzean izaten diren zailtasunak gainditzeko. Hau
da, kultura-alfabetatzeko prozesu bat osatu behar da, eta, prozesu horretan, kontuan izan behar da
Batxilergoa ikasten ari diren ikasleetako batzuk lan-mundura joko dutela zuzenean etapa hori amaitzean,
beste batzuk goi-mailako lanbide-prestakuntzara joko dutela eta beste batzuk unibertsitate-ikasketak
egingo dituztela; hori horrela, hizkuntzen eta literaturaren alorreko prestakuntza sendoa eskuratu behar
dute, bizitza guztian ikasten jarrai dezaten.

1.3.1.4. Integrazio-egoerak

Ekintza dakarte konpetentziek, ezagutzak baliatzea, eta egoerei aurre egin eta arazoak konpontzeko
erabiltzea baliabide guztiak. lkasgai bakoitzean, askotariko egoerak proposa daitezke, hainbat irizpidetan
sailkatuta: zailtasuna, adierazkortasuna, prozedurazko izaera... Ikasitakoa erabiltzeko egoeren multzo egoki
bat aukeratu behar da, lagungarria baita, beti, zer eduki hautatuko diren erabakitzeko, ikasgelako jarduerak
lantzeko eta ikasgaiak ebaluatzeko.

Oro har, egoeren eremu hauek daude:

e Eremu pertsonala: garapen pertsonaleko egoerak, ingurune hurbilean (etxean, familian, adiskideen
eta inguruko pertsonen artean) gertatzen direnak, eta pertsonei maila indibidualean eragiten
dizkieten egoerak.

e Eremu soziala: tokian tokiko komunitateetan eta erakundeetan gertatzen diren egoerak, eta
pertsonek kulturak errespetatzen dituzten gizarte globaletan bizi izaten dituzten egoerak.

e Eremu akademikoa: ikaskuntzako egoerak, ikasleei dagozkienak, ikasten ari diren aldetik.
e Lan eremua: lan-munduko egoerak, Batxilergoko ikasleengandik gero eta gertuago dauden aldetik.

Hizkuntzaren erabilera eremuetan lantzen dira hizkuntza-trebetasunak, horietan gertatzen baitira etapa
honetako ikasleek izaten dituzten komunikazio-egoerak.

Arlo pertsonalari lotuta, hainbat egoera eta egoeren familia proposa daitezke, hala nola berdinen arteko
elkarrekikotasuna, elkarrizketa-kontakizunak, ikasgelako lanak antolatzeko elkarrizketak, nork bere iritziak
defendatzea, sentimenduak adieraztea, literaturari buruzko elkarrizketak, eta beste ama-hizkuntza bat
duten hiztunekiko harremanak eta elkartrukeak.

Eremu sozialean, komunikabideen erabilerarekin lotutako egoerak eta egoeren familiak proposa daitezke
eta, haien bidez, garaiko munduan gertatzen direnak ulertzeko eta balioesteko testuak landu; era berean,
prestakuntza kultural, humanistiko eta zientifikoa eskura daiteke eremu hori jorratuta, eta kultura-
komunitateari dagozkion egoerak landu daitezke, batik bat, literatura-bizitzari dagozkionak eta herritarren
partaidetzarekin lotutakoak. Testu horiek ondo ulertzeko lana egiten baldin bada, jarrera kritikoak landuko
dituzte ikasleek eta, arian-arian, gero eta autonomia handiagoz erabiliko dituzten beren ezagutzak eta bizi
diren gizartearen gaineko informazioa.

Eremu akademikoaren baitakoak dira ezagutzak eskuratu eta transmititzeko testuak, alor zientifiko, tekniko
eta humanistikoan. Horrenbestez, testuinguru formal horiek berezko dituzten testuak erabili eta sortzeko
trebetasunak landu behar dira, hizkuntzak zorroztasun eta zehaztasun handiz erabiltzeko premia dakarten
aldetik. Hori horrela, hizkuntzen eta literaturaren ikaskuntzari loturiko egoerak proposa daitezke;
esaterako, literatura-testuak sortzea, alderdi linguistikoen gaineko txostenak osatzea eta testu-iruzkinak
egitea. Horrez gainera, hainbat diziplinatako testuak menderatzen direla adierazten duten egoerak proposa
daitezke, hala nola, txosten zientifikoak egitea, gizarte-gaien gaineko ahozko azalpenak ematea eta gai
kultural, sozial edota artistikoei buruzko mahai-inguruetan parte hartzea.

Lan-arloari dagokionez, Batxilergoko ikaslearengandik gertu izanda, lan-harremanak arautzen dituzten
testuei eta diskurtsoei buruzko egoerak eta egoeren familiak proposa daitezke; adibidez, lan-kontratu bat
ulertzea, curriculum vitaea egitea, lan-elkarrizketak lantzea edo lan-proiektu bat defendatzea.

1.3.1.5. Ikasgaiek ematen duten laguntza oinarrizko konpetentziak lortzeko

Hizkuntza- eta literatura-komunikaziorako konpetentzia eskuratzen laguntzen duten ikasgaiak lagungarri
dira, era berean, gainerako konpetentzia guztiak, zehar-konpetentziak eta diziplina barnekoak, lantzeko;
izan ere, bitarteko apartak dira komunikatzeko, mundua irudikatzeko, gizarteratzeko, sentimenduak
adierazteko eta sormena sustatzeko. lzaera pribilegiatu hori handitu egiten da, baldin eta, curriculum
honek proposatzen duen moduan, hizkuntzak ikuspegi instrumentaletik irakasten baldin badira.

Ikasgaiek ematen duten laguntza oinarrizko zehar-konpetentziak eskuratzeko

Hitzezko eta hitzik gabeko komunikaziorako eta komunikazio digitalerako zehar-konpetentzia
oinarrizkoa

Hizkuntza-ikasgaien helburua da gizarteko jarduera-esparruetan hizkuntzaren bidez hartu-eman
konpetenteak izateko ahalmena lantzea, eta ondorioz, laguntza erabakigarria ematen dute hitzezko eta
hitzik gabeko komunikaziorako eta komunikazio digitalerako oinarrizko zehar-konpetentziaren osagai
guztiak lantzeko.

Izan ere, hizkuntzak ikastearen helburu nagusia da hizkuntzaren bidez modu konpetentean parte hartzea
gizartearen alorreko hainbat jardueratan, eta, batik bat, pertsona helduei dagozkien testuinguruetan.
Halaber, besteri transferitzeko moduko ikasketak dira bai hizkuntza jakinak erabiltzeko trebetasunak eta
estrategiak, bai hizkuntzari buruzko gogoeta-prozesuak, eta, ondorioz, konpetentzia hau garatzen laguntzen
dute.

Horrez gainera, hitzezko eta hitzik gabeko komunikaziorako eta komunikazio digitalerako konpetentzia
lantzen laguntzen dute hizkuntza-ikasgaiek, informazioaren tratamenduaren eta konpetentzia digitalaren
alderdietan. Kontuan izan behar da, alde batetik, informazioa bilatu, hautatu, gorde eta berreskuratu behar
dela informazioa tratatzeko, eta, prozesu horretan, testuak ulertu eta sortu behar direla. Bestetik,
trebetasun berariazkoak izan behar ditu norberak, eguneroko bizitzan informazioa tratatzeko euskarri
digitalak erabiltzeko.

Testuak osatzeko eta aurkezteko tresna digitalak erabiltzen baldin badira, eraginkortasunez hel dakizkieke
idazteko prozesuan esku hartzen duten eragiketei.

Teknologia digitalaren bilakaerari esker, komunikatzeko era berriak agertu dira, eta, haiekin batera, baita
testu-genero berriak ere, ikasgelan landu beharrekoak. Era berean, ugaldu egin dira beste hizkuntza eta
kultura batzuekin benetan komunikatzeko, haiekin harreman zuzena izateko eta haiengana hurbiltzeko
aukerak; hori horrela, gero eta errazagoa da elkarri laguntzea eta jakintza lankidetzan eraikitzea.

Ikasten eta pentsatzen ikasteko zehar-konpetentzia oinarrizkoa

Komunikatzeko ez ezik, hizkuntza tresna ezin hobea da mundua irudikatzeko ere, eta hura dago
pentsamenduaren eta jakintzaren oinarrian. Funtsean, hizkuntzaren bidez jotzen dugu jakintzara zein
ezagutza-eraikuntzara; eta horregatik, ikasten eta pentsatzen ikasteko oinarrizko zehar-konpetentzia
garatzen laguntzen dute hizkuntza-ikasgaiek. Hizkuntzak, jakintza finkatzeaz eta iraunarazteaz gain, posible
egiten du jakintzara era sistematikoan eta errepikatuan iristea, hura gabe ezinezko liratekeen loturak
egitea, eta, era berean, bide ematen du bestelako munduak ezagutzeko, gogoeta egiteko, eta nork bere
kabuz ikasteko. Errealitatearen alderdi guztiak menderatu ahal izateko, diziplina bakoitzak alderdi horiek
nola lantzen dituen jakin behar da. Hizkuntza-trebetasunek —hots, hitz egiteak, irakurtzeak, idazteak,
entzuteak eta elkarri eragiteak— ezagutzaren eskemak etengabe eraikitzen eta aldatzen laguntzen dute.

Ekimen eta espiritu ekintzailerako zehar-konpetentzia oinarrizkoa

Hizkuntza erabiltzen ikastean, halaber, arazo-egoerak aztertzen eta ebazten, planak egiten, erabakitzeko
prozesuei ekiten eta komunikazio-egoeretan estrategia egokiak erabiltzen ikasten da; izan ere, geure
jarduna bideratzea eta orientatzea da hizkuntzaren funtzioetako bat. Horregatik, hizkuntzan trebatuz,
ekimen pertsonala lantzen da, eta norberaren jarduteko modua erregulatzen, gero eta autonomia
handiagoz; era berean, ekimen eta espiritu ekintzailerako oinarrizko zehar-konpetentzia finkatzen da
trebetasun horien bidez.

Elkarbizitzarako zehar-konpetentzia oinarrizkoa

Sozializazio-prozesuen oinarrizko elementua da hizkuntza, eta zeregin giltzarria du, ondorioz,
elkarbizitzarako oinarrizko zehar-konpetentzia lantzeko. Pertsonen arteko harremanen bidez eskuratu eta
eskuratzen da konpetentzia hori, eta komunikazio-trukean eta gizarteko jardueretan erabiltzen, hainbat
helburu lortzeko. Hizkuntza-trebetasun konplexuak, pertsona helduei dagozkienak, landu behar dira
esanahiak negoziatzeko, ikuspuntuak hurbiltzeko eta, besteak beste, gatazkak konpontzeko. Giza
harremanen oinarri dira jarduera horiek guztiak, eta eskola-eremuan ageri dira.

Norbera izaten ikasteko zehar-konpetentzia oinarrizkoa

Hizkuntzak bide ezin hobea dira barne-prozesu emozionalak eta arrazionalak erregulatzeko, bai eta
norberaren nortasuna eraikitzeko ere. Hizkuntza eraginkortasunez erabiltzen baldin bada askotariko
helburuak lortzeko, ikasleak garatu egingo ditu oreka emozionala, autoestimua, autonomia eta
ikaskuntzaren autorregulazioa; eta kontuan izan behar da horiek guztiek autonomian, autorregulazioan eta
ekimen pertsonalean esku hartzen dutela. Horregatik guztiagatik, norbera izaten ikasteko oinarrizko zehar-
konpetentzia garatzen laguntzen dute hizkuntza-ikasgaiek.

Ikasgaiek ematen duten laguntza diziplina barneko oinarrizko konpetentziak eskuratzeko

Oinarrizko zehar-konpetentzia guztiak garatzen laguntzen dute hizkuntzek, eta, gutxi-asko, diziplina
barneko oinarrizko konpetentzia lantzen laguntzen dute, hizkuntzak jakitea konpetentzia horiek
eskuratzeko tresna eta bitarteko den aldetik. Agerikoa da hizkuntza-ikasgaiek arterako konpetentziarekin
eta konpetentzia sozial eta zibikoarekin duten harremana.

Arterako konpetentzia

Literatura-obrak irakurtzea, interpretatzea eta balioestea funtsezko lan-eremua da etapa honetan, eta, lan
hori eginez, nabarmen garatzen dira bi konpetentzia horiek. Espazioan edo deboran urrun dituzten
errealitateetara hurbiltzeko bide ematen die literatura-komunikazioak ikasleei, kultura-tradizioan
txertatzen laguntzen die, gizakien izaeraz gogoeta egiten eta hizkuntzaren alderdi estetikoa gerturatzen.
Hizkuntza-ikasgaien ekarpena are handiagoa izango da baldin eta literatura-adierazpenak bestelako arte-
adierazpen batzuekin (musika, pintura edo zinemarekin) uztartzen baldin badira. XXI. mendeko gizartean,
arte-adierazpeneko modu berriek asko erabiltzen dituzte ikus-entzunezko hizkuntzak eta teknologia
berriak, etapa honetan landu beharrekoak. Bereziki landu behar da, alde horretatik, hizkuntza eta
teknologia horien elementu inplizituen azterketa kritikoa.

Konpetentzia sozial eta zibikoa

Konpetentzia sozial eta zibikoarekin lotuta, hizkuntza jakin bat erabiltzea lagungarri da norberaren
nortasuna eraikitzeko, eta erabilera horrek bide ematen du nortasun linguistiko eta kultural kolektiboan
parte hartzeko. Hizkuntza- eta literatura-komunikaziorako konpetentzia egoki garatu behar da arduraz
parte hartzeko gaur egungo euskal gizartean eta mundu globalizatuan. Ingurune eleaniztunetan bizitzea
lagungarri da ekitate eta enpatiako jarrera asertiboak garatzeko.

Halaber, hizkuntzaren erabilerek agerian uzten dituzte hizkuntzekiko eta horiek erabiltzen dituzten talde
sozialekiko jarrerak; horregatik, hizkuntza-ikasgai horien helburua da aniztasun horrekiko jarrera positiboa
izan dezaten lortzea. Gainera, konpetentzia hori lantzeko lagungarri da aztertzea nola zabaltzen eta
epaitzen diren hizkuntzaren bidez munduari buruzko aurreiritzi eta estereotipoak. Egokia da aztertze-lan
hori egitea hizkuntzaren erabilera diskriminatzaileak ezabatzen laguntzeko.

1.3.2. MATEMATIKARAKO KONPETENTZIA

1.3.2.1. Definizioa eta osagaiak

Konpetentziaren definizioa

Jakintza matematikoa erabiltzea da, bizitzaren premiekin zerikusia duten arazoak interpretatzeko,
deskribatzeko, azaltzeko eta horiei erantzuteko; betiere, matematikaren bitartekoak eta haren
pentsamendu- eta irudikapen-moduak erabilita.

Osagaiak
Honako osagai hauek ditu matematikarako konpetentziak:

1. Estrategia egokien bidez identifikatzea eta ebaztea eduki matematikoa duten zenbait
egoera problematiko, eta, horrela jokatuta, ingurunea hobeto ulertzeko urratsak ematea.

2. Jakintza matematikoak erabiltzea eguneroko edota zientziaren esparruko egoerei aurre
egiteko, egoera horiek "modelizatuta"; hau da, egoerak termino matematikoetan
adieraztea, ereduari jarraitzea eta emaitzak testuinguruaren barruan interpretatzea.

3. Bizitzaren hainbat esparrutako informazioak, argudioak eta emaitzak interpretatzea eta
adieraztea, hizkuntza matematiko egokia erabilita.

4. Jakintza matematikoak ezagutzea, erlazionatzea, integratzea eta balioestea, egoera
bakoitzaren berezko ezaugarriak kontuan hartuta.

5. Arrazoitzeko modu askotarikoak erabiltzea nork bere ondorioak eta horietara iristeko
prozesua justifikatzeko, bai eta gainerako pertsonek aurkeztutako emaitzak modu kritikoan
aztertzeko ere.

6. Prozedura matematiko egokiak hautatzea eta erabiltzea errealitatea kalkulatzeko,
irudikatzeko eta interpretatzeko, eta, horren harian, eraginkortasunaren mesedetan
erabiltzea informazioaren eta komunikazioaren teknologiak.

1.3.2.2. Konpetentziaren ezaugarriak eta barne hartzen dituen ikasgaiak

Jakin, badakigu, matematikarako konpetentziak, Batxilergoan, osagai teoriko bat duela, osagai funtzionalaz
gain. Hala ere, berriro nabarmendu nahi dugu ideia nagusia, hau da, matematikarako konpetentziak lotura
estua duela osagai praktikoarekin: "arazo-egoerak ebazteko erabiltzea norberak dakiena". Matematikan
konpetentea izateko, matematika-ezagutzak ataza edo zeregin askotarikoak betetzeko erabiltzen jakin
behar da, eta, horrez gainera, matematikaren alorreko kontzeptu eta prozesu batzuk zergatik erabil
daitezkeen ulertu eta arrazoitu behar da. Azken finean, jakintza matematikoa problemak ebazteko eta
egoera berrietara egokitzeko erabiltzen jakin behar da. Hori horrela, matematika-jardueraren barruan
batera ageri diren hainbat alderdi landu behar dira matematikarako konpetentzia eskuratzeko.
Matematikarako konpetentzia erabiltzen da askotariko testuingurutan ezagutza matematiko berriak
eraikitzeko; mota askotako zenbakiak eta haiekin egiten diren eragiketak ulertzeko; arrazoibideak garatu
eta, horren bidez, kontzeptuak eraikitzeko eta adierazitako ideien egiazkotasuna ebaluatzeko; problema
baten atzean dauden elementu matematikoak identifikatzeko eta matematika-jardueraren emaitzak
jakinarazteko. Horrez gain, matematikarako konpetentzia erabiltzen dugu ezagutza eta trebetasun
matematikoak erabiltzen ditugunean jakintza horien premia duten egoeretan, bai ondorioak ateratzeko, bai
erabakiak ziurtasunez hartzeko. Konpetentzia honen barruan, terminologia, datu eta prozedura
matematikoak jakin behar dira, eragiketa zehatz batzuk egin behar dira eta zenbait metodo baliatzeko

trebetasuna izan behar da. Hala ere, ez da nahikoa jakintza eta trebetasun horiek izatea matematikan
konpetentea izateko. Matematikan konpetentea izateko, modu sortzailean konbinatu behar dira elementu
horiek, kanpo-egoerek ezarritako eskakizunei erantzuteko. Horrenbestez, konpetentzia honen xedea da
matematika-jakintza erabiltzea eguneroko bizitzako hainbat egoeratan sortzen diren arazoak ebazteko.

Matematika erakusteko modu guztiek ez dute berdin laguntzen matematikarako konpetentzia eskuratzen;
izan ere, matematika askotariko jakintza-alorretan eta eguneroko bizitzako hainbat egoeratan aplikatzeko
aukera errealak izango baldin baditu ikasleak, funtsezkoa da ikasleei nabarmentzea zertarako erabil
dezaketen ikasitakoa, matematika gure mundua ulertzeko erabil dezaketela adieraztea edota problemak
ebazteko estrategiak aukeratzen irakastea.

Matematikarako konpetentzia osatzen duten alderdiak zehazki aztertuz gero, zer matematika mota
bultzatu nahi dugun jakin dezakegu. lzan ere, hainbat motatako informazioak interpretatzeko eta
informazio sortzeko, ezinbestekoa da, besteak beste, adierazpen argiak eta zehatzak egitea, logikaz
arrazoitzea argudioen eta informazioen baliagarritasuna, eta argudio matematikoak ulertzea. Eguneroko
bizitzako arazo-egoerak ebazteko, oinarrizko elementu matematikoak erabili behar dira, estrategiak zer
egoeratan erabili behar diren identifikatu behar da, eta errealitatea kalkulatzeko, irudikatzeko eta
interpretatzeko teknika egokiak aukeratu behar dira; hau da, bestelako ezagutza batzuekin osatu behar da
ezagutza matematikoa.

Matematikarako konpetentziaren alderdi dira honako hauek:

e Askotariko informazio matematikoak interpretatu, aztertu eta argi eta zehatz adierazteko abilezia.
Bizitzan zehar ikasteko aukerak indartzen ditu abilezia horrek.

e Hizkuntza edo adierazpen matematikoaren oinarrizko elementu matematikoak ezagutzea
(zenbakiak, neurriak, ikurrak, elementu geometrikoak, estatistikak, funtzioak, probabilitate-datuak
eta bestelakoak) eta askotariko egoeratan erabiltzea.

e Argudiatze- eta arrazoitze-prozesuak erabiltzea arazo-egoerak ebazteko eta askotariko
informazioak, teorikoak eta bestelakoak, lortzeko.

e Elementu eta euskarri matematikoak dituzten informazioen eta egoeren aurrean, jarrera positiboa
eta gero eta segurtasun eta konfiantza handiagoa izatea, eta jarrera eta segurtasun hori izatea
haiek erabili behar diren egoeretan. Errespetuz zaindu eta bilatu behar da ziurtasuna egoera
horietan, arrazoiketaren bidez.

Konpetentzian sartzen diren ikasgaiak

Batxilergoan, matematikarako komunikaziorako konpetentzia eskuratzen laguntzen dute honako ikasgai
hauek:

e Matematika | eta Il

e Gizarte Zientziei Aplikatutako Matematika | eta Il

1.3.2.3. Ikasgaien ikuspegia

Matematikako ikasgaiek, batik bat, matematikarako konpetentzia garatzen laguntzen dute Batxilergoan.
Etapa honetan, matematikan konpetentea izateko, informazioa kudeatzeko gai izan behar du norberak,
iritzi justifikatuak emateko, baieztapen baten koherentzia eta zehaztasuna epaitzeko, datuak hautatzeko,
aztertzeko eta komunikatzeko; eta, azken batean, ezagutza matematikoak hainbat egoeratan erabiltzeko
gauza izan behar du, bizitzako beharrizanekin lotutako arazoak konpondu eta ondorioak iriste aldera.

Erronka horiei guztiei aurre egiteko, honako aspektu eta alderdi hauek barne hartzen ditu matematika-
ikasgaiak: pentsamendu matematikoa lantzea, problemak planteatu eta ebaztea, matematika-modeloak
egitea, arrazoibide matematikoak erabiltzea, matematika-entitateak adieraztea, matematika-ikurrak
erabiltzea, matematikaren bidez komunikatzea eta matematikari buruzko komunikazioak egitea, eta
laguntza eta baliabide teknologikoak baliatzea.

Matematikaren ikuspegi honen helburua da matematika-konpetentzia eskuratzen laguntzea haren edukiak
ezagutu eta erabilita, eta, orobat, matematikak errealitateko fenomenoen eta haien arteko erlazioen
gaineko kalkuluak, analisiak, neurketak eta zenbatespenak egiteko dituen prozedurak baliatuta,
ezinbesteko tresna baita matematika gizabanakoen pentsatzeko modua garatzeko eta errealitateko
fenomenoak ulertzeko, fenomeno horien modeloak egin eta eraldatzen dituen aldetik.

Gogoan izan behar da, era berean, ikasleen prestakuntza intelektuala indartu behar duela matematikak;
hala, matematikaren osagai teorikoak arlo pertsonalean eta sozialean moldatzeko aukera emango dio
ikasleari, eta matematikarako konpetentzia hobetzen eta indartzen lagunduko dio. Informazioaren eta
komunikazioaren erabilera oso zabalduta dagoela aintzat hartuta, kontuan izan behar da betidaniko
edukietako asko baztertu behar direla, interes sozial eta zientifiko handiagoa duten beste batzuen
mesedetan. Agerikoa da une honetan indartu behar dela matematika-tresna berrien ezagutza, eta,
bereziki, kalkulagailuen eta informatika-aplikazio espezifikoena (kalkulu-orriak, zenbakizko eta aljebrako
kalkuluak eta kalkulu analitikoak egiteko programak, geometria dinamikoko programak eta prozesuen
simulagailuak, besteak beste), oso lagungarriak baitzaizkie ikasleei, bai zenbait kontzeptu ulertzeko, bai
problema konplexuak ebazteko, bai kalkulu nekagarriak prozesatu edo eraldatzeko. Horrenbestez, eskura
dagoen softwarea baliatu behar da zenbait gai azaldu eta lantzeko, eta, ondorioz, arreta berezia emateko
matematikaren alderdi jakin hauei: matematika-adierazpena, hizkuntza, irudikapena, modelizazioa,
arrazoitzea, interpretatzea, aplikazioak eta problemak ebaztea, besteak beste.

Aplikazio mota horiek guztiek gero eta ezaugarri eta funtzio egokiagoak dituzte eta, haiek erabiltzeko,
matematikaren oinarrizko kontzeptuak eta trebetasunak ikasi eta menderatu behar dira, bigarren mailan
utzita zenbakiak, ikurrak eta grafikoak eraldatzeko trebetasun konplexuak. Finean, informatika-tresna
horiek erabiltzen baldin badira, etorkizunean tresna horietara egokitzeko laguntza emango zaie ikasleei,
gero eta gehiago erabiltzen baitira lan-munduan eta esparru akademikoan.

Matematikak irakatsi eta ikasteko prozesuaren ardatz nagusiak izan behar dute problemak ebaztea,
ikertzea eta hainbat matematika-prozedura erabiltzea. Problemak formulatu, planteatu, interpretatu eta
ebazteko trebetasuna da matematika-jardueraren jardun-alor nabarmenetako bat, pertsonek, haren bidez,
prozesu kognitiboak baliatzen baitituzte errealitatean gertatzen diren diziplina edo faktore anitzeko arazo-
egoerak aztertu eta ebazteko, eta lan hori egitea guztiz egokia da sormena eta pentsamendu logikoa
lantzeko. Ilkertu eta ebazteko prozesu horretan, matematikarako konpetentziaz gain, parte hartze
nabarmena dute beste konpetentzia batzuek ere. Horietako batzuk dira; esaterako, hizkuntza-
komunikaziorako konpetentzia, enuntziatuak irakurri eta ulertu behar baitira eta lortutako emaitzak
komunikatu; ekimenerako eta ekintzaile izateko sena izan behar da lan-planak egin eta, problema ebatzi
ahala, plan horiek etengabe berrikusi eta aldatzeko; konpetentzia digitala izan behar da informazioa behar
bezala tratatzeko eta, beharrezkoa baldin bada, problemak ebazten eta soluzioak konprobatzen laguntzeko;
eta konpetentzia sozial eta zibikoa izan behar da, jarrera irekia izateko problemaren batek soluzio bat baino
gehiago baldin baditu.

Egitate edo gertakari zehatzetatik abiatu eta xede teoriko edo abstraktuetara iritsi bitartean, ikasleak,
matematika irakatsi eta ikasteko prozesuan, matematika-ezagutzak eskuratu behar ditu, ezagutza horiek
zer testuingurutan erabiltzen diren ikasi behar du eta problemak ebazteko prozedura espezifikoak landu
behar ditu.

Norberak aurrez dakiena izan behar du ezagutza berriak eskuratzeko oinarria, mailaz maila igarota. Posible
den neurrian, ikasleek hurbileko dituzten testuinguru edo egoerak aukeratu behar dira, intuizioz gertura
daitezen ezagutzara. Urratsez urrats, proposatutako egoerek gero eta konplexuagoak izan behar dute eta

bestelako fenomeno natural eta sozialei dagozkien arazo-egoerak ebazteko erabili behar dituzte haien
ezagutzak, eguneroko errealitatetik urrunago dituzten beste testuinguru batzuetan. Matematikak, horrela
ulertuta eta testuinguru askotarikoetan aurkeztuta, hiritartasun demokratikoa, gizartearen gaineko
kontzientzia arduratsua izango duena, eraikitzen lagundu behar du, giza eskubideak babestu eta gizarte
bidezko, ekitatezko, kritiko eta sortzaile bat garatzen laguntzeko.

1.3.2.4. Integrazio-egoerak

Konpetentea izateko, modu integratuan erabili behar dira norberak eskuratu dituen baliabideak, erronka
edo arazo diren egoerak ebazteko. Gainditzeko moduko zailtasun-maila izan behar dute arazo eta egoerek,
baina, era berean, ikasleentzat erronka izan behar dute. Askotariko “familia” edo multzotan aurkeztu arren,
antzeko konplexutasun-maila izan behar dute arazoek, eta, ondorioz, parametro paretsuko baliabideak
erabili behar dira haiek ebazteko.

Ikasleen interesguneak hartu behar dituzte kontuan ikaskuntza eta ebaluazioko egoera horiek, eta aintzat
hartu behar dute nola ikusten eta interpretatzen duten mundua Batxilergoko gazteek.

Argibide gisa, etapa honetan matematikarako konpetentzia eskuratzeko garrantzitsutzat jotzen diren
egoeren adibide batzuk aurkeztuko ditugu:

e Oinarrizko Hezkuntzan gertatzen den moduan, hainbat egoera landu daitezke maila pertsonalaren
esparruan, ikaslearentzat garrantzi handikoak direnak, hala nola familia, osasuna, kontsumoa,
hazkuntza, adiskideak, garapen pertsonala, ingurumena, norberaren ekonomia-egoera, denbora
librea, jolasa eta kirolak, bidaiak, sukaldaritza eta baliabide analogikoen eta digitalen erabilera.

e Maila sozialean, agerikoa da matematikarako konpetentziak bultzada nabaria ematen dio kultura-
garapenari eta gizarte-integrazioari. Komunikabideei loturiko egoerak aztertuko dira; hala, modu
kritikoan behatu behar dute haietan jasotako informazioa (estatistikak, inkestak, zenbakizko datuak
eta bestelako informazioa), eta argitaratzen diren akatsak hautemateko gai izan behar dute.
Halaber, baliabide naturalen eta giza baliabideen banaketa azter daiteke, ekitatea eta justizia
lantzeko.

e Maila akademikoan, ikaslearen eskola-inguruneko zein ikastetxearen jarduerari loturiko egoerak
aurkeztuko dira, eta ikasleek ikaskuntzaren esparruko rol edo egiteko bat baino gehiago izango
dute egoera horietan. Askotariko problemak edo arazo-egoerak ebazteko gaitasuna indartzea da
maila honen helburu nagusia. Egoera horiek bide emango diote ikasleari matematikarako
konpetentziaren alderdi teorikoetan sakontzeko, egokiak izaten baitira, zenbaitetan, konpetentzia
horretan eta diziplinaren garapen historikoan aurrera egiteko.

e Lan-eremuan, ezagutza matematikoak lanbideetan nola erabiltzen diren aztertuko dute
planteatutako egoerek. Oro har, ikasleei aurkeztutako egoerek bide eman behar dute
matematikarako konpetentzia lan-arloan aplikatzeko —ekonomian, medikuntzan, energia-
sektorean, garraioan, kulturan eta gainerako lan-esparruetan—. Aztertu beharreko alderdiak dira,
era berean, baliabideen banaketa, ekoizpen-kostua eta garapen teknologikoa.

Konpetentzien araberako hezkuntzaren ikuspegitik, eskolaren rola ezin da mugatu edukiak irakatsi eta
ikasaraztera, egoera konplexuak ebazteko ezagutza eskuragarriak erabiltzen eta transferitzen ere irakatsi
behar baitu, ikasleak bizitza pertsonalerako, sozialerako, akademikorako eta lanerako prestatzeko.

1.3.2.5. Ikasgaiek ematen duten laguntza oinarrizko konpetentziak lortzeko

Matematikak, oinarrizko zehar-konpetentzia guztiak garatzen laguntzeaz gain, oinarrizko konpetentzia
espezifikoak garatzen laguntzen du, gutxi-asko. Konpetentzia espezifikoak zuzenean daude lotuta
curriculumaren ikasgai jakin batzuekin, baina, ikaskuntzaren planteamendu globalizatzailea oinarri hartuta,
haren garapenean ikasgai guztiek eragiten dutela ulertzen da.

Matematikaren arloan, matematika ikasgaiko edukien lehen xedea da, adierazi dugun moduan, ikasleek
matematikarako konpetentziaren alderdi guztiak garatuko dituztela bermatzea eta bultzatzea.

Matematikaren laguntza oinarrizko zehar-konpetentziak eskuratzeko
Ekimen eta espiritu ekintzailerako konpetentzia

Arazo-egoerak ebaztearekin lotutako edukiak dira matematikak ekimen eta espiritu ekintzailerako
konpetentziari egindako ekarpenik adierazgarriena. Arazo-egoerak ebazteko, honako hiru alderdi osagarri
hauek baliatu behar dira gutxienez, konpetentzia horren garapenari atxikita: planifikatzea, planifikatutako
ekintzak gauzatzea eta emaitzak balioestea. Planifikazioa egitean, zehatz-mehatz ulertu behar da
planteatutako egoera, plan bat osatzeko, estrategiak bilatzeko eta, azken batean, erabakiak hartzeko.
Egindako plangintza gauzatzeko, ebazpen-prozesuak optimizatu behar dira. Eta, hirugarrenik, prozesuaren
aldizkako ebaluazioa eta emaitzen balioespena egin ondoren, beste arazo edo egoera batzuei aurre egin
dakieke, arrakasta izateko aukera handiagoekin. Matematikaren irakaskuntzak prozesuotan zenbat eta
eragin handiagoa izan, orduan eta ekarpen handiagoa egingo dio ikasgaiak hain konpetentzia
garrantzitsuari, eta horixe bera gertatuko da egoera irekiak eta benetako arazoak planteatzen diren
heinean.

Matematikarako konpetentzia garatu eta indartzeko, jarrera hauek landu behar dira: ekimena, nork bere
ahalmenean konfiantza izatea, zalantzazko egoerei arrakastaz aurre egiteko baikortasuna, jarduteko
ahalmena, ikasi nahi izatea eta nahi den helburua lortzeko pazientzia eta pertseberantzia. Alde horretatik,
konpetentzia garatuko baldin badugu, berariaz landu behar dugu pentsamenduaren autorregulazioa haren
alderdi guztietan (alderdi emozionalean, kognitiboan eta gainerakoetan). lkaskuntza ororen oinarri da
pentsamenduak, sentimenduak eta jarduketak sortu eta erregulatzeko gaitasuna, eta horregatik da hain
garrantzitsua. Arazo-egoerak ebaztea da, berriro ere, ideiak sortu, bestelako aukerak proposatu, egin,
gauzatu eta ebaluatzeko jarduerak indartzeko bitartekoa. Benetako testuinguru problematikoetan
kokatutako egoerak landu behar dira jarduera horiek guztiak egiteko. Testuinguru horiek adierazgarriak eta
egokiak izan behar dute, eta ikaslearen ahalmen potentzialak modu integratuan mobilizatu eta
transferitzeko beharrizana sorrarazi behar dute. Matematikaren ikuspegitik landutako arazo-egoera horiei
esker, ikasleek arazoen inguruko helburuak proposatzen dituzte, eta ikerketa txikiak pentsatzen eta egiten
dituzte, beren kabuz.

Ikasten eta pentsatzen ikasteko konpetentzia

lkasten eta pentsatzen ikasteko konpetentzia eskuratzen laguntzen du matematikak. Egiazki, ondo
pentsatzeko, ezinbestekoa zaigu informazioa ulertzeko, argudioak emateko, informazioa balioesteko eta
hura adierazteko prozedurak eta jarrerak izatea, bai eta aurrera egin ahal izateko oinarrizko ezagutzak
izatea ere. Matematikak ematen dizkigu, hain justu, pentsatzeko modua hobetzeko ezagutza horiek.
Ikasten ikasteko prozesua ez da diziplina bakar batera mugatzen, pentsamenduaren garapenari eta ikasteko
prozesuari berari lotzen baitzaio. Prozesu horrek eragina du ikaslearen alderdi pertsonalean eta gizarte-
harremanetan, norberak gauza izan behar baitu gabeziak konpentsatzeko eta norberak duen jakintzari
etekin onena ateratzeko. Heldutasun pertsonal gero eta handiagoa erdiesten da prozesu horretan.
Matematikak bereziki eta nabarmen laguntzen du ikasten ikasteko konpetentzia eskuratzen, tresna
matematiko jakin batzuk eman eta estrategia espezifikoak erakusten dizkigulako arazo-egoerak ebazteko,
ondoren baliagarriak izango zaizkigunak, zalantzarik gabe, hainbat egoeratan. Gogoan izan behar dugu,

frogatuta baitago, lotura estua dagoela arazoak konpontzeko prozesu heuristikoen eta adimen-
kontzeptuaren beraren artean.

Matematikaren arloak, orobat, bestelako ikaskuntza-teknika batzuetan ere parte hartzen du, hala nola
taldeen dinamikan eta ikasteko informazioa antolatzeko teknika jakin batzuetan —kontzeptuzko mapen
erabileran, esaterako-.

Hitzezko eta hitzik gabeko komunikaziorako eta komunikazio digitalerako konpetentzia

Bistan da komunikazioa pertsonaren funtsezko konpetentzietako bat dela; konpetentzia horrek, izan ere,
hamaika trebetasun hartzen ditu barnean; besteak beste, hitz egiteko trebetasuna, abilezia gramatikala,
ongi osatutako esaldiak sortzeko trebetasuna eta hiztun-entzuleak edo beste inork sortutako esaldiei
buruzko judizioak egiten eta interpretatzen jakitekoa. Eta horiez gain, arlo zehatzetako bestelako kodeak
eta hizkuntzak ere sartzen ditugu komunikazioan. Horiek horrela, matematikak nabarmen laguntzen du
hitzezko eta hitzik gabeko komunikaziorako eta komunikazio digitalerako konpetentzia garatzen.
Matematika ikasgaiari lotutako prozesuak lagungarri ditugu ondo antolatzeko, gure pentsamendua modu
eraginkorrean sendotzeko eta ideiak koherentziaz eta argitasunez adierazteko. lkasgaiak, era berean,
gainerako pertsonen estrategiak eta pentsamendua aztertzeko eta ebaluatzeko aukera ematen digu.
Informazioaren eta komunikazioaren teknologiak ezinbesteko bitarteko dira gaur egungo komunikazioan.
Ikasleek gero eta eskurago dituzte teknologia horiek; ondorioz, horien erabilera eraginkorra egin daiteke,
eta hala egitea komeni da. Informazioaren eta komunikazioaren teknologien erabilera eraginkorra egiteko,
lankidetza-sareak sortu behar dira, informazioa bilatu, hautatu, bildu eta prozesatzeko trebetasunak
erakutsi behar dira, informazio-iturri berriak hautatu behar dira, eta arazo berberei buruzko informazioa
aurkeztu eta trukatu behar da, besteak beste.

Norbera izaten ikasteko konpetentzia

Ezbairik gabe, norbera izaten ikasteko konpetentzia garatzen laguntzen du matematikak, sarri askotan
konfiantzaz eta pertseberantziaz jardun behar baitugu; esaterako, arazo-egoerak ebazteko, eta, ebazte-
prozesu horretan, helburu eta jarduera eraginkorrenak eta errazenak diseinatzeko. Gure mugak eta
ahalmenak ezagutzen eta onartzen laguntzen digu matematikak, eta, horren bidez, autokritikarako
ahalmena garatzen dugu. Alderdi horiek guztiek gure nortasuna garatzen eta itxuratzen dute, eta gero eta
zentzu, autonomia eta ardura handiagoz jokatzera garamatzate. Matematikak ezagutza matematikoaren
aplikazio praktikorako jarrera positiboak garatu behar ditu, bai nork bere burua aberasteko, bai gizadiaren
aurrerapenean izan duen eginkizuna balioesteko.

Elkarrekin bizitzen ikasteko konpetentzia

Mundua ulertzeko eta munduan ondo moldatzeko tresna oinarrizkoa da matematika, beste diziplina
askoren moduan. Elkarrekin bizitzen ikasteko, eta, finean, bizikidetzarako baliabide funtsezkoa izan daiteke.
Izan ere, arazo-egoerak taldean ebazten badira eta ebazte-prozesuan izandako aurrerapenen berri ematen
baldin bada, indartu egiten da lankidetza eta talde-lanak dakartzan arduren onarpena. Taldean lantzen dira
errespetua, bizikidetza, tolerantzia eta elkartasuna, eta taldean balioesten eta onartzen dira arazo-egoeren
aurreko erantzun edo irtenbideak. Matematikaren bidez eskuratutako ezagutzak baliagarri izango ditugu,
ziur asko, askotariko gatazken irtenbidea topatzeko, elkarrizketaren eta negoziazioaren bidez.

Matematikaren laguntza diziplina barneko konpetentzia oinarrizkoak eskuratzeko
Zientziarako konpetentzia eta teknologiarako konpetentzia

Agerikoa da pentsamendu matematikoa lotuta dagoela zientziarako zein teknologiarako konpetentziekin
eta, bereziki, konpetentzia horiek garatzen laguntzen duela, naturak alderdi zientifikoan eta teknologikoan
duen jokabidea hobeto ulertzeko, deskribatzeko eta modelizatzeko tresnak ematen dizkigun aldetik.

Zientziarako konpetentziak egoera ugaritan du matematikaren premia; izan ere, irudikapen grafikoak
erabiltzeko trebetasuna baliatuta, hainbat eredu funtzional zehaztu eta erabil daitezke errealitatea hobeto
aztertzeko eta ulertzeko; eduki matematikoen bitartez, gertaera edo lege zientifikoei erantzuten dieten
eredu matematikoak sortzeko ahalmena garatuko badugu, egoera erreal baten ezaugarri adierazgarriak
identifikatu eta hautatu behar ditugu, egoera hori sinbolikoki irudikatu behar dugu, eta jokabideak,
erregulartasunak eta inbarianteak zehaztu behar ditugu, ondoren ereduaren bilakaerari, zehaztasunari eta
mugei buruzko aurresateak egiteko.

Finean, handiak eta etengabeak dira matematikaren eta zientziarako konpetentziaren arteko loturak,
zientzia eskuragarri duen hizkuntza baita matematika. Matematika-edukirik gabe, ezin da jakintza
zientifikoa egoki eta sakon landu.

Hizkuntza- eta literatura-komunikaziorako konpetentzia

Kontuan izan behar da matematikak berezko ezaugarriak dituen hizkuntza bat dela, eta, alde horretatik,
bereziki laguntzen duela hizkuntza- eta literatura-komunikaziorako konpetentzia garatzen, hizkuntza
matematikoak berezko dituen zehaztasuna eta doitasuna eransten baitizkio ohiko adierazpenari; hau da,
hizkuntzaren erabilera zehatzari laguntzen dio. Horrez gainera, matematika-arrazoibideak hitzez azaltzeko
edukiak lantzen direnean, norberaren azalpenak adieraztea eta besteren azalpenak entzutea bultzatzen
dugu, eta garatu egiten ditugu edukien ulermena bera, espiritu kritikoa eta komunikazio-trebetasunak.
Azken batean, matematikak hizkuntza-konpetentziari laguntzen dio eta hura aberasten du, etengabe
erabiltzen baititu ahozko eta idatzizko komunikazioa ideiak landu eta adierazteko.

Arterako konpetentzia

Arterako konpetentzia garatzen laguntzen du matematikak; hala ere, ikuspegi arrazionala lehenesten du
matematikak, eta artean, berriz, indar handia du osagai subjektibo eta emozionalak. Ez dugu ahaztu behar
irudimena eta espiritu sortzailea behar ditugula maiz, eduki matematikoko egoerak interpretatzeko eta
ebazteko. Alderantziz, maiz oinarri arrazionalen gainean egindako lanaren ondorioz sortzen da artea, eta
oinarriok eduki matematiko argiko alderdiekin daude lotuta. Hala, arte-prestakuntzaren barruan dago
geometria, inguruan dugun mundua ulertzeko eta interpretatzeko bitartekoak ematen baititu, baita haren
edertasuna aintzat hartzeko ere. Era berean, erlazio eta forma geometrikoak ezagutzeak zenbait ekoizpen
eta adierazpen artistiko aztertzen eta ulertzen laguntzen du. Matematikaren historian ez dira beti aurkitu
problemen soluzioak azterketa arrazionalak eginez edo ereduen bila arituta soilik, behin baino gehiagotan
erabakigarria izan baita, matematikaren ohiko jardun-modu horiek baliatzeaz gain, irizpide estetikoak
erabiltzea, hau da, simetria, osotasuna, soiltasuna eta perfekzioa iristeko grina izatea. Arterako
konpetentziaren eta literatura-konpetentziaren arteko harreman estuaren adierazpen argia da hori.

Konpetentzia sozial eta zibikoa

Matematikak konpetentzia sozial eta zibikoari egindako ekarpena, beste ikasgai batzuetan gertatzen den
moduan, taldeko lanarekin lotzen da. Hori horrela, dimentsio berezia hartzen du talde-lanak matematikan,
baldin eta, norberak, problemak ebazteko estrategia pertsonalak soilik erabili beharrean, besteren
ikuspegiak onartzen ikasten baldin badu. Matematika-lanak era horretan ulertzen baldin baditugu, hobeto
ulertuko dugu bizi garen munduko gizarte-errealitatea, eta ondorioz, herritartasunaren erabilera
demokratiko eta arduratsuagoa egingo dugu; eta, horrez gain, lan horren bidez barneratuko ditugun
jokabide indibidualek gero eta gizarte pluralagoan elkarrekin bizitzeko, elkarlanean aritzeko,
konprometitzeko eta gatazkei aurre egiteko ahalmena emango digute. Konpetentzia sozial eta zibikoan ez
da berariaz agertzen alderdi kulturala, baina kulturaren adierazpen unibertsalak dira beste kultura batzuen
jardun matematikoak (zenbakikuntza eta neurketa, esaterako) eta historiako matematikari nagusien lanak,
eta, ondorioz, konpetentzia hori garatzen laguntzen du adierazpen horiek aztertzeak eta ikasteak.

Konpetentzia motorra

Matematikak funts kognitibo nabarmena du, agerikoa da hori. Hala ere, jardun motor trebez jardun behar
da matematika-lan ugari egiteko, hala nola neurketak eta errepresentazioak egiteko. Era berean, teknologia
berriak —kalkulagailuak, ordenagailuak eta antzeko tresnak— erabiltzeko, psikomotrizitate egokia izan behar
da, eta, horretarako, estrategia kognitiboak erabili behar dira.

1.3.3. ZIENTZIARAKO KONPETENTZIA

1.3.3.1. Definizioa eta osagaiak

Zientziaren jakintza eta metodologia modu koherente, bidezko eta zuzen batez erabiltzea testuinguru
esanguratsuetan sistema eta fenomeno naturalak interpretatzeko, eta aplikazio zientifiko eta teknologiko
nagusiak erabiltzea askotariko testuingurutan, errealitatea ebidentzia zientifikoen argitara ulertzeko eta
erabaki arduratsuak hartzeko bizitzaren esparru eta egoera guztietan.

Osagaiak

1. Zientzia-jakintzak egoki erabilita eta arduraz, autonomiaz eta ikuspegi kritikoz hartzea
natura-ingurunearen gaineko erabakiak eta giza jarduerek ingurune horretan eragiten
dituzten aldaketei buruzkoak, eta bizitzako esparru eta egoera guztietan jardutea gisa
horretan, norberaren eta gizartearen bizitza hobetzeko eta ingurunea zaindu eta hobetzeko.

2. Arazo zientifikoak identifikatzea eta dokumentazioko eta esperimentazioko ikerketa txikiak
egitea egoera problematikoak lantzeko, zientzia-jardueraren berezko trebetasunak eta
jokabideak egoki baloratu, erabili eta erakutsita, egoera problematiko horiek konpontzeko
eta ebidentziak lortzeko, erabaki arduratsuak hartu aurretik.

3. Sistema eta fenomeno naturalak deskribatu, azaldu eta iragartzea, eta aplikazio zientifiko
eta teknologiko nagusiak aztertzea jakintza zientifikoa modu koherente, egoki eta zuzen
batean erabilita testuinguru pertsonal eta sozialetan, errealitatea ebidentzia zientifikoaren
ikuspegitik ulertzeko.

4. Zientzien oinarrizko kontzeptuak mundu naturalaren sistemekin eta prozesuekin
erlazionatzea, eta horiei zentzua dakarkieten lege, eredu eta teorien bidez antolatzea lotura
horiek, errealitatearen interpretazio zientifikoak eta izaera zientifikorik ez dutenak
bereiztea, eta onartzea zientziak enpirikoki egiazta daitezkeen iragarpenak egiten dituela,
zientziaren izaera eta emaitzak ulertzeko.

1.3.3.2. Konpetentziaren ezaugarriak eta barne hartzen dituen ikasgaiak

Zientziaren produktuen ezagutza eta zientziaren izaeraren gaineko ezagutza biltzen ditu jakintza
zientifikoak.

Zientzia-diziplina nagusien bidez natura ezagutzea da zientziaren produktuen ezagutza izatea. Zientziaren
ezagutza izateko, funtsezko kontzeptu eta teoria zientifikoak ulertu behar dira.

Bestetik, zientziaren izaeraren gaineko ezagutza izateko, zientziaren metodoak (ikerketa zientifikoa) eta
helmuga edo xedeak (azalpen zientifikoak) ezagutu behar dira; hau da, zientziaren izaera bereizgarria —
gizakien ezagutzarako eta azterketarako metodoa den aldetik— eta zientziaren oinarri diren saiakuntza eta
sormeneko jardun-moldeak ulertu behar dira; era berean, ikasleak ulertu behar du pertsonek zientziekiko
dituzten jarrerek eta auzi edo gai zientifikoetan inplikatzeko duten prestasunak baldintzatzen dutela
zientziaren gaineko ezagutza.

Zientziarako konpetentzia izateko, mundu fisikoarekin elkarrekintzan aritzeko trebetasuna izan behar du
ikasleak, mundu fisiko horren alderdi naturalekin eta gizakien sorkari direnekin hartu-emanean aritzekoa.
Hartu-eman horren bidez, gertaerak ulertu behar ditu ikasleak, gertaera horien ondorioak aurreikusi behar
ditu, eta lan egin behar du ingurumena ondu eta zaintzeko eta bere bizi-baldintzak eta gainerako pertsona
eta izaki bizidunena hobetzeko. Finean, bizitzaren eta ezagutzaren esparru askotan —osasunarenean,

ekoizpen-jardueretan, kontsumoan, zientzian eta gainerako esparruetan— egokitasunez, autonomiaz eta
ekimen pertsonalak bultzatuta moldatzeko eta mundua interpretatzeko abileziak barne hartzen ditu
zientziarako konpetentziak. Interpretazio-lan hori egiteko, fenomenoak ezagutza zientifikoaren arloen
ikuspegitik aztertzeko kontzeptu eta printzipio oinarrizkoak erabili behar dira.

Horrenbestez, zientziarako konpetentzia izateko, behar bezala hauteman behar da bizitzaren eta gizakien
jardueren espazio fisikoa —bai eskala handiko espazioa, bai gertuko ingurunekoa—, eta inguruko
espazioarekin elkarrekintzan aritzeko abilezia izan behar da, hau da, espazioan mugitzeko eta objektuekin
eta objektu horien kokapenarekin lotutako arazo-egoerak ebazteko abilezia.

Horrekin batera, ingurune fisikoarekin hartu-emanak izateko konpetentziaren osagai inplizitua da ikaslea
jabetzea gizakiek espazioan duten presentziaz, gizakien kokagune eta jarduerez, gizakiek espazio horretan
egiten dituzten aldaketez eta aldaketa horiek sortzen dituzten paisaiez. lkasleak jakin behar du
garrantzitsua dela gizaki guztiek garapenaren onurak jasotzea eta garapen horrek naturaren baliabideak eta
dibertsitatea mantentzearen alde egitea, mundu osoko eta belaunaldi arteko solidaritateari eusteko. Era
berean, konpetentziaren ezaugarri dira errealitatea eta egungo gai eta auzi zientifikoak ikuspegi kritikoz
begiratzea eta aztertzea, eta jakin-mina, tolerantzia eta dogmatismoaren aurkako jarrera.

Osasunaren dimentsio indibiduala eta kolektiboa hartzen ditu kontuan konpetentzia honek, eta gainerako
pertsonekiko eta norberarekiko jarrera zentzudunak eta arduratsuak adierazten ditu. Bizitzeko modu
bakoitzak dituen ondorioen gaineko argudio arrazionalak emateko eta biziari kaltegarri zaizkion
jardunbideen gaineko jarrera kritikoak lantzeko aukera ematen du konpetentzia honek, eta, bide hori
eginda, ikaslearen nortasuna eta autonomia indartzen ditu.

Galderak eta arazo-egoerak identifikatu eta frogetan oinarrituriko ondorioak ateratzeko bide ematen du
zientziarako konpetentziak. Jarduera horien bidez, mundu fisikoa uler daiteke, eta giza jarduerak
ingurumenean, pertsonen osasunean eta bizi-kalitatean eragiten dituen aldaketak ulertu eta haien gaineko
erabakiak har daitezke.

Zientziaren oinarrizko nozioak, kontzeptuak eta teoriak ulertu eta aplikatu behar ditu zientziarako
konpetentzia duenak. Konpetentzia horren barnean, gero eta abilezia handiagoa izan behar du ikasleak
analisi sistematikoaren eta azterketa zientifikoaren jarrerak eta prozesuak gauzatzeko; arazo edo problema
garrantzitsuak identifikatu eta planteatzeko; zuzeneko eta zeharkako iritziak emateko, iritzia zer esparru
teoriko edo interpretazio-esparruan oinarritzen den jakinda; galderak egiteko; informazio kualitatiboa eta
kuantitatiboa topatu, eskuratu, aztertu eta irudikatzeko; saiakuntzako konponbideak eta hipotesiak
planteatu eta egiaztatzeko; hainbat konplexutasun-mailako aurreikuspenak eta inferentziak egiteko; eta
jakiteko zer jakintza teoriko eta enpiriko eskuragarri behar den galdera zientifikoei erantzuteko eta hainbat
testuingurutan (akademikoan, pertsonalean, sozialean eta laneko testuingurutan) ondorioak ateratzeko eta
ondorio horiek interpretatu, ebaluatu eta adierazteko. Era berean, ikerketa-jarduerak zer izaera, indargune
eta muga dituen jakin behar du, jakintzaren eraikuntza sozialerako bitartekoa den aldetik.

Finean, zientziarako konpetentzia eskuratzeko, pentsamolde zientifikoa landu eta erabili behar da, bai
norberak jasotzen duen informazioa interpretatzeko, bai aurreikuspenak egiteko, bai erabakiak ekimen eta
autonomia pertsonalez hartzeko. Horrela jokatzean, kontuan izan behar da eremu zientifiko eta
teknologikoan egiten diren aurrerapenek eragin erabakigarria dutela pertsonen, gizartearen eta planetaren
bizitzan. Horrez gainera, ezagutza zientifikoa eta bestelako ezagutza moduak bereizi eta balioetsi behar
dira, eta zientziari eta zientziaren garapen teknologikoari dagozkien balio eta irizpide etikoak erabili behar
dira.

Funtsezkoa da metodologia zientifikoaren estrategia nagusiak lantzeko urratsak ematea, ikasketa enpiriko
eta praktikoekin uztartu eta bateratzeko ikasketa teorikoak; beraz, ildo horri jarraituta, garrantzi handikoa
da argitu beharreko galderak egitea, formulatutako hipotesiak frogatzeko esperientziak planifikatzea eta
gauzatzea, eta planteatutako arazo-egoerei erantzun posible bat emateko erabiltzea esperientzia horien
emaitzak. Hori guztia elkarlanean arituz eta ikasteko ahalmen, erritmo eta estilo askotarikoak kontuan
hartuz egin behar da. Hitz batez, ikasleek goi-mailako pentsamendua gara dezaten bultzatzea da kontua,

ezagutzak haien bizi-ingurune hurbileko testuinguruetan erabiltzean oinarrituta, datuak gogoratze hutsean
baino gehiago. Horrela jokatuta, erabakiak modu arrazoituan hartzea, metakognizioa eta herritar gisa
gainditu beharko dituzten erronka handiez jabetzea bultzatzen da. Garapen zientifiko eta teknologikoen
aplikazioek ingurumenean duten eragina da erronka horietako bat, bai sortzen dituzten arazoen ikuspegitik,
bai garapen iraunkorrerako ematen dituzten aukeren ikuspegitik.

Batxilergoan, aurreko hezkuntza-etaparen jarraipena egin behar da zientzia-ikasgaietan, aukeratutako
modalitateari dagokion prestakuntza espezifikoa emateko ikasleari; hori horrela, orientazioa emango zaio
jakintza-eremu zabal batean eta prestakuntza emango zaio gerora ikasketa-sorta zabal bat egiteko eta lan-
eremu jakin batean lan egin ahal izateko. Bide jarraitu horretan, ikasketa koherenteak, eguneratuak eta
esanguratsuak egingo dira, aukeratutako modalitateari eta espezializazioari egoki zaizkienak, gero eta
sakontasun, objektibotasun eta zorroztasun zientifiko handiagoarekin.

Konpetentzian sartzen diren ikasgaiak
Batxilergoan, zientziarako konpetentzia eskuratzen laguntzen dute honako ikasgai hauek:
e Biologia eta Geologia 1
e Biologia 2
e Geologia 2
® Fisika eta Kimika 2
® Fisika 2
e Kimika 2
e Kultura Zientifikoa 1
e Anatomia Aplikatua 1

e Lur eta Ingurumen Zientziak

1.3.3.3. Ikasgaien ikuspegia

Ikasgai horien edukien ezaugarri nagusia da enpirikoki aztertzen dutela mundu naturala; hori horrela,
kontzeptuak eraikitzen dituzte eta haien arteko erlazioak bilatzen, eta horri esker, ereduak sor daitezke
mundu naturala hobeto ulertzen laguntzeko. Eredu horien bidez, fenomeno naturalen portaera aurresan
daiteke eta haien gainean esku hartu, baldin eta beharrezkoa baldin bada bizi-baldintzak hobetzeko.

Azalpenak eman eta aurresateko eredu horiek bilaketaren, zuzeneko behaketaren eta esperimentazioaren
bidez eraikitzen dira, bai eta gerora egiaztatu beharreko hipotesiak formulatuz ere. Hortaz, zientzia
eraikitzeko jarduera horretan, funtsezko egitekoa dute errealitatearekiko kontraste-prozedurek eta
ikerketa zuzentzen duten erreferentzia kontzeptualerako esparruek —ikerketak berak kontrastatzen ditu
marko edo esparru horiek—. Horrez gainera, aintzat hartzekoak dira, gizakien jarduera eta jardun orotan
gertatzen den moduan, eraikuntza-lan hori baldintzatzen duten jarrerak eta balioak.

Zientziak, natura ezagutzen eta haren eraldaketak ulertzen laguntzeaz gain, giza espezieko eta planetako
kide garen izaki bizidunon baldintza fisiko-kimikoak ulertzen laguntzen du. Gainera, pentsamendu
zientifikoak laguntza handia ematen die ikasleei beren eguneroko bizitzako arazoei aurre egiteko, euskal
gizartean moldatzeko —kontuan izan behar da garapen zientifikoek eta teknologikoek nabarmen
baldintzatzen dutela euskal gizartea—, eta jarrera arduratsuak lantzeko bizitza eta osasunarekiko,
baliabideekiko eta ingurumenarekiko.

Horregatik guztiagatik, ikasgai horien bidez, pentsamendu zientifikoa landu behar dute ikasleek, eta
horretarako bitarteko izango dira behaketa, esperimentazioa, azterketa eta argudiatzea, zientziaren
oinarrizko printzipioak, modeloak eta teoriak egoera errealetan aplikatzea, eta naturako fenomenoen
kausa-harremanak eta haien ondorio pertsonal, sozial, etiko eta ekonomikoak balioestea.

Hortaz, dogmatismoa eta transmisio hutsa baztertuta, zientziaren emaitzak ikasteaz gain, zientziaren
beraren gaineko ezagutzak ikasi behar dituzte ikasleek; hori horrela, zientzia giza produktu kulturala,
mugatua eta behin-behinekoa dela ikasi behar dute, eta berriro interpretatu eta gara daitekeela jakin.
Horrez gainera, zientzia egin behar dute, eguneroko bizitzan erabiliz ezagutza zientifikoak eta
teknologikoak, norberaren ezagutza eta bizi-baldintzak hobetu, arazo-egoera ohikoak ebatzi eta ikerketa
txikiak egiteko.

1.3.3.4. Integrazio-egoerak

Konpetentea izateko, modu integratuan erabili behar dira norberak eskuratu dituen baliabideak, erronka
edo arazo diren egoerak ebazteko. Gainditzeko moduko zailtasun-maila izan behar dute arazo eta egoerek,
baina, era berean, ikasleentzat erronka izan behar dute.

Konpetentziaren osagai diren eduki eta gaitasunekin batera, egiteko edo egoera horiek dira integrazio-
lanaren oinarrizko elementuak.

Argibide gisa, egoeren adibide batzuk emango ditugu, zientziarako konpetentzia eskuratzeko egokiak:

e Eremu pertsonalean, osasunarekin lotutako egoeren familiak aurkeztu behar dira: egunero ariketa
fisikoa egitea; elikadura osasungarriaren osagaiak eta maiztasuna; substantziaren batekiko edo
substantziarik gabeko mendetasunek eta mendetasuna sorraraz dezaketen jokabideek pertsonen
garapenean dituzten ondorioak; sexualitate osasungarria, gozagarria eta berdintasunezkoa bizitzea;
osasun mentalaren eta emozionalaren elementuak; faktore genetikoen analisia eta ulermena;
baliabide materialen eta energia-baliabideen kontsumo pertsonala; eta ingurumen-arazoekiko
portaera.

e Eremu sozialean, ingurumen-eraginekin eta baliabideen kudeaketarekin lotutako arazoak landuko
dira, baita biodibertsitatea eta haren babesa eta material berriak ere. Horrez gainera, osasun-
publikoaren alorreko gaiak aztertuko dira, hala nola, mendetasunen prebentzioa eta osasunaren
baldintzatzaile sozialak, botiken eta patenteen erabilera egokia, sasi-zientziak eta informazioaren
teknologien erabilera neurritsua. Gogoan izan behar dira beti zientzia- eta ikerketa-jardueren
gaineko ezagutza dakartzaten egoerak eta zientziaren alorreko berri edo albiste orokorrak.

e Eremu akademikoan, ikasleen eskola-egoerak aurkeztuko dira, ikastetxeko jarduerak eta
bizikidetza-harremanak, bai eta ikasleek ikaskuntzarekin lotutako rolak edo eginkizunak betetzea
dakartzaten egoerak (birziklatzea, gaixotasunen eta mendetasunen prebentzioa, hondakinen
kudeaketa, auditoria ekologikoak, energia-kontsumoa, laborategiko segurtasuna eta antzekoak) eta
haien etorkizunaren gaineko erabakien ingurukoak ere (enpresak bisitatzea, berrikuntza-alorreko
parkeak, foro zientifikoak, zientzia-feriak, zientzia-dibulgazioa, adituekin topaketak egitea, etab.).

e Lan- edo lanbide-eremuan, gai zientifikoekin lotutako egoerak landuko dira (laneko gaixotasunak,
epidemiak, energia-hornidura, ingurumen-baliabideen kudeaketa, ikerketa eta ikaskuntzak, etab.),
baita ikasleen lan-etorkizunarekin eta lantokiekin lotutakoak ere. Berrikuntzak eta arazo-
egoeretarako ebazpen-proposamenak landuko dira, ezarritako metodoetan oinarrituta.

Konpetentzien araberako hezkuntzaren ikuspegitik, eskolaren rola ezin da mugatu edukiak irakatsi eta
ikasaraztera, egoera konplexuak ebazteko ezagutza eskuragarriak erabiltzen eta transferitzen ere irakatsi
behar baitu, ikasleak bizitza pertsonalerako, sozialerako, akademikorako eta lanerako prestatzeko.

1.3.3.5. Zientziako ikasgaiek ematen duten laguntza oinarrizko konpetentziak
lortzeko

Ikasgaiek ematen duten laguntza oinarrizko zehar-konpetentziak eskuratzeko

Ikasgai horiek funtsezkoak dira oinarrizko zehar-konpetentziak eskuratu eta lantzeko eta honela eragiten
dute konpetentzia horietan:

Hitzezko eta hitzik gabeko komunikaziorako eta komunikazio digitalerako konpetentzia

Komunikaziorako konpetentzia funtsezkoa da, bai kultura sortzeko, bai ikasleak kultura hori bereganatzeko,
irakasteko eta ikasteko prozesuaren bidez. Zientziak mundua ulertzeko eta azaltzeko modu bat erakusten
die ikasleei, baina ikasleek, ikuskera horrekin batera, munduaren gaineko bestelako errepresentazio batzuk
izaten dituzte, maiz, eta modu inplizituan, jakintza arruntari edo zentzu komunari dagozkionak. Zientziak
ikastean, errepresentazioak zehazteko prozesuetan murgiltzen dira ikasleak; izan ere, ikasgelako
elkarrizketetan eta beren buruarekin kontrastatzen dituzte errepresentazio horiek, eta pentsamendu
koherente eta argiagoak izateko aldaketa kontzeptualak lantzen dituzte.

Komunikazioa lan zientifikoaren oso atal garrantzitsua da. Hala, komunitate zientifikoan aurkikuntzak ez
dira guztion ezagutza-ondasunaren parte bilakatzen, harik eta komunikatzen diren arte. Ondorioz, ikasgai
horiek zientziari buruz irakurtzen, entzuten, hitz egiten eta idazten lagunduko diete ikasleei, baita
diskurtsoa eraikitzeko berariazko modu bat erabiltzen ere. Argudioak ematea edota erlazioak argi eta garbi
azaltzea izango da diskurtso horren xedea, eta ikasgai horiek ikasiz baino ez dute barneratuko diskurtso
hori.

Zientzia-ikerketak askotariko testuak erabiltzen ditu; hala, testu deskribatzaile hutsak balia ditzake, edo
argudiatzeko testuez baliatu daiteke, besteak beste.

Zientziak irakasteko eta ikasteko prozesuan eta zientzia-lan orori ekitean, ezinbestekoa da, aztergaia
hautatu ondoren, ahalik eta informazio gehien biltzea, informazio hori ikuspegi kritiko, sistematiko eta
gogoetatsuan balioestea —kontuan izan behar baita informazio kopuru handia dugula eskura gaur egun—,
eta xedeko informazioa aukeratzea, antolatzea, aztertzea eta interpretatzea. lkasleek gero eta
eskuragarriago dituzte informazioaren eta komunikazioaren teknologiak, eta horrek diziplina anitzeko talde
elkarri lotuetan lan egiteko eta lankidetza-sareak sortzeko aukera ematen du. Lan egiteko modu hori balia
dezakete ikasleek, arazo berberei buruzko informazioa aurkeztu eta trukatzeko, informazio horren
adierazpeneko testuinguru eta hizkuntza askotarikoetan. Zientziarako konpetentzia behar bezala garatzeko,
ezinbesteko dira, besteak beste, honako funtsezko trebetasun hauek lantzea: iturrien fidagarritasuna
balioestea, gakoak zein zientziaren baitako sare-komunikazioen hartu-emanak baliatzen jakitea, iturri
fidagarrietara jotzen jakitea eta adituengandik ezagutzak eskuratzea.

Ikaskuntza, aurki, IET deituriko (lkaskuntzaren eta Ezagutzaren Teknologiak) ingurunean garatuko da.
Teknologia horien esparruan ikasteko, ikaskuntzak zuzentzera/orientatzera zein sarean ikastera
bideratutako metodologiak behar dira, bai eta haurtzarotik landu beharreko trebetasun nagusiak ere.
Ikasleek ingurune hori menderatu behar dute eta hura eraldatzen eta aberasten jakin.

Era guztietako tresna digitalak normaltasunez erabiltzeko aukera izan behar dute ikasleek, eta tresna horiei
lehentasuna eman behar diete zenbait baliabide tradizionalagoen gainetik, desberdintasunak berdintzea
baita derrigorrezko hezkuntzaren zereginetako bat. Horrenbestez, zientzia arloan esperimentatzeko,
elkarlanean aritzeko eta ikertzeko egitura birtualak proposatu behar dituzte ikastetxeek. Ingurune digitalek,
halaber, sorkuntza, asmakuntza eta irudimena errazten dituzte, eta trebetasun nagusiak garatzeko
funtsezko elementuak dira horiek.

Ezin dugu ahaztu batzuetan berariazko programak eta zientzia-kontzeptuak eta -prozesuak ilustratzeko
simulazio-programak aplikatu behar direla zientzia-ikasgaiak irakasteko, baita bistaratzeko programak ere,
ikusizko informazioa aztertzeak funtsezko eginkizuna baitu zientzian.

lkasten eta pentsatzen ikasteko konpetentzia

Zientziek oso rol edo egiteko garrantzitsua dute lkasleen pentsamendu logikoa lantzeko prozesuan eta
natura interpretatu eta ulertzeko esparru teorikoaren eraikuntzan. Gaur egun, alfabetizazioak ezinbestean
barneratu behar du osagai zientifiko-teknologikoa; izan ere, osagai hori kultura garaikidearen oinarrizko
elementu bilakatu da, eta hura baliatu behar da zientziak eta zientziaren aplikazio teknologikoek
baldintzaturiko errealitate konplexutasunari aurre egiteko. Oinarrizko jakintza zientifikoak erabat
ezinbestekoak dira garrantzi sozial handia duten gai askori buruzko informazioa interpretatzeko eta
ebaluatzeko, baita arrazoitutako erabaki pertsonalak hartu ahal izateko ere.

Zientzien jakintza ezinbestekoa izanda, kontuan izan behar da, era berean, pentsamendu zientifikoa, hau
da, zientziak arazo-egoerak aztertu eta lantzeko duen metodoa, giza arrazionaltasunaren funtsezko osagaia
dela. Zientziaren metodoak ageriko loturak ditu ikaskuntza autorregulatzeko ahalmenarekin, zentzu
kritikoaren garapenarekin, sormenarekin, erresilientziarekin eta autokontrolarekin. lkasgai zientifikoek,
hortaz, ikasleengan behaketaren, analisiaren eta arrazoitzearen konpetentziak garatzea lehenetsiko dute,
baita adimen-malgutasuna eta zorroztasun metodikoa ere. Horrela jokatuta, ikasleek gero eta autonomia
handiagoa izango dute pentsatu eta pentsamendua eratzeko.

Elkarbizitzarako konpetentzia

Ikaskuntza errazten da jarduerak elkarlanean eginez, ikasleek aukera baitute, elkarlanaren bidez, beren
iritziak gainerako ikasleenekin konparatzeko eta aberasteko, norberaren nahiz besteren ekarpenak
ebaluatzen eta horiekin kritiko izaten ikasteko —eztabaida bera onuragarria dela jakin behar dute,
komunikazioa bultzatu eta konponbideak aurkitzen laguntzen duen aldetik—, eta elkarrekin bizitzen
ikasteko, kultura, sexu edo bestelako arrazoiengatik inor bereizi eta baztertu gabe. Zientziaren edukiek eta
metodoek hainbat ebidentzia ematen dituzte, eta lankidetza, zorroztasuna, malgutasuna, koherentzia eta
zentzu kritikoa bultzatzen dute. Horiek guztiek ikaslea prestatzen dute etengabe aldatzen ari den
gizartearen erronkei aurre egiteko, erabaki arduratsuak eta oinarrituak hartu beharrean izango baitira. Hori
horrela, garrantzi pertsonal eta sozialeko gai zientifikoak landu ahala, konpetentzia zibikoa garatzen
lagunduko dute zientzia-ikasgaiek, eta ikasleek aukera izango dute, ondorioz, gure gizarteak gai horien
inguruan eztabaidatzen dituen tokiko eta munduko arazoen aurrean hartu beharreko erabaki arduratsuak
hartzeko, zuhurtasunaren printzipioa kontuan harturik.

Ekimen eta espiritu ekintzailerako konpetentzia

Zientziek lantzen dituzten arazo-egoerak egokiak dira ikasleentzat, haien bidez helburuak proposa
ditzaketelako, zientziaren ikuspegitik bidera daitezkeen proiektuak planifikatu eta gauzatu ditzaketelako,
eta proposatutako zereginak eta planak betetzeko ekintzak egin ditzaketelako. Lan horiek guztiak egiteko,
erabaki oinarrituak hartu behar dituzte, irizpide propioak baliatuta. Alde horretatik, hipotesia formulatu eta
ondorioak atera bitarteko lanak dira: baliabideak aukeratzea, diseinu eta prozesu esperimentala zein
gauzatu beharreko ekintzak planifikatzea, arazoak konpontzea, baliabideak kudeatzea, emaitzak etengabe
berrikustea eta hobetzeko proposamenak egitea.

Norbera izaten ikasteko konpetentzia

Arazo-egoerak lantzean, ikasleek errealitateari buruzko gogoeta kritikoa egiten dute, beren pentsamendua
autorregulatzen dute, eta ikasteko estiloak optimizatzen dituzte. Egoera horien bidez, elkarrekin loturiko
jarrerak barneratzen dituzte, hala nola zorroztasuna, pertseberantzia, jarrera autokritikoa, erabakiak
hartzeko jarrera eta berrikuntzen aldeko jarrera. Norberaren autonomia garatzen laguntzen dute horiek
guztiek. Irakaskuntza zientifikoek, era berean, ekarpen hauek egiten dizkiete ikasleen garapen oso edo
integralari: nork bere burua eta gorputzaren nolakotasuna estimatzen laguntzen dute, gorputzaren
ezaugarriak, aukerak eta mugak ezagutzeko aukera ematen duten aldetik; zaintza- eta osasun-ohiturak

bultzatzen dituzte, norberaren ongizatea laguntzen dutenak; eta bestelako baliabide eta ohitura batzuk
eskuratzen laguntzen dute, baliagarriak direnak substantziekiko mendetasunak, substantziarik gabeko
mendetasunak eta mendetasuna sorraraz dezaketen jokabideak prebenitzeko. Alde horretatik, ez da ahaztu
behar ikasleen autoestimua handitzen lagunduko duela zientzia funtzional bat aurkezteak, eta gozatzeko
eta lorpen akademikoak erdiesteko aukerak emango dizkiela erakusteak.

Oinarrizko zehar-konpetentzia guztiak eta zientziarako konpetentzia bera lantzen laguntzen dute zientzia
ikasgaiek, eta, gutxi-asko, gainerako oinarrizko konpetentzia espezifiko guztiak garatzen laguntzen dute.
Konpetentzia espezifikoak zuzenean daude lotuta curriculumaren ikasgai jakin batzuekin, baina,
ikaskuntzaren planteamendu globalizatzailea oinarri hartuta, haren garapenean ikasgai guztiek eragiten
dutela ulertzen da. Hauetan eragiten dute bereziki zientzia-ikasgaiek:

Ikasgaiek ematen duten laguntza diziplina barneko konpetentzia oinarrizkoak eskuratzeko
Teknologiarako konpetentzia

Ikasgai zientifikoek teknologiarako konpetentzia eskuratzen laguntzen dute, objektuak, prozesuak, sistemak
eta ingurune teknologikoak ezagutzen eta ulertzen laguntzen dutelako eta objektuak zehaztasunez eta
segurtasunez erabiltzeko trebetasun teknikoak eta abileziak lantzen dituztelako. Teknologia funtsezko
elementua da ingurunean, eta, alde horretatik, ingurune horrekin hartu-emanak izateko, arazoak
konpontzeko prozesuak ezagutu eta erabili behar dira, beharrizanak identifikatzeko eta asetzeko. Bide
horretan, prozesua bera eta haren emaitzak ebaluatu behar dira. Era berean, ingurune osasungarria lortzen
eta bizi-kalitatea hobetzen laguntzen dute zientzia-ikasgaiek; izan ere, jarduera teknologikoak
ingurumenean duen eragina ezagutzen eta kritikoki aztertzen dute eta kontsumo-jarrera arduratsuak
sustatzen dituzte.

Matematikarako konpetentzia

Ikasgai zientifikoek zuzenean laguntzen dute matematikarako konpetentzia eskuratzen. Inguruan dugun
errealitatea hobeto ulertzeko tresna lagungarria da hizkuntza matematikoa, baldin eta hizkuntza hori
erabiltzen baldin bada fenomeno naturalak azaltzeko, hipotesiak egiteko, emaitzak deskribatu, azaldu eta
aurresateko, informazioa erregistratzeko, datuak modu adierazgarrian antolatzeko, datuak eta ideiak
interpretatzeko, eta naturaren legeak formalizatzeko. Algoritmo eta kalkulu matematikoak erabiltzea
ezinbestekoa da zientziarako konpetentzia garatzeko, baita funtzio eta eredu matematikoak erabiltzea ere.
Ikerketa zientifikoak, sarri askotan, arazo-egoera irekietan du abiapuntua, eta egoera horietan, esparru
erreferentziala edo teorikoa ezarri ondoren, matematikarako konpetentziari dagozkion konponbide-
estrategiak erabili behar dira.

Hizkuntza- eta literatura-komunikaziorako konpetentzia

Hizkuntza funtsezkoa da zientzian, ideia zientifikoak eraikitzeko ezinbesteko tresna den aldetik. Ezaugarri
bereziko hizkuntza-erabilera guztiekin gertatzen den moduan, hainbat aldaera izaten ditu arlo zientifikoko
sintaxiak, berezko ezaugarri morfologikoak eta sintaktikoak izaten baititu; hala ere, hizkuntza zientifikoak,
oro har, hizkuntza arruntaren arau gramatikal berberak erabiltzen ditu. Dena den, hizkuntzaren hiztegi
orokorraren aldean, bestelako izaera du hiztegi zientifikoak. Komunikazio zientifikoa hiztegi zientifiko
unibertsalaren bitartez baino ez da gauzatzen. Zientziaren berariazko terminologia ikasiz gero, egokitasunez
komunika daitezke giza esperientziaren alderdi nagusiak eta askitasunez uler daitezke gainerako pertsonek
esperientzia horri buruz adierazten dituztenak.

Arterako konpetentzia

Zientziak, oro har, ikuspegi arrazional, objektibo eta emozionala lantzeko joera du eta arteak, berriz,
ikuspegi subjektiboa eta emozionala lantzekoa; hala ere, irudimena, inspirazioa eta sormena behar dira
zientzia egiteko. Eta artea, maiz, lan sistematikoaren ondorioz sortzen da, teknika jakinak oinarri
arrazionalen gainean landu ondoren. Lan zientifikoa ez da arrazionaltasun-modu bat eta bakarraren
adierazpena; izan ere, irudimenak, sormenak eta ausazko alderdiek zeregin handia dute lan horretan.
Zenbaitetan, gainera, alderdi erabakigarriak izaten dira. Zientziaren historian, teoria zientifikoak ez dira beti
eratu datu esperimentalen eta haien azterketaren oinarri hutsarekin, behin baino gehiagotan erabakigarria
izan baita, zientziaren ohiko jardun-modu horiek baliatzeaz gain, irizpide estetikoak erabiltzea, hau da,
simetria, osotasuna, soiltasuna eta perfekzioa iristeko grina izatea; hala ere, jakina da esperimentuen bidez
balioztatu behar direla teoria zientifikoak. Bestalde, historian, zientzia eta aurrerapen zientifikoak baliatu
izan dira arte-teknikak eskuratzeko (objektuen egituren konposizioa, optika, argia, soinua...).

Konpetentzia motorra

Giza gorputzaren funtzionamendua eta ingurunearekin dituen interakzioak azaltzen ditu jakintza
zientifikoak, eta hori da, hain justu, konpetentzia motorrari egiten dion ekarpena. Jakintza hori izatea
lagungarri da mendetasunak eta mendetasuna sorraraz ditzaketen jokabideak prebenitzeko eta gorputza
zaintzeko ohiturak hartzeko, bizitza osasuntsua izate aldera. Lagungarri da, era berean, ingurunearekin eta
pertsonekin harreman seguru eta osasungarriak izateko.

Gorputza zaindu beharra duela erakutsiko dio zientziak ikasleari, hori baita bizimodu indibidual eta
kolektibo segurua eta osasungarria izateko bidea.

1.3.4. TEKNOLOGIARAKO KONPETENTZIA

1.3.4.1. Definizioa eta osagaiak

Konpetentziaren definizioa

Produktu edo sistema teknologikoak zentzuz lantzea eta erabiltzea da, jakintza teknikoak eta beste adar
batzuetakoak era metodiko eta eraginkor batean aplikatuta. Horren xedea egoera interesgarriak ulertzea
eta bideratzea da, baita produktu eta zerbitzu berriak eskaintzea ere. Era berean, emaitzak adierazi behar
dira, hobetzeko prozesuak abiatu eta erabaki arduratsuak hartzeko.

Osagaiak
Honako osagai hauek ditu teknologiarako konpetentziak:

1. Arazo teknologikoak zehaztasunez hautematea eta mugatzea, eta horiek konpontzeko
irtenbideak diseinatzea, jakintza teknologikoak eta gainerako jakintza-adarretakoak erabilita
edota objektuak zein sistemak aztertzeko metodoaren bidez eskuratutako jakintzak
baliatuta, irtenbide horien plangintza eta gauzapena eraginkorra, sortzailea eta lankidetzan
gauzatutakoa izan dadin.

2. Ingurune teknologikoko baliabideak testuinguru anitzetan erabiltzea, informazioa egoki
aukeratu eta interpretatuta, ingurune horren funtzionamendua ulertzeko eta egungo gizarte
teknifikatuko ohiko arazoak konpontzeko.

3. Irtenbide teknologikoak inplementatzea, eta, horretarako, agirien bidezko plangintza bat
baliatzea, lan metodikoa egitea, segurtasuneko eta ergonomiako arauen bidez hurbiltzea
egindako lana eta aurrez ezarritako baldintzak, eta emaitzen eta prozesuaren ebaluazioa
egitea, hobekuntza-zikloak betetzen jarraitzeko.

4. Produkzio-sistemetako osagaien bereizketa sistemikoa egitea eta haiengandik lortu
beharreko objektu, sistema edo zerbitzuekin erlazionatzea, erabiltzen diren baliabideak eta
iritsiko den azken emaitza optimizatzeko.

1.3.4.2. Konpetentziaren ezaugarriak eta barne hartzen dituen ikasgaiak

Batxilergoan, jarraipena emango zaio Oinarrizko Hezkuntzak teknologiarako konpetentzian egiten duen
proposamenari, eta, kasu honetan, etapako xedeetako bat ikasleari goi-mailako ikasketak egiteko aukera
ematea da; batik bat, alor teknikokoak, hala nola, ingeniaritzak, arkitektura eta LHko goi-mailako zikloak.

Teknologiarako konpetentziak lotura du gizakiak bere desirak eta beharrizanak asetzeko sortzen eta egiten
duen ororekin, bai eta, gizakien bizitzan gero eta garrantzi handiago duen aldetik, ingurune artifizial, fisiko
eta birtualean zerbitzu berriak eskaintzeko egiten edo sortzen duen guztiarekin ere. Zibilizazio honek
erdietsitako konpetentzia teknologikoak lagunduta, gizakiak nabarmen eralda ditzake ingurumena eta
gizarte-ingurunea. Egiazko egoera horren kontzientzia izan behar da eta prestakuntza eman behar zaie
herritarrei, printzipio etikoak eta sen kritikoa balia ditzaten teknologia-prozesuei buruzko erabakiak
hartzean. Era berean, aukerak aztertu eta sortzen diren arazo-egoerak ebazteko gaitasuna indartu behar
da.

Aurreko hezkuntza-etapan baino zailtasun handiagoa dute Batxilergoan ebatzi beharreko arazo-egoerek,
eta ondorioz, ikasleak baliabide gehiago izan behar ditu bere barruan eta abstrakzio maila handiak baliatu

behar ditu; izan ere, adimen espaziala erakutsi behar du marrazketa teknikoan, informazioaren eta
komunikazioaren teknologia konplexuagoak erabili behar ditu eta, produkzio-prozesuen plangintza egitean,
industria-esparruko osagai teknologikoak barneratu behar ditu.

Arazo-egoera praktikoak ebazteko, arlo zientifikoko baliabideak erabili beharko ditu ikasleak, besteak beste.
Maila honetan, zergatiak ezagutu behar dira, eta fenomenoen legeak jakin, zientziak azaltzen dituen
moduan. Horrez gainera, produkzioaren munduan gauzak nola eta zertarako egiten diren jakin behar da.

Emaitzen eta prozesu teknikoen interpretazioarekin eta adierazpenarekin lotuta dago teknologiarako
konpetentzia. Horiek normalizatuz gero, posible da ideiak trukatzea, askotariko garapenetan elkarlanean
aritzea, irtenbideak leialtasunez transmititzea eta produkzioaren eremuko berrikuntzekin batera aurrera
egitea. Teknologiarekin batera, etengabe ari dira aurrera egiten irtenbide edo soluzioak adierazteko
moduak; gaur egun, ohikoa da euskarri digitalen erabilera eta 3D inprimaketa erabil daiteke objektuen
prototipoak eta haien behin betiko serie-produkzioak egiten laguntzeko.

Egungo paradigma teknologikoan, kontrolaren aroan, elkartu egin dira paradigma horren bitartekoak eta
informazioaren eta komunikazioaren teknologien bitartekoak. Kasu batean zein bestean, prozesadoreak
edo mikrokontrolagailuak programatu behar dira, sistemetatik lortu nahi diren portaerak iristeko. Ikasleak
programazioaren hastapenei ekin behar ziotela planteatzen zen hezkuntzaren oinarrizko etapan, eta
Batxilergoan, indartu egiten da planteamendu hori, ikaslearen pentsamendu formala indartzearekin batera.

Internet planeta osoan zabaldu ondoren, “hiperkonektatuta” bizi gara eta aldatu egin dira aurrez zeuden
erreferentziak, eta ez soilik informazioa eskuratzeko alderdietan, baita beste alderdi askotan ere:
Interneteko merkatu bateratua, moneta unibertsal bakarrekoa; pieza estandarren datu-bankuak, haien
kodeak lortu eta aldatzeko aukera ematen dutenak; objektu edo gauzekiko konexioak, jada indarrean den
10T Internet sarea, kontrol telematikorako aukerak ematen dituena, etab.

Kultura teknologiko ona eskuratuz gero, teknologiarekiko interesa eta jakin-mina pizten dira, baina, batez
ere, baldintza erabakigarria da kultura hori eskuratzea, esparru teknologikoa lantzeko bokazioak sor
daitezen. Aurrera egingo badu, prestakuntza teknologikoa sakontzen duten gazteen masa kritikoa handitu
behar du gizarteak. Esfortzuari eta kontzentrazioari erreparatu gabe egin behar dute gazteek bide hori.

Aintzat hartu beharrekoa da zer testuingurutan baliatzen den teknologiarako konpetentzia. Garapen
teknologikoen bideragarritasunaren baldintza dira, aldez edo moldez, konpetentzia honekin lotutako
aldagai ugariak. Aldagai horien gaineko ezagutza sistemikoa izan behar da, eta egoki erabili behar dira
aldagai horiek, produktuak ekoizteko. Aldagai horietakoren batean hutsuneren bat izanez gero,
inplementazioak atzeratu edo galarazi daitezke, baldin eta hutsune hori betetzen ez baldin bada.

Konpetentzian sartzen diren ikasgaiak

Batxilergoan, teknologiarako konpetentzia eskuratzen laguntzen dute honako ikasgai hauek:
® Marrazketa Teknikoa | eta Il
e Teknologia Industriala | eta ll

e Informazioaren eta Komunikazioaren Teknologiak | eta Il

1.3.4.3. Ikasgaien ikuspegia

Batxilergoan, arazo praktikoak ebaztea da ikasgaien metodologia-ardatz nagusia, baina etapa horren
eskakizunaren barruan, erabiltzekoak dira beste metodologia batzuk ere, hala nola eskura dauden irtenbide
edo soluzioak aztertzea eta arazo horiek edo antzeko beste batzuk une jakinetan nola ebatzi edo konpondu
diren behatzea. Aurrera egiteko laguntza ematen diote erreferentzia horiek ikasleari, eta berrikuntza

dakarten beste ideia batzuk sortzeko bidea irekitzen. Alde horretatik, balio handia eman behar zaio
berrikuntzari.

Talde-lana bultzatzea komeni da, talde-lan horren premia izango baita gero eta konplexuagoak diren arazo-
egoerak ebazteko. Gaur egun, diziplina anitzeko lantaldeek ebazten dituzte egoera errealetan gertatzen
diren arazo-egoera gehienak.

Ikasleak izan behar du, posible den neurrian, ikaste-prozesuaren jabea, bere egin behar du aurrean duen
erronka, eta arazo-egoera ebazten jarraitzeko galdera egokiak egin behar dizkio bere buruari. Metodologia
horrekin lan egiten denean, gainditu egiten da asimilazio hutsaren maila, hau da, gazte pasiboek lortzen
dutena, maila hori erudiziora bitartekoa izan daitekeen arren. Kontuan izan behar da asimilazio hutsaren
mailan ez dela ikasitakoa erabiltzen, ez da eskuratzen ekintzailetzak berarekin dakarren konpetentzia
teknologikoa.

Pentsamolde kritikoan trebatzea komeni da, arazo-egoeren ezaugarriak ikuspegi bat baino gehiagotatik
behatzea, eta ez soilik alderdi tekniko hutsetik; izan ere, sarri askotan ikuspegi hori aski izan daitekeen
arren, beste egoera batzuetan beharrezkoa izan baitaiteke loturiko alderdiei erreparatzea, hala nola
iraunkortasunari, produkzio modu jakinen baten eraginei, enpresen deslokalizazioari, jabetza intelektualari
eta beste hainbat alderdiri.

Arrazoitu ondoren esku hartu behar da ingurune teknifikatu, fisiko eta birtualetan. Horretarako, aldagai
ugari kudeatu behar dira, sistema teknikoak eta haien funtzionamendu-printzipioak ulertu, eta objektuen
eta prozesu teknikoen erabileraren gaineko erabakiak hartu behar dira, bizi-kalitatea hobetzeko xedez.

Orientazio akademiko eta profesionaleko alderdiei erreparatzen zaie Batxilergoan, eta ondorioz, eremu
profesionalari buruzko erreferentziak egin daitezke irakatsi eta ikasteko prozesuetan. Prozesu horren fase
eta ekintzetan, lanbide edo espezialitate jakin batzuei, hala nola, ingeniaritzei, dagozkien konpetentzien
aipamena egin daiteke.

1.3.4.4. Integrazio-egoerak

Proiektuak amaitzean, haien ondorioak landu behar dira, eta, horretarako, proiektua egitean ikasi direnak
laburbildu behar dira eta ikasleen barne-baliabideak finka ditzaketen metodologia-proposamenak zehaztu.
Baliabide horiek erabili behar dituzte, hain justu, integrazio-egoerek, baina ez haiek landu bezain laster,
haiek proposatu eta berehala. Gerora egin behar da lan baliabide horiekin, haien erabilera mekanikorik ez
egiteko.

Ikasleek ikasgai horiek lantzean erabili ohi dituzten baliabide fisiko eta birtualak erabiliko dira integrazio-
egoeran, edo bestela, haien ordezko euskarri egokiak. Proposatutako arazo-egoera ebazteko, diziplinaren
baitako jakintzak izan beharko ditu ikasleak, hau da, egoerak ez du izan behar sen hutsez ebazteko
modukoa.

Teknologia-ingurunearen ezaugarrien nolakoa ikusita, komeni da informazio lagungarria txertatzea
integrazio-egoeran. Informazio horretatik, proposatu zaion arazo-egoera ebazteko baliagarri zaiona hautatu
behar du ikasleak, eta balio ez duena baztertu.

Ikaslearen hurbileko eremuei erreparatuta sailka daitezke integrazio-egoeren familiak:

e Eremu pertsonalean, planteatutako prozesuaren xedea ikaslearen eguneroko bizitzako objekturen
bat sortzea izan daiteke. Ezinbestekoa izan behar du, prozesu horretan, teknologiaren alorreko
ikaskuntza bat baino gehiago erabiltzea. Ingurune birtualetako segurtasuna eta ekipamendu
pertsonalen konfigurazioa eta babesa landu dezakete egoeren beste familia batek. Era berean,
eguneroko bizitzako prozesuren bat automatizatzea proposa daiteke, edo aplikazioren bat,
nerabeen komunikazio-premiak aseko dituena, egin eta Interneten esekitzea. Gogoan izan behar

dira, ahantzi gabe, nortasun edo hatz-marka digitalaren esparrua eta teknologiaren erabilerak
dakartzan osasun-arriskuak, hala nola mendetasunak, oreka emozionala eta distrakzioak.

e Eremu sozialean, teknologia-ekintzek ingurune sozialean edo ingurumenean duten eraginaren
inguruko egoerak proposa daitezke, eta horiei erreparatuta, produkzio-aukerak konpara daitezke.
Egokiak dira logotipoak, txapelketetarako garaikurrak, bizipen bereziak gogoratzeko objektuak eta
antzekoak diseinatzeko integrazio-egoerak. Horrez gainera, eduki digitalak edo web-edukiak
argitaratzeko egoerak proposa daitezke, ikaslearen hurbileko erakunde edo instituzioei buruzkoak
(kulturalak, kirolekoak, aisiakoak edo bestelako erakundeei buruzkoak). Horrez gainera, sare
sozialetan edukiak modu kritiko, seguru eta proaktiboan hedatzeari loturiko arazoak landu
daitezke. Interesgarria da integrazio-egoerekin lotzea berrikuntza teknologikoak aurkezteko
ekitaldiak.

e Eremu akademikoan, eskolaren testuinguruko egoerak proposa daitezke, baina beti ezinbestekoa
izan behar du ikasketa teknologikoak erabiltzea; esaterako, instalazioetan hobekuntzak egitea,
ekipamenduak edo ordenagailuen sarea egokitzea, eta curriculumaren ikasgai zehatzen bateko
(ariketetarako edo sistematizatze-jardueretarako) beharrizan jakinak lantzeko aplikazioak diseinatu
eta programatzea, gerora haiek gailu mugikorretan erabiltzeko edo ikastetxeari berari zerbitzu bat
emateko. Eremu honetan sar daitezkeen egoerak dira webean argitaratzea eskolan egindako lanak,
blogak edo PLEak eta antzekoak.

e Eremu profesional edo lan-eremuan proposa daitezkeen integrazio-egoerak dira, besteak beste,
produktuak garatzekoak, lanbide-profilak aztertzekoak, merkatua lantzekoak, ezaugarri ezaguneko
produkturen baten sustapen-kanpainak egitekoak, haien barruan bestelako aldagai batzuk
barneratzeko. Eremu honetako beste integrazio-egoera batzuk izan daitezke lanbide-nortasun
digitala, e-learning izaerako plataformetan parte hartze aktiboa izatea, sare sozial profesionalak eta
segurtasun aktibo eta pasiboko neurriak.

1.3.4.5. Ikasgaiek ematen duten laguntza oinarrizko konpetentziak lortzeko

Oinarrizko zehar-konpetentziak eskuratzeko laguntza

Ikasgai horiek funtsezkoak dira oinarrizko zehar-konpetentziak eskuratu eta lantzeko eta honela eragiten
dute konpetentzia horietan:

Hitzezko eta hitzik gabeko komunikaziorako eta komunikazio digitalerako konpetentzia

Irakasteko eta ikasteko prozesuetan ikasleak eskuratzen duen jakintza osatzen dute teknologia-ikasgaiek,
eta, horien bidez, zenbait tresna eskuratuko dituzte haien inguruko mundu fisiko edo birtuala interpretatu,
adierazi eta proiektatzeko, eta horrek lotura zuzena du komunikaziorako konpetentziarekin.

Interneten bidezko lankidetza-sareek eragin handia dute teknologia-langintzan. Informazio kantitate itzela
dago eskuragarri, eta hura kudeatzen jakin behar da; era berean, teknologian aritzen direnek informazioa
sortzen dute eta hura paper-euskarriko agirietan, planoetan, memoria teknikoetan eta antzekoetan
jasotzen dute edo, zuzenean, Interneten argitaratzen dute bitarteko digitalekin, sare horrek berezko dituen
formatu eta modalitateetan. Alde horretatik, nabarmentzekoa da programazioak zer-nolako garrantzia
duen mintzamenaren egitura mentalen eraketan, aintzat hartuta teknologia-ikasgaiek modu sistematikoan
darabiltzatela hura prozesadoreen bidezko kontrol eta interakzioetan.

Teknologia-ikasgaiek programa espezifikoak erabili ohi dituzte: diseinu-laguntzakoak, CAD,
espezialitateetako simulagailuak, inplementaziorako programak, bistaratzaileak, datuak eskuratu eta
tratatzekoak, etab.

Ikasten eta pentsatzen ikasteko konpetentzia

Gaur egun, alfabetizazioak ezinbestean barneratu behar du osagai zientifiko-teknologikoa; izan ere, osagai
hori kultura garaikidearen oinarrizko elementu bilakatu da, eta hura baliatu behar da errealitate
konplexutasunari aurre egiteko, gizakien produkzioek eta teknologiak baldintzaturik ageri baita.

Teknologia-ikasgaietan, aztertu, arrazoitu eta ikertzeko jarduerak egiten dira, eta horien bidez asko ikasten da.
Gerora, beste egoera batzuetan erabiltzen da ikasitakoa. Aurrez ezarritako irtenbide edo soluzioek itzali egiten dute
ikasleak mekanismoen funtzionamendua edo eragiketa baten emaitza bere kabuz ulertzeko irrika, hau da, ez dute
ikaslea ikasteko prozesuan inplikatzeko bultzadarik ematen; aitzitik, lehen adierazi ditugun prozesu kognitiboak
aktibatuz gero, ikaslearen partaidetza errazten da.

Teknologia-prozesu fisiko eta birtualetan elkarreraginez gero, objektu eta sistemek beraiek ematen dituzte
erantzun argiak. Egoera horietan, ikasleak, jarduera metodikoak landuz, finkatu egiten du bere autonomia.

Esperientziak laburbilduta eta produkzioak egiteko baliatu diren prozesuak zehatz azalduta, goi mailako
gaitasun bat lantzen da, “metakognizioa”, norberaren bizitzako beste eremu batzuetan balia daitekeena.

Elkarbizitzarako konpetentzia

Arazoak edo ebatzi beharreko egoerak lantzen ari diren lantaldeetako kideen arteko harremanek gero eta
zeresan handiagoa dute soluzio teknologikoei balio erantsia emateko. Taldeko kideen arteko sinergiak eta
haien osagarritasunak plus bat ematen die soluzio edo irtenbideei, baina, horretarako, besteri entzuteko
diziplina izan behar da, argitasunez adierazi eta arrazoitu behar dira norberaren ideiak, guztien artean eta
hartu behar dira erabakiak. Finean, gizartean eraginkortasunez eta modu eraikitzailean parte hartzeko
jokabide guztiak izaten jakin behar du ikasleak. lkasgai hauen edukiek lotura estua dute gizartean garratzi
handia duten gaiekin, hala nola teknologia-produktuekin eta kontsumo- eta bizi-ohituren aldaketarekin.
Gogoan izan behar da, azken finean, produkzio moduek egituratzen dituztela gizarteak.

Ekimen eta espiritu ekintzailerako konpetentzia

Teknologiaren alorrean dihardutenen ezaugarri nagusia da ingurune teknifikatuari erreparatzen diotela,
hura ulertu eta balizko hobekuntzak eta berrikuntzak saiatzeko. Teknologia-ikasgaiek, aldez edo moldez,
berezko dute espiritu ekintzailea; beraz, ezaugarri hori sustatu behar da, ikasleek, ikasketak amaitzean,
espiritu ekintzailea bereganatu dutela bermatzeko. Hori lortuz gero, ekintzaile izango dira gizartean, eta
kontuan izan behar da, alde horretatik, gaur egun balio handia ematen zaiola ezaugarri horri.

Proiektuen metodoaz baliatuta, problema edo arazo-egoera praktikoak ebaztea da teknologia-ikasgaien
ikuspegia, eta, alde horretatik, haien faseak bat datoz ekimenerako eta espiritu ekintzailerako
konpetentziarekin; hori horrela, espirituaz gain, gauzatze-prozedurak ematen dituzten teknologia-ikasgaiek.

Norbera izaten ikasteko konpetentzia

Teknologia-ikasgaiek jarduera-esparru eta helburu argiak dituzte, irakasleak zehaztuak. lkasleak ekimenez jokatu
behar du, eta helburu horiek betetzeko estrategia bat landu behar du. Entrenamendu egokia da hori norbanako
guztiek egin behar duten indibiduazio-prozesua indartzeko, horien bidez lantzen baitira ardura, autokritika,
erabakiak hartzeko modua, berrikuntzaren aldeko jarrera baikorra, kanpo-inguruneak ezinbestean dakarzkigun
aldaketa atzeraezinak edo gure organismoaren mugak onartzea, etab.

Ingurunean esku hartzea da teknologiaren modalitate berezkoena, jakintza eskuratzea dakarrena eta
pentsamenduak ekintza bihurtzen dituena. Ekintzak eta ekintzaren emaitzen gaineko hausnarketa uztartzen dira.
Ikasleak, diziplina bati jarraituta eta ekimenez, erantzunak saiatzen ditu, harik eta egokia lortzen duen arte.
Prozesuaren amaieran, emaitza eraiki duen pertsona izateaz ohartuta, abiapuntu motibatzaile bat izango du, beste
erronka bati ekiteko.

Diziplina barneko konpetentzia oinarrizkoak eskuratzeko laguntza
Zientziarako konpetentzia

Zientziarako konpetentzia bermatu behar dute teknologia-ikasgaiek, ikasleek fenomeno fisikoak eta haien
legeak ulertu behar baitituzte eta metodologia eta jakintza egokiak eskuratu, ingurunea gizakien gogoaren
edo beharrizanaren arabera eraldatzeko.

Teknologia-ikasgaien egitura egokia da ingurunearen gaineko esku-hartze metodikoa egiteko; hori horrela,
erabakiak hartzeko irizpide onak eskuratuko ditu ikasleak eta, zientziarako konpetentziari atxikita, espero
diren emaitzen aurreikuspen ia osoa izango du. Hori horrela izanda ere, pentsamendu dibergentea lantzeko
tarte bat bermatu behar da, teknologia lantzen duen pertsona orok pentsamolde horren beharra baitu,
aurrez eskuratutako jakintzarekin batera, arazo eta egoera berriak gero eta berme handiagoz ebazteko.

Osasunaren gaineko prebentzio-ohiturak eskuratu behar dira, hala nola lan egiteko gorputz-jarrera egokiak
hartzea, ergonomia, eta lan-erritmo estresagarriak eta tentsio handiegiak, curriculum honen agertoki den
merkatu-ekonomiak sortu ohi duena, baztertzea. Azaldu beharreko alderdiak dira, beraz, horiek guztiak.

Matematikarako konpetentzia.

Matematikak bere moldeak ditu pentsatu (pentsamolde logikoa eta espaziala) eta adierazteko (modeloak,
grafikoak, formulak, eraikuntzak), eta, errealitatea deskribatzeko zereginean, aplikazio unibertsala dute
molde horiek. Arazo teknologikoak ebaztea eta matematikarako konpetentzia erabiltzea gauza bera direla
esan dezakegu irakaskuntzaren maila horietan. Eredu edo modelo matematikoek zehazten dituzte
objektuen dimentsioak, instalazioak, teknologia-testuinguruak eta makina eta sistemen funtzionamendua,
eta haien bidez aurresaten da azken horien egitekoen gauzatze egokia. Lege zientifikoak betetzen dituzte
materialen, kontrol-sistemen eta antzeko aldagaien erantzunek, eta lege horiek beren matematika-oinarri
propioa dute. Matematika-konpetentziarekin esturik lotuta dago, era berean, programazio-mintzairarekin
egiten den lana.

Industria-testuinguruko egoeretan, ikasleak ezinbesteko du, zenbaitetan, dagokion algoritmoa aurkitzea.
Hizkuntza- eta literatura-komunikaziorako konpetentzia

Historian zehar sortu diren ideiak eta soluzioak hainbat formatutan jakinarazi direlako gertatu da
aurrerabide teknologikoak; beraz, agerikoa da zer-nolako garrantzia duten marrazketa teknikoak, agiri
teknikoek eta, berriki, sistema digitalek arlo horietan egin dituzten ekarpenek.

Zehaztasunez eta zorroztasunez landu behar da terminologia eta ezaugarri horiekin deskribatu behar da
teknologia-egitura osoa; beraz, azalpen-testuak nabarmenduko dira. Komunikazio-premiak ase behar dira
lantaldeetan, eta horretarako, argudioak trukatu behar dira, norberaren ideiei erreparatuta; era berean,
besteri entzun behar zaio, eta norberak aukera-ekarpenak egin behar ditu ahoz edo idatziz, gainerako
ekarpenekin kontrastatzeko, erabakiak hartu aurretik. Hizkuntza-komunikaziorako konpetentzia indartzeko
testuinguru egokiak dira, era berean, agiri teknikoen irakurketa kritikoa egitea, agiri horiek irakurketa
horren harira interpretatzea, eta teknologia-kontzeptuak eskuratzea, norberaren adierazpen-errepertorioa
aberasteko.

Era berean, askotariko testuak irakurri eta ulertu behar ditu ikasleak, eta haien informazio baliagarria bereizi behar
du. Testu horietako batzuk atzerriko hizkuntzaren batean idatziak izango dira. Teknologiaren alorreko informazio-
iturri ohikoak dira Interneteko hipertestuak, testuliburuak, katalogoak eta, besteak beste, entziklopedia
espezializatuak.

Arterako konpetentzia

Objektu teknologikoak diseinutik abiatutako metodologia baten bidez sortzen dira, eta estetika eta estilo jakinak
dakarzkiote aro historiko bakoitzari. Ezaugarri horiei erreparatuta zehatz daiteke, sarri askotan, noiz ekoitziak
izan diren.

Irudimenak eta sormenak lotura estu-estua dute arterako konpetentziarekin, eta teknologia lantzen duenak
haiek baliatu behar ditu teknologia-soluzioak egituratzean. Pentsamendu dibergentearen bidez sortzen dira
soluzio horietako asko, eta pentsamolde horrek ere badu loturarik arterako konpetentziarekin, inspirazioa
eta garunaren eskuineko hemisferioa baliatzen baititu. Azken horrek zuzentzen du, hain justu, marrazketa
teknikoan baliatzen den ikuspegi espaziala, sintesiak egiten ditu, eta informazioen tratamendu orokorra
egiten du, ezinbestekoa dena makina konplexuen eta sistema teknologikoen azalpenak emateko, besteak
beste.

Konpetentzia motorra

Soluzio teknikoak gauzatzeko beharrezkoa izaten da, kasu askotan, psikomotrizitate fina baliatzea, eskuak
garunarekin koordinatuta erabiltzea.

Teknologia-ikasgaiek beti lantzen dute segurtasuna eta garbitasuna, tresna edo lanabesen erabilera egokia,
eta, besteak beste, lan zehatzak egiteko erabili behar diren gorputz-jarrera egokiak. Bereziki
nabarmentzekoa da ordenagailuen erabilera; izan ere, ordenagailuekin lan egiten kontuan izan behar dira
gorputz-jarrera, ikuspegiaren egokitasuna, gorputzaren goiko adarretako tendoien egoera, etab.

1.3.5. KONPETENTZIA SOZIAL ETA ZIBIKOA

1.3.5.1. Definizioa eta osagaiak

Konpetentziaren definizioa

Nork bere burua, norberaren taldea eta bizi duen mundua ulertzea da, gizarte-zientzien jakintzak eskuratuz,
kritikoki interpretatuz eta erabiliz; zientzia horien berezko prozedurak eta metodologiak erabiltzea, autonomiaz
eta herritarrei dagokien arduraz jarduteko bizitzaren ohiko egoeretan, gizarte guztiz demokratikoa, solidarioa,
inklusiboa eta plurala lortzeko bidea urratzearren.

Osagaiak
Honako osagai hauek ditu konpetentzia sozial eta zibikoak:

1. Norbera banakako pertsona dela eta gizartean beste pertsona batzuekin bizi dela ulertzea,
eta pertsona horiekin lanean aritzea eta antolatzea askotariko ezaugarriak eta xedeak
dituzten taldeetan, maila bat baino gehiagotan (familian, eskolan, auzoan, herrian, nazioan
eta gainerako mailetan).

2. Norberaren gizartea ezagutzea, eta bereziki haren iraganeko eta egungo eraketa,
antolamendua eta funtzionamendua; gizartea zer lurraldetan eta nola ezarrita dagoen
jakitea, haren iraganaren kontzientzia hartzea eta gizakien ekintzak gizartean sortzen dituen
arazoen aurrean modu positiboan jarduteko gaitasuna lantzea.

3. Bizi duen inguruneaz jabetzen den herritarra izatea eta egoera hori onartzea, konpromisoa
izanda eta elkartasuna adierazita; aintzat hartzea garaiko gizarteetako aniztasun soziala eta
kulturala, eta, bereziki, egungo euskal eta europar gizarteetakoa, eta naturarekin, bere
buruarekin eta gainerako pertsonekin harremanetan jartzeko era berrien bila aritzea,
gizartea hobetu eta jasangarri bihurtzeko.

4. Giza eskubideak izatea norberaren bizitzako eta gizarteko ekintzei eta egoerei buruzko
iritziak osatzeko erreferente unibertsala eta norberak herritar gisa dituen eskubideak erabili
eta betebeharrak betetzeko erreferentea; eta partaidetzako, begiruneko, justizia sozialeko
eta elkartasuneko jokabideak lantzea, balioetan oinarritutako demokrazia gauzatzeko.

5. Iraganean, edo gaur egun, bizikidetza-tentsioak eta -gatazkak izan dituzten gizarte-taldeak,
elkarri eragiten diotenak, historian zehar zer konfigurazio edo egitura izan duten jakitea; eta
iraganaren gaineko kontzientzia kritikoa lantzea, etorkizunean egoera horiek konpontzeko
prozedura baketsu eta demokratikoak erabiltzen jakin dezagun.

6. Bizi duten mundua ulertzeko behar dituzten ezagutzak, trebetasunak eta jarrerak
eskuratzea; hau da, munduaren alderdi fisikoak, sozialak eta kulturalak, iraganean izandako
bizipen kolektiboak eta gaur egungo bizipenak, eta bizitza sozialari dagokion espazio fisikoa
ulertzeko behar direnak, munduan eragile aktibo izateko.

1.3.5.2. Konpetentziaren ezaugarriak eta barne hartzen dituen ikasgaiak

Konpetentzia sozial eta zibikoa izango du ikasleak, baldin eta gizarteari buruz ikasi dituen ezagutzak
erabiltzeko trebetasuna baldin badu, bai egoera eta arazo sozialak testuinguru eta espazio-eskala
askotarikoetan interpretatzeko, bai erantzunak eman eta erabakiak hartzeko, bai beste pertsona eta talde
sozial batzuekin arauak betez elkarrekintzan aritzeko.

Konpetentzia sozial eta zibikoaren alderdi nabarmenak dira, besteak beste, informazioa aztertzea, beste
pertsona batzuekin hitz egitea, egoerak ebaluatzea, arazo sozialetarako irtenbideak proposatzea,
protagonistak eta interesak identifikatzea, eta fenomeno sozialen zergatiak eta ondorioak lotzea.

Konpetentziaren xedea da, alde horretatik, ikasleek garaiko gizarteen, sistema demokratikoen eta haien
oinarri diren balioen antolaketa, funtzionamendu eta bilakaera zehatzari buruzko jakintza egokia izatea.

Ezagutza, trebetasun eta balio sozialak, zibikoak eta herritartasuna lantzen ditu konpetentzia sozial eta
zibikoak. Alde horretatik, entzuteko, hitz egiteko, komunikatzeko eta irtenbide bideragarriak proposatzeko
ahalmena izango du konpetentzia hori eskuratzen duenak, baita jarduera-plan pertsonalak osatzekoa ere,
norberarentzat eta ingurukoentzat koherenteak eta arduratsuak izango direnak.

Gero eta ardura eta autonomia handiagoz jokatzeko aukera ematen du konpetentzia sozial eta zibikoak, eta
gizarte-egoerekiko ikuspegi kritikoa zorrozten du, egoera horietan alderdi hauek aintzat hartzean:
elkarrizketa, elkartasuna, partaidetza aktiboa, enpatia, balio demokratiko eta zibikoak, justizia soziala eta
dibertsitatearekiko begirunea. Horrela jokatuta, bere nortasunaren gaineko kontzientzia eta garaiko
gizarteetako bidegabekeria eta desberdintasunekiko kontzientzia hartzen ditu ikasleak, arian-arian.

Gizarte-gertakariak aztertzen eta ikuspegi sinplistak gainditzen laguntzen du konpetentzia honek, eta
horrek guztiak gizakiek osatutako gizarteen konplexutasuna ulertzen laguntzen du. Balio eta jarrera
pertsonalak lantzen ditu, hala nola asertibotasuna, ardura, autonomia, autokritika, pertseberantzia, nork
bere aukerez jabetzea, eta aukerak eta zailtasunak neurtzea arriskuak hartu baino lehen.

Era berean, gero eta pluralagoa den gizartearen adierazpen ugariak balioesten eta gozatzen laguntzen du.

Konpetentzia sozial eta zibikoaren bidez, ikastetxea ingurunera irekitzen da, eta gizartearen eta herritarren
bizitza eraldatzen parte hartzen eta laguntzen du. Hala, eraldatze-prozesu horren protagonista bilakatzen
da ikaslea, egunez eguneko bizi-esperientziaren bidez.

Konpetentzian sartzen diren ikasgaiak
Batxilergoan, konpetentzia sozial eta zibikoa eskuratzen laguntzen dute honako ikasgai hauek:
e Mundu Garaikidearen Historia 1
® Espainiako Historia 2
® Geografia 2
e Filosofia 1
e Filosofiaren Historia 2
® Ekonomial
e Enpresaren Ekonomia 2
e Administrazio eta Kudeaketa Oinarriak 2
e Psikologia 2

e Erlijioaledo?2

1.3.5.3. lkasgaien ikuspegia
Curriculumeko ikasgai guztietan lantzen da konpetentzia sozial eta zibikoa, eta bereziki:

Batxilergoan, pertsonak gizabanako sozialtzat hartzen dituzte Gizarte Zientzietako zientzia-diziplinek, eta
alderdi geografiko, soziologiko, ekonomiko eta historikoetatik aztertzen dute haien errealitatea.

Etapa horretan, ikasleen ahalmenak lantzea da ikasgai horien guztien helburua, inguruan duten errealitatea
interpretatzeko, errealitate horretan esku hartzeko, eta gizartean bizitzen ikasteko, demokraziaren
funtsezko erakundeak eta mekanismoak ezagututa eta bizitza kolektiboaren arauak betez.

Espainiako historia ikastea funtsezkoa da gure iragana eta egun bizi dugun mundua ezagutu eta ulertzeko.
Garrantzi handikoa da, era berean, ikasgai horrek ematen duen prestakuntza, pentsamolde abstraktu eta
formalari dagozkion gaitasun eta teknika intelektualak lantzen baititu, hala nola behaketa, azterketa,
interpretazioa, ulertzeko gaitasuna eta sen kritikoa. Historiak, bestalde, laguntza erabakigarria ematen du
herritar arduratsuak prestatzeko, hau da, beren eskubideez eta betebeharrez, jasotako herentziaz eta
etorkizuneko belaunaldiekin duten konpromisoaz jabetzen diren herritarrak prestatzeko.

Mundu Garaikidearen Historia ikastea garrantzi handikoa da, ikasleek mundua ulertzen baitute haren bidez,
eta, iragana ezagututa, orainak zentzua hartzen du. Horrez gainera, etorkizuneko ikuspegi bat izateko bidea
irekitzen zaie. Gizabanakoak eta kolektibitateak aztertzen ditu ikasgaiak, alor politiko, ekonomiko, sozial,
kultural, teknologiko, etikoan eta beste alor askotan. Denboran izandako gertaera konkretuak eta jarraipen
eta aldaketako prozesuak azaltzen ditu, historiografiaren aurrerapenak eta joerak aintzat hartuta.

Geografiak, bestalde, gure planetan eta gure ingurune hurbilean gertatzen direnak ulertzen eta
interpretatzen laguntzen du. Haren bidez, hainbat eskalatan aztertzen dira mundu osoko geografia-
fenomenoak, Euskal Herriko, Espainiako eta Europako lurralde-esparrutik abiatuta; izan ere, harremanek
eta arazoek planeta osoko eskalara iritsi dira. Gertuko eta urruneko errealitateak ezagutzeko eta
balioesteko aukera ematen du; izan ere, diferenteak izan arren, antzeko arazoak dituzte.

Filosofiak eta Filosofiaren Historiak, funtsean, errealitatea interpretatzeko ikuspegi bat ematen dute,
azterketa arrazional zorrotz eta kritikoan oinarrituta. Emandakoa ezbaian jartzen du azterketa horrek,
kritikaren aurreko suposizioak onartu gabe. Hori da, hain justu, filosofiaren egitekoa. Dimentsio
historikoarekin osatzen da egiteko hori, eta dimentsio horren barruan, pentsamendu europarraren
bilakaera eguneratzen da eta aztertu egiten dira filosofia askotarikoek garai historiko jakinetan egin
dituzten proposamenak, gatazkak eraldatu eta gizarte-egoera historiko zailak gainditzeko. Aldi berean,
azterketa analitiko hori egiteko tresna eta teknika intelektual batzuk ematen dizkie ikasleei, bestelako
testuinguru pertsonaletan, akademikoetan, sozialetan eta, are, lanean, balia daitezkeenak.

1.3.5.4. Integrazio-egoerak

Konpetentea izateko, modu integratuan erabili behar dira norberak eskuratu dituen baliabideak, erronka
edo arazo diren egoerak ebazteko. Gainditzeko moduko zailtasun-maila izan behar dute arazo eta egoerek,
baina, era berean, erronka izan behar dute etapa honetako ikasleentzat.

Ikasleen interesguneak hartu behar dituzte kontuan ikaskuntza eta ebaluazioko egoera horiek, eta mundua
ulertzeko eta interpretatzeko bide eman behar dute, Batxilergoko gazteak haren partaide diren aldetik.
lkasleek ez dute mundua berdin ulertzen eta interpretatzen etapa honetan eta aurrekoetan; beraz,
interesguneek eta ikaskuntza- eta ebaluazio-egoerek ere desberdinak izan behar dute batean zein
besteetan.

Argibide gisa, egoera batzuk azalduko ditugu, konpetentzia sozial eta zibikoa eskuratzeko egokiak:

e Eremu pertsonala: garapen pertsonaleko egoerak, ingurune gertukoan (etxean, familian,
adiskideen eta inguruko pertsonen artean) izaten diren pertsonarteko garapenerako egoerak, eta
pertsonei maila indibidualean eragiten dizkieten egoerak. Hainbat esparrutako egoera gatazkatsu
askotarikoak, eta, bereziki, eguneroko bizitzako gatazka-egoerak; esaterako, ikastetxeko
ordezkaritza, ikastetxeko elkarbizitza, familia-bizikidetza eta udal-partaidetza.

e Eremu soziala: tokian tokiko, probintziako, erkidegoko eta Europako komunitateetan eta
erakundeetan gertatzen diren egoerak, eta gizarte globalek, gainerako kulturak errespetatzen
dituztenek, izaten dituzten arazo-egoerak. Pertsonaren nortasuna eta balioak eraikitzeko

prozesuan, diferentzien edo ezberdintasunen izaera aberasgarria agertzen duten egoerak;
esaterako, udal- eta probintzia-mailako gaietan parte-hartzea; hirigintza alorreko aldaketak,
ingurumeneko ekintzak, gainerako kulturekiko hartu-emanak, elkartegintza eta ongizate-estatuko
zerbitzu publikoak.

e Eremu akademikoa: ikaskuntza-egoerak eta ikasle diren aldetik bizi behar izaten dituzten egoerak,
arazoak sorrarazten dituztenak, hala nola lankidetza- eta kooperazio-taldeetan parte hartzea,
berdinen arteko ikaskuntza eta akatsa ikashide gisa hartzea.

e Lan-eremua: lan-arloko egoerak eta lan-munduari loturikoak; esaterako, laneratze osoa edo
partziala, lana bilatzea, enplegu-politika aktiboak dituzten erakundeei buruzko ezagutza, laneko
eskubideak eta betebeharrak, jarduera ekonomikoa, lanerako etengabeko prestakuntza eta
ekintzailetza.

Konpetentzien araberako hezkuntzaren ikuspegitik, eskolaren rola ezin da mugatu edukiak irakatsi eta
ikasaraztera, egoera konplexuak ebazteko ezagutza eskuragarriak erabiltzen eta transferitzen ere irakatsi
behar baitu, ikasleak bizitza pertsonalerako, sozialerako, akademikorako eta lanerako prestatzeko.

1.3.5.5. lIkasgaiek ematen duten laguntza oinarrizko konpetentziak lortzeko

Ikasgaiek ematen duten laguntza oinarrizko zehar-konpetentziak eskuratzeko

Konpetentzia sozial eta zibikoak hainbat ikaskuntza-esparrutatik laguntzen du oinarrizko zehar-
konpetentziak lantzen.

Elkarbizitzarako konpetentzia

Konpetentzia sozial eta zibikoko ikasgaien bitartez, gizarte-taldeen ezaugarriak ikasten dituzte ikasleek, eta
talde horietan gogoz eta arduraz parte hartzeko trebetasun giltzarriak eskuratzen dituzte. Aintzat hartu
behar da gizarte-taldeek elkarri eragiten diotela, denboraren poderioz antolatzen direla, eta askotariko
bizikidetza-gatazkak eta tentsioak izan dituztela eta izaten ari direla. Prozedura baketsu eta demokratikoen
bidez esku hartu behar da gatazka horietan.

Norbera izaten ikasteko konpetentzia

Beren burua hobeto ulertzen laguntzen die konpetentzia sozial eta zibikoko ikasgaiek ikasleei, pertsona
errepikaezinak diren aldetik. lkasgai horien bidez, gizartean beste pertsona batzuekin bizi garela ulertuko
dute, eta taldeetan antolatzen garela, helburu askotarikoak izanda maila bakoitzean (familian, eskolan,
auzoan, udalerrian, estatuan eta gainerako mailetan).

Hitzezko eta hitzik gabeko komunikaziorako eta komunikazio digitalerako konpetentzia

Konpetentzia sozial eta zibikoko ikasgaiek komunikatzen eta besterekin hitz egiten laguntzen dute; izan ere,
ekintza horiek egiteko, gainerako pertsonekin eta ingurunearekin lotura eta harreman eraikitzaileak
sortzeko trebetasunak izan behar dira. Horrez gain, beste kultura batzuetara gerturatu eta, ezagutu ahala,
haiek errespetatzeko eta aintzat hartzeko aukera ematen dute. Elkarrekin bizitzeko eta arazoei aurre
egiteko ahalmen eraginkorraren osagaia da komunikazioa, eta bitarteko egokia izan daiteke berdintasuna
landu eta estereotipoak, adierazpen sexistak, etnizistak, arrazistak eta bestelakoak gainditzeko.

Informazioak berebiziko garrantzia du konpetentzia sozial eta zibikoan. Informazioa lortu eta
komunikatzeko ekintzak baliatu behar dira informazio hori bilatu, bildu eta prozesatzeko, eta ekintza horien
bidez izango da norbera konpetentea askotariko testuak sortu eta erabiltzeko, komunikazio-xedearen
arabera.

Ikasten eta pentsatzen ikasteko konpetentzia

Konpetentzia sozial eta zibikoko ikasgaiek hainbat tresna ematen dituzte gero eta autonomia handiagoz
lantzeko gizarte-errealitatearen gaineko azterketa kritiko eta zorrotza. lkasgai horiek lagungarri dira, era
berean, arazoen ikuspegi estrategikoa izateko eta gizarte gero eta globalago honen aldaketak iragarri eta
aldaketa horietara egokitzeko. Datuen azterketa landuta, arrazoibide induktiboa sustatzen dute, gizarte-
egoera eta -gertaeren interpretazioak osatzeko; eta, era berean, arrazoibide hipotetiko deduktiboa
sustatzen dute, haien azalpenak, arrazoi edo kausa anitzekoak, eraiki ahal izateko.

Ekimen eta espiritu ekintzailerako konpetentzia

Pentsatzeko, antolatzeko, buruz ikasteko eta informazioa berreskuratzeko estrategiak lantzen laguntzen
dute konpetentzia sozial eta zibikoko ikasgaiek. Planifikatzeko eta gauzatzeko ekimenak eta erabakitzeko
prozesuak osatzen laguntzen dute. Gizartearen antolaketa eta funtzionamendua ezagutzen eta haren
azterketa kritikoa egiten laguntzen duten aldetik, konpetentziari lotutako ikasketek tresna egokia izan
behar dute gizartea hobetzeko ekintzak eta ekimenak pentsatzeko.

Ikasgaiek ematen duten laguntza diziplina-barneko konpetentziak eskuratzeko

Konpetentzia giltzarri espezifiko batzuk lantzen laguntzen du konpetentzia sozial eta zibikoak, zenbait
ikaskuntza-esparrutatik.

Arterako konpetentzia

Konpetentzia sozial eta zibikoak artearen adierazpenak ezagutzen eta balioesten laguntzen du haren
baitako Ikasgaien bidez, eta haren helburuetako bat da arte-egitatea bera ulertzeko eta hura aztertzeko
ezinbestekoak diren elementu tekniko, estetiko eta adierazgarriak ematea ikasleei. Konpetentzia honen
bidez, halaber, arte-egitatea balioesten da, pertzepzio- eta sentsibilizazio-trebetasunak eskuratzen dira,
artelanekin hunkitzeko gaitasuna garatzen da eta kultura-ondarea balioetsi, errespetatu eta zaintzeko
interesa pizten da.

Zientziarako konpetentzia

Konpetentzia sozial eta zibikoak giza jardueraren espazio fisikoari, eta, besteak beste, eremu geografiko
handiei eta ikaslearen inguruneari erreparatzen die, eta haren elementuak hauteman eta ezagutzeko
ikasgaien bidez, espazio eta paisaia naturalen —benetakoen nahiz irudien bidez adierazitakoen— orientazioa,
kokapena, behaketa eta interpretazioa lantzen du. Horrez gain, gizakiek ingurunean gauzatutako ekintzak
eta ekintza horien ondorioak aztertzea sustatzen du. Ingurunea norberaren nahiz komunitatearen
esparruan zaindu eta babestu beharraz kontzientziatzen ditu ikasleak.

Matematikarako konpetentzia

Konpetentzia sozial eta zibikoko ikasgaiek datu kuantitatiboak ulertzen laguntzen dute. Izan ere, ikasgai
horien osagai dira eragiketa errazak; magnitudeak, ehunekoak eta proportzioak; oinarrizko estatistika-
nozioak; zenbaki- eta grafiko-eskalak; forma geometrikoen erreferentzia- edo ezagutze-sistemak; eta,
halaber, neurri-irizpideak, informazioen kodifikazio numerikoa eta horien errepresentazio edo adierazpen
grafikoa. Horrez gainera, ingurune fisikoaren ezaugarri espazialak, mapak, profil topografikoak eta beste
alderdi asko ezagutzeko bide ematen du. Gizarte-errealitatea deskribatzeko eta aztertzeko erabiltzen baldin
badituzte tresna horiek guztiak, gero eta nabarmenago ikusiko dute ikasleek, hainbat egoeratan, haren
aplikagarritasuna eta funtzionaltasuna.

1.3.6. ARTERAKO KONPETENTZIA

1.3.6.1. Definizioa eta osagaiak

Konpetentziaren definizioa

Hainbat kultura- eta arte-adierazpen ulertzea eta modu kritikoan balioestea, denbora- eta erabilera-
testuingurutan, faktore estetikoek pertsonen eta gizarteen bizitzan duten garrantziaz jabetzeko. Era
berean, arte-hizkuntzak ezagutzea, eta haien kodeak erabiltzea arte-mezuak ekoitzi eta nork bere burua
ekimenez, irudimenez eta sormenez adierazi eta komunikatzeko.

Osagaiak
Honako osagai hauek ditu arterako konpetentziak:

1. Hizkuntza artistikoak adierazteko eta komunikatzeko baliabideak direla ulertzea, haiek
norberaren arte-ekoizpenetan erabiltzea, eta hizkuntza horiek obra artistiko eta kulturaletan
identifikatzea.

2. Arte-produktuak era pertsonal eta arrazoituan sortzea hainbat egoera eta bizi-esparrutan,
emozioak, bizipenak eta ideiak adierazteko, irudikatzeko eta komunikatzeko.

3. Dagozkien denboran eta kulturan interpretatzea arte-adierazpenak eta -ekoizpenak, eta
horietan dauden funtzioak eta erabilerak aztertzea eta bereiztea, pertsonen bizitzan duten
esanahia eta eragina ulertzeko.

4. Gogoetaren eta kritikaren bidez balioestea ondare artistiko eta kulturaleko elementuak,
herrien nortasunaren eta kulturen oinarri diren aldetik, herrien arteko hartu-emanaren,
kulturen arteko elkarrizketaren eta esperientzia partekatuen harian.

1.3.6.2. Konpetentziaren ezaugarriak eta barne hartzen dituen ikasgaiak

Arterako konpetentziaren ezaugarri dira adierazpen kultural eta artistiko askotarikoak ezagutzea, ulertzea,
balioestea eta ikuspegi kritikoz ebaluatzea, haiek aberastasun- eta gozamen-iturri gisa erabiltzea eta
herrien ondare direla ulertzea. Halaber, konpetentzia hori izateko, lengoaia artistikoen teknika, baliabide
eta konbentzio nagusien oinarriak ezagutu behar dira, eta haien kodeak erabili behar dira, adierazpen
ekintzaile, irudimentsu eta sortzaileak egiteko.

Kultura-adierazpenak ezagutu, ulertu, estimatu eta kritikoki balioesteko, adierazpen horien eta gizartearen
—adierazpenaren garaiko pentsamoldearen eta aukera teknikoen— arteko harremanak identifikatu behar
dira, edo, bestela, adierazpenaren eta hura sortu duen pertsonaren edo taldearen artekoak. Arterako
konpetentzia duenak kultura-bizitzan parte hartzeko interesa adierazi behar du, ahalmen estetikoa landu
behar du, eta norberaren komunitatearen eta beste komunitate batzuen kultura- eta arte-ondarea zaintzen
lagundu.

Kultura-adierazpenak era horretan ulertuta, ikasleak pentsamoldeen, korronte estetikoen, moden eta
gustuen bilakaeraz jabetu behar du, eta aintzat hartu behar du zer-nolako garrantzia duten faktore
estetikoek pertsonen eta gizarteen eguneroko bizitzan —batez ere, gaur egunekoan—, eta, zehazki,
irudikapenaren, adierazpenaren eta komunikazioaren esparruetan.

Arterako konpetentzia izateko, pentsaera dibergenteko eta konbergenteko trebetasunak baliatu behar dira,
norberaren eta gainerako pertsonen ideiak eta sentimenduak lantzeko; era berean, ulertzeko eta
adierazteko sorburuak, moldeak eta bideak topatu, eta emaitzak lortzeko prozesuak planifikatu, ebaluatu

eta doitu behar dira. Horrela, bada, arterako konpetentzia izatea baliagarri zaio norberari, adierazpenak
egin eta komunikatzeko, arteen munduko askotariko errealitate eta ekoizpenak hauteman eta ulertzeko,
eta gero eta pertsona jantziagoa izateko.

Halaber, eta jarduera kultural eta artistikoak, maiz, talde-lanean egin behar direla kontuan izanda,
elkarlanerako trebetasunak izan behar ditu ikasleak, azken emaitza jakin bat lortzeko eta gainerako
pertsonen ekimen eta ekarpenak bultzatu eta estimatzearen garrantziaz jabetzeko.

Azkenik, arterako konpetentziak errealizazio pertsonal, akademiko, sozial eta profesionalaren bidea
urratzen laguntzen die ikasleei, konpetentzia horren barruan sartzen baita sentsibilitatea, esperientzia
estetikoa eta pentsamendu sortzailea lantzea, eta proiektuetan beste diziplina batzuekin elkarrekintzan
aritzea, gainerako oinarrizko konpetentziak lantzen diren bitartean.

Konpetentzian sartzen diren ikasgaiak
Batxilergoan, arterako konpetentzia eskuratzen laguntzen dute honako ikasgai hauek:

® Artearen Oinarriak | eta Il

e Artearen Historia 2

o |kus-entzunezko Kultura | eta Il

® Marrazketa Artistikoa | eta Il

e Diseinua 2

e Arte Eszenikoak 2

® Analisi musikala | eta ll

o Musika Hizkuntza eta Praktika 1

e Musikaren eta dantzaren historia 2

e Bolumenal

® |rudia eta Soinua 2

e Adierazpen Grafiko eta Plastikoko Teknikak 2

1.3.6.3. lkasgaien ikuspegia

Arterako konpetentzian sartzen diren ikasgaiak lantzen hastean, aintzat hartu behar da etengabe ditugula
arte-adierazpenak gure inguruan eta pertsonen bizitzan. Alde horretatik, gero eta itxura estetiko
zainduagoan ageri zaizkigu goi-mailako kulturari dagozkion arte-produktuak, hala nola ikusmen-arteen
eremukoak, arte eszenikokoak, musika, dantza eta kontsumitzen ditugun soinu, objektu eta irudi gehienak.

Gizartean ugari dira erreferentzia estetikoak, eta agerikoa da haien presentzia sozializatzeko eta nortasuna
eraikitzeko prozesuetan eta bizi dugun munduari buruz ditugun ideiak osatzeko prozesuetan.
Informazioaren eta komunikazioaren teknologien garapenaren ondorioz, nabarmen aldatu da erreferentzia
estetiko horiek hartzen dituen kultura-testuingurua; izan ere, teknologia horien bidez, masiboki
kontsumitzen dira musika eta irudiak, eta gero eta estuagoak eta aberatsagoak dira arte-adierazpen
askotarikoen (musika, dantza, ikusizko arte eta masa-medioetako bestelako produktuen) arteko elkarketak.

Gaur egun, berebiziko garrantzia du ikasleak arte-esparruetan heztea, artean behar direnen pareko
pentsamendu-gaitasunak behar eta sortzen baitira, helburu artistikoak izan ala ez, eguneroko bizitzan
irudien eta musikaren bidez ematen informazioa erabiltzeko. Arte-jarduerak lagungarri dira sormena,
irudimena, autonomia, pertzepzioa eta alderdi motorra, sentsibilitate estetikoa, adierazpen pertsonala,

pentsamendu kualitatiboa, adimen emozionala, komunikatzeko eta sozializatzeko ahalmena eta beste
ahalmen asko lantzeko, eta ahalmen horiek iragazki gisa erabili behar ditugu ikusizko, musikako,
antzerkigintzako eta bestelako produktuekiko harremanetan.

Arte-hezkuntza, gaur egun ulertzen den moduan, ekoizpen hutsetik harago doa, hau da, hezkuntza horrek
ez du mugatu behar teknika- eta hizkuntza-tresnak irakastera, gerora arte-egitateen kultura- eta gizarte-
dimentsioan murgiltzeko. lkono-elementuek —bai tradizionalek, bai teknologiaren bidez sortutakoek—
garrantzi, dimentsio eta potentzialtasun itzela dute gure gizartean, eta kontsumorako elementu bilakatu
direnez, haiek interpretatzen eta ikuspegi kritikoz aztertzen erakutsi behar zaie ikasleei. lkasleei erakutsi
behar zaie pertsonen ideien, sentimenduen, sinesmenen eta jarreren adierazpen direla arte modu guztiak,
gizabanakoen eta taldeen nortasunaren berri ematen dutela eta, era berean, nortasun horiek osatzeko
tresna ere badirela.

Artearen Historia ikastean, sinbiosi bat lortu nahi da izate edo egitate estetikoaren azterketaren
(artelanaren barne-legeak eta haren forma-egitura, plastika eta gaia behatzearen, aztertzearen eta
interpretatzearen) eta gertakari historiko zehatzaren gaineko ezagutzaren artean (zer egile duen, xedea,
hartzaileak eta alderdi sexualak, ideologikoak, sozialak, ekonomikoak, politikoak eta kulturalak). Hori
horrela, artelanak adimenaren, sormenaren eta giza jardueraren ondoriozko sorkari direla balioetsi behar
da, leku- eta denbora-testuinguru batean sortutakoak, eta denboran iraun dezaketela, gizarte-erabilera eta
-funtzio bat baino gehiago betez, garaiaren arabera.

lkasgelan landu behar dira artearen erabilerak, eta arteak, gizakien kultura-produkzioan txertatzen den
aldetik, bizitzearen esperientziarekin duen lotura zuzena erakutsi behar da, mitifikazioetatik eta
esentzialismoetatik harago. Horrela jokatu behar da gure kulturan artearen eta pertsonen bizitzaren artean
sortu den distantzia handia apurtzeko.

Etapa honetan, funtsezkoa da, ikasleen ikuspegitik, bizi duten kultura hausnartu eta aztertzeko tresnak
jasotzea curriculumean, erreferente estetiko ugari baliatzen baitituzte eguneroko bizitzan; maiz, haien
erabilera akritikoa eginda. Kontuan izan behar da erreferente horiek, adin horretan, eragin nabarmena
izaten dutela sozializatzeko eta nortasuna zein balioak eraikitzeko prozesuetan.

Ikasleak aurreko etapan baino gogoeta helduagoa egiteko moduan dira, eta ondorioz, hobeto uler ditzakete
arte-egitateak, artearen ikuspegia haien bizitzatik eta interesetatik urrun izan baita ordura arte. Artearen
ideia edo ikuspegi hori sistema baten barruan sartzeko modukoa izan behar du ikasleentzat, eta sistema
horrek, gizartearen adierazpen estetikoak eta erabilera, funtzio eta esanahi kulturalak lotzeaz gain, barne
hartu behar ditu ikasleen bizipen eta kezka estetikoak. Bizipen eta kezka estetiko horiek harremanetan
jartzeko espazioak bideratu behar ditu hezkuntza-eremuak, distortsiorik sortu ez eta eskolako kulturaren
eta ikasleek ikasgelatik kanpo bizi duten arte-esperientziaren arteko tartea murriztu dadin.

Horrenbestez, arte-produktu askotarikoak landu behar dira, bai goi-mailako arte-kulturako produktuak,
gaur egun ageri duten aberastasun eta bizitasun handia erakutsita, bai bizitzan ageri diren arte-produktuak.
Finean, musikaren, plastikaren, ikusmen-arteen, arte eszenikoen eta dantzaren adierazpenekiko interesa
piztu behar dute ikasgai hauek ikasleengan, eta ikasleek aurreiritzirik gabe hurbildu behar dute horietara,
beren erreferentzia pertsonalak gainditu eta aberasteko.

Alde horretatik, eta posible den neurrian, lehentasuna eman behar zaio eskura dagoen kultura-eskaintza
baliatu eta obrak zuzenean ikusi edo entzuteari. Hori egitea onuragarria da artea hurbileko testuingurutan
balioesteko, eta kontuan izan behar da horiek izango direla, ziur asko, ikasteko edo lan egiteko lekuak
etorkizunean.

1.3.6.4. Integrazio-egoerak

Konpetentea izateko, modu integratuan erabili behar dira norberak eskuratu dituen baliabideak, erronka
edo arazo diren egoerak ebazteko. Gainditzeko moduko zailtasun-maila izan behar dute arazo eta egoerek,

baina, era berean, ikasleentzat erronka izan behar dute. Askotariko “familia” edo multzotan aurkeztu arren,
antzeko konplexutasun-maila izan behar dute arazoek, eta, ondorioz, parametro paretsuko baliabideak
erabili behar dira haiek ebazteko.

Ikasleen interesguneak hartu behar dituzte kontuan ikaskuntza eta ebaluazioko egoera horiek, eta aintzat
hartu behar dute gazteek nola ikusten eta interpretatzen duten mundua.

Argibide gisa, egoera batzuk azalduko ditugu, arterako konpetentzia eskuratzeko egokiak:

e Eremu pertsonalean, kontuan hartu behar dugu ikasleak sentikor direla beren objektuen eta
entzuten duten musikaren bidez eta haien aisian eta eguneroko bizitzako hainbat esparrutan
adierazten diren kezka eta esperientzia estetikoekiko, eta horiek guztiek lotura handia dutela haien
nortasuna egituratzeko prozesuarekin. Horrenbestez, proposatuko ditugun egoerek sortzaile
izatera bultzatu behar dute ikaslea, eta horien barruan, subjektu autonomoen kontzientzia izan
behar dute, irizpide propioak balia ditzaten mundua interpretatzeko, erabakiak hartzeko eta
irtenbideak lantzeko, irudiak, musika, mugimendua eta bestelako adierazpenak ekoizten
dituztenean. Norberaren ekoizpen horiek, sarritan, ikasleak musika entzun eta ikusizko produktuak
kontsumitu ondoren edo horiekiko hartu-emanean sortzen dira.

e Eremu sozialean, kontuan izan behar dugu ikasleek irudi- eta soinu-euskarriko produktu ugari
kontsumitzen dituztela. Horietako batzuk goi-mailako kultura artistikoaren eremukoak dira, baina
ugari dira, era berean, eguneroko bizitzaren eremukoak, hala nola janzteko modak, musikako azken
joerak, gazteentzako aldizkariak, ikuskizunak, publizitatea eta komunikabideak. Baliabide artistiko
horien erabilera lehenetsi behar dute proposatutako egoerek, eta adierazpen askatasuna, kultura-
aniztasuna eta esperientzia partekatuak balioesteko bide eman behar dute.

e Eremu akademikoan, arte-hezkuntzaren dimentsio sortzailea ahuldu egiten da Batxilergoan, eta
gogoetaren dimentsioa handitzen. Horrenbestez, lehentasunez bultzatuko da, besteak beste,
interpretazio kritikoak egitea, balio kulturalak balioestea, ekintza artistikoen eta estetikoen artean
erlazio konplexuak ezartzeko gauza izatea, norberaren esperientzia estetikoei buruzko gogoeta
egitea, eta arteek nortasuna egituratzeko duten potentzialtasunaren gainean hausnartzeko
gaitasuna izatea.

e Jakina da arteak pertsonen bizitza eta haien ingurune hurbilak eraldatzeko ahalmena duela; beraz,
arterako konpetentzia egokitasunez lantzen baldin bada, hobetu egingo dira gure ikasleen bizitza
pertsonala eta haien bizi-ingurune fisikoak —hezkuntza-eremua izango da, horrenbestez, hobera
egingo duen inguruneetako bat—. Arterako konpetentzia egokitasunez lantzen baldin bada, hobetu
egingo dira ingurune fisikoaren soinuak eta irudiak, ingurune osasungarriak eta atseginak sortuko
baitira, eguneroko jarduera akademikoak egiteko egokiak.

e Lan-eremua jorratzeko, ikasgelan landutako egoerek baliagarri izan behar dute ikasleek modu
kontzientean atxiki daitezen musikarekin, arte eszenikoekin, ikusizko esparruarekin eta gero eta
gehiago lantzen dituzten arte-adierazpenekin. lkasleek ikasgelan eta ikasgelatik kanpo baliabide
ugarirekin konektatzeko duten ahalmena handitzen baldin badugu, handitu egingo dugu, era
berean, ideia berriak sortzeko ahalmena, eta zabaldu egingo dugu haien hazkunde pertsonalerako
bidea.

Konpetentzien araberako hezkuntzaren ikuspegitik, eskolaren rola ezin da mugatu edukiak irakatsi eta
ikasaraztera, egoera konplexuak ebazteko ezagutza eskuragarriak erabiltzen eta transferitzen ere irakatsi
behar baitu, ikasleak bizitza pertsonalerako, sozialerako, akademikorako eta lanerako prestatzeko.

1.3.6.5. Ikasgaiek ematen duten laguntza oinarrizko konpetentziak lortzeko

Arterako konpetentziaren baitako ikasgaiek curriculumaren oinarrizko zehar-konpetentziak eta
konpetentzia espezifikoak lantzen laguntzen dute, ezinbestekoak baitira komunikazioak gauzatzeko,
mundua irudikatzeko, gizartean moldatzeko, sentimenduak adierazteko eta sormena sustatzeko.

Ikasgaiek ematen duten laguntza oinarrizko zehar-konpetentziak eskuratzeko
Hitzezko eta hitzik gabeko komunikaziorako eta komunikazio digitalerako konpetentzia

Ikasgai guztietan gertatzen den moduan, arterako konpetentzia eskuratzeko bitarteko dira komunikazio-
truke askotarikoak baliatzea, komunikaziorako arauak erabiltzea, komunikazio-prozesuak azaltzea eta
ikasgaien hiztegi espezifikoa lantzea. Era berean, konpetentzia lantzeko bitarteko dira lan-prozedurak
transkribatzea, emandako irtenbideei buruz argudiatzea eta artelana balioestea. Berariaz adierazi behar da
ahots-musika eta, oro har, arte eszenikoak oso tresna egokiak direla hiztegi berria ikasteko, gure
erkidegoko bi hizkuntza ofizialak sendotzeko, eta bigarren eta/edo hirugarren hizkuntzen ikasketa
indartzeko.

Gogoan izan behar dugu, halaber, irudiak eta soinua direla informazio- eta komunikazio-euskarri berrien
egitura-ardatz ia bakarra, eta euskarri horiek esperientzia estetikoak biziarazi nahi dizkiotela erabiltzaileari.
Irudiak eta musika ia ezinbestean erabili behar dira aurkezpenak egiteko, argazkiak ordenagailuan
gordetzeko edota mezuak bidali eta jasotzeko. Egile edo autore askoren iritzian, alfabetatze berri eta
ezinbesteko dira, gaur egun, irudiak eta soinua erabiltzeko eta ulertzeko ahalmen horiek, eta arterako
konpetentziaren ikasgaiak landu behar dira esparru horretan konpetentea izateko. Helburua da, azken
buruan, balio estetikoa duten mezuak sortzeko erabiltzea hizkuntza teknologiko-digitala eguneroko
bizitzan, eta teknologiaren erabilera horiek baliatzea soinu eta ikusizko informazioaren lotutako
pentsamendu-prozesuetan. Gaur egun, arte-ekoizpenak berak ere gero eta gehiago baliatzen ditu euskarri
teknologikoak, eta arterako konpetentzia ezinbestekoa da alor horretan.

lkasten eta pentsatzen ikasteko konpetentzia

Norberaren gaitasunaren eta jakintzaren kontzientzia, kudeaketa eta kontrola eskuratzen laguntzen dute
arterako konpetentziaren ikasgaiek; horrenbestez, proiektuen bidezko lana sustatu behar da, ikasleek,
proiektu horien barruan, erabakiak har ditzaten, baliabide egokiak bila ditzaten, eman beharreko urratsei
buruzko gogoeta egin dezaten, erabakiak hartzeko arrazoiak zehaztu eta argudiatu ditzaten, eta, besteak
beste, ikasitakoaren balantzea egin dezaten.

Bide bera urratzen dute arte-proiektuak eta ikerketa gogoetatsuak. Estrategia metodologiko horrek
zalantzan jartzen du artea bat-bateko ekoizpena edo "inspirazio hutsa" denik, ez du artearen lan modua
gainerako lan moduetatik bereizten; horrenbestez, ikasketa-esperientzien eta ezagutza-esparruen arteko
zubiak egiteko aukera ematen du estrategia horrek, eta prozesu esperimentalak eta intuitiboak errazten
ditu. Estrategia horrek, era berean, honako hauek ikasteko aukera ematen die ikasleei: baliabide egokiak
bilatu behar direla, gainerako pertsonengandik ikasi behar dela eta, aurrera egiteko, lankidetzan aritu behar
dela.

Ekimen eta espiritu ekintzailerako konpetentzia

Proiektuak eta, besteak beste, artelanak egiteko prozesuek ekarpen baliagarriak egiten dituzte, haien
hasierako esplorazio-lanari ekiten diotenetik azken produktua ekoizten duten arte, originaltasuna eta forma
berritzaileak bilatzeko, baina, horrez gainera, malgutasunez jokatzen laguntzen dute, modu bat baino
gehiago izan baitaitezke egoera jakin bati aurre egiteko.

Ikasgai horietan, musika, irudiak eta eszena-jardunak baliatzen ditu ikasleak munduan jarduteko, eta horiek
guztiak aztertzean, beste subjektu batekin jartzen da hartu-emanean, musika, irudi eta eszena-jardun

horien sortzailearekin. Ondorioz, pertsonek iritziak eta pentsamendu propioak osatu behar dituzte hartu-
emanaren xedeko dokumentu plastikoa, soinuduna, bisuala edo ikus-entzunezkoa deszifratzean.

Jarduera horien bidez, erabakiak hartzeko, nork bere irizpidea osatzeko eta ideiak eta prozesuak lantzeko
prestakuntza eskuratzen da eta ekimenerako konpetentzia eskuratzeko bidea urratzen.

Proiektu sortzaile bati ekiteko, ezinbestekoa da autonomiaz jokatzea, ekimenak abian jartzea eta hainbat
aukera eta konponbide kontuan hartzea. Erantzun irekiak emateko modua den aldetik, norberaren eta
taldearen aukera anitzak onartzen ditu arte-adierazpenak, autoestimua eta nortasuna indartzen ditu,
emozioak eta afektibitatea lantzen ditu, eta erantzun ireki horiek kudeatzen laguntzen du.

Elkarbizitzarako konpetentzia

Haien sorrerako gizartearen isla dira arte eta produktu bisual, eszeniko eta musikalak, eta beren ekoizpen-
testuinguruei loturik daude. Konpetentzia sozial eta zibikoa lantzen laguntzen dute arte-diziplinek, eta
iraganeko eta garaiko kezka sozialei buruzko gogoeta egiten laguntzen dute.

Praktika artistikoak, gainera, bitarteko dira, besteak beste, diskurtsoak antolatzeko, erantzunak eraikitzeko
eta egoerak problema moduan adierazteko, eta emozio-indar handia eta eraginkortasun sozial itzela
eransten diote alderdi estetikoari. Garrantzi handia du ikasleei adieraztea erantzun, begiratu eta sentitzeko
modu propioak landu behar dituztela, baina horren pareko garrantzia du ikasleei artearen gizarte-
erabilerak ikusarazteak.

Historiak artearen ikuspegi indibiduala nabarmentzen duen arren, artea egitate soziala da maila guztietan.
Alde horretatik, talde-lanerako esparrua izan daiteke arte-ekoizpena, egokia begirunea, elkarbizitza,
tolerantzia eta elkartasuna lantzeko. Era berean, beste hainbat balio landu behar dira arterako
konpetentziaren baitako irakasgaietan, hala nola errespetua, gainerako pertsonen ekoizpenak onartzea, eta
pertsonek eta kulturek munduan moldatzeko eta mundua arteen bidez ulertzeko dituzten molde
askotarikoak balioestea.

Norbera izaten ikasteko konpetentzia

Lan artistikoaren bidez, gure eta gainerako pertsonen sentimenduak araka ditzakegu, era berean,
sentimendu horiek berrirakurri eta berrosa ditzakegu, eta gure esperientzia propiora egokitu. Lan
artistikoek begirada berriak eskaintzen dituzte, errealitatea berrikusteko eta kezkak eta sentimenduak
askatasunez adierazteko aukera ematen dute. Era berean, emozioak kudeatzeko eta nortasuna adierazteko
bideak ematen dituzte.

Ikasgaiek ematen duten laguntza diziplina barneko oinarrizko konpetentzia espezifikoak eskuratzeko

Oinarrizko zehar-konpetentzia guztiak garatzen laguntzeaz gain, oinarrizko konpetentzia espezifikoak
garatzen laguntzen dute, gutxi-asko. Konpetentzia espezifikoak zuzenean daude lotuta curriculumaren
ikasgai jakin batzuekin, baina, ikaskuntzaren planteamendu globalizatzailea oinarri hartuta, haren
garapenean ikasgai guztiek eragiten dutela ulertzen da.

Konpetentzia sozial eta zibikoa

Arte-egitateak ulertzeko, ezinbestean hartu behar dira kontuan haien sorburuko kultura eta produkzio-
testuingurua, hau da, balioak eta, besteak beste, alderdi ekonomikoak, ideologikoak, teknikoak, erlijiosoak
eta zientifikoak. Gizartea aztertzeko bitartekoa izan behar dute arteek eta garaiko musikaren eta produktu
bisual eta eszenikoen ekoizpenek. Gizartera gerturatu eta haren irakurketa kritikoa egiteko aukera eman
behar dute. Konpetentziaren baitako ikasgaiek, hortaz, ikuspegi horretatik landu behar dituzte arte-
egitateak, eta, balio formal eta estetikoak lantzera mugatu gabe, konpetentzia sozial eta zibikoa garatzen
lagundu behar dute.

Matematikarako konpetentzia

Matematikaren baliabideak eta pentsatzeko modua baliatu behar izaten dira proiektu artistiko askoren
arazo teknikoak konpontzeko. Konpetentzia honen baitako ikasgaiek matematikarako konpetentzia lantzen
laguntzen dute, espazioa irudikatzeko sistema jakin batzuk sortuta —hala nola, forma geometrikoak
marraztekoak, era guztietako objektuak diseinatzekoak, neurriak eta posizioak baliatzekoak formen arteko
erlazioak ulertzeko, eta, pertsonen eta objektuen kokapen espaziala zehaztekoak—, musika-diskurtsoen
denbora-irudikapena eginda, eta musikaren funtsezko elementuetan proportzioak, bitarteak eta simetriak
erabilita.

Hizkuntza- eta literatura-komunikaziorako konpetentzia

Hizkuntza-komunikaziorako konpetentzia lantzen laguntzen da ikasgai horietan sortzen den arte-ekoizpen
gehienaren bitartez. Arte-ekoizpen hori osatzen dute soinuen, koloreen, formen eta mugimenduaren
erregistroek eta arte-ekoizpen horretan guztiz integraturiko ahozko eta idatzizko hizkuntzek. Hizkuntza
landu behar da musika- eta eszena-ekoizpen ugaritan, garaiko artearen adar ugaritan eta produktu estetiko
askotan (publizitatean, bideojokoetan, komikietan eta beste produktu askotan).

Hizkuntzaren alderdi denotatiboa lantzeaz gain, haren alderdi poetikoa, erretorikoa, sinbolikoa eta beste
zenbait alderdi lantzen dira musikari hitzak jartzean, arte eszenikoetarako testuak sortzean eta produktu
estetikoetan testuak txertatzean. Jarduera horiek eginda, bereziki landu eta garatzen dira, hizkuntzaren
bidez, pentsamendu emozionala, adimen kualitatiboa eta sentsibilitatea.

1.3.7. KONPETENTZIA MOTORRA

1.3.7.1. Definizioa eta osagaiak

Konpetentziaren definizioa

Autonomiaz, izaera kritikoz, sormenez eta adierazkortasunez lantzea norberaren, gainerako pertsonen eta
ingurune fisiko eta kulturalaren jardun-eremu motorreko egoerak, eta jokabide motorra lantzen laguntzen
duten jakintzak, prozedurak eta jarrerak barneratzea, jarduera fisikoa eta kirola egiteko ohiturak hartu eta,
bizimodu osasungarri batean oinarrituta, ongizate osoa lortzen laguntzeko.

Osagaiak
Honako osagai hauek ditu oinarrizko konpetentzia motorrak:

1. Jokabide motor autonomorako gaitasun eta trebetasun fisikoak lantzea, eta horretarako,
ohikotasunez egitea, banaka nahiz taldean, jarduera fisikoak, ludikoak eta kirolak, ongizate
pertsonala eta soziala bermatzeko.

2. Jokabide motorra erabiltzea norberaren kultura-nortasuna sendotzeko, herriaren balioak
indartzeko, eta kulturartekotasuna eta intrakulturalitatea onartu eta balioesteko.

3. Gorputza naturaltasunez edo intentzioz erabiltzea komunikatzeko eta sormena, afektua eta
ulermena adierazteko.

4. Eguneroko bizitzan modu kontzientean barneratzea jarduera fisikoaren adierazpen guztiak,
osasuna osotasunean zaintzeko eta hobetzeko eta bizitza orekatua izateko osagai
ezinbestekoa den aldetik, eta hari lotutako alderdi intrintsekoak eta estrintsekoak
identifikatzea.

1.3.7.2. Konpetentzia motorraren ezaugarriak eta barne hartzen dituen ikasgaiak

Oinarrizko konpetentzien araberako ikuspegi pedagogikoan, pertsona da hezkuntza-ekintzaren objektua;
beraz, Gorputz Hezkuntzak ere lekua izan behar du ikuspegi horretan, pertsona baita, bere osotasunean,
egiaz hezi daitekeena.

Oinarrizko konpetentzia guztiak lantzen laguntzen du konpetentzia motorrak; izan ere, ahalmen eta
trebetasun fisikoak lantzen ditu, jokabide motorraz baliatzen da pertsonen nortasun kulturala eta herriko
balioak indartzeko, komunikatu eta adierazteko erabiltzen du gorputza, eta ariketa fisikoa txertatzen du
eguneroko bizitzan, osasunaren mesedetan.

Konpetentzia motorra lantzeko ardatz oinarrizkoak dira gorputza, bere dimentsio guztietan, eta jokabide
motor autonomo eta zehatza. Hezkuntza-edukien bitartez, oinarrizko hainbat ezagutza, prozedura eta
jarrera eskuratu, erabili eta landu behar dituzte ikasleek; mugimenduaren kulturan parte-hartze
emantzipatua eta gogobetegarria izateko, estereotipo eta bereizkerietatik aldendutako bizitza aktiboa eta
osasungarria izateko, ongizate psikosoziala iristeko, eta pertsonekiko eta ingurunearekiko hartu-emanak
eta elkarreragina hobetzeko bizitzaren esparru guztietan.

Inguruneko informazioa hauteman behar du jarduera fisiko bat egiten duen pertsona orok,
subjektibotasuna eta esperientzia baliatu behar ditu informazio hori aztertzeko, egoera eta testuinguru
sozialari egoki zaizkion erabakiak hartu behar ditu, eta erabaki horiek betetzen saiatu behar du. Era berean,
etengabe egokitu behar du ekintza egitean gertatzen diren aldaketetara.

Kontuan izan behar da jarduera fisikoak, berez, adierazpen kulturalak direla, kultura jakinetan sortu eta
garatutakoak, eta kultura horien balioak eta ideiak barneratzen dituztenak. Alde horretatik, gizartearen
kultura fisikoaren osagai dira jarduera fisikoak, eta kultura horren jokabide-ereduak adierazten dituzte.

Gizarte guztietan egiten dira jardun edo ariketa fisikoak, eta jardun horien esparru dira, besteak beste,
osasuna, aisia eta jolasa, kultura-errituak, ikuskizunak, komunikabideak eta hezkuntza formala eta
informala. Gure gizartearen ondare motorraren eta kulturalaren osagai dira jarduera horiek guztiak, eta
garrantzi handikoa da, beraz, haien aniztasuna eta aberastasuna zaintzea. lzan ere, anitzak dira jarduera
fisikoen egoera eta testuinguru askotarikoak, eta anitzak dira, era berean, jarduera horien ezaugarri
sozialak. Alde horretatik, jarduera fisikoak aztertzean, kontuan hartzekoak dira, besteak beste, jarduera
horiek egiten dituztenen ezaugarriak, jarduerak egiteko lekuak eta uneak, jardueretan erabiltzen diren
produktuak eta produktu horien kontsumoa.

Gorputz Hezkuntza bide oso egokia da konpetentzia motorraren alderdi sozioemozionala lantzeko eta
garatzeko; batetik, jolas- eta bizipen-izaera duelako, eta bestetik, talde heterogeneo baten barruan sortzen
diren giro, testuinguru eta ingurune askotariko eta aldakorretako etengabeko ikaskuntza-egoerak baliatzen
dituelako.

Adierazpen korporal eta dramatikoek alderdi ludikotik lantzen dute jarduera fisikoaren dimentsio
sozioemozional hori. Nork bere burua eta norberaren emozioak ezagutzea eta ulertzea da gainerako
pertsonen sentimenduak ezagutu eta ulertzeko bidea, eta bide hori urratu behar da, era berean,
harremanak izan eta elkar ulertzeko, helburu komunak lortu eta gatazkak konpontzeko bitartekoak diren
aldetik.

Dimentsio sozioemozionalaren alderdi dira egoera emozionalak ezagutzea, hautematea eta erregulatzea,
nork bere burua motibatzeko gai izatea, besteren emozioak onartzea eta harremanak kontrolatzea. Bestela
esanda, zerikusia dute nork bere buruaren kontzientzia izatearekin eta nork bere burua erregulatzearekin,
motibazioarekin, enpatiarekin eta trebetasun sozialarekin. Konpetentzia motorra lantzeak eragin
nabarmena du eguneroko bizitzaren alderdi askotan; izan ere, lagungarri da norberaren gatazkak eta lan-
gatazkak gainditzeko eta konpontzeko, jokabide antisozialak eta kaltegarriak prebenitzeko, pertsonekiko
harremanak hobetzeko familian eta eremu afektibo, sozial eta profesionalean, osasun fisiko ona izateko eta
geure buruarekin eta ingurunearekin harmonian bizitzeko behar den ongizate psikosoziala erdiesteko.

Jarduera fisiko guztiek dute eraginen bat, handiagoa edo txikiagoa, pertsonaren osasun-dimentsio
guztietan, baina berariaz dira nabarmentzekoak ariketa fisikoan oinarritzen diren jarduerak —hau da,
luzaketak, gimnastika-ariketak, karrera-entrenamenduak, muskulazio-ariketak, erlaxazioa eta ildo horretako
ariketak—, oso egokiak baitira bizimodu osasungarria eta aktiboa izateko. Jarduera horiek ugari eta
askotarikoak dira gure gizartean, eta pertsonaren hainbat alderdi lantzea da haien xedea. Alde horretatik,
jarduera fisiko askotarikoak egin eta gozatu behar dituzte ikasleek, horiek izango baitira gerora izango
dituzten ohitura aktiboen eta egingo dituzten jardueren oinarriak. Konpetentzia motorrak ageriko eragina
du osasun-politika arrakastatsua eta iraunkorra egituratzeko, eta horrek eragin zuzena izango du herriaren
"osasunean".

Hortaz, ikasleak bizitza aktibo aberasgarri eta osasungarria izateko heztea da eskolak ikasgai honetan
egingo duen lan hezitzailearen oinarrizko helburua, eta lan horren oinarrizko ardatzak gorputza eta
jokabide motorra izango dira, haien alderdi eta esanahi guztiak aintzat hartuta.

Konpetentzia motorraren osagaiak aztertu ondoren, agerikoa da erreferentzia funtsezko hau baliatu behar
dela ikasgaiaren curriculuma osatu eta garatzeko: gizartean mugimenduaren kultura inklusiboa ezarriko
dela bermatzea. Kultura horrek jarduera fisikoa txertatu eta egonkortu behar du gizartean, eta xede hori
lortu behar da bizimodu aktibo eta osasungarriak duen balioaz jabetu ondoren, pertsona guztien ongizatea
bermatu eta herriaren nortasuna eta balioak adieraziko dituen aldetik.

Konpetentziak barne hartzen duen ikasgaia

Batxilergoan, konpetentzia motorra eskuratzen laguntzen du Gorputz Hezkuntzaren ikasgaiak.

1.3.7.3. Ikasgaiaren ikuspegia

Eduki espezifikoak, irakasteko eta ikasteko metodologia eta ebaluazio-ikuspegia baliatzen ditu Gorputz
Hezkuntzaren ikasgaiak konpetentzia motorra lortzeko.

Konpetentzia motorraren maila gorena iristeko, batera eta koordinatuta baliatu behar dira jakintzak,
prozedurak eta jarrerak. lkasgaia prozeduretan oinarritzen denez, ikasleak gogotsu eta modu aktiboan
parte hartu behar du, ekintzaren bidez landuko baititu konpetentziak. Jokabide motorrak hobetzeko,
ezinbestekoa da ezagutzak baliatzea eta egoera bakoitzean jarrera egokia izatea, hau da, adierazpenezko
edukiak eta jarrera-edukiak lantzea. Ekintzak eginez hartzen dute horiek guztiek zentzu betea.

Konpetentzia motorra lantzeko behar dituzten ezagutzak eskuratzeko, ikasgaiaren curriculum-edukiak eta
curriculumeko gainerako ikasgaietako edukiak garatuko dituzte ikasleek, eta informazioa bilatzeko,
hautatzeko, aztertzeko eta ebaluatzeko prozesu kontzienteak landuko dituzte; hortaz, ikasleek eginkizun
aktiboa izango dute beraien ezagutzak eraikitzeko eta eguneratzeko prozesuan. Ezagutza bilatzeko prozesu
horren bidez, gure kultura-testuingurua ezagutzeko urratsak emango ditu ikasleak, eta herriaren kulturan
eta nortasunean barneratzeko aukera izango du.

Edukiak modu sistematikoan eta orekatuan antolatu behar dira mailaz maila, eta, haien bidez, esperientzia
motor ugari eta askotarikoak biziko ditu ikasleak. Esperientzia horiek izango dira, ikaslearentzat, jarduera
fisikoak egin eta bizimodu aktiboa izateko gaitasunaren oinarria. Edukiak era horretan antolatzeko, hainbat
faktore hartu behar dira kontuan, hala nola ikasleen ezaugarriak, interesak eta motibazioak, ikastetxeen eta
haien testuinguruaren aukerak, eduki multzoetan jaso behar diren jarduerak —egoera eta eginkizun motor
askotarikoak landu behar dira—, jarduera motorren balio kulturala, zehar-konpetentziak —komunak eta
ikasgaiaren berariazkoak— lantzeko aukerak, eta ikasitakoa bizitzako hainbat egoeratara transferitzeko
aukerak.

Lehen Hezkuntzan eta, batik bat, etapa horretako lehen mailetan, ekintza hezitzaileak bereziki
nabarmenduko ditu ingurune fisiko egonkorretan egiten diren jarduera fisikoak eta, batik bat,
psikomotrizitate-egoerak edo egoera indibidualak lantzen dituztenak. Etapa horretako azken urteetan,
arian-arian, beste jarduera mota batzuk landuko dira. lldo horretatik, gero eta gehiago landuko dira egoera
soziomotorrak nabarmentzen dituzten jarduera fisikoak eta ingurune fisiko ezegonkorretan egiten direnak,
ingurune fisikora egokitzeko premia dakartenak. lkasleen beharrizanak, interesak eta bizipenak hartu behar
dituzte kontuan proposatzen diren jarduerek. lkasleen lan-erritmora egokituko dira jarduerak, eta haien
esperientziak eta jakintzak integratzeko ahalegina egingo da. lkasleen garapen-faseari egokitutako
zailtasuna izan behar dute Lehen Hezkuntzan planteatutako egoera motorrek, eta pixkanaka handitu behar
da egoera horien zailtasuna, haien eboluzioaren arabera.

Derrigorrezko Bigarren Hezkuntzan, aurreko etaparen jarraipena egin behar du Gorputz Hezkuntzak.
Etengabeko ikaskuntza horretan, gero eta zailtasun-maila handiagoko ikaskuntzak landuko dira. Arian-arian,
helduarorako prestakuntza ematen duten egoerak txertatu behar dira, modu adierazkor eta erakargarrian.
Era berean, jarduera fisikoen azterketa kritikoa egiteko gaitasuna landu behar da, pixkanaka-pixkanaka.

Saioen metodologiak egokia izan behar du lortu nahi diren hezkuntza-xedeak betetzeko. lkasteko giro
egokia sortzea izango da irakaskuntza-ekintzaren xedea, eta hartu-emanak izateko aukera eman behar die
ikasleek, egoera eta testuinguru askotan. Xede hori lortzeko, jarduera hezitzaileekin lortu nahi diren
helburuen berri emango zaie ikasleei, eta prozesura bideratuko dira proposamen didaktikoak, ezarritako
helburuak lortzeko bitartekoa izan dadin.

Jarduerak eta egitekoak proposatzen direnean, argitasunez eta ondo antolatuta eman behar zaie
informazioa ikasleei, erraz uler dezaten. Beharrezko irizten baldin bada, eginkizuna betetzeko informazio

funtsezkoari erreparatzen lagunduko zaio ikasleari, esku-hartze hezitzailearen bidez. Irakasleek arreta
bereziz landuko dituzte arrakastaren eta porrotaren alderdi afektibo eta emozionalak, eta, praktikaren
bidez, lan egingo dute ikasleekin, bidean aurrera egiteko eta ikasteko baliabide berriak deskubritu ditzaten.
Alde horretatik, helburu lorgarriak jarri behar dira ikasle guztientzat, eta indargarri positiboak ezarri behar
zaizkie iritsitako lorpenei. Lorpen horien bidez, portaerak gero eta eraginkorragoak izango dira eta
aurrerapenak egingo dira ikaskuntza-prozesuan. Bizitakoa disfrutatzen laguntzen dute lorpenek, eta
pertsona guztien inklusiorako bidea zabaltzen dute.

Hezitzaileak, proposatutako jardueren ezaugarriak aintzat hartuta, ikasleen jokabideak orienta ditzake; era
berean, egoeraren edo egitekoaren ezaugarriak alda ditzake, jardueretan adierazten diren jokabideak
aldatzen saiatzeko.

Bizitzan jarduera fisikoak eta kirola garrantzizkoak dituztela jakin behar dute ikasleek. Hori ikasteko,
indarrean den mugimenduaren kultura berritu eta eraldatzeko proiektu baten moduan planteatu behar da
ikasgaia. Proiektu horren helburua izango da jarduera fisikoaren beharrizan hori dutela barneratzeko
aukera bat ematea genero eta ezaugarri orotako ikasleei, bizitza aktiboa, autonomoa eta gogobetea
lortzeko bitartekoa den aldetik, eta proiektuaren xede izango da, era berean, ikasleek helburu hori lortzeko
behar dituzten konpetentziak eskuratzea eta lantzea. Horrekin batera, ikasteko gogoa piztu eta sustatuko
da ikasleengan, eguneroko bizitzan modu kontzientean txerta dezaten jarduera fisikoa.

Beharrizanaren eta balioaren kontzientzia hori sortzeko, eta, ondorioz, hari atxikitako konpetentziak
eskuratzeko eta lantzeko, ezinbestekoa izango da pertsonek eta taldeek ezagutzeko, bizitzeko eta aritzeko
jarduerak egitea, behaketak egitea, hartu-emanak izatea, esperimentatzea, arakatzea, ikertzea eta
berritzea; eta hori guztia hezkuntza-giro inklusibo, gogobetegarri eta egoki batean egin behar da, ikaslea
erdigunean jarrita.

Ikasteko, esperimentatzeko eta hartu-emanak izateko aukerak izan behar dituzte ikasleek, eta, alde
horretatik, irakasleen egitekoa da egoera ugari planteatzea eta testuinguru askotarikoetan integratzea
irakasteko eta ikasteko prozesua, bai hezkuntza formalaren esparruan, bai hezkuntza ez formalaren
esparruan. Egoera horiek egokiak izan behar dute egiazko ikaskuntza lantzeko, eta ikasleen bizimoduan
eragin behar dute, bizitzaren hainbat esparrutan.

Jolasak eta kirolak dira ikasleentzat giro hezitzaile inklusiboa eta gogobetegarria lortzeko tresna nagusia.
Horretarako, ikuspegi ludikotik landu behar dira haien adierazpen eta testuinguru askotarikoak. Biak tresna
egokiak dira ikasleak egoera fisiko onean izan behar dutela jabe daitezen eta portaera motor autonomoa
izateko behar dituzten ahalmen eta trebetasun fisikoak landu ditzaten.

Gure herriko joko tradizionalek herriaren ondare eta nortasun kulturala adierazten dute, eta kontzientzia
kulturala garatzen laguntzen digute. Beste kultura batzuetako jokoek eta gorputz-adierazpenek eta
nazioarteko jokoek kulturarteko hezkuntza indartzen dute, eta ondorioz, aberastu egiten dute ikasleen
kultura.

Ikasleen konpetentzia sozioemozionala lantzen dute adierazpen dramatiko eta korporaleko jolasek.
Norberaren ezagutza eta ulermena zein norberaren emozioak oinarri hartuta, gainerako pertsonen
sentimenduak ezagutzen eta ulertzen ditugu jolasaren bidez, eta, finean, pertsonekin harremanetan jartzea
eta elkar-ulertzea lortzen dugu, helburu komunak erdietsi eta sortzen diren gatazkak gainditzeko.

Ikasleei ariketa fisikoak eta kirolak proposatu aurretik, kontuan izan behar da Euskal Herriko ingurune
naturalak aukera handiak ematen dituela bizi-estilo aktiboak bizitzeko eta lantzeko, eta kontuan izan behar
da, era berean, ingurune horretan jarduera fisikoak eta kirolak egiteko tradizio errotu eta zabaldua duela
herri honek.

Gorputzaren jardueraren adierazpen horiek guztiek baliagarri izan behar dute eguneroko bizitzan jarduera
fisikoak egiteko, osasunaren alderdi guztiak hobetzeko eta bizitza orekatua izateko.

Irakasleak gidari eta baliabide izango dira, eta ikasleekin izaten dituzten hartu-emanetan, ikaslearen rol
aktiboa indartuko dute, eta laguntza emango diote ikasleari bere kabuz deskubritu dezan bizi-estilo
aktiboak duen balioa. Era berean, bere gorputza eta bere jokabide motorrak ebaluatzen eta kudeatzen
lagunduko diote, autonomiaz eta sormenez elkarreragin dezan ingurunearekin, eta osasun eta ongizate
emozionaleko parametroetan kudea ditzan egiten dituen jarduera fisikoak eta kirolak. Kontzeptuen eta
praktikaren arteko loturak egiten lagunduko du irakasleak, ikaskuntza esanguratsuak sustatuko ditu, ikasten
nola ikasi behar den irakatsiko du, eta askotariko metodologia osagarriak erabiliko ditu, ikasleen
partaidetza indartze aldera.

Ikasteko prozesua erraztea eta ikasleek jarduera fisikoak egin ditzaten sustatzea dira Gorputz Hezkuntzako
hezitzailearen egiteko nagusiak. Irakasleak, ikasgai honetan, jarduera fisikoen praktikak ezagutaraziko ditu,
proposatutako jarduerak egiten lagunduko du eta ikasleek konpetentzia motorra gara dezaten sustatuko
du.

Ikasleei zer jarduera fisiko proposatuko zaien erabakitzea da irakaslearen egiteko nabarmen bat. Erabaki
hori hartzeko, aintzat hartu behar ditu, batetik, jardueraren beraren ezaugarriak eta funtzionamendua —
kokapena, egitekoa, materiala, espazioa, denbora eta hartu-emanen nolakotasuna, besteak beste—, eta
bestetik, jarduera fisikoaren alderdi sozialak, eta batik bat, ikasleen, ikastetxearen eta jarduera hartuko
duen herriaren alderdi sozialak; hau da, irakasleak kontuan izan behar du jarduera zer errealitate
konkretuan egingo den.

Ebaluazio-prozesuan, ebaluatu behar da ea ikaslea jabetu den bere eguneroko bizitzan jarduera fisikoak eta
kirolak egiteko premiaz, eta ebaluatu behar da, era berean, hori egiteko konpetentziak ote dituen. Alde
horretatik, ebaluazio-prozedura hezigarriak eta etengabeak erabili behar ditugu, irakasteko eta ikasteko
jarduerekin batera. Ebaluazio modu hori erabilita, ikasleek beraien gabeziak eta mugak ezagutu eta
zuzenduko dituzte. Hori horrela, informazio egokia eman behar die irakasleak ikasleei hezkuntza-prozesuan
zehar, ikasleei kalifikazio bat jartzera mugatu gabe.

Ikasleak ebaluatzeko, planteatzen diren jardueretan ezinbestekoa izan behar du arrazoitzea eta ikaskuntza
esanguratsuak egitea, eta jarduera horiek aukera eman behar dute zenbait testuingurutan ebaluatzeko
ikasleak zer ezagutza, prozedura eta jarrera eskuratu behar dituen, bizi-estilo aktibo bat egin ahal izateko.
Era berean, ikasleen lan pertsonala ezagutu eta balioesteko ebaluazio-estrategiak diseinatu behar dira.
Ikaskuntza-emaitzak ez ezik, ikasleak emaitza horiek lortzera eraman dituzten prozesuak ere ebaluatu
behar ditugu.

Ikasleek modu kontzientean parte hartu behar dute ebaluazio-prozesuan, nekez izan baitaitezke, parte
hartu ezean, ebaluazioaren hobekuntza-eragile. lkasleak ebaluatzen ditugu ikaskuntza-prozesuaren zer
lekutan dauden, non egon beharko luketen eta oraindik zer bide egin behar duten jakiteko.

Jarduera fisikoek eta kirolak eragin zuzena dute, egiaz, ikasleen portaera aktiboko ereduen sorreran. Alde
horretatik, ikastetxeak eta haren inguruneak ematen dituen aukerak balia ditzakete Gorputz Hezkuntzako
irakasleek eta gainerako irakasleek bizitza aktibo eta osasungarriaren aldeko lan hezitzailea indartzeko.
Helburua da ikasleek bizitza sedentariorik ez izatea, Gorputz Hezkuntzako eskoletatik harago.

Irakasleen arteko elkarlanarekin batera, familien laguntza bilatu behar da jarduera fisikoak eta kirolak
sustatzeko irakastorduetatik kanpo. Jarduerek ikuspegi hezitzailea izan behar dute eta ekintza
hezitzailearen jarraipena izan behar dute; beraz, xede hori lortzeko, jarduera fisikoek lotura egokia izan
behar dute irakaskuntza-jarduerekin.

1.3.7.4. Integrazio-egoerak

Konpetentea izateko, modu integratuan erabili behar dira norberak eskuratu dituen baliabideak, erronka
edo arazo diren egoerak ebazteko. Gainditzeko moduko zailtasun-maila izan behar dute arazo eta egoerek,
baina, era berean, ikasleentzat erronka izan behar dute. Askotariko "familia" edo multzotan aurkeztu arren,

antzeko konplexutasun-maila dute arazoek, eta, ondorioz, parametro paretsuko baliabideak erabili behar
dira haiek konpontzeko.

Ikasleen interesguneak hartu behar dituzte kontuan ikaskuntza eta ebaluazioko egoerek, eta aintzat hartu
behar dute nola ulertzen eta interpretatzen duten mundua Lehen eta Bigarren Hezkuntzako gazteek.
Ikasleek ez dute mundua berdin ulertzen eta interpretatzen Lehen Hezkuntzan eta Bigarren Hezkuntzan;
beraz, interesguneek eta ikaskuntza- eta ebaluazio-egoerek ere desberdinak izan behar dute batean zein
bestean.

Argibide gisa, egoera batzuk azalduko ditugu, konpetentzia motorra lantzeko egokiak:

Maila pertsonalean, proposatutako egoerek egokiak izan behar dute ikasleek ahalmen eta trebetasun
fisikoak gara ditzaten, emozioak erregulatzeko gaitasuna landu dezaten, beraien buruak motibatzeko
gaitasuna gara dezaten, gainerako pertsonen emozioak aitor ditzaten eta harremanak kontrola ditzaten.
Horrez gainera, ikasleek komunikazioa, adierazpena eta sormena naturaltasunez edo intentzioz lantzeko
egoerak proposatuko dira. Proposatutako egoerek, era berean, aintzat hartuko dituzte osasuna eta
elikadura osasungarria, drogen kontsumoak organismoan eta pertsonen portaeran eragiten dituzten
ondorio toxikoak, bizimodu aktibo eta osasungarriak, jarduera fisikoaren alderdi hedonista, eta
autokontzeptu fisikoari eta ongizate psikologikoari loturiko arazo-egoerak.

Maila sozialean, bizimodu sedentario eta ez-osasungarrien eraginak aztertuko dira, jarduera fisikoaren eta
kirolaren indar inklusiboa nabarmentzeko. Horrez gainera, kulturen arteko harremanak, kulturen barne-
ikuspegia eta horien balioa nabarmenduko dira, jarduera berritzaileak eta ikerketa ezagutzeko egoerak
proposatuko dira, eta munduan gaurkotasun handikoak diren jarduera fisikoak eta kirolak aztertuko dira.

Maila akademikoan, ikastetxearen eskolako eta eskolatik kanpo testuinguruetan egiten diren jarduera
fisikoak eta kirolak proposatuko dira, eguneroko bizitzan ohitura osasungarriak izaten laguntzen dituzten
egoerak landuko dira —besteak beste, gorputzaren jarrera heztea, erlaxatzea, arnasa kontrolatzea, eta
garbitasun arauak betetzea—, eta bizimodu aktiboak eraikitzeko prozesuan eman beharreko urratsak
erakutsiko dira.

Lan-eremuan, proposatutako egoerek agerian utzi behar dute zer-nolako eragina duten bizimodu aktibo
eta osasungarriek jarduera profesionalean eta laneko istripuen sorreran eta estresean; horrez gainera,
enpatia, asertibitatea, errespetua eta gizarte-trebetasunak lantzeko egoerak proposatu behar dira,
gatazkak konpontzen eta helburu komunak garatzeko lankidetza indartzen dutenak.

Konpetentzien araberako hezkuntzaren ikuspegitik, eskolaren rola ezin da mugatu edukiak irakatsi eta
ikasaraztera, egoera konplexuak ebazteko ezagutza eskuragarriak erabiltzen eta transferitzen ere irakatsi
behar baitu, ikasleak bizitza pertsonalerako, sozialerako, akademikorako eta lanerako prestatzeko.

1.3.7.5. Konpetentzia motorrak ematen duen laguntza oinarrizko konpetentziak
lortzeko

Ikasgai honek izaera ludikoa du, bizipenetan oinarritzen da eta testuinguru eta egoera askotarikoak lantzen
ditu; horrenbestez, egokia da etapa honetan zehaztu diren oinarrizko zehar-konpetentziak eta diziplina
barneko konpetentziak eskuratu eta lantzeko.

Ikasgaiek ematen duten laguntza oinarrizko zehar-konpetentziak eskuratzeko
Hitzezko eta hitzik gabeko komunikaziorako eta komunikazio digitalerako konpetentzia

Konpetentzia motor eta sozioemozionalaren funtsezko elementua da komunikazioa. lkasleek emozioak
adierazteko, ingurunean harremanak izateko eta ingurunea bera ulertzeko premia dute.

Gorputz Hezkuntzak komunikazio-harreman ugari lantzen ditu ikuspegi ludiko batetik, eta hori oso egokia
da banaka eta taldean garatzeko lengoaia anitzeko komunikazio-trebetasunak.

Jolasteko, kirolean aritzeko eta adierazpen dramatiko eta korporalak lantzeko, ezinbestekoa da gorputza
jokabide motor baten arabera mugitzea, eta ikasleak, jarduera horiek egiten dituenean, zer emozio bizi
dituen identifikatu eta ulertu behar du, eta hitzezko eta hitzik gabeko baliabideez komunikatu behar ditu.
Ikasleak, era berean, komunikazioak lantzean eta besteri entzutean, gainerako pertsonen emozioak
hauteman behar ditu. Alde horretatik, pertsonekiko harreman emozionalak ezarri behar ditu, egoerak beste
ikuspuntu batetik hautemateko eta gatazketan erabakiak hartzen lagunduko duten helburu komunak
garatzeko.

Gorputz Hezkuntzaren ikasgaiak informatikako eta ikus-entzunezko teknologia berriak baliatzeko aukera
ematen du, haiek proiektu sortzaileetan erabilita, baliabideak eta informazioa eskuratzeko eta irakasteko
eta ikasteko prozesuetan sakontzeko. Orobat, haien bidez, jarduera fisiko eta kirolen proposamen berriak
ezagutu daitezke, bizimodu aktibo eta osasungarriagoak iristeko.

Ikasgaiak, azkenik, aukera ematen du ikuspegi kritiko batetik aztertzeko komunikabideek gorputzaren,
jarduera fisikoaren eta kirolaren gainean zabaltzen dituzten mezuak eta estereotipoak.

Ikasten eta pentsatzen ikasteko konpetentzia

Gorputz Hezkuntzako ikasgaian lantzen dituen egoeren bidez, helburu lorgarriak ezarri eta ikaskuntzaren
gaineko erantzukizuna hartzeko aukera du ikasleak. Helburu horiek ezarrita, testuinguru eta egoera
aldakorretan erabiliko ditu bere ezagutzak eta trebetasunak. Horrenbestez, informazioa bilatu eta ulertu
behar du, hausnartu eta arrazoitu egin behar du eta sormenez jokatu behar du, eta horrek guztiak
erabakiak hartzen lagunduko dio.

Elkarbizitzarako konpetentzia

Balioetan hezten laguntzen du Gorputz Hezkuntzak, harremanak kontrolatzeko gizarte-trebetasunak
eskuratzen irakasten baitigu; era berean, elkarlanerako, lankidetzarako eta bizikidetzarako jarraibideak
ematen dizkigu, eta horiek guztiak egokiak dira, bai hezkidetza eta genero-berdintasuna lantzeko, bai
gatazkak arrazoiaren bidez eta bide baketsuetatik konpontzen trebatzeko.

Bertako joko tradizionalek eta gorputz-adierazpenek, eta beste kultura batzuetakoek, kultura-aniztasuna
errespetatzeko jarrera sustatzen dute, herriaren kultura-nortasuna eta kultura horren balioa ezagutzen eta
ulertzen laguntzen dute, eta gure kultura aberasten dute.

Ekimen eta espiritu ekintzailerako konpetentzia

Ikasgaiak jolas, konfiantza eta lankidetzako inguruneetan lantzen ditu irakasteko eta ikasteko egoerak, eta,
haien bitartez, ekimenaren eta ekintzailetzaren alderdiak hezi daitezke.

Konpetentzia motorra lortzen laguntzen da proiektu sortzaile eta berritzaileak landu eta inplementatuta,
baldin eta horien helburua baldin bada eskola-ingurunean eta eskolatik kanpo kudeatzea ikasleen gorputz-
eta kirol-jarduerak, eta haien ahalmenak eta trebetasunak hobetzea.

Norbera izaten ikasteko konpetentzia

Adimen emozionala garatzeko aukera handiak ematen ditu ikaskuntza ikasgai honek. Eguneroko bizitzako
egoerak antzezteko aukera ematen digu jolasaren testuinguruak, eta antzeztean bizi dituen egoera
askotarikoen bidez, emozioak eta portaera motorra autoerregulatzeko aukera izango du ikasleak, baita
errealitate-oinarri doitua izango duen autokontzeptua eta autoestimua lantzeko ere. Era berean,
autokontzientzia, autokontrola, motibazioa, enpatia eta harremanen kontrola landuko ditu, funtsezko
direnak gure nortasuna modu harmonikoan eta orekatuan garatzeko.

Konpetentzia motorrak ematen duen laguntza oinarrizko diziplina barneko konpetentziak eskuratzeko
Hizkuntza- eta literatura-komunikaziorako konpetentzia

Gorputz Hezkuntzaren bitarteko funtsezkoa da hizkuntza, giro integratzaile eta inklusiboak eraikitzeko
baliabide den aldetik. Giro horietan, ezabatu egin behar da hizkuntza sexista, androzentriko eta
diskriminatzailea, maiz erabiltzen dena kirol-kutsu handiko jarduera fisikoetan.

Ikasgaiaren berariazko hiztegiak hizkuntza- eta literatura-komunikaziorako konpetentzia aberasten du, eta
kiroletan eta gorputz-jardueretan euskara normaltasunez erabiltzen laguntzen du.

Matematikarako konpetentzia

Ezaugarri askotarikoak dituzten espazio ugaritan egiten dira jolasak eta kirolak; beraz, ondo ezagutu eta
menderatu behar dira espazio horiek. Berariaz, adierazpen dramatikoak eta korporalak lantzeko,
funtsezkoa da espazioa eta denbora kontrolatzea.

Matematika-kalkuluak egiten eta estatistika erabiltzen jakin behar da egoera fisikoa hobetu eta indartzeko
programak diseinatzeko eta elikadura-ohiturak hartzeko.

Zientziarako konpetentzia

Pentsamendu zientifikoa landu eta erabili behar da konpetentzia motorra lortu eta lantzeko xedez egiten
den irakasteko eta ikasteko prozesuan; izan ere, prozesu horretan, eredu teorikoak erabili behar dira
egoerak ulertzeko. Horrez gainera, jarduerak proposatzen dira prozesu horretan, eta haien eraginkortasuna
ebaluatzeko, emaitzari eta ikaskuntza-prozesuari berari erreparatzen zaie. Hori egin ondoren, egindako
proposamena baliozkotzen da edo aldaketak egiten zaizkio egindako proposamen horri.

Teknologiarako konpetentzia

Gorputz Hezkuntza eta Teknologia uztartuta, bi konpetentzia horiek eskuratzen eta lantzen dira. Elementu
teknologikoak erabiltzeko aukera ematen du Gorputz Hezkuntzak, halakoak erabiltzen baitira esperientziak
eta ezagutzak trukatzeko, jokabide motorrak aztertzeko, jarduera fisikoa kontrolatzeko, gorputzaren
ahalmenak eta trebetasunak lantzeko, eta norberaren gorputz- eta kirol-jarduerak kudeatzeko eta
antolatzeko.

Konpetentzia sozial eta zibikoa

Jarduera fisikoek, kirolek eta adierazpen dramatiko eta korporal anitz eta askotarikoek berezko dituzte
komunikazioa, partaidetza eta lankidetza, eta agerikoa da, hortaz, abilezia eta trebetasun sozialak barne
hartzen dituztela. Horrenbestez, konpetentzia sozial eta zibikoa lantzeko bitarteko eraginkorra da ikasgaia.

Arduraren balioa indartu behar du ikasleei proposatutako egoera motorren ikuspegi hezitzaileak, eta, era
berean, kiroltasunaren kontrako ekintzen eta osasunarentzat kaltegarri diren jokabideen gaitzespen soziala
sustatu behar du.

Arterako konpetentzia

Arterako konpetentzia lantzen laguntzen du Gorputz Hezkuntzak jolas dramatikoaren, inprobisazioen,
pantomima edo mimoaren, dantza sortzailearen eta antzerki-jokoaren bidez; izan ere, kultura- eta arte-
adierazpenak ulertzen laguntzen dute jarduera horiek guztiek, eta balioa ematen diete adierazpen kultural
eta artistikoei. Horrez gainera, kulturen arteko harremanak lantzen eta adierazteko eta komunikatzeko
bestelako baliabideak eskuratzen laguntzen dute.

2. METODOLOGIA ETA EBALUAZIOA KONPETENTZIEN
ARABERAKO HEZKUNTZAREN IKUSPEGITIK

Metodologiari eta ebaluazioari buruzko orientabide orokor batzuk adierazten dira atal honetan.
Orientabide horiek xehetasun handiagoz azaltzen dira Heziberri 2020 planaren “Hezkuntza-eredu
pedagogikoaren markoa” agirian.

2.1. METODOLOGIA KONPETENTZIEN ARABERAKO HEZKUNTZAREN
IKUSPEGITIK

Ikaskuntza-prozesua kudeatzeko hautatzen den bidea edo estrategia da metodologia, prozesu horretan
parte hartzen duten elementu guztiak kontuan hartuta. Nola irakasteari buruzko galderari erantzuten dio.
Irakatsi eta ikasteko prozesuan parte hartzen duten aldagaien aurrean egindako hautaketen emaitza eta
sintesia da.

Ezagutzari buruzko hainbat teoriaren bateragarritasuna

Hezkuntzak ezagutzen transmisio hutsetik harago joan eta bizitzarako hezi behar duela aldarrikatu dute
eragile sozioekonomiko eta pedagogikoek, eta eskaera horri erantzuteko, konpetentzien araberako
hezkuntzaren ikuspegia sortu da, hainbat diziplinaren ekarpenak baliatuta.

Ikuspegi hori ez da jakintzaren edo ikaskuntzen teoria bakar batean oinarritzen, teoria guztiek izan
baitezakete aplikazio-eremuren bat, sustatu nahi dugun ikaskuntza motaren arabera. Esate baterako,
inspirazio konduktista eta kognitibista baliagarria izango da errepikapenen bidez eskuratzen diren edukiak
irakasteko eta ikasteko (datuak, gertaerak, prozedura algoritmiko eta instrumentalak, jokabide jakinak).
Inspirazio konstruktibistak eta soziokonstruktibistak lagungarriagoak izango dira, ordea, kontzeptuak eta
printzipioak irakasteko eta ikasteko, eta, oro har, prozedurak asimilatzeko eta egokitzeko, metakognizio-
eta autorregulazio-prozesuen bidez, testuinguru baten barruan.

Konpetentzien araberako hezkuntzaren ikuspegian batera aplika daitezke ezagutzari buruzko hainbat
teoria, baina konstruktibismoa eta soziokonstruktibomoa dira ikuspegi horri hobekien egokitzen zaizkien
teoriak; izan ere; kultura- eta gizarte-egoera guztietan moldatzeko prestakuntza eskuratuko baldin badu,
bere bizitzaren eta ikaste-prozesuaren protagonista izan behar du ikasleak.

Konstruktibismoak adierazten du ezagutza ez dela kanpoko objektuen harrera pasiboaren emaitza, eta bai
subjektuaren jardunaren fruitua. Lehendik dituen ezagutzak eta eskuratzen dituen ezagutza berriak
kontrastatuz eta egokituz eraikitzen du subjektuak bere jakintza. Konstruktibismoa ulertzeko modu bat da
soziokonstruktibismoa, eta, haren ustez, eskolan ikasteko, hiru dimentsio hauek parte hartu behar dute,
batera eta bereizi gabe:

1. Dimentsio soziala (S). Gainerako ikasleekiko eta irakaslearekiko harreman sozialak antolatzeko
alderdiek eta irakaslearen kontrolpean egiten diren irakaskuntza-jarduerek osatzen dute dimentsio
hau.

2. Dimentsio konstruktibista (K). lkaskuntza antolatzearekin lotutako alderdiak dira. Horien bidez,
ikasleak, lehendik dakienetik abiatuta, bere ezagutzak eraikitzen ditu, lehendik dituen ezagutzen
eta eskuratzen dituen ezagutza berrien arteko harreman dialektikoan.

3. Dimentsio interaktiboa (l). Eskolan ikasten dena antolatzeko alderdiak dira. Horien bidez, ingurune
fisiko eta sozialarekiko interakzio-egoerak moldatzen dira, ikasi beharrekoaren ezaugarriei

111



HEZIBERRI 2020: BATXILERGOKO CURRICULUMAREN IKUSPEGI OROKORRA

erreparatuta. Bestela esanda, ikaskuntza ez dute diziplina barneko edukiek erabakitzen, eta bai
ikasleak zer egoeratan erabiltzen dituen zereginak ebazteko jakintzak.

Ikasgelako esperientziek eta bizipenek eraikitzen dituzte norberaren ezaguerak. Azken hamarkadetan landu
eta atxiki diren zenbait ikuspegi kultural eta sozialek nabartu egin dute ikuspegi konstruktibisten zenbait
hastapen edo printzipioren izaera indibidualista. Era berean, testuinguruan errotutako ikaskuntza oinarri
duen ikuspuntuan, egoerak, testuinguruak eta kultura ezinbestekoak dira ezagutzan eta ikaskuntzan
aurrera egiteko. lkuspegi horretan, lotura estua dute ikasitakoak eta ikaste-testuinguruak, hau da,
garrantzitsua da ikasitakoa zer egoeratan ikasi den. Horrek, jakina, eragin zuzena du konpetentzien
ikaskuntzan; izan ere, zereginak eta egoerak eskolan bakarrik gauzatzen baldin badira, hau da, “praktika
suzedaneoak” soilik egiten baldin badira, ezingo dira haiek eguneroko bizitzako beste egoera batzuetara
transferitu eta mobilizatu.

Azkenik, ezagutzak eta ikaskuntzak dimentsio sozial eta kulturala dute. Gizartean parte hartzeko modu jakin
batekin lotuta dago ikaskuntza, eta horrek ikasitakoa bera ere baldintzatzen du. Alde horretatik, kulturaren
ohiko praktikak dira, finean, jarduera egiazko edo autentikoak. Ikastea, beraz, enkulturazio-prozesu bat den
aldetik, ez da norbanakoon buruan modu isolatuan gertatzen den zerbait, komunitate sozial baten
praktiketan parte hartzea da. Interakzio edo hartu-eman soziala, hortaz, osagai ezinbestekoa dugu
testuinguruan errotutako ikaskuntzan.

Ikuspegi metodologikoen ezaugarri komunak

Aniztasun horren barruan, aukera guztiak ezin dira sartu konpetentzien araberako pedagogiaren
ikuspuntuan. lIrakatsi eta ikasteko prozesuan parte hartzen duten aldagaien artean, konpetentziaren
araberako ikuspegiaren alderdi bereizgarri hauek nabarmentzen ditugu, metodologiaren gaineko
erabakietan eragiten duten aldetik:

e Ekintza konpetenteak egiteko, modu integratuan erabili behar dira eskura dauden baliabideak,
arazo-egoerak ebazteko.

e Eskolaren asmo nagusia ez da informazioak eta jakintzak transmititzea, eta bai oinarrizko
konpetentzien garapena eragitea.

e Baliabideak dira adierazpen, prozedura eta jarrerazko edukiak, baina ezinbestekoak dira arazo-
egoerak konpontzeko.

e Qinarrizko konpetentziak garatu ahal izateko, egoera errealak hartu behar dira aintzat, eta
benetako jarduerak proposatu; hala, eguneroko bizitzako arazo nagusiekin lotu behar da ezagutza.

e Qinarrizko konpetentzien ikaskuntza esanguratsua izango baldin bada, ikasleak gogoz parte hartu
behar du ezagutzak bilatu, ikasi, probatu, haien gainean hausnartu, aplikatu eta komunikatzeko
prozesuetan.

o Konpetentziak lantzeko prozesu horretan, ikaskuntza tutorizatzea da irakaslearen egitekoa; hau da,
ikasteko prozesuak diseinatzea, planifikatzea, antolatzea, estimulatzea, laguntzea, ebaluatzea eta
bideratzea.

Konpetentzien araberako ikuspegia ikasgelara eramateko, aldaketa metodologiko bat egin behar da; izan
ere, ezinbestekoa da, besteak beste, aldian-aldian zereginen arabera lan egitea, jakintzak mobilizatu
beharreko baliabidetzat hartzea, ikaskuntza problemetan edo proiektutan oinarritzea, eta ebaluatzeko
forma berriak ezartzea. Irakaskuntza-jardunean, halaber, ezagutzak irakasteaz gain, ikasleen testuinguruei
lotutako zereginak planteatu behar dira, adierazpen, prozedura eta jarrerazko edukiak mobiliza ditzaten.
Konpetentzien araberako ikuspegiak irakasleen rol eta zeregin jakin batzuk aldatzen ditu, eta eginkizun
aktiboagoa ematen die ikasleei. Horrek aberastu egiten du irakasleen lana, konpetentziak garatzea izango
baita haien lanaren oinarria, eta ez ezaguerak transmititzea eta buruz ikasaraztea. Irakaslearen lana, batik

bat, bideratzailea, bitartekaria, gidaria edo laguntzailea izatea da, eta eginkizun hori betetzeko, “zereginak”
edo ikaskuntza-egoerak prestatu behar ditu, arazo-egoerak ebazteko, ezagutzak aplikatzeko edota ikasleen
jarduera sustatzeko egokiak.

2.2. EBALUAZIOA KONPETENTZIEN ARABERAKO HEZKUNTZAREN
IKUSPEGITIK

Proposatzen ari garen hezkuntza-eredu pedagogikoa konpetentzien araberako hezkuntza-ikuspegiari
atxikitzen zaio, eta irteera-profila betetzeko, oinarrizko konpetentzia giltzarriak eskuratu behar dituzte
ikasleek; horrenbestez, ikaskuntzaren ebaluazioak koherentea izan behar du, ezinbestean, premisa
horiekin.

Ebaluazioaren eginkizunak

Ikasleak ebaluatzearen eginkizuna da haien ikaste-prozesuari eta prozesu horren emaitzei buruzko
informazio adierazgarria eskuratzea, zer baliabide eta konpetentzia lortu dituzten jakiteko. Hori horrela,
ebaluazio motak bereizi eta modu osagarrian planteatu behar dira:

e Hasierako ebaluazioaren edo diagnostikoaren helburu nagusia da jakitea ikaslea zer egoeratan
dagoen irakasteko eta ikasteko prozesua abiatu aurretik, horrela, hezkuntzako esku-hartzea ahalik
eta egokien diseinatu ahal izateko. Horrenbestez, une edo fase jakin horretarako aurreikusita
dagoen konpetentzia maila da ebaluazio mota horren erreferentzia. Alde horretatik, ekintza
konpetenteak egiteko baliabide moduan behar diren adierazpen, prozedura eta jarrerazko edukien
gaineko diagnostikoa egingo da.

e Prozesuaren ebaluazioaren edo ebaluazio hezigarriaren helburua da ikaslearen ikasteko prozesu
osoak duen garapenari eta bilakaerari buruzko informazioa eskuratzea, edukiak eskuratu dituen eta
haiek egoera jakinetan erabiltzen dakien jakiteko. Informazio hori eskuratuta, ikaslearengan
hautematen diren indarguneen eta ahulguneen arabera doituko da ikasteko prozesua, eta
oztopoak gainditzen lagunduko zaio oztopo horiek hautematetik laster, autorregulazioko prozesuak
indartzeko. Ebaluazio mota honek du eraginik handiena ikaslearen ikaskuntza-emaitzetan, haren
xedea baita prozesu horretan behar diren zuzenketak egitea, azken ebaluazioa gogobetegarria izan
dadin laguntzeko, hura egin baino lehen.

e Amaierako ebaluazioa edo ebaluazio batutzailea egitean, kalifikazio bat jartzen zaio ikasleari; hala,
estandarizatutako eta arauz ezarritako eskalaren arabera kodetuta adierazten da kalifikazio hori.
Hortaz, egiaztatzeko eta, batzuetan, ziurtatzeko izaera du, eta objektiboa izan behar du. Ez da
amaierako ebaluazioa ikaslearen ikasteko prozesutik aparte edo isolatuta ulertu behar; aitzitik,
prozesu horrek une jakin batean adierazten duen emaitza dela ulertu behar da. Ikastetxeak berak
edo, noizbait ere, kanpoko erakunderen batek egin dezake amaierako ebaluazio hori. Amaierako
ebaluazioari erreparatuta hartzen dira zenbait erabaki administratibo, hala nola, mailak edo etapak
gainditzearen, promozioaren eta titulazioaren gainekoak. lkasleei egindako ebaluazio batutzaileen
emaitza guztiak bildu behar dira, eta beste elementu batzuekin batera kontuan hartu, ikastetxearen
beraren ebaluazioa egiteko, bete beharreko prozesua baita hori ere. Era berean, hurrengo
ikastaldiaren plangintza orientatzeko diagnostiko-elementua da amaierako ebaluazioa.

Ikastetxeak berak erabaki behar du, ikaskuntza-prozesua nola diseinatu duen kontuan hartuta, zer
ebaluazio mota erabiliko duen eta ebaluazio-prozesuak zer fase izango dituen, eta beti beteko ditu, erabaki
horiek hartzean, gutxieneko izaeraz ezartzen diren arau orokorrak.

Konpetentzien araberako hezkuntzaren ikuspegian, barne-koherentziako elementu giltzarria da ebaluazio-
egitura osoak koherentzia izatea; horrenbestez, espiritu eta modalitate berberak izan behar dituzte
ebaluazio diagnostikoak, hezigarriak eta egiaztatzaile edo ziurtatzaileak.

Ebaluazioaren edukiak

Oinarrizko konpetentzia guztiak, zehar-konpetentziak eta diziplina barnekoak, ebaluatu behar dira
konpetentzien araberako hezkuntzaren ikuspegian, guztiak baitira beharrezko hezkuntza-xedeak
erdiesteko. Diziplina barneko oinarrizko konpetentzia baten edo batzuen integrazio-egoera espezifikoak
nola betetzen diren ikusita ebalua daitezke diziplina barneko oinarrizko konpetentziak. Bestalde, ezin dira
zuzenean ebaluatu oinarrizko zehar-konpetentziak. Konpetentzia horiek ebaluatzeko, ikasleak diziplina
barneko oinarrizko konpetentzien integrazio-egoeretan nola integratzen dituen ikusi behar da.
Horrenbestez, oinarrizko konpetentziak ebaluatzeko, ikasleari agindutako zereginetan ezinbestekoa izan
behar du zehar-izaerako prozedurak eta jarrerak baliatzea, eta berariaz jaso behar dira horiek guztiak
lorpen-adierazleetan.

Bizitzarako oinarrizko konpetentzien araberako ebaluazioa “egiazko ebaluazio” deritzon ikuspegiarekin
lotzen da —bizitzako egoera konplexuak simulatzen dituen zereginak planteatzen ditu ebaluazioaren
ikuspegi horrek—, eta ikuspegi hori bat dator “testuinguruan errotutako ikaskuntza” deritzon ikuspegiarekin
—ikasitakoak lotzeko eta bizitza errealean aplikatzeko aukerak eman nahi dizkie ikasleei ebaluazio modu
horrek—. Nornahik eguneroko bizitzan aurre egin behar izaten dituen ohiko egoerekin lotuta planteatzen da
ebaluazioa, beraz.

Konpetentziak ebaluatzeko, ikasleak askotariko jakintzak erabiltzen dakien egiaztatu behar da, hau da,
jakintzak ikasgelan landutakoez besteko testuinguruetan kokatutako egoerak interpretatu eta ebazteko
erabiltzen dakien ikusi behar da. Horrenbestez, ebaluaziorako integrazio-egoera espezifikoak sortu behar
dira, errealitatekoak simulatuta. Egoera horietan, jakintzak koherentziaz eta eraginkortasunez
mobilizatzeko gauza direla erakusteko aukera izan behar dute ikasleek.

Ebaluazioak, era berean, ekintza konpetenteak egiteko behar diren baliabide ugari eta askotarikoak
eskuratu diren ebaluatu behar du. Alde horretatik, garrantzi handikoa da ikasleak adierazpenezko
ezagueren edukiak barneratu dituen ebaluatzea, baina horien pareko garrantzia dutenez, ebaluatu
beharrekoak dira, era berean, prozedurazko eta jarrerazko edukiak ere.

Konpetentzien araberako ikuspegia hartzen duen hezkuntza-sistemak beti hartu behar du kontuan, ikasleen
kalifikazioak zehaztean, baliabideen eskurapenaren ebaluazioari baino garrantzi edo pisu erlatibo
handiagoa eman behar zaiola integrazio-egoera konplexuen ebazpenaren ebaluazioari.

Ebaluazio-irizpideak eta lorpen-adierazleak

Ikasleak zer ikasi duen balioesteko irizpideak edo erreferenteak dira ebaluazio-irizpideak. Lorpen-
adierazleek jokabide behagarri bihurtzen dituzte ebaluazio-irizpideak, eta, ondorioz, haiek dira
ebaluazioaren erreferentzia gailena. lzenak berak adierazten duen moduan, ebaluazio-irizpideek
finkatutako lorpena zer probabilitaterekin iritsi den balioesteko zantzu edo seinaleak adierazten dituzte
lorpen-adierazleek. Ebaluazio-irizpidea erdietsi edo gainditu izanaren probabilitate maila zehazteko,
lortutzat emandako adierazleen kopuruari erreparatuko zaio.

Bi eginkizun hauek dituzte eranskin honetan azaldutako ebaluazio-irizpideek eta lorpen-adierazleek:
e Edukiak ebaluatzeko eginkizuna

Baliabideak zenbateraino eskuratu diren ebaluatzeko erreferentzia dira ebaluazio-irizpideak eta
lorpen-adierazleak, hau da, konpetentziaz jarduteko behar diren adierazpen, prozedura eta
jarrerazko edukiak zenbateraino eskuratu diren ebaluatzeko erreferentzia.

Eranskin honetan azalduta dauden moduan, konpetentziaz jarduteko izan behar diren edukiak
ebaluatzeko xede zuzena dute ebaluazio-irizpideek eta lorpen-adierazleek.

e Konpetentziak ebaluatzeko eginkizuna

Konpetentziak ebaluatzeko, ezinbesteko da integrazio-egoera konplexuak baliatzea, eta egoera
horietan, ez dira ikasitako baliabide guztiak mobilizatu behar, eta bai, soil-soilik, ebaluaziorako
sortu den arazo-egoera ebazteko behar direnak. lkasgaien ebaluazio-irizpideei eta lorpen-
adierazleei erreparatu behar zaie, berariaz, egoeren familiekin lotzen diren integrazio-egoera
konplexuak ebaluatzeko behar den parametro multzoa hautatzeko.

Atal honetan, diziplina barneko konpetentziak deskribatzean, argibide moduan azaltzen dira
egoeren familien adibide batzuk, oinarrizko konpetentziak eskuratzen laguntzeko egokiak. Lorpen-
adierazleak testuinguruan kokatu behar dira, baina egoeren familietan egoera ugari bildu daitezke;
beraz, ez da jardun konpetenteak ebaluatzeko integrazio-egoerarik proposatuko eranskinetan, eta
ez dira lorpen-adierazleak zehaztuko.

Horrenbestez, landutako egoeren familietako parametroekiko koherentziari eutsita, hirugarren
konkrezio mailan zehaztuko da, ezinbestean, konpetentzien ebaluazioa, eta, horretarako, oinarrizko
konpetentziekin lotutako integrazio egoerak sortuko dira, erreferentzia izan daitezen, bai irakasteko
eta ikasteko prozesuan, bai konpetentzia horiek ebaluatzeko prozesuan.

Ebaluazio-irizpideak eta lorpen-adierazleak ezinbestean lotzen dira irteerako profilean finkatutako
konpetentziekin eta konpetentzia horiek baliatzeko egoeren familiekin, eta aldez aurretik zehaztu eta
ikasleek ondo ezagutu beharrekoak dira. Lorpen mailak neurtzeko elementu giltzarri eta erreferente
ezinbestekoak dira biak ala biak, ebaluazio-prozesu osoa orientatzen dute, eta emaitzak objektiboak eta
justiziazkoak izango direla bermatzen dute. Hori horrela, integrazio-egoerak zuzentzeko ereduek laburtuta
adierazten dituzte konpetentzien zehaztapen edo konkrezio mailak, eta, alde horretatik, tresna eragile
giltzarriak dira ikasleak oinarrizko konpetentziak eskuratu dituen neurtzeko.

Kasu bakoitzean zer komeni den ikusita, neurketa kuantitatiboak edo kualitatiboak egin daitezke, baita
mistoak ere, biak proportzioren batean edo bestean uztartu nahi izanez gero. Ebaluazio kualitatiboak izaera
global, intuitibo eta subjektiboa du, eta kuantitatiboak, berriz, dedukzioa baliatzen du, irizpideetan
oinarrituta eta kuantifikaziorako tresnak baliatuta. Bi ikuspegi horien bidez egindako balioespenak aldera
daitezke ebaluazio mistoaren bidez.

1.1. EUSKARA ETA LITERATURA, ETA GAZTELANIA ETA LITERATURA

1.1.1. HELBURUAK

Honako hauek dira etapako helburuak Euskara eta Literatura, eta Gaztelania eta Literatura ikasgaietarako:

1. Ahozko, idatzizko eta ikus-entzunezko diskurtsoak ulertzea, gizartearen eta kulturaren
hainbat esparrutakoak, batik bat ikaskuntzaren eta hedabideen arlokoak, bakoitzaren
komunikazio-berezitasunak kontuan hartuz eta haien edukia modu kritikoan interpretatuz,
hainbat komunikazio-egoerari ganoraz aurre egiteko.

2. Modu txukun, koherente eta zuzenean adieraztea eta interaktuatzea, ahoz nahiz idatziz,
batez ere ikaskuntzaren arloan, errespetuz, elkarlanean eta espiritu kritikoarekin, hainbat
komunikazio-egoerari eta -helbururi ganoraz aurre egiteko.

3. Hizkuntzaren osagaiei buruz gogoeta egitea, eta kontzeptu nahiz prozedura egokiak
erabiltzea testuak hobeto ulertu, aztertu, iruzkindu eta sortzeko, eta ikasitakoa hobeto
transferitu ahal izateko hizkuntzen artean.

4. Literatura-testu erreferentzialak irakurtzen gozatzea, modu autonomoan, beste mundu eta
kultura batzuk ulertzeko eta sentsibilitate estetikoan aurrera egiteko.

5. Euskal literaturaren eta espainiar literaturaren aldi, obra eta egile nagusiak ezagutzea,
literatura-testuak hobeto ulertzeko, informazio-iturri analogikoak nahiz digitalak erabiliz,
modu kritikoan.

6. Literatura-lanak modu kritikoan interpretatzea eta balioestea, haien arte-izaeraren
elementuak identifikatuz eta lan horiek kultura-tradizioarekin lotuz, haien bidez proiekzio
indibiduala eta kolektiboa ezagutzeko, eta norberaren kultura-nortasuna eraikitzeko.

7. Euskal Autonomia Erkidegoko elebitasuna aztertzea eta interpretatzea, soziolinguistikako
ezagueren bidez, era horretan hizkuntzekiko jarrera enpatikoak eta asertiboak sustatzeko,
eta euskara erabiltzeko.

8. Eleaniztasuna nahiz kultura-aniztasuna aztertzea eta interpretatzea, soziolinguistikako
ezagueren bidez, haiekiko errespetua eta jarrera positiboa izateko.

9. IKTak autonomiaz, modu kritikoan eta etikoan erabiltzea, informazioa eskuratu, hautatu eta
prozesatzeko, eta gizarte- eta kultura-bizitzan komunikatzeko eta kooperatzeko.

10.Norberaren ikaskuntza-prozesuez gogoeta egitea, beste hizkuntza eta ikasgai batzuetan
ikasitako komunikazio-ezaguerak eta -estrategiak transferitzeko, eta autorregulazioa
sustatzeko eta gero eta autonomia gehiagoz ikasteko konfiantzarekin.

1.1.2. EDUKI MULTZOEN EZAUGARRIAK

Curriculum honek sei eduki multzo ditu. Etapako ikasgai guztietan komuna den 1. multzoan datoz
Oinarrizko Zehar Konpetentziak garatzeko behar diren edukiak, etapa osoan zehar landu eta ebaluatu
beharrekoak.

"Diskurtsoen aniztasuna: entzutea, hitz egitea eta elkarrekin solasean jardutea" eta "Diskurtsoen
aniztasuna; irakurtzea eta idaztea" multzoetan lantzen dira ahozko nahiz idatzizko ulermena, mintzamena
nahiz idazmena eta ahozko harremana denetariko diskurtsotan —batik bat ikaskuntzaren eta hedabideen
arloetan—, eta aztertzen dira arlo bakoitzeko testu-genero nagusiak eta haien ezaugarriak.

"Literatura-diskurtsoa" izeneko laugarren multzoan modu sintetikoan aurkezten dira Literaturaren
testuinguruak, formak eta edukiak. Arretaz hautatu behar dira aro bakoitzeko lan, pasarte eta egile
nagusiak —batez ere Euskal Literaturaren eta Espainiar Literaturaren XX. mendekoak—, eta ahalik eta
denbora gehien eskaini behar zaio testuak irakurri, aztertu eta iruzkintzeari. Literatura Garaikidea
azpimarratzea komeni da, ahaztu gabe, baina, literaturako formen eta gaien bilakaera aurreko mendeetako
bilakaerarekin lotu behar dela.

"Hizkuntzari buruzko gogoeta" izeneko bosgarren multzoan doaz sistema linguistikoarekin lotutako
prozedurak, kontzeptuak eta jarrerak, hizkuntza hobeto ulertzeko beharrezkoak. lzan ere, hizkuntza- eta
komunikazio-gaitasunak sendotuko badira, hizkuntza erabiltzeaz gain gogoeta egin behar da hari buruz, eta
gogoeta hori nahiko sistematizatua da etapa honetan. Multzo honetako edukiak beste multzoetako
edukiekin batera landu behar dira beti.

Azkenik, seigarren multzoan —"Hizkuntzaren alderdi soziala"— hizkuntza-aniztasuna, hizkuntzen arteko
harremana, eta hiztunen eta hizkuntzen arteko harremanak aipatzen dira. Euskal gizartearen gaur egungo
egoera soziolinguistikoak beharrezkoa egiten du egoera soziolinguistikoei buruz gogoeta egitea, horrela
hizkuntza-aniztasunaren eta euskararen normalkuntza-prozesuaren aldeko jarrera hartuz joateko.

Edukien banaketa honek ez dio ezer ikasgelako ikaskuntza-jardueren ordenaz ez antolaketaz; aitzitik, modu
analitikoan aurkezten ditu hizkuntza- eta literatura-hezkuntzaren osagaiak. Multzo bakoitzeko edukiak
elkarrekin loturik daude eta, beraz, multzo guztietako edukiak uztartu behar dira programazioak egitean
eta, batez ere, jardueren sekuentzia ikasgelara eramatean.

1.1.3. BATXILERGOKO 1. MAILA

1.1.3.1. Edukiak

1. MULTZOA. lkasgai eta ikasturte guztien eduki komunak
Multzo honetako prozedura eta jarreren xede dira:
e Informazioa identifikatzea, lortzea, gordetzea eta berreskuratzea.
e Informazio-iturrien eta informazioaren beraren egokitasuna ebaluatzea.

¢ Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

e Informazioa balioestea eta adieraztea (argudioak azaltzea, arrazoiak ematea, etab.).

e |deiak sortu, hautatu eta adieraztea.

e Ideiak, zereginak eta proiektuak planifikatzea, eta haien bideragarritasuna aztertzea.

e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.
e Lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).

e Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

e Norberaren gorputza erregulatzea.

e Norberaren emozioak erregulatzea.

e Norberaren alderdi kognitiboa erregulatzea.
e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Diskurtsoen aniztasuna: hitz egitea, entzutea eta elkarrekin solasean jardutea

e Ahozko nahiz ikus-entzunezko testu formalak aztertzea eta haien ezaugarriak ematea —batik bat
ikaskuntzaren arloko azalpen-testuak—, komunikazio-egoeraren arabera.

e Ahozko nahiz ikus-entzunezko testuen gaia eta egitura identifikatzea, batik bat ikaskuntzaren
arloko azalpen-testuena.

e Ahozko testu formalak sortzea —batik bat ikaskuntzaren arloko azalpen-testuak—, plangintza egin
ondoren eta komunikazio-egoeraren ezaugarriak identifikatu ondoren.

e lkaskuntzaren arloko elkarrizketetan nahiz eztabaidetan parte-hartze aktiboa eta kritikoa izatea,
arau soziokomunikatiboak errespetatuz.

e |kus-entzunezkoak eta IKTak erabiltzea, modu autonomo eta kritikoan, haien bidez ahozko testu
formalak hobeto ulertu eta sortzeko.

e Ahozko testuen ulermena eta sormena arautzeko estrategiak erabiltzea, modu kontzientean.

e Autoebaluazio- eta koebaluazio-estrategiak erabiltzea, modu autonomoan, ahozko erabilerak
hobetzeko.

e Edozein hizkuntzatan garatutako ezaguera linguistiko formalak aktibatzea, beste hizkuntzetako
ahozko testuak hobeto ulertu eta sortzeko.

e Ahozko diskurtsoen aniztasuna.
e Ahozko erabilera formalen ezaugarriak, batik bat ikaskuntzaren arlokoenak.

e Ahoskera eta intonazio egokiz hitz egiteko interesa, ahozko harremanaren arauak errespetatuz.

3. MULTZOA. Diskurtsoen aniztasuna: irakurtzea eta idaztea

e |datzizko testu formalen ezaugarriak ematea, batik bat ikaskuntzaren arloko azalpen-testuenak,
egoera bakoitzeko elementuen arabera, eta haien erregistroa aztertuz, bai eta komunikazio-
testuinguruarekin bat datozen ere.

e |datzizko testu formalen gaia eta egitura identifikatzea, batik bat ikaskuntzaren arloko azalpen-
testuena.

e |datzizko testu formalen edukia aztertzea eta haiek modu kritikoan interpretatzea, batik bat
ikaskuntzaren arloko azalpen-testuena.

e |datzizko testu formal egokiak, koherenteak, kohesionatuak eta zuzenak sortzea, batik bat
ikaskuntzaren arloko azalpen-testuak, plangintza bati jarraituz.

e Informazioa eskuratzeko, tratatzeko eta ebaluatzeko prozedurak erabiltzea, iturri inprimatuak eta
digitalak erabiliz.

e Hainbat iturritatik eskuratutako informazioa hautatzea eta modu etikoan erabiltzea idatzizko
testuak sortzeko, aipamen- eta erreferentzia-tresnak erabiliz.

e |datzizko testu formalen ulermena eta sormena arautzeko estrategiak erabiltzea, modu
kontzientean.

e Autoebaluazio-, koebaluazio- eta autozuzenketa-estrategiak erabiltzea, idatzizko erabilera formalak
hobetzeko.

e |datzizko testuak ulertzeko, sortzeko, zuzentzeko eta zabaltzeko teknika eta tresna digitalak
erabiltzea, autonomiaz eta ganoraz.

e Edozein hizkuntzatan garatutako ezaguera linguistiko formalak aktibatzea, beste hizkuntzetako
idatzizko testuak hobeto ulertu eta sortzeko.

e |datzizko testu-generoen ezaugarriak, batik bat ikaskuntzaren arlokoenak.

e |datzizko testua menderatzeak duen garrantziaz ohartzea, eskolako bizitzan parte hartzeko,
gizarteratzeko eta iritziak zabaltzeko.

e |dazketa informazio- eta ikaskuntza-iturritzat hartzea, norberaren esperientziak, ideiak eta
ezaguerak komunikatzeko modutzat, iritziak partekatzeko eta eztabaidatzeko bidetzat, eta
jokabidea erregulatzeko eratzat.

4. MULTZOA. Hizkuntzari buruzko gogoeta
e Hainbat eratako unitate linguistikoen forma eta funtzioa ezagutzea eta aztertzea.
e Ezaguera linguistikoak sistematizatzea eta ganoraz erabiltzea, testuak hobeto ulertu eta sortzeko.
e Hizkuntzari buruz gogoeta egiteko terminologia zuzen erabiltzea.
e Hainbat hizkuntzatan helburu berarekin erabilitako prozedura linguistikoak konparatzea.

e Hizkuntzari buruz edozein hizkuntzatan ikasitakoa erabiltzea besteei buruz gogoeta egiteko, eta
kalko nahiz transferentzia negatiboak saihesteko.

e Testuinguruaren maila:
o Azalpen-testuen adierazpen-markak.
o Azalpen-testuen modalizazio-prozedurak.
o Informazioa ulergarriago egiteko prozedurak: birformulatzea, adibideak ematea...
o Perpausaren modalitatea, batik bat azalpen-testuena.
o Elementu deiktikoak.
o Erregistroa.
e Diskurtsoaren maila:
o Testuaren koherentzia. Erreferentzia-markoak.
o Azalpen-testuen egiturak.

o Azalpen-testuen kohesio-elementuak: lokailuak, markagailuak, erreferentziakidetasun-
elementuak, aditz-denborak...

Maila morfosintaktikoa:
o Perpausaren egitura sintaktikoa eta semantikoa, batez ere azalpen-testuenak.
o Azalpen-testuetako enuntziatu konplexuen motak.
o Kategoria gramatikalen ezaugarriak eta funtzioa.
Maila lexiko-semantikoa.
o Azalpen-testuen ezaugarri lexikoak.
Arau gramatikalak, ortografikoak eta ortotipografikoak.

Hizkuntzari buruzko gogoeta norberaren idazlanak erregulatzeko bidetzat hartzea, bai eta ikasteko
autonomia hobetzeko bidetzat ere.

Arau linguistikoei esker erabiltzaileen arteko komunikazioa errazten dela ohartzea.

5. MULTZOA. Literatura-diskurtsoa

Hainbat genero eta arotako lan eta pasarte esanguratsuak irakurtzea eta entzutea, banaka nahiz
taldean.

Testu eta pasarte esanguratsuak irakurriz, entzunez eta ikusiz ezagutzea Literaturan errepikatzen
diren gaiak, eta denboran zehar izan duten bilakaera.

Literatura-testuak aztertzea, kontuan hartuz genero bakoitzaren egitura eta adierazkortasun-
baliabideak.

Literatura-lanak konparatzea zineman, musikan eta abarretan izan dituzten moldaerekin,
antzekotasunak eta desberdintasunak aztertuz.

Literatura-testuen azterketa kritikoa egitea, hainbat ikuspuntutatik: testuingurua, mugimenduak,
generoak, gaien trataera, genero ikuspegia, ...

Euskal Literaturako, Espainiar Literaturako eta Literatura Unibertsaleko testuen azterketa kritikoa,
eta haien arteko konparaketa.

Literatura-testuen zentzuari buruzko eztabaidetan eta elkarrizketetan parte hartzea.

Literatura-testuen azterketa eta interpretazioa islatzen duten ahozko nahiz idatzizko lanak egitea,
plangintza bati jarraituz.

Informazioa modu etikoan erabiltzea idatzizko testuak sortzeko, aipamen- eta erreferentzia-tresnak
erabiliz.

Literatura-diskurtsoa: fenomeno komunikatibo eta estetikoa.
Espainiar Literaturaren Erdi Arotik XIX. mendera arteko lanik esanguratsuenak.
Euskal Literaturaren hasieratik XX. mendera arteko lanik esanguratsuenak.

Literatura komunikazio- eta estetika-fenomenotzat hartzea, norberaren proiekziotzat, eta
errealitate historikoaren eta sozialaren islatzat.

Literatura aberastasun pertsonal eta kulturaltzat hartzea, gozamen-iturritzat eta errealitatea
ulertzeko modutzat.

Literatura-testuen balio esplizitu eta inplizituekiko jarrera kritikoa izatea, eta literatura-lanak
hautatzeko irizpide propioak garatzea.

6. MULTZOA. Hizkuntzaren alderdi soziala
e Mundu garaikideko eleaniztasuna nahiz kultura-aniztasuna aztertzea, eta hartaz gogoeta egitea.

e EAEko egungo egoera soziolinguistikoa aztertzea, eta hartaz eta denboran zehar izan duen
bilakaeraz gogoeta egitea.

e Jarrera linguistikoak eta harreman sozialak identifikatzea eta haiei buruzko gogoeta egitea, banaka
nahiz taldean.

e Hizkuntzen arteko ukipen-fenomenoak aztertzea.

e Estatuko hizkuntzen ezaugarri nagusiak identifikatzea, testuak irakurriz eta entzunez.

e Euskalki eta dialekto nagusiak identifikatzea eta aztertzea, ahozko nahiz idatzizko testuen bidez.
e Mundu garaikide eleaniztuna eta kultura-aniztuna. Soziolinguistikako kontzeptuak.

e Euskal Herriaren egoera soziolinguistikoa.

e Estatuko hizkuntzak: historia eta bilakaera

e Gizartearen eleaniztasuna eta kultura-aniztasuna ontzat jotzea, batez ere Euskal Herriarena.

e Pertsonak beren artean erlazionatzeko bidetzat hartzea hizkuntzak, bai eta komunitate baten
nortasun-ikurtzat ere.

e Eskolako eta gizarteko hainbat esparrutan euskara erabiltzeko joera proaktiboa.

e Errealitatea eraiki eta islatzean hizkuntza ez-sexista erabiltzearen garrantziaz hausnartzea.

e Aurreiritzi linguistikoekiko jarrera kritikoa.

1.1.3.2. Ebaluazio-irizpideak eta lorpen-adierazleak

1. Zenbait erabilera-eremutako ahozko eta ikus-entzunezko testuak interpretatzea eta balioestea, eta
horretan, bereziki kontuan hartzea hezkuntzan sarri-sarri erabili ohi diren azalpenezko testuen
funtzio soziala.

e Komunikazio-egoeraren ezaugarriak ematen ditu.
e Ahozko generoen ezaugarriak identifikatzen ditu.

e Gai orokorra erauzi eta bigarren mailako gaiak identifikatzen ditu ikaskuntzaren arloko azalpen-
testuetan.

e Testuaren egitura eta atalen arteko harreman logikoak berreraikitzen ditu.
e Ahozko testuetan erabilitako hitzezko eta hitzik gabeko baliabideak aztertu eta balioesten ditu.
e Ondorioak ateratzen ditu testuko informazioengatik eta lehendik dakienarengatik.

e Testuaren forma eta edukia balioetsi eta hari buruzko judizio pertsonalak ematen ditu, norberaren
iritzietan eta arrazoibideetan oinarriturik.

e Beste hizkuntzetan garatutako estrategiak erabiltzen ditu ahozko testu formalak hobeto ulertzeko.

Curriculumeko edukiekin lotutako ahozko aurkezpenak egiten jakitea, eta horretan, aldez aurretik
prestatutako eskema bati jarraitzea, informazioaren eta komunikazioaren teknologiak erabiliz.

e Denetariko informazio-iturriak kontsultatzen ditu.

e Komunikatu nahi duenaren arabera hautatzen du informazioa.

e Edukia egituratzen du, azalpen-testuen eskemari jarraituz.

e Entzuleen araberako erregistroa hautatu eta erabiltzen du.

e Entzuleek hobeto ulertzeko prozedura linguistikoak erabiltzen ditu.

e Argi, koherentziaz, zuzen eta arin espresatzen da.

e Keinuak eta gorputzaren jarrera kontrolatzen ditu.

e Kortesia-arauak errespetatu eta doinu egokia erabiltzen du.

e Entzuleak gidatzeko eta haien arretari eusteko baliabideak erabiltzen ditu, ganoraz.
e lkus-entzunezkoak eta IKTak erabiltzen ditu bere aurkezpenetan, ganoraz.

e Hizkuntzaren erabilera baztertzaileak saihestu eta haien ordezkoak bilatzen ditu.

e Autoebaluazio- eta koebaluazio-estrategiak erabiltzen ditu ahozko erabilerak hobetzeko.
e Autonomiaz planifikatu eta garatzen du zeregina.

e Beste hizkuntzetan garatutako estrategiak erabiltzen ditu ahozko testuak hobeto sortzeko.

Modu aktibo, erreflexibo eta pertinentean parte hartzea ikaskuntza helburu duten ahozko
interakzioetan.

e Modu espontaneoan parte hartu, eta ikuspuntu pertsonala ematen du.

e Argi, arin eta ganoraz espresatzen da, egoeraren araberako erregistroa erabiliz.
e Komunikazio-trukeen elementu ez-esplizituak ondorioztatzen ditu.

e lkuspuntu desberdinak konparatu, eta berea berrikusten du.

e Zentzuzko ondorioak ateratzen ditu.

e Komunikazio-arazoak identifikatu, eta badaki haiek behar bezala konpontzen.
e Egoki aplikatzen ditu ahozko trukeetako arau soziokomunikatiboak.

e Intonazio, gorputzaren jarrera eta keinu egokiak erabiltzen ditu.

e Estereotipo baztertzaile oro saihesten du.

e Besteekin lanean jardun, eta bere gain hartzen ditu ardurak talde-lanetan.

e Beste hizkuntzetan garatutako estrategiak erabiltzen ditu ganoraz komunikatzeko.

Zenbait erabilera-eremutan erabili ohi diren euskarri digital eta analogikoko idatzizko testuak
interpretatzeko eta balioestea, eta horretan, bereziki kontuan hartzea hezkuntzan sarri-sarri erabili
ohi diren azalpenezko testuen funtzio soziala.

e Komunikazio-egoeraren ezaugarriak ematen ditu.

e Gaiorokorra erauzi, eta bigarren mailako gaiak identifikatzen ditu.

e Testuaren informazioa eta berak dakiena uztartzen du.

e Elementu grafikoen, ikonoen eta abarren esanahia txertatzen du testuaren zentzu orokorra
eraikitzeko.

e Diskurtsoko atalen arteko harremana ezagutzen du lokailuen eta antolatzaileen bidez, eta eskema,
kontzeptu-mapa eta abarren bidez irudikatzen du.

e Testuaren edukia laburtzen du.

e Testuaren formari eta edukiari buruzko judizio pertsonalak ematen ditu, norberaren jakintzetan eta
arrazoibideetan oinarriturik.

e Beste hizkuntzetan garatutako estrategiak erabiltzen ditu, idatzizko testu akademikoak eta zientzia
dibulgatzekoak hobeto ulertzeko.

e |datzizko testua jakintza eskuratzeko eta eraikitzeko bidetzat hartzen du.

Aldez aurretik egindako plangintza bati jarraituz, gaurkotasun handiko gaiei eta curriculumarekin,
hizkuntzarekin nahiz literaturarekin lotutako gaiei buruzko idatzizko testuak zorrotz, argi eta akatsik
gabe ekoiztea (hezkuntzan sarri-sarri sortu ohi diren azalpenezko testuak, batik bat).

e Denetariko informazio-iturriak kontsultatzen ditu, paperean nahiz digitalean.

e Komunikatu nahi duenaren arabera hautatu eta antolatzen du informazioa.

e Edukia egituratzen du, testu-generoarekin gehien egokitzen den azalpen-testuaren eskema erabiliz.
e Erregistro egokia hautatu eta erabiltzen du.

e Informazioa ulergarriago egiteko prozedura linguistikoak erabiltzen ditu.

e Testu-kohesiorako prozedurak erabiliz osatzen ditu enuntziatuak.

e Kontsultatutako bibliografiaren eta erabilitako iturrien aipamena eta erreferentzia egiteko
prozedurak egoki erabiltzen ditu.

e Testuak sortzeko eta berrikusteko orduan, IKTak ganoraz erabiltzen ditu.

e Autoebaluazio-, koebaluazio- eta autozuzenketa-estrategiak erabiltzen ditu bere idazlanak
hobetzeko.

e Arau gramatikalak, ortografikoak eta ortotipografikoak errespetatzen ditu.
e Autonomiaz planifikatu eta garatzen du zeregina.
e Beste hizkuntzetan garatutako estrategiak erabiltzen ditu idatzizko testuak hobeto sortzeko.

e |datzizko testua eskolako bizitzan parte hartzeko bidetzat hartzen du, bai eta gizarteratzeko eta
iritziak zabaltzeko modutzat ere.

Testuak interpretatzean eta sortzean (hezkuntzan sarri-sarri sortu ohi diren azalpenezko testuak,
batik bat), hizkuntzaren planoei buruzko ezaguerak modu erreflexiboan identifikatzea eta erabiltzea.

e Marka linguistikoak identifikatzen ditu azalpen-testuen testuinguruan, diskurtsoan eta maila
morfosintaktikoan.

e Ezaguera linguistikoak sistematizatu eta sailkatzen ditu, gero eta autonomia handiagoz.

e Ezaguera linguistikoak erabiltzen ditu, modu autonomoan, testuak hobeto ulertzeko eta sortzeko.

o Hizkuntza batean garatutako ezaguera linguistikoak erabiltzen ditu beste edozeinetan landutako
testuak hobeto ulertzeko eta sortzeko.

e Terminologia zehatz eta egokia erabiltzen du hizkuntzari buruz gogoeta egiteko jardueretan, eta
testuen hizkuntza aztertzeko orduan.

e Hizkuntza zuzen eta ganoraz erabiltzeaz dauzkan zalantzak argitzen ditu, autonomiaz, iturri
analogikoak nahiz digitalak erabiliz.

e Bere testuetako hizkuntza-akatsak identifikatu eta zuzentzen ditu.
e Beste hizkuntzetatik datozen kalko okerrak eta transferentziak ezagutu eta zuzentzen ditu.

e Arau linguistikoei esker erabiltzaileen arteko komunikazioa errazten dela ohartzen da.

Ikasturtean zehar landutako literatura-lan eta -pasarteetako edukiak interpretatzea, eta horretan,
literatura-formei, -garaiei eta -egileei buruzko ezaguerak erabiltzea.

e Ahozko nahiz idatzizko literatura-generoak ezagutzen ditu, bai eta haien ezaugarriak ere.

e lkasturtean zehar landutako literatura-aldi eta -mugimenduetako egile edo lan nagusiak ezagutzen
ditu.

e lkasturtean zehar landutako literatura-testuen prozedura erretorikorik ohikoenak ezagutzen ditu.
e Literatura-lanak interpretatzen ditu beren testuinguru historiko, sozial nahiz kulturalean.
e Zenbait gai eta motibo errepikakorren jarraipena eta bilakaera identifikatzen du.

e Harreman esanguratsuak ezartzen ditu literatura-lanen eta haiek zineman, musikan eta abarretan
izandako moldaketen artean.

e Harreman esanguratsuak finkatzen ditu Euskal Literaturako, Espainiar Literaturako eta Literatura
Unibertsaleko testuen artean.

e Literatura-diskurtsoa fenomeno komunikatibo eta estetikotzat jotzen du.
e Literatura sentimenduak, pentsamenduak eta balio kolektiboak transmititzeko bidetzat hartzen du.

e Ezaguera berrien iturritzat jotzen du literatura, bai eta sentsibilitate estetikoa garatzeko bidetzat
ere.

Ikasturtean landutako garai eta mugimenduetako lanik adierazgarrienak irakurri ondoren, testu-
iruzkin kritikoak egitea.

e Literatura-lanak interpretatzeko informazio garrantzitsua bilatu, hautatu eta laburbiltzen du.
e Lan bakoitza bere testuinguru historiko eta literarioarekin lotzen du.

e Lan bakoitzaren gaiak eta ezaugarri formalak identifikatzen ditu.

e Testuaren edukiaren nahiz formaren balioespen pertsonala egiten du.

e Modu etikoan erabiltzen ditu aipamen- eta erreferentzia-tresnak.

e Literatura-lanei buruzko bere iritzia ematen du, ahoz nahiz idatziz, bere bizipenekin lotuta.

e Garrantzia ematen dio literatura-testuei buruz banaka edo taldean hausnartzeari, irakurritakoa
interpretatzeko, errealitate desberdinak ezagutzeko, eta gizabanako gisa garatzeko.

Euskal Autonomia Erkidegoko eta Espainiako hizkuntza-aniztasunaren berri izatea, eta errealitate
hori kontzeptu soziolinguistikoak erabiliz kritikoki interpretatzea.

e Euskararen eta gaztelaniaren jatorriari eta bilakaerari buruzko ezaugarri nagusiak dakizki.
e Galegoaren eta katalanaren jatorriari eta bilakaerari buruzko ezaugarri nagusiak dakizki.
e Hizkuntza baten egoera erabakitzen duten faktore nagusiak identifikatzen ditu.

e Hizkuntzen arteko ukipenen ondorioak ezagutzen ditu.

e Inguruneko egoera soziolinguistikoa deskribatu eta balioesten du, soziolinguistikako kontzeptuak
aplikatuz.

e Hizkuntzak eta hiztunak errespetatzen ditu, eta bere lanetan aurreiritziak saihesten ditu.
e Eskolako eta gizarteko hainbat esparrutan euskara erabiltzeko joera proaktiboa dauka.

e Pertsonak beren artean erlazionatzeko bidetzat hartzen ditu hizkuntzak, bai eta komunitate baten
nortasun-ikurtzat ere.

Informazioa bilatzean, aukeratzean, komunikatzean eta zabaltzean, informazioaren eta
komunikazioaren teknologiak modu autonomo, eraginkor eta kritikoan erabiltzea.

e Modu autonomoan erabiltzen ditu iturri idatziak, digitalak eta ikus-entzunezkoak, informazioa
bilatzeko.

e Informazioa fidagarria edo sinesgarria den kontrastatzen du ikasturtean zehar landutako irizpideak
erabiliz, eta modu kritikoan balioesten du.

e Informazioa ganoraz antolatzen du, lokalean nahiz online, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.
e Teknika eta tresna digitalak erabiltzen ditu testuak sortu, komunikatu eta zabaltzeko.
e |KTak erabiltzen ditu testuak berrikusi eta hobetzeko.

e |KTak erabiltzen ditu aurkezpenak, monografiak eta iruzkinak egiteko.

Hizkuntzak ikastean tartean diren ikaskuntza-prozesuez gogoeta egitea, eta horretan, konfiantza
izatea bere gaitasunetan.

e Parte-hartze aktiboa du ebaluazio-, autoebaluazio- eta koebaluazio-prozesuan.

e Akatsak ikaskuntza-prozesuaren partetzat hartzen ditu.

e Bere ikaskuntza-prozesuko aurrerapenen eta zailtasunen kontzientzia du.

e Hizkuntza ikasteak berez dituen zailtasunak gainditzeko jarrera proaktiboa eta asertiboa du.

e Autorregulazio-estrategiak erabiltzen ditu, modu kontzientean, testuak ulertzeko eta sortzeko.

1.1.4. BATXILERGOKO 2. MAILA

1.1.4.1. Edukiak

1. MULTZOA. lkasgai eta ikasturte guztien eduki komunak

Multzo honetako prozedura eta jarreren xede dira:

Informazioa identifikatzea, lortzea, gordetzea eta berreskuratzea.
Informazio-iturrien eta informazioaren beraren egokitasuna ebaluatzea.

Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

Informazioa balioestea eta adieraztea (argudioak azaltzea, arrazoiak ematea, etab.).
Ideiak sortu, hautatu eta adieraztea.

Ideiak, zereginak eta proiektuak planifikatzea, eta haien bideragarritasuna aztertzea.
Egindako plangintza betetzea eta, beharrezkoa baldin bada, hura doitzea.
Plangintzaren eta egindako lanen ebaluazioa egitea eta hobekuntza-proposamenak lantzea.
Lortutako emaitzaren berri ematea.

Harremanak eta komunikazioa lantzea pertsonekin (enpatia eta asertibitatea).
Taldean ikasteko lanetan laguntzea eta elkarlanean aritzea.

Giza eskubideak eta gizarteko konbentzioak errespetatzea.

Gatazkak kudeatzea.

Norberaren gorputza erregulatzea.

Norberaren emozioak erregulatzea.

Norberaren alderdi kognitiboa erregulatzea.

Norberaren jokabide morala erregulatzea.

Norberaren motibazioa eta gogo-indarra erregulatzea.

2. MULTZOA. Diskurtsoen aniztasuna: hitz egitea, entzutea eta elkarrekin solasean jardutea

Ahozko nahiz ikus-entzunezko testu formalak aztertzea eta haien ezaugarriak ematea,
komunikazio-egoeraren arabera, batik bat hedabideen eta ikaskuntzaren arloko argudio- eta
pertsuasio-testuak.

Ahozko nahiz ikus-entzunezko testuen gaia, egitura eta erregistroa identifikatzea, batik bat
hedabideen eta ikaskuntzaren arloko argudio- eta pertsuasio-testuenak.

Ahozko testu formalak sortzea, batik bat hedabideen eta ikaskuntzaren arloko argudio- eta
pertsuasio-testuak, plangintza egin ondoren eta komunikazio-egoeraren ezaugarriak identifikatu
ondoren.

e Parte-hartze aktiboa eta kritikoa izatea gai akademikoei, eguneroko gaiei eta lanaren munduko
gaiei buruzko elkarrizketa eta eztabaidetan, arau soziokomunikatiboak errespetatuz.

e Bakarrizketak eta elkarrizketak diren ahozko testuak sortzeko orduan, argudio-estrategiak ganoraz
erabiltzea.

e |kus-entzunezkoak eta IKTak erabiltzea, modu autonomo eta kritikoan, haien bidez ahozko testu
formalak hobeto ulertu eta sortzeko.

e Ahozko testuen ulermena eta sormena arautzeko estrategiak erabiltzea, modu kontzientean.

e Autoebaluazio- eta koebaluazio-estrategiak erabiltzea, modu autonomoan, ahozko erabilerak
hobetzeko.

e Edozein hizkuntzatan garatutako ezaguera linguistiko formalak aktibatzea, beste hizkuntzetako
ahozko testuak hobeto ulertu eta sortzeko.

e Ahozko erabilera formalen ezaugarriak, batik bat hedabideekin lotutako argudio-testuenak.
e Pertsuasio-mezuekiko gogoeta eta jarrera kritikoa, batik bat hedabideetakoak.

e Ahoskera eta intonazio egokiz hitz egiteko interesa, ahozko harremanaren arauak errespetatuz.

3. MULTZOA. Diskurtsoen aniztasuna: irakurtzea eta idaztea

e |datzizko testu formalen ezaugarriak ematea, batik bat hedabideen eta ikaskuntzaren arloko
argudio- eta pertsuasio-testuenak, egoera bakoitzeko elementuen arabera, haien generoa eta
erregistroa aztertuz, bai eta komunikazio-testuinguruarekin bat datozen ere.

e |datzizko testu formalen gaia, egitura eta erregistroa identifikatzea, batik bat hedabideen eta
ikaskuntzaren arloko argudio- eta pertsuasio-testuenak.

e |datzizko testu formalen edukia aztertzea eta modu kritikoan interpretatzea, batik bat hedabideen
eta ikaskuntzaren arloko argudio- eta pertsuasio-testuenak.

e |datzizko testu formal egoki, koherente, kohesionatu eta zuzenak sortzea, plangintza bati jarraituz,
batik bat hedabideen eta ikaskuntzaren arloko argudio- eta pertsuasio-testuak.

e Informazioa eskuratzeko, tratatzeko eta ebaluatzeko prozedurak erabiltzea, iturri inprimatuak eta
digitalak erabiliz.

e Hainbat iturritatik eskuratutako informazioa hautatzea eta modu etikoan erabiltzea idatzizko
testuak sortzeko, aipamen- eta erreferentzia-tresnak erabiliz.

e |datzizko testu formalen ulermena eta sormena arautzeko estrategiak erabiltzea, modu
kontzientean.

e Autoebaluazio-, koebaluazio- eta autozuzenketa-estrategiak erabiltzea, idatzizko erabilera formalak
hobetzeko.

o |datzizko testuak ulertzeko, sortzeko, zuzentzeko eta zabaltzeko teknika eta tresna digitalak
erabiltzea, autonomiaz eta ganoraz.

e Edozein hizkuntzatan garatutako ezaguera linguistiko formalak aktibatzea, beste hizkuntzetako
idatzizko testuak hobeto ulertu eta sortzeko.

e |datzizko genero formalen ezaugarriak, batik bat hedabideetakoak, inprimatuak nahiz digitalak.

e Pertsuasio-mezuekiko gogoeta eta jarrera kritikoa, batik bat hedabideetakoak.

Idatzizko testua menderatzeak duen garrantziaz ohartzea, eskolako bizitzan parte hartzeko,
gizarteratzeko, iritziak zabaltzeko eta lanaren munduan sartzeko.

Idazketa informazio- eta ikaskuntza-iturritzat hartzea, norberaren esperientziak, ideiak eta
ezaguerak komunikatzeko modutzat, iritziak partekatzeko eta eztabaidatzeko bidetzat, eta
jokabidea erregulatzeko eratzat.

4. MULTZOA. Hizkuntzari buruzko gogoeta

Hainbat eratako unitate linguistikoen forma eta funtzioa ezagutzea eta aztertzea.

Ezaguera linguistikoak sistematizatzea eta ganoraz erabiltzea, testuak hobeto ulertu eta sortzeko.

Hizkuntzari buruz gogoeta egiteko terminologia zuzen erabiltzea.

Hainbat hizkuntzatan helburu berarekin erabilitako prozedura linguistikoak konparatzea.

Hizkuntzari buruz edozein hizkuntzatan ikasitakoa erabiltzea besteei buruz gogoeta egiteko, eta
kalko nahiz transferentzia negatiboak saihesteko.

Testuinguruaren maila:

@)

O

O

@)

O

O

O

Azalpen-testuen adierazpen-markak.

Iritzi-testuetan objektibotasuna eta subjektibotasuna adierazteko prozedura linguistikoak.
Inoren diskurtsoa tartekatzeko prozedura linguistikoak eta paralinguistikoak.
Iritzi-testuen modalizazio-prozedurak.

Iritzi-testuen perpaus-modalitatea.

Elementu deiktikoak.

Erregistroa.

Diskurtsoaren maila:

Argudio-estrategiak.
Testuaren koherentzia. Erreferentzia-markoak, aurresuposizioak, inferentziak.
Iritzi-testuen egiturak.

Iritzi-testuen kohesio-elementuak: lokailuak, markagailuak, erreferentziakidetasun-
elementuak, aditz-denborak...

Maila morfosintaktikoa:

O

O

Perpausaren egitura sintaktikoa eta semantikoa, batez ere iritzi-testuenak.

Iritzi-testuetako enuntziatu konplexuen motak.

Maila lexiko-semantikoa:

O

O

O

Hitzak eratzeko tresnak.
Argudio-testuen ezaugarri lexikoak.

Harreman semantikoak. Denotazioa eta konnotazioa.

e Arau gramatikalak, ortografikoak eta ortotipografikoak.

e Hizkuntzari buruzko gogoeta ulermena errazteko, norberaren lanak erregulatzeko eta autonomia
handiagoz ikasteko bidetzat hartzea.

e Arau linguistikoei esker erabiltzaileen arteko komunikazioa errazten dela ohartzea.

5. MULTZOA. Literatura-diskurtsoa

e Hainbat genero eta arotako lan eta pasarte esanguratsuak irakurtzea eta entzutea, banaka nahiz
taldean.

e Testu eta pasarte esanguratsuak irakurriz, entzunez eta ikusiz ezagutzea Literaturan errepikatzen
diren gaiak, eta denboran zehar izan duten bilakaera.

e Literatura-testuak aztertzea, kontuan hartuz genero bakoitzaren egitura eta adierazkortasun-
baliabideak.

e Literatura-lanak konparatzea zineman, musikan eta abarretan izan dituzten moldaerekin,
antzekotasunak eta desberdintasunak aztertuz.

e Literatura-testuen azterketa kritikoa egitea, hainbat ikuspuntutatik: testuingurua, mugimenduak,
generoak, gaien trataera, genero ikuspegia...

e Euskal Literaturako, Espainiar Literaturako eta Literatura Unibertsaleko testuen azterketa kritikoa,
eta haien arteko konparaketa.

e Literatura-testuen zentzuari buruzko eztabaidetan eta elkarrizketetan parte hartzea.

e Ahozko nahiz idatzizko lan akademikoak sortzea, plangintza bati jarraituz, literatura-testuen
azterketa eta interpretazioa islatuz.

e Informazioa modu etikoan erabiltzea idatzizko testuak sortzeko, aipamen- eta erreferentzia-tresnak
erabiliz.

e Espainiar Literaturaren XIX. mendetik honako lanik esanguratsuenak.
e Euskal Literaturaren XX. mendetik honako lanik esanguratsuenak.

e Literatura fenomeno komunikatibo eta estetikotzat hartzea, norberaren proiekziotzat, eta
errealitate historikoaren eta sozialaren islatzat.

e Literatura aberastasun pertsonal eta kulturaltzat hartzea, gozamen-iturritzat eta errealitatea
ulertzeko modutzat.

e Literatura-testuen balio esplizitu eta inplizituekiko jarrera kritikoa izatea, eta literatura-lanak
hautatzeko irizpide propioak garatzea.

6. MULTZOA. Hizkuntzaren alderdi soziala

e Jarrera linguistikoak eta harreman sozialak identifikatzea eta haiei buruzko gogoeta egitea, banaka
nahiz taldean.

e Inguruneko hizkuntzen arteko ukipenak aztertzea eta haiei buruz hausnartzea.
e Euskalki eta dialekto nagusien ezaugarriak ezagutzea.

e Hizkuntzaren normalkuntza-prozesuak.

e Hizkuntzak garatzeko, sustatzeko eta normaltzeko erakundeak.

e Hizkuntzak eta dialektoak.

e Euskararen dialektoak. Datu nagusiak.

e Hizkuntzen aldaera soziokulturalak. Hizkuntza estandarra. Arau linguistikoa.
e Inguruneko hizkuntzen arteko ukipena.

e Gizartearen eleaniztasuna eta kultura-aniztasuna ontzat jotzea, arreta berezia jarriz Euskal
Herriaren egoeran.

e Pertsonak beren artean erlazionatzeko bidetzat hartzea hizkuntzak, bai eta komunitate baten
nortasun-ikurtzat ere.

e Eskolako eta gizarteko hainbat esparrutan euskara erabiltzeko joera proaktiboa.

e Errealitatea eraiki eta islatzean hizkuntza ez-sexista erabiltzearen garrantziaz hausnartzea.

e Aurreiritzi linguistikoekiko jarrera kritikoa.

1.1.4.2. Ebaluazio-irizpideak eta lorpen-adierazleak

1. Ahozko nahiz ikus-entzunezko testuak interpretatzea eta balioestea, batik bat iritzi-testuak eta
zientzia dibulgatzekoak, hedabideen eta ikaskuntzaren arlokoak, kontuan hartuz beren funtzio
soziala eta transmititzen dituzten balioak.

e Komunikazio-egoeraren ezaugarriak ematen ditu.

e Ahozko generoen ezaugarriak identifikatzen ditu.

e Gaiorokorra eta bigarren mailako gaiak erauzten ditu iritzi-testuetan eta zientzia dibulgatzekoetan.
e Testuaren egitura eta atalen arteko harreman logikoak berreraikitzen ditu.

e Ahozko testuetan erabilitako hitzezko eta hitzik gabeko baliabideak aztertu eta balioesten ditu.

o Hedabideetako pertsuasio-testuen asmoak, tesiak eta argudioak ondorioztatzen ditu.

e Testuaren balio inplizituak aztertzen ditu.

e Modu kritikoan interpretatzen ditu pertsuasio-mezuak, batik bat hedabideetakoak.

e Testuaren forma eta edukia balioetsi eta hari buruzko judizio pertsonalak ematen ditu, norberaren
iritzietan eta arrazoibideetan oinarriturik.

e Beste hizkuntzetan garatutako estrategiak erabiltzen ditu ahozko testu formalak hobeto ulertzeko.

2. Gaur egungo gaiei buruzko ahozko aurkezpenak egitea, aldez aurreko eskema bati jarraituz, eta ikus-
entzunezkoak eta IKTak erabiliz.

e Denetariko informazio-iturriak kontsultatzen ditu.
e Komunikatu nahi duenaren arabera hautatzen du informazioa.
e Gai bati buruzko iritziak biltzen ditu.

e Iritzi horien aldeko edo kontrako argudioak balioesten ditu.

e Edukia egituratzen du, eskema egoki bati jarraituz.

e Entzuleen araberako erregistroa hautatu eta erabiltzen du.

e Ganoraz erabiltzen ditu argudio-estrategiak.

e Norberaren iritzia defendatzeko argudio-ildo argi bati eusten dio.

e Argi, koherentziaz, zuzen eta arin espresatzen da.

e Keinuak eta gorputzaren jarrera kontrolatzen ditu.

e Kortesia-arauak errespetatu eta doinu egokia erabiltzen du.

e Ganoraz erabiltzen ditu entzuleak gidatzeko eta haien arretari eusteko baliabideak.
e |kus-entzunezkoak eta IKTak erabiltzen ditu bere aurkezpenetan.

e Hizkuntzaren erabilera baztertzaileak saihestu eta haien ordezkoak bilatzen ditu.

e Autoebaluazio- eta koebaluazio-estrategiak erabiltzen ditu ahozko erabilerak hobetzeko.
e Autonomiaz planifikatu eta garatzen du zeregina.

e Beste hizkuntzetan garatutako estrategiak erabiltzen ditu ahozko testuak hobeto sortzeko.

Ikaskuntzarako ahozko harremanetan parte hartzea, modu aktiboan, gogoeta eginez, eta azalpen eta
argudio egokiak emanez.

e Modu espontaneoan parte hartu eta ikuspuntu pertsonala ematen du, argudioak azalduz.
e Argi, arin eta ganoraz espresatzen da, egoeraren araberako erregistroa erabiliz.
e Komunikazio-trukeen elementu ez-esplizituak ondorioztatzen ditu.

e lkuspuntu desberdinak konparatu, eta berea berrikusten du.

e Inoren argudioen kontrako argudioak azaltzen ditu.

e Zentzuzko ondorioak ateratzen ditu.

e Komunikazio-arazoak identifikatu, eta badaki haiek behar bezala konpontzen.

e Egoki aplikatzen ditu ahozko trukeetako arau soziokomunikatiboak.

e Intonazio, gorputzaren jarrera eta keinu egokiak erabiltzen ditu.

e Adierazpen baztertzaile oro saihesten du.

e Besteekin lanean jardun, eta bere gain hartzen ditu ardurak talde-lanetan.

e Beste hizkuntzetan garatutako estrategiak erabiltzen ditu ganoraz komunikatzeko.

Idatzizko testu digitalak nahiz analogikoak interpretatzea eta balioestea, hainbat arlotakoak, batez
ere hedabideetakoak (pertsuasio-testuak, iritzi-testuak eta zientzia dibulgatzekoak), kontuan hartuz
haien funtzio soziala eta transmititzen dituzten balioak.

e Komunikazio-egoeraren ezaugarriak ematen ditu.
e Gaiorokorra erauzi, eta bigarren mailako gaiak identifikatzen ditu.

e Iritzi-testuen tesia eta argudioak identifikatzen ditu.

e Argudio motak bereizi, eta tesiari begira duten eraginkortasuna balioesten du.
e Testuaren informazioa eta berak dakiena uztartzen du.

e Elementu grafikoen, ikonoen eta abarren esanahia txertatzen du testuaren zentzu orokorra
eraikitzeko.

e Diskurtsoko atalen arteko harremana ezagutzen du lokailuen eta antolatzaileen bidez, eta eskema,
kontzeptu-mapa eta abarren bidez irudikatzen du.

e Testuaren edukia laburtzen du.
e Testuaren balioak aztertzen ditu, inplizituak nahiz agerikoak.

e Testuaren formari eta edukiari buruzko judizio pertsonalak ematen ditu, norberaren jakintza, iritzi
eta arrazoibideetan oinarriturik.

e Beste hizkuntzetan garatutako estrategiak erabiltzen ditu testuak hobeto ulertzeko.

e |datzizko testua jakintza eskuratzeko eta eraikitzeko modutzat hartzen du, eta iritzi desberdinak
hedatzeko bidetzat.

Idatzizko testuak sortzea, plangintza bati jarraituz, gaur egungo eta curriculumeko gaiei buruzkoak,
hizkuntzaren eta literaturaren arlokoak, batik bat argudio-testuak, zorrotz, argi eta ortografia zein
gramatika zuzeneaz.

e Denetariko informazio-iturriak kontsultatzen ditu, eta komunikatu nahi denaren arabera hautatu
eta antolatzen du informazioa.

e Gai bati buruzko iritziak jaso eta balioesten ditu.

e Norberaren iritzia argi adierazi, argudio-ildo koherente bati eutsi, eta ganorazko argudioak
hautatzen ditu.

e Edukia egituratzen du, eskema egoki bati jarraituz.

e Hartzaileen araberako erregistroa hautatu eta erabiltzen du.

e Argudio-estrategiak ganoraz erabiltzen ditu.

e Testu-kohesiorako prozedurak erabiliz osatzen ditu enuntziatuak.

e Kontsultatutako bibliografiaren eta erabilitako iturrien aipamena eta erreferentzia egiteko
prozedurak egoki erabiltzen ditu.

e Testuak sortzeko eta berrikusteko orduan, IKTak ganoraz eta modu kritikoan erabiltzen ditu.

e Autoebaluazio-, koebaluazio- eta autozuzenketa-estrategiak erabiltzen ditu bere idazlanak
hobetzeko.

e Arau gramatikalak, ortografikoak eta ortotipografikoak errespetatzen ditu.
e Autonomiaz planifikatu eta garatzen du zeregina.
e Beste hizkuntzetan garatutako estrategiak erabiltzen ditu idatzizko testuak hobeto sortzeko.

e |datzizko testua eskolako bizitzan parte hartzeko bidetzat hartzen du, bai eta gizarteratzeko eta
iritziak zabaltzeko modutzat ere.

Hizkuntzaren mailei buruzko jakintzak ezagutzea eta erabiltzea, gogoeta eginez eta modu
autonomoan, testuak interpretatu eta sortzeko, batez ere argudio-testuak.

e Marka linguistikoak identifikatzen ditu argudio-testuen testuinguruan, diskurtsoan eta maila
morfosintaktiko eta lexiko-semantikoan.

e Ezaguera linguistikoak sistematizatu eta sailkatzen ditu, autonomiaz.
e Ezaguera linguistikoak erabiltzen ditu, autonomiaz, testuak hobeto ulertu eta sortzeko.

e Hizkuntza batean garatutako ezaguera linguistikoak erabiltzen ditu beste edozeinetan landutako
testuak hobeto ulertu eta sortzeko.

e Terminologia zehatz eta egokia erabiltzen du hizkuntzari buruz gogoeta egiteko jardueretan, eta
testuen hizkuntza aztertzeko orduan.

e Hizkuntzaren erabilera zuzenari eta eraginkorrari buruz dauzkan zalantzak argitzen ditu,
autonomiaz, iturri analogikoak nahiz digitalak erabiliz.

e Bere testuetako hizkuntza-akatsak identifikatu eta zuzentzen ditu.
e Beste hizkuntzetatik datozen kalko okerrak eta transferentziak ezagutu eta zuzentzen ditu.

e Arau linguistikoei esker erabiltzaileen arteko komunikazioa errazten dela ohartzen da.

Ikasturtean zehar landutako literatura garaikideko lanen eta pasarte esanguratsuen edukia
interpretatzea, literatura-formei, -aldiei eta -egileei buruz dakiena erabiliz.

e Aro garaikideko ahozko nahiz idatzizko literatura-generoetan gertatutako berrikuntzak ezagutzen
ditu.

e Bertsolaritzaren gaur egungo agerraldiak eta baliabideak ezagutzen ditu.

e Literatura-aldi eta -mugimenduetako egile edo lan nagusiak ezagutzen ditu.

e |kasturtean zehar landutako literatura-testuen prozedura erretorikorik ohikoenak ezagutzen ditu.
e Literatura-lanak interpretatzen ditu beren testuinguru historiko, sozial nahiz kulturalean.

e Literatura-tradizioko gaiak, gai berriak eta haien bilakaera identifikatzen du.

e Harreman esanguratsuak ezartzen ditu literatura-lanen eta haiek zineman, musikan eta abarretan
izandako moldaketen artean.

e Harreman esanguratsuak finkatzen ditu Euskal Literaturako, Espainiar Literaturako eta Literatura
Unibertsaleko testuen artean.

e Literatura-diskurtsoa fenomeno komunikatibo eta estetikotzat jotzen du.
e Literatura sentimenduak, pentsamenduak eta balio kolektiboak transmititzeko bidetzat hartzen du.

e Literatura jakintza berrien iturritzat hartzen du, bai eta sentsibilitate estetikoa garatzeko bidetzat
ere.

Iruzkin kritikoak egitea, aldi eta mugimendu bakoitzeko lan esanguratsuak irakurriz.
e Literatura-lanak interpretatzeko informazio garrantzitsua bilatu, hautatu eta laburbiltzen du.

e Lan bakoitza bere testuinguru historikoarekin eta literarioarekin lotzen du, bai eta egilearen
ibilbidearekin ere.

e Lan bakoitzaren gaiak eta ezaugarri formalak identifikatzen ditu.

e Testuaren edukiaren nahiz formaren balioespen pertsonala egiten du.

e Modu etikoan erabiltzen ditu aipamen- eta erreferentzia-tresnak.

e [rakurritako literatura-lanei buruzko bere iritzia ematen du, ahoz nahiz idatziz.

e Garrantzia ematen dio literatura-testuei buruz banaka edo taldean hausnartzeari, irakurritakoa
interpretatzeko, errealitate desberdinak ezagutzeko, eta gizabanako gisa garatzeko.

Hizkuntza-aniztasuna ezagutu eta interpretatzea, modu kritikoan, soziolinguistikako ezaguerak
erabiliz.

e Hizkuntza baten egoera erabakitzen duten faktore nagusiak identifikatzen ditu.
e Euskarak eta gaztelaniak gaur egun munduan duten egoera ezagutu eta azaltzen du, oro har.
e Hizkuntzen arteko ukipenen ondorioak ezagutzen ditu.

e Gizartearen egoera soziolinguistikoa deskribatu eta balioesten du, soziolinguistikako kontzeptuak
aplikatuz.

e Hizkuntza estandarrak eta euskalkiek euskara mantentzen eta transmititzen izan duten funtzioa
aztertu eta balioesten du.

e Euskalkien ezaugarri nagusiak ezagutzen ditu.

e Hizkuntzak garatzen, sustatzen eta normaltzen aritzen diren erakunde nagusiak ezagutzen ditu.

e Euskaren normalkuntza-prozesua identifikatu eta balioesten du.

e Errespetua eta jarrera positiboa erakusten du eleaniztasunaren eta kultura-aniztasunaren aurrean.
e Hizkuntzak eta hiztunak errespetatzen ditu, eta bere lanetan aurreiritziak saihesten ditu.

e Eskolako eta gizarteko hainbat esparrutan euskara erabiltzeko joera proaktiboa dauka.

e Pertsonak beren artean erlazionatzeko bidetzat hartzen ditu hizkuntzak, bai eta komunitate baten
nortasun-ikurtzat ere.

IKTak erabiltzea, autonomiaz, ganoraz eta espiritu kritikoz, informazioa bilatu, hautatu, jakinarazi
nahiz zabaltzeko.

e [turri idatziak, digitalak eta ikus-entzunezkoak erabiltzen ditu, autonomiaz.

o Informazioa fidagarria edo sinesgarria den kontrastatzen du ikasturtean zehar landutako irizpideak
erabiliz, eta modu kritikoan balioesten du.

e Informazioa ganoraz antolatzen du, lokalean nahiz online, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.
o Teknika eta tresna digitalak erabiltzen ditu testuak sortu, komunikatu eta zabaltzeko.
e |KTak erabiltzen ditu testuak berrikusi eta hobetzeko.

e |KTak erabiltzen ditu aurkezpenak, monografiak eta iruzkinak egiteko.

11. Gogoeta egitea hizkuntza guztietan egindako ikaskuntza-prozesuei buruz, norberaren gaitasunetan
konfiantzarekin.

e Parte-hartze aktiboa du ebaluazio-, autoebaluazio- eta koebaluazio-prozesuan.

e Akatsak ikaskuntza-prozesuaren partetzat hartzen ditu.

e Bere ikaskuntza-prozesuko aurrerapenen eta zailtasunen kontzientzia du.

e Hizkuntza ikasteak berez dituen zailtasunak gainditzeko jarrera proaktiboa eta asertiboa du.

e Autorregulazio-estrategiak erabiltzen ditu, modu kontzientean, testuak ulertzeko eta sortzeko.

1.2. ATZERRIKO LEHEN HIZKUNTZA

1.2.1. HELBURUAK

Honako hauek dira etapako helburuak Atzerriko Lehen Hizkuntzarako:

1. Ahozko, idatzizko eta ikus-entzunezko diskurtsoak ulertzea, gizartearen eta kulturaren
hainbat esparrutakoak, batik bat ikaskuntzaren eta hedabideen arlokoak, bakoitzaren
komunikazio-berezitasunak kontuan hartuz eta haien edukia modu kritikoan interpretatuz,
hainbat komunikazio-egoerari ganoraz aurre egiteko.

2. Modu txukun, koherente eta zuzenean espresatzea eta interaktuatzea, ahoz nahiz idatziz,
batez ere ikaskuntzaren arloan, errespetuz, elkarlanean eta espiritu kritikoarekin, hainbat
komunikazio-egoerari eta -helbururi ganoraz aurre egiteko.

3. Atzerriko hizkuntzaren ezaugarri sozial eta kultural nagusiak ezagutzea eta interpretatzea,
estereotipoak eta balio-judizioak saihestuz, eleaniztasunaren eta kultura-aniztasunaren
aurrean errespetua eta jarrera positiboa izateko.

4. Hizkuntzaren erabilera sozialak aztertzea, gogoeta eginez eta modu kritikoan, denetariko
testuinguru sozial eta kulturaletan egoki komunikatu ahal izateko.

5. Atzerriko hizkuntza eta hizkuntzak oro har ontzat jotzea beste jatorri, hizkuntza eta kultura
batzuetako pertsonen artean komunikatzeko eta ulertzeko, eta esperientzia eta harreman
pertsonalak antolatzeko beste modu batzuk ezagutzeko.

6. Atzerriko hizkuntzaren osagaiei buruz gogoeta egitea, eta kontzeptu nahiz prozedura egokiak
erabiltzea ahozko nahiz idatzizko testuak hobeto ulertu, aztertu eta sortzeko, eta ikasitakoa
hobeto transferitu ahal izateko hizkuntzen artean.

7. Literatura- eta arte-espresioa interpretatzea, balioestea eta harekin gozatzea, gero eta
autonomia handiagoz, beste mundu eta kultura batzuk ezagutzeko, eta sentsibilitate
estetikoan aurrera egiteko.

8. IKTak autonomiaz, modu kritikoan eta etikoan erabiltzea, informazioa eskuratu, hautatu eta
prozesatzeko, eta gizarte- eta kultura-bizitzan komunikatzeko eta kooperatzeko.

9. Norberaren ikaskuntza-prozesuez gogoeta egitea, beste hizkuntza eta ikasgai batzuetan
ikasitako komunikazio-ezaguerak eta -estrategiak transferitzeko, eta autorregulazioa
sustatzeko eta gero eta autonomia gehiagoz ikasteko konfiantzarekin.

1.2.2. EDUKI MULTZOEN EZAUGARRIAK

Curriculum honek sei eduki multzo ditu. Etapako ikasgai guztietan komuna den 1. multzoan datoz
Oinarrizko Zehar Konpetentziak garatzeko behar diren edukiak, etapa osoan zehar landu eta ebaluatu
beharrekoak.

"Diskurtsoen aniztasuna: entzutea, hitz egitea eta elkarrekin solasean jardutea" eta "Diskurtsoen
aniztasuna; irakurtzea eta idaztea" multzoetan lantzen dira ahozko nahiz idatzizko ulermena, mintzamena
nahiz idazmena eta ahozko harremana denetariko diskurtsotan —batik bat ikaskuntzaren eta hedabideen
arloetan—, eta aztertzen dira arlo bakoitzeko testu-genero nagusiak eta haien ezaugarriak.

"Hizkuntzari buruzko gogoeta" izeneko laugarren multzoan doaz sistema linguistikoarekin lotutako
prozedurak, kontzeptuak eta jarrerak, hizkuntza hobeto ulertzeko beharrezkoak. lzan ere, hizkuntza- eta
komunikazio-gaitasunak sendotuko badira, hizkuntza erabiltzeaz gain gogoeta egin behar da hari buruz, eta

138



HEZIBERRI 2020: BATXILERGOKO CURRICULUMAREN BERARIAZKO IKUSPEGIA

gogoeta hori nahiko sistematizatua da etapa honetan. Multzo honetako edukiak beste multzoetako
edukiekin batera landu behar dira beti.

"Literatura-diskurtsoa" izeneko bosgarren multzoan, atzerriko hizkuntza eta haren kultura ikastearekin
batera doa literatura-testuarekin gozatzea, ulermena eta idazmena sendotzea, hizkuntzaz gogoeta egitea,
eta irakurtzen eta testuak birsortzen aurrera egitea.

Azkenik, seigarren multzoan —"Hizkuntzaren alderdi soziala"— hizkuntza-aniztasuna, hizkuntzen arteko
harremana, eta hiztunen eta hizkuntzen arteko harremanak aipatzen dira. Euskal gizartearen gaur egungo
egoera soziolinguistikoak beharrezkoa egiten du egoera soziolinguistikoei buruz gogoeta egitea, horrela
hizkuntza-aniztasunaren eta euskararen normalkuntza-prozesuaren aldeko jarrera hartuz joateko.

Edukien banaketa honek ez dio ezer ikasgelako ikaskuntza-jardueren ordenaz ez antolaketaz; aitzitik, modu
analitikoan aurkezten ditu hizkuntza- eta literatura-hezkuntzaren osagaiak. Multzo bakoitzeko edukiak
elkarrekin loturik daude eta, beraz, multzo guztietako edukiak uztartu behar dira programazioak egitean
eta, batez ere, jardueren sekuentzia ikasgelara eramatean.

1.2.3. BATXILERGOKO 1. MAILA

1.2.3.1. Edukiak

1. MULTZOA. Ikasgai eta ikasturte guztien eduki komunak
Multzo honetako prozedura eta jarreren xede dira:
e Informazioa identifikatzea, lortzea, gordetzea eta berreskuratzea.
e Informazio-iturrien eta informazioaren beraren egokitasuna ebaluatzea.

¢ Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

e Informazioa balioestea eta adieraztea (argudioak azaltzea, arrazoiak ematea, etab.).
e |deiak sortu, hautatu eta adieraztea.

o Ideiak, zereginak eta proiektuak planifikatzea, eta haien bideragarritasuna aztertzea.
e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.
e Lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).

e Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

e Norberaren gorputza erregulatzea.

e Norberaren emozioak erregulatzea.

e Norberaren alderdi kognitiboa erregulatzea.

e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Diskurtsoen aniztasuna: hitz egitea, entzutea eta elkarrekin solasean jardutea

e Denetariko euskarritan dauden ahozko testuak ulertzea, pertsona arteko harremanen, hedabideen
eta ikaskuntzaren arlokoak.

e Beste hizkuntzetan garatutako ezaguera linguistiko formalak aktibatzea, atzerriko hizkuntzako
ahozko testuak hobeto ulertu eta sortzeko.

e Ahozko testuak ulertzeko eta sortzeko estrategiak erabiltzea.

e Esanahiak negoziatzeko, harremanak hasi, mantendu eta amaitzeko, eta harremanetako
zailtasunak konpontzeko estrategiak erabiltzea, autonomiaz.

e Modu aktiboan, errespetuz eta lankidetzan parte hartzea benetako edo simulatutako komunikazio-
egoeretan, komunikazio-trukeetan eta, batez ere, elkarrekin ikasteko egoeretan.

e Ahozko testuak sortzea, plangintza bati jarraituz, komunikazio-funtzioaren araberakoak,
ikaskuntzaren edo interes pertsonalen arlokoak, denetariko euskarritan, hainbat helburu, egitura
logikoa eta ahoskera egokia dutenak.

e Ahozko testuak sortzea, lagunduta: planifikatu ondoren informazioa bilatu, testua egin eta
berrikustea.

e |kus-entzunezkoak eta IKTak erabiltzea, modu autonomo eta kritikoan, haien bidez ahozko testu
formalak hobeto ulertu eta sortzeko.

e Ahozko harremanetako arauak egoki erabiltzea: kortesia-arauak, hizketako txandak, gaiari eustea,
gorputzaren jarrera eta keinu egokiak, erantzuna solaskidearen hitzetara egokitzea...

e Autoebaluazio- eta koebaluazio-estrategiak erabiltzea, modu autonomoan, ahozko erabilerak
hobetzeko.

e lkasleengandik hurbil dauden inguruneetan gero eta autonomia handiagoz erabiltzea komunikazio-
funtziorik ohikoenak:

o Komunikazioa eta harreman sozialak kudeatzea arlo pertsonalean, publikoan, akademikoan
eta profesionalean.

o Pertsona, objektu, leku, jarduera, prozedura eta prozesuen ezaugarri fisikoak nahiz
abstraktuak deskribatzea eta balioestea.

o lIraganeko gertakari puntualak eta ohikoak kontatzea, egungo egoerak deskribatzea, eta
etorkizuneko iragarpenak eta gertakariak adieraztea epe labur, ertain eta luzean.

o Informazioa, oharrak, iritziak, usteak eta ikuspuntuak, aholkuak, ohartarazpenak eta
abisuak trukatzea.

o Jakin-mina, jakintza, ziurtasuna, berrespena, zalantza, eszeptizismoa, borondatea, asmoa,
erabakia, promesa, agindua, baimena eta debekua, salbuespena eta eragozpena
adieraztea.

o Interesa, onarpena, estimua, laudorioa, mirespena, satisfazioa, itxaropena, konfiantza,
ezustea eta horien kontrakoak adieraztea.

o lIradokizunak, desirak, baldintzak eta hipotesiak formulatzea.

e Ahozko komunikazioaren eta ahozko generoen ezaugarriak: solaskideak, helburua, egitura,
berariazko elementu linguistikoak...

e Jendaurrean espresatzeko konfiantza eta ekimena.

e Atzerriko hizkuntzan ahoskera eta intonazio egokiz hitz egiteko interesa, ahozko harremanaren
arauak errespetatuz.

e Ahozko nahiz ikus-entzunezko testuen gaia eta egitura identifikatzea, batik bat ikaskuntzaren
arloko testuena.

3. MULTZOA. Diskurtsoen aniztasuna: irakurtzea eta idaztea

e |datzizko testuak ulertzea, gero eta luzeagoak eta aberatsagoak lexikoan nahiz egituran, gai
ezagunei buruzkoak, benetakoak edo moldatuak, pertsona arteko harremanen, hedabideen eta
ikaskuntzaren arlokoak, denetariko euskarritan.

e Beste hizkuntzetan garatutako ezaguera linguistikoak aktibatzea, atzerriko hizkuntzan idatzitako
testuak hobeto ulertu eta sortzeko.

e |datzizko testuen ulermena erregulatzeko kontrol-estrategiak erabiltzea: aurreratzea, egiaztatzea,
ondorioztatzea, zalantzak argitzea, norberaren ulermen-arazoak identifikatzea.

e Denetariko testu motetako elementu inplizituak ulertzea.

e |datzizko testuak ulertzea, gero eta luzeagoak eta aberatsagoak lexikoan nahiz egituran, gai
ezagunei buruzkoak, benetakoak edo moldatuak, pertsona arteko harremanen, hedabideen eta
ikaskuntzaren arlokoak, denetariko euskarritan.

e Beste hizkuntzetan garatutako ezaguera linguistikoak aktibatzea, atzerriko hizkuntzan idatzitako
testuak hobeto ulertu eta sortzeko.

e |datzizko testuen ulermena erregulatzeko kontrol-estrategiak erabiltzea: aurreratzea, egiaztatzea,
ondorioztatzea, zalantzak argitzea, norberaren ulermen-arazoak identifikatzea.

e Denetariko testu motetako elementu inplizituak ulertzea.

e |datzizko testuak sortzea, plangintza bati jarraituz, komunikazio-funtzioaren araberakoak, gero eta
luzeagoak eta aberatsagoak lexikoan nahiz egituran, denetariko euskarritan, pertsona arteko
harremanen, hedabideen eta ikaskuntzaren arlokoak.

e |datzizko testuak sortzeko estrategiak aktibatzea: planifikatu ondoren informazioa bilatu, testua
egin, berrikusi eta norberak zuzentzea.

e Denetariko iturriak erabiltzea, inprimatuak nahiz digitalak, informazioa bilatu, aztertu eta
ebaluatzeko.

e Hainbat iturritatik eskuratutako informazioa hautatzea eta modu etikoan erabiltzea idatzizko
testuak sortzeko, aipamen- eta erreferentzia-tresnak erabiliz.

e Teknika eta tresna digitalak erabiltzea, modu kontzientean eta ganoraz, idatzizko testuak ulertzeko,
sortzeko, zuzentzeko eta zabaltzeko, bai eta komunikatzeko eta lankidetzan jarduteko ere.

e Aldez aurreko ezaguera linguistikoak eta ez-linguistikoak aktibatzea.

e |datzizko testuak sortzen ikasitako ezaguera linguistikoak aplikatzea, egokitasun, koherentzia,
kohesio eta zuzentasun txukun bat lortzeko.

e Autoebaluazio-, koebaluazio- eta autozuzenketa-estrategiak erabiltzea, idatzizko testuak
hobetzeko.

e |kasgelan gero eta autonomia handiagoz erabiltzea komunikazio-funtziorik ohikoenak:

o Komunikazioa eta harreman sozialak kudeatzea arlo pertsonalean, publikoan, akademikoan
eta profesionalean.

o Pertsona, objektu, leku, jarduera, prozedura eta prozesuen ezaugarri fisikoak nahiz
abstraktuak deskribatzea eta balioestea.

o lraganeko gertakari puntualak eta ohikoak kontatzea,
egungo egoerak deskribatzea, eta etorkizuneko iragarpenak eta gertakariak adieraztea epe
labur, ertain eta luzean.

o Informazioa, oharrak, iritziak, usteak eta ikuspuntuak, aholkuak, ohartarazpenak eta
abisuak trukatzea.

o Jakin-mina, jakintza, ziurtasuna, berrespena, zalantza,
eszeptizismoa, borondatea, asmoa, erabakia, promesa, agindua, baimena eta debekua,
salbuespena eta eragozpena adieraztea.

o Interesa, onarpena, estimua, laudorioa, mirespena,
satisfazioa, itxaropena, konfiantza, ezustea eta horien kontrakoak adieraztea.

o Iradokizunak, desirak, baldintzak eta hipotesiak formulatzea.

e |datzizko generoen ezaugarriak: komunikazio asmoa, testuko eta testuaz gaineko elementuak,
egitura, berariazko elementu linguistikoak, informazioaren antolaketa...

e Lexikoa eta esamoldeak, ikasleen esperientziatik hurbil dauden arloetakoak, hedabideetakoak,
ikaskuntzakoak eta lan-mundukoak.

e Eredu grafikoak eta ortografia- eta puntuazio-konbentzioak, eta ohiko nahiz berariazko sinboloak.
e |datzizko testuen bidez informatzeko, komunikatzeko eta ikasteko interesa.

e Testuak txukun idatzi eta aurkezteko interesa.

4. MULTZOA. Hizkuntzari buruzko gogoeta

e Beste hizkuntzetan garatutako ezaguera linguistikoak aktibatzea eta transferitzea, atzerriko
hizkuntzan idatzitako testuak hobeto ulertu eta sortzeko, kalko nahiz transferentzia okerrak
saihestuz.

e Hainbat komunikazio-egoeratako testuen elementu linguistiko nagusien erabilerari eta esanahiari
buruzko azterketa eta gogoeta lagundua: maiztasun handiko lexikoa, egitura eta esamolde
arruntak.

e Testuen elementu linguistiko nagusiak erabiltzea eta sendotzea.
e Hizkuntzari buruz gogoeta egiteko terminologia zuzen erabiltzea.

e Testuetan lexikoa antolatzeko, eskuratzeko, gogoratzeko eta erabiltzeko estrategia nagusiak
aplikatzea.

e Multimedia-tresnak eta IKTak erabiltzea lexiko eta egitura berriak eskuratzeko.

e Testuetako hitzen eta esaldien ahoskera-, erritmo-, intonazio- eta azentuazio-ereduak ezagutzea
eta errepikatzea.

e Norberaren ikasketari buruzko eta lanaren antolakuntzari buruzko gogoeta.

e Parte-hartze aktiboa izatea norberaren eta inoren lanak ebaluatzen, eta ahozko, idatzizko eta ikus-
entzunezko lanen autoebaluazio- eta autozuzenketa-estrategiak erabiltzea, lagunduta.

e Akatsak identifikatzea eta zuzentzea norberaren eta inoren testuetan.

e Gero eta autonomia handiagoz erabiltzea ikasteko baliabideak: hiztegiak, zuzentzaile
ortografikoak, kontsulta-liburuak, liburutegiak edo IKTak.

e Intereseko gai orokorrei buruzko eta curriculumeko beste gaiekin lotutako lexikoa zabaltzea.
e Hitzen eratorpen- eta osaketa-tresna batzuk ezagutzea.
e Hainbat komunikazio-egoeratako formulak, esamoldeak eta esaldi eginak.

e Erlazio logikoak adieraztea: konjuntzioa, disjuntzioa, oposizioa/kontzesioa, kausa, helburua,
konparazioa, emaitza/korrelazioa, baldintza, zehar-estiloa, denbora-erlazioak.

e Kantitatea, espazioa, denbora eta modua adieraztea.
e Baieztapena, harridura, ezeztapena, galdera.

e Denbora adieraztea: iragana, orainaldia, etorkizuna. Aspektua adieraztea: puntuala, iraunkorra,
ohikoa, inkoatiboa, amaierakoa. Modalitatea adieraztea: faktualtasuna, gaitasuna,
posibilitatea/probabilitatea, beharra, obligazioa, baimena, asmoa. Existentzia, entitatea,
nolakotasuna adieraztea.

e |dazketa-sistemaren konbentzioak: ortografia, puntuazio-ikurrak.

e Atzerriko hizkuntzaren alfabeto fonetikoa identifikatzea eta erabiltzea ahoskerako zalantzak
argitzeko.

e Norberaren lanak hobetzeko eta ikaskuntzan aurrera egiteko interesa.

e Hizkuntzari buruzko gogoeta norberaren lanak erregulatzeko bidetzat hartzea, bai eta ikasteko
autonomia hobetzeko bidetzat ere.

e Arau linguistikoei esker erabiltzaileen arteko komunikazioa errazten dela ohartzea.

5. MULTZOA. Literatura-diskurtsoa

e Modu aktiboan entzutea eta ulertzea ahozko nahiz ikus-entzunezko literatura-testu moldatuak,
ikasleen adinera, zaletasunetara eta interesetara egokituak.

e lruzkinak eginez eta modu adierazkorrean irakurtzea literatura-testu moldatuak, ikasleen adinera,
zaletasunetara eta interesetara egokituak, denetariko euskarritan.

e Liburutegia, mediateka eta Internet erabiltzea, eta irakurtzeko autonomia handituz joatea.
e Literatura-testuak dramatizatu, birsortu eta errezitatzea, eszenaratzeko estrategiak erabiliz.

e Literatura-lanak konparatzea zineman, musikan eta abarretan izan dituzten moldaerekin,
antzekotasunak eta desberdintasunak aztertuz.

e Planifikatu ondoren, literatura asmoko testuak sortzea, sormena sustatzeko teknikak eta eraldatze-
edo idazte-teknikak erabiliz, ereduen bidez: komikiak, poemak, dramatizazioak, gidoiak, kontakizun
laburrak...

e |KTak erabiltzea, literatura asmoko testuak sortzeko.

e Informazioa modu etikoan erabiltzea idatzizko testuak sortzeko, aipamen- eta erreferentzia-tresnak
erabiliz.

e Literatura-genero narratiboaren, lirikoaren eta dramatikoaren ezaugarriak.
e Literaturaren bestelako agerraldiak: musika, zinema, fanfiction, booktrailers, blognobelak...
e Atzerriko hizkuntzako Literaturarekiko jakin-mina eta interesa, eta irakurtzeko autonomia garatzea.

e Literatura fenomeno komunikatibo eta estetikotzat hartzea, norberaren proiekziotzat, eta
errealitate historikoaren eta sozialaren islatzat.

e Literatura aberastasun pertsonal eta kulturaltzat hartzea, gozamen-iturritzat eta errealitatea
ulertzeko modutzat.

o lkasgelako, ikastetxeko eta inguruneko literatura-jardueretan parte-hartze aktiboa izatea.

e Literatura-testuen balio esplizitu eta inplizituekiko jarrera kritikoa izatea, eta literatura-lanak
hautatzeko irizpide propioak garatzea.

e Inoren iritzi eta judizio dibergenteekiko jarrera irekia eta begirunea.

6. MULTZOA. Hizkuntzaren alderdi soziala

e Atzerriko hizkuntzaren bidezko komunikazio-trukeetan parte hartzea beste hizkuntza eta
kulturetako hiztunekin, IKTak erabiliz.

e Atzerriko hizkuntzaren harreman sozialetako arau nagusiak erabiltzea (konbentzio sozialak,
kortesia-arauak, erregistroak, hitzik gabeko hizkuntza..), modu aktiboan, elkarlanean eta
errespetuz.

e Inguruko hizkuntzen eta atzerriko hizkuntzaren arteko maileguak identifikatzea.

e |KTak erabiltzea beste herrialdeei eta kulturei buruzko informazioa eskuratzeko eta komunikatzeko.
e Atzerriko hizkuntza egiten den herrialdeetako elementu soziokultural eta geografiko nagusiak.

e Atzerriko hizkuntzak munduan duen egoera (herri-hizkuntza edo lingua franca).

e Atzerriko hizkuntzak munduan dituen aldaerak.

e Eleaniztasunak ematen duen aberastasun pertsonala ezagutzea eta balioestea.

e Atzerriko hizkuntza nazioarteko komunikazio-tresnatzat hartzea, informazio berriak eskuratzeko
bidetzat, eta bestelako kulturak eta bizimoduak ezagutzeko zubitzat.

e |kasgelako, ikastetxeko eta inguruko hizkuntza guztiak hartzea komunikatzeko eta ikasteko
bidetzat.

e Bestelako kulturak eta hizkuntzak dituzten pertsonekiko tratua norbera aberasteko bidetzat
hartzea.

e Solaskideen hizkuntza-erabilerak errespetatzea, bai eta norberarenak ez bezalako kultura-ereduak
ere.

e Mezu baztertzaile ororekiko jarrera kritikoa.

1.2.3.2. Ebaluazio-irizpideak eta lorpen-adierazleak

1. Eguneroko gaiekin lotuta hedabideetan, lan-esparruan eta hezkuntzan sarri-sarri agertu ohi direnen
moduko euskarri eta genero desberdinetako eta egitura eta lexiko errazeko ahozko testuak ulertzea
eta interpretatzea, eta, horretan, testuen zentzu orokorrari eta ideia nagusiei igartzea, eta kasuan-
kasuan lortu beharreko informazio pertinentea hautatzea, baldin eta kondizio akustikoak onak
badira eta zenbait xehetasun berrets badaitezke.

e lkaskuntzaren helburuak eta ebaluazio-irizpideak ezagutzen ditu.

e Ahozko nahiz ikus-entzunezko testuen generoak identifikatzen ditu, bai eta haien antolamendua
ere.

e Ahozko nahiz ikus-entzunezko testuen berariazko eta garrantzizko informazioa identifikatzen du,
denetariko azentuak dituzten hiztunek argi ahoskatuak.

e Testuaren ideia orokorra eta ideia nagusi batzuk ulertu eta interpretatu, eta bere hitzez adierazten
ditu.

e Gaia eta igorlearen asmoa ondorioztatu, eta testuaren komunikazio-funtzioa/funtzioak bereizten
du/ditu.

e Ganoraz erabiltzen ditu informazioa erregistratzeko baliabideak: fitxak, eskemak, taulak,
informazio-hutsuneak, kontzeptu-mapak...

e Hipotesiak formulatu eta ondorioak ateratzen ditu elementu linguistikoak eta paralinguistikoak
erabiliz, bai eta gaiaz edo egoeraz lehendik dakiena ere.

e Ahozko lexiko arrunta eta ohiko esamoldeak ezagutu, eta testuingurutik ondorioztatzen ditu
gutxiago erabilitako edo berariazko hitzen eta esamoldeen esanahi batzuk.

e Ahozko testuak ulertzeko orduan agertzen diren zalantzak argitzeko estrategia egokiak erabiltzen
ditu.

e Modu aktiboan eta errespetuz entzun, eta galdera egokiak egiten ditu.

2. Aldez aurretik ezarritako irizpideei jarraituz, gai akademiko nahiz pertsonalei eta lan-esparruarekin
lotutako gaiei buruz ahozko testu luze samarrak zenbait euskarritan sortzea, eta horretan, testuen
egitura logikoa nahiz ahoskera errespetatzea, hitzezko zein hitzik gabeko baliabideak behar bezala
erabiliz.

e lkaskuntzaren helburuak eta ebaluazio-irizpideak ezagutzen ditu.

e Gai ezagunei buruzko ahozko testu argiak sortzen ditu, aurrez landuak, ereduen laguntzaz eta gidoi
bati jarraituz.

e Ahozko aurkezpenak egiten ditu, ongi egituratuak eta luze samarrak, eta entzuleen galdera
osagarriei erantzuten die.

e Ahozko testuaren edukia planifikatzen du, modu gutxi-asko autonomoan, komunikazio-egoeraren
arabera: hartzailea, testuaren helburua, genero egokia, euskarria...

e Ohar, eskema, gidoi eta abarren bidez planifikatzen du ahozko testuen edukia.
e Iturri analogiko, ikus-entzunezko nahiz digitaletako informazioa bilatu eta hautatzen du.

e Modu logikoan antolatzen du informazioa eta egituratzen du testua, ezarritako irizpideei jarraituz,
eta testu-antolatzailerik ohikoenak erabiliz.

e Zailtasunak eta eskura dauden baliabideak neurtu ondoren, zeregina edo mezua egokitzen du.
e lkus-entzunezkoak eta IKTak erabiltzen ditu bere ahozko lanetan, ganoraz.
e lkasgelan landutako esamoldeak, egiturak eta lexikoa erabiltzen ditu.

e Komunikazioa bermatzeko bezain zuzen, arin eta ahoskera egokiz espresatzen da, nahiz eta
batzuetan etenaldiak edo zalantzak egon, eta solaskideak eskatu esandakoa errepikatzeko.

e Kontuan hartzen ditu egokitasuna, kortesia-arauak, doinua, keinuak eta gorputzaren jarrera.

e Konpentsazio-estrategiak erabiltzen ditu bere diskurtsoa ulergarriago egiteko: sinonimoak, laguntza
eskatzea, gorputz-hizkuntza egokia...

e Ebaluazio- eta zuzenketa-estrategiak erabiltzen ditu, modu gutxi-asko autonomoan, norberaren eta
inoren ahozko lanak hobetzeko.

Aktiboki parte hartzea ikasgela barruan ikaskuntzarekin eta gizarte-harremanekin lotuta sortzen
diren ahozko interakzioetan.
e lkaskuntzaren helburuak eta ebaluazio-irizpideak ezagutzen ditu.

e Modu espontaneoan parte hartu, ikuspuntu pertsonala eman, eta ideiak eta informazioa trukatzen
ditu.

e Bere ideiak eta iritziak zehatz samar arrazoitu, eta aurre egiten die inoren argudioei.
e Harreman planifikatuetan parte hartzen du: elkarrizketak, role-plays, eztabaidak, simulazioak...

e Taldeko elkarrizketetan parte hartzen du, modu gutxi-asko autonomoan eta eztabaida nahiz
negoziazioa erabiliz, bere burua espresatzeko, taldea eta zeregina kudeatzeko, iritziak
kontrastatzeko eta erabakiak hartzeko.

e Elkarrizketa hasteko, mantentzeko edo amaitzeko estrategia nagusiak erabili, eta hizketako txandak
nahiz kortesia-arauak errespetatzen ditu.

e Arretaz entzun eta solaskidearen hitzetara egokitzen du bere jarduna, galderak eginez eta
erantzunez, eta iruzkin egokiak eginez.

e Komunikazio-trukeen elementu ez-esplizituak ondorioztatzen ditu.

e Lexiko eta esamolde arruntak erabiltzen ditu, lokailu eta guzti, komunikazio-trukeetan moldatu ahal
izateko.

e Beste hizkuntzetan ikasitako estrategiak erabiltzen ditu ganoraz komunikatzeko.
e Komunikazioa bermatzeko bezain argi espresatzen da.
e Ulertzen saiatzen da, bai eta bere burua ulertzera ematen ere.

e Estereotipo baztertzaile oro saihesten du.

Eguneroko gaiei atxikita, hedabideekin, lan-esparruarekin eta hezkuntzarekin lotutako gizarte- eta
kultura-testuinguruetan sarri-sarri agertu ohi direnen moduko genero askotako idatzizko testu
errazak nahiz espezializatuak ulertzea eta interpretatzea, eta, horretan, garrantzi handiko informazio
espezifikoa hautatzeko eta ideia nagusiei eta bigarren mailako ideiei igartzea.

e lkaskuntzaren helburuak eta ebaluazio-irizpideak ezagutzen ditu.

e Gero eta testu luzeagoak irakurtzen ditu, hainbat euskarritan eta denetariko helburuekin.

e Badaki zein den irakurketaren helburua, eta haren araberako estrategiak erabiltzen ditu: skimming,
scanning...

e Informazio-iturri analogiko nahiz digitalik egokienak erabiltzen ditu, modu gutxi-asko autonomoan,
irakurgaiaren helburua zein den kontuan hartuta.

e Testuaren generoa ondorioztatzen du.

e lgorlearen asmoa ezagutzen du idatzizko testuetako elementu esplizitu eta inplizituengatik, eta
testuko komunikazio-funtzio nagusia/nagusiak bereizten du/ditu.

e Gai nagusia identifikatu, testuaren zentzu orokorrari igarri, eta ideia nagusiak eta bigarren
mailakoak bereizten ditu.

e Irakurgaiko informazioa hautatu, eta emandako baliabideak erabiliz jasotzen du: taulak, galdera-
sortak, antolatzaile grafikoak...

e Elementu linguistikoak eta ez-linguistikoak erabiltzen ditu, modu gutxi-asko autonomoan,
informazioa aurkitzeko: irudiak, testuaren banaketa, letra mota, aurkibideak...

e Diskurtsoko atalen arteko harremana ezagutzen du lokailuen eta antolatzaileen bidez, eta eskema,
kontzeptu-mapa eta abarren bidez irudikatzen du.

e Ondorioak ateratzeko eta hipotesiak formulatzeko erabiltzen ditu testuinguruko irudiak, elementu
linguistikoak, eta gaiaz edo egoeraz lehendik dakiena, eta egiaztatu egiten ditu.

e Testuen esamolde eta lexiko arrunta nahiz espezializatua ezagutzen du.

e Norberaren ulermen-arazoak identifikatu, eta haiek konpontzeko estrategiak erabiltzen ditu: hitz
eta esamolde ezezagunen esanahia ondorioztatzea, paperean nahiz digitalean dauden kontsulta-
iturriak erabiltzea...

e Informazioa eta iritzia bereizten ditu.

e Informazioaren balioa eta sinesgarritasuna aztertzen du, lagunduta, lehendik dakienean oinarrituta.
e Beste hizkuntzei buruz dakiena erabiltzen du ulermena hobetzeko.

e Iritzia eman eta arrazoitu egiten du, lehendik dakiena eta testuko informazioa erabiliz.

e Gizarte-, arraza-, sexu- edo kultura-bazterketa adierazten duten irudiak nahiz edukiak identifikatu,
eta ez erabiltzen saiatzen da.

Aldez aurretik egindako plangintza bati jarraituz eta modu autonomo samarrean, gai akademiko
nahiz pertsonalei eta lan-esparruarekin lotutako gaiei buruzko genero askotako testu luze samar eta
ongi egituratuak ekoiztea, eta horretan, testuak modu egoki, koherente eta kohesionatuan eta akats
ortografiko nahiz gramatikalik gabe idaztea.

e lkaskuntzaren helburuak eta ebaluazio-irizpideak ezagutzen ditu.

e |datzizko testu luze samarrak sortzen ditu, modu gutxi-asko autonomoan, paperean nahiz
digitalean.

e Ortografia eta gramatika zuzeneko testuak idazten ditu.

e Bere idazlanak egokitu egiten ditu komunikazio-egoeraren ezaugarri nagusietara: hartzailea,
testuaren helburua, euskarria, erregistroa, generoa...

e Denetariko informazio-iturriak kontsultatzen ditu, eta komunikatu nahi denaren arabera hautatu
eta antolatzen du informazioa.

e Testua modu sistematikoan planifikatu, idatzi eta berrikusten du, horretarako antolatzaile
grafikoak, fitxak, eskemak eta kontrol-zerrendak erabiliz.

o Lexiko, esamolde eta egitura egokiak erabiltzen ditu testuak idazteko.

e |deien barne-kohesioa bermatzeko elementu linguistikoak erabiltzen ditu: erreferentea
mantentzea, lokailuak, puntuazio-markak...

e Norberaren eta inoren testuak berrikusteko nahiz hobetzeko ebaluazio- eta zuzenketa-estrategiak
erabiltzen ditu.

e |KTak erabiltzen ditu informazioa bilatu, idazlanak egin, informazioa zabaldu, komunikatu eta
lankidetzan jarduteko, gero eta autonomia handiagoz.

e Testuak argi, garbi eta txukun aurkezten ditu.

e Esamolde eta irudi baztertzaile oro saihesten du bere idazlanetan.

Ahozko nahiz idatzizko testuak ulertzea, interpretatzea eta ekoiztea, eta atzerriko hizkuntzan eta
gainerako hizkuntza guztietan eskuratutako ezaguerak eta estrategiak erabiltzea.
e lkaskuntzaren helburuak eta ebaluazio-irizpideak ezagutzen ditu.

e Arazo linguistikoei buruz eta testu-tipologiari buruz beste hizkuntzetan ikasitakoa erabiltzen du
atzerriko hizkuntzaren ulermena eta idazmena hobetzeko.

e Hainbat komunikazio-egoeratako esamoldeak erabiltzen ditu: kortesia, akordioa, eskaera,
betebeharra...

e Ahozko nahiz idatzizko bere lanei zuzentasuna, koherentzia eta kohesioa emate aldera, elementu
linguistikoak egoki erabiltzen ditu: ortografia- eta puntuazio-arauak, lokailuak, deiktikoak, denbora,
modua, aspektua, kantitatea...

o |kasleak dakizkien hizkuntzetako kategoria gramatikalak, esamoldeak eta hitzak konparatzen ditu
haien artean.

e Emandako ereduen antzeko ahoskera, erritmoa, intonazioa eta azentuazioa erabiltzen du, modu
argian.

e Hizkuntza zuzen eta ganoraz erabiltzeaz dauzkan zalantzak argitzen ditu, autonomiaz, iturri
analogikoak nahiz digitalak erabiliz.

e Hizkuntza-akatsak identifikatu eta zuzentzen ditu norberaren eta inoren testuetan.

e Beste hizkuntzetatik datozen kalko okerrak eta transferentziak ezagutu eta zuzentzen ditu.
e Inoren ekarpenak balioetsi, eta kontuan hartzen ditu.

e Norberaren lan pertsonalaz arduratu, eta antolatu egiten du.

e Norberaren aurrerapenak balioetsi, eta hobeto ikasten laguntzen dioten baliabideak eta estrategiak
identifikatzen ditu.

Gozamen- eta ikaskuntza-iturritzat hartzea literatura, bai eta kulturara hurbiltzeko bidetzat eta bere
hizkuntza-ondarea eta mundu pertsonala aberasteko zubitzat ere.

e lkaskuntzaren helburuak eta ebaluazio-irizpideak ezagutzen ditu.

e Ahozko, idatzizko eta ikus-entzunezko testu moldatuak irakurri edo entzuten ditu, ahozko hainbat
generotakoak, eta haiek hautatzeko irizpide pertsonalak adierazten ditu.

e Liburutegia, mediateka eta Internet erabiltzen ditu, ganoraz.

e Atzerriko hizkuntzaren eta kulturaren alderdi batzuk identifikatzen ditu literatura-testu batean.

e Beste hizkuntzetan eskuratutako literatura-jakintzak aplikatzen ditu, modu gutxi-asko autonomoan.
e Testuari buruzko iritzia ematen du, ahoz nahiz idatziz, hainbat euskarri erabiliz.

e Literatura-testuaren bidez sentimenduak, pentsamenduak eta balio kolektiboak transmititzeari
buruzko gogoetetan parte hartzen du, taldean eta lagunduta.

e Parte-hartze aktiboa du dramatizatzeko, birsortzeko, buruz ikasteko eta errezitatzeko lanetan,
erritmoa, ahoskera eta intonazioa zainduz, eta eszenaratzeko estrategiak erabiliz.

e Literatura asmoko testuak sortzen ditu, plangintza bati jarraituz, luze samarrak, gogoetan eta
ereduen azterketan oinarrituta, eta irakurketetan ikasitako jakintza batzuk erabiliz.

Informazioa bilatzean, aukeratzean, prozesatzean eta zabaltzean, hedabideak eta informazioaren eta
komunikazioaren teknologiak modu autonomo, eraginkor eta kritikoan erabiltzea.

e |kaskuntzaren helburuak eta ebaluazio-irizpideak ezagutzen ditu.
e lturri idatziak, digitalak eta ikus-entzunezkoak erabiltzen ditu, autonomiaz.

e Informazioa fidagarria edo sinesgarria den kontrastatzen du ikasturtean zehar landutako irizpideak
erabiliz, eta modu kritikoan balioesten du.

e Informazioa ganoraz antolatzen du, lokalean nahiz online, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.
e Teknika eta tresna digitalak erabiltzen ditu testuak sortu, komunikatu eta zabaltzeko.
e |KTak erabiltzen ditu testuak berrikusi eta hobetzeko.

e |KTak erabiltzen ditu aurkezpenak, monografiak eta iruzkinak egiteko.

Hizkuntza eta kultura askotarikoetako pertsonen arteko komunikazio- eta ulermen-bidetzat eta
ikaskuntza-baliabidetzat erabiltzea atzerriko hizkuntza.

e lkaskuntzaren helburuak eta ebaluazio-irizpideak ezagutzen ditu.
e Atzerriko hizkuntzako komunikazio-trukeetan parte hartzen du, modu aktiboan eta errespetuz.

e Egoki erabiltzen ditu gizarte-harremanetako arau nagusiak: kortesia-arauak, erregistroa, hitzik
gabeko hizkuntza...

e Atzerriko hizkuntza erabiltzen du harreman pertsonalak finkatzeko eta proiektutan laguntzeko,
ahozko nahiz idatzizko harremanetan teknologia berriak erabiliz.

e Atzerriko hizkuntza erabiltzen du ikasteko tresnatzat, eta denetariko informazio-iturriak
eskuratzeko bidetzat.

e Atzerriko hizkuntza ikasi, eta hartan komunikatzeko interesa dauka.

e Jatorri eta kultura desberdineko pertsonekin komunikatzeko orduan, eleaniztun izatearen
garrantziaz ohartzen da.

e Inguruko eleaniztasunaz ohartu, eta modu positiboan balioesten du.

e Estereotipo baztertzaile oro saihesten du.

e |kasgelan eta kanpoan sortutako ikaskuntza-aukerez baliatzeko interesa dauka.

10. Beste kultura batzuetako elementu sozial, linguistiko eta kulturalak identifikatzea eta errespetatzea,
eta elementu horiek bere kulturarekin erlazionatzea.

e lkaskuntzaren helburuak eta ebaluazio-irizpideak ezagutzen ditu.
e Inguruko hizkuntzen eta atzerriko hizkuntzaren arteko maileguak ezagutzen ditu.

e Atzerriko hizkuntza egiten den testuinguru soziokultural eta geografikoaren ezaugarri batzuk
ezagutzen ditu.

e Atzerriko hizkuntzak munduan duen egoerari buruzko datu orokor batzuk aipatzen ditu (herri-
hizkuntza edo lingua franca).

e Norberaren kulturakoak ez bezalako balioen nahiz ohituren aurrean interesa eta errespetua dauka.

e Inguruko eleaniztasunaren nahiz kultura-aniztasunaren aurrean interesa eta jarrera ona dauka.

11. Hizkuntzak ikastean tartean diren ikaskuntza-prozesuez gogoeta egitea, eta, horretan, bere
gaitasunetan konfiantza izatea.

e lkaskuntzaren helburuak eta ebaluazio-irizpideak ezagutzen ditu.

e Parte-hartze aktiboa du ebaluazio-, autoebaluazio- eta koebaluazio-prozesuan.
e Akatsak ikaskuntza-prozesuaren partetzat hartzen ditu.

e Bere ikaskuntza-prozesuko aurrerapenen eta zailtasunen kontzientzia du.

e Hizkuntza ikasteak eta erabiltzeak berez dituen zailtasunak gainditzeko jarrera proaktiboa eta
asertiboa du.

e Testuak ulertzeko eta sortzeko autorregulazio-estrategiak erabiltzen ditu modu kontzientean, eta
hizkuntza batetik bestera transferitzen ditu estrategia horiek.

1.2.4. BATXILERGOKO 2. MAILA

1.2.4.1. Edukiak

1. MULTZOA. lkasgai eta ikasturte guztien eduki komunak
Multzo honetako prozedura eta jarreren xede dira:
¢ Informazioa identifikatzea, lortzea, gordetzea eta berreskuratzea.
e Informazio-iturrien eta informazioaren beraren egokitasuna ebaluatzea.

e Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

e Informazioa balioestea eta adieraztea (argudioak azaltzea, arrazoiak ematea, etab.).

e |deiak sortu, hautatu eta adieraztea.

e |deiak, zereginak eta proiektuak planifikatzea, eta haien bideragarritasuna aztertzea.
e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.
e Lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).

e Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

e Norberaren gorputza erregulatzea.

e Norberaren emozioak erregulatzea.

e Norberaren alderdi kognitiboa erregulatzea.

e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Diskurtsoen aniztasuna: hitz egitea, entzutea eta elkarrekin solasean jardutea

e Denetariko euskarritan dauden ahozko testu konplexuagoak ulertzea, pertsona arteko harremanen,
lan-munduaren, hedabideen eta ikaskuntzaren arlokoak.

e Beste hizkuntzetan garatutako ezaguera linguistiko formalak aktibatzea, atzerriko hizkuntzako
ahozko testuak hobeto ulertu eta sortzeko.

e Ahozko testuak ulertzeko eta sortzeko estrategiak erabiltzea, modu kontzientean.

e Esanahiak negoziatzeko, harremanak hasi, mantendu eta amaitzeko, eta harremanetako
zailtasunak konpontzeko estrategiak erabiltzea, autonomiaz eta ganoraz.

e Modu aktiboan, errespetuz eta lankidetzan parte hartzea benetako edo simulatutako komunikazio-
egoeretan, komunikazio-trukeetan eta, batez ere, elkarrekin ikasteko egoeretan.

e Ahozko harreman gutxi-asko arina, espontaneoa eta zehatza, interes orokorreko eta ikaskuntzako
gaiei buruzkoa.

e Ahozko testuak sortzea, plangintza bati jarraituz, komunikazio-funtzioaren araberakoak,
ikaskuntzaren, lan-munduaren edo interes pertsonalen arlokoak, denetariko euskarritan, hainbat
helburu, egitura logikoa, gramatika zuzena eta ahoskera egokia dutenak.

e |kus-entzunezkoak eta IKTak erabiltzea, modu autonomo eta kritikoan, haien bidez ahozko testu
formalak hobeto ulertu eta sortzeko.

e Ahozko harremanetako arauak egoki eta ganoraz erabiltzea: kortesia-arauak, hizketako txandak,
gaiari eustea, gorputzaren jarrera eta keinu egokiak, erantzuna solaskidearen hitzetara egokitzea...

e Autoebaluazio- eta koebaluazio-estrategiak erabiltzea, modu autonomoan, ahozko erabilerak
hobetzeko.

e lkasleengandik hurbil dauden inguruneetan autonomiaz eta ganoraz erabiltzea komunikazio-
funtziorik ohikoenak:

o Komunikazioa eta harreman sozialak kudeatzea arlo pertsonalean, publikoan, akademikoan
eta profesionalean.

o Pertsona, objektu, leku, jarduera, prozedura eta prozesuen ezaugarri fisikoak nahiz
abstraktuak deskribatzea eta balioestea.

o lraganeko gertakari puntualak eta ohikoak kontatzea,
egungo egoerak deskribatzea, eta etorkizuneko iragarpenak eta gertakariak adieraztea epe
labur, ertain eta luzean.

o Informazioa, oharrak, iritziak, usteak eta ikuspuntuak, aholkuak, ohartarazpenak eta
abisuak trukatzea.

o Jakin-mina, jakintza, ziurtasuna, berrespena, zalantza,
eszeptizismoa, borondatea, asmoa, erabakia, promesa, agindua, baimena eta debekua,
salbuespena eta eragozpena adieraztea.

o Interesa, onarpena, estimua, laudorioa, mirespena,
satisfazioa, itxaropena, konfiantza, ezustea eta horien kontrakoak adieraztea.

o Iradokizunak, desirak, baldintzak eta hipotesiak formulatzea.

e Ahozko komunikazioaren eta ahozko generoen ezaugarriak: solaskideak, helburua, egitura,
berariazko elementu linguistikoak...

e Jendaurrean espresatzeko konfiantza eta ekimena.

e Atzerriko hizkuntzan ahoz espresatzeko interesa, ahoskera eta intonazio egokiz, ahozko
harremanen arauak betez, eta inoren ekarpenen aurrean kritika eta errespetua erakutsiz.

3. MULTZOA. Diskurtsoen aniztasuna: irakurtzea eta idaztea

e |datzizko testuak ulertzea, luzeak eta aberatsak lexikoan nahiz egituran, gai ezagunei buruzkoak,
benetakoak edo moldatuak, pertsona arteko harremanen, hedabideen eta ikaskuntzaren arlokoak,
denetariko euskarritan.

e Beste hizkuntzetan garatutako ezaguera linguistikoak aktibatzea, atzerriko hizkuntzan idatzitako
testuak hobeto ulertu eta sortzeko.

e |datzizko testuen ulermena erregulatzeko kontrol-estrategiak erabiltzea: aurreratzea, egiaztatzea,
ondorioztatzea, zalantzak argitzea, norberaren ulermen-arazoak identifikatzea.

e Elementu inplizituak ulertzea gero eta testu konplexuagoetan.

e |datzizko testuak sortzea, plangintza bati jarraituz, komunikazio-funtzioaren araberakoak, luze
samarrak eta lexikoan nahiz egituran aberatsak, denetariko euskarritan, pertsona arteko
harremanen, hedabideen, ikaskuntzaren eta lan-munduaren arlokoak.

e |datzizko testuak sortzeko estrategiak erabiltzea, modu kontzientean: planifikatu ondoren
informazioa bilatu, testua egin, berrikusi eta norberak zuzentzea.

e Hainbat iturritatik eskuratutako informazioa hautatzea eta modu etikoan erabiltzea idatzizko
testuak sortzeko, aipamen- eta erreferentzia-tresnak erabiliz.

e Teknika eta tresna digitalak erabiltzea, modu kontzientean eta ganoraz, idatzizko testuak ulertzeko,
sortzeko, zuzentzeko eta zabaltzeko, bai eta komunikatzeko eta lankidetzan jarduteko ere.

e Aldez aurreko ezaguera linguistikoak eta ez-linguistikoak aktibatzea.

e |datzizko testuak sortzen ikasitako ezaguera linguistikoak aplikatzea, egokitasun, koherentzia,
kohesio eta zuzentasun txukun batez.

e Autoebaluazio-, koebaluazio- eta autozuzenketa-estrategiak erabiltzea, idatzizko testuak
hobetzeko.

e |kasgelan gero eta autonomia handiagoz erabiltzea komunikazio-funtziorik ohikoenak:

o Komunikazioa eta harreman sozialak kudeatzea arlo pertsonalean, publikoan, akademikoan
eta profesionalean.

o Pertsona, objektu, leku, jarduera, prozedura eta prozesuen ezaugarri fisikoak nahiz
abstraktuak deskribatzea eta balioestea.

o lraganeko gertakari puntualak eta ohikoak kontatzea,
egungo egoerak deskribatzea, eta etorkizuneko iragarpenak eta gertakariak adieraztea epe
labur, ertain eta luzean.

o Informazioa, oharrak, iritziak, usteak eta ikuspuntuak, aholkuak, ohartarazpenak eta
abisuak trukatzea.

o Jakin-mina, jakintza, ziurtasuna, berrespena, zalantza,
eszeptizismoa, borondatea, asmoa, erabakia, promesa, agindua, baimena eta debekua,
salbuespena eta eragozpena adieraztea.

o Interesa, onarpena, estimua, laudorioa, mirespena,
satisfazioa, itxaropena, konfiantza, ezustea eta horien kontrakoak adieraztea.

o Iradokizunak, desirak, baldintzak eta hipotesiak formulatzea.

e |datzizko generoen ezaugarriak: komunikazio asmoa, testuko eta testuaz gaineko elementuak,
egitura, berariazko elementu linguistikoak, informazioaren antolaketa...

e Lexikoa eta esamoldeak, ikasleen esperientziatik hurbil dauden arloetakoak, hedabideetakoak,
ikaskuntzakoak eta lan-mundukoak.

e Eredu grafikoak eta ortografia- eta puntuazio-konbentzioak, eta ohiko nahiz berariazko sinboloak.
e |datzizko testuen bidez informatzeko, komunikatzeko eta ikasteko interesa.

e Testu luzeak modu autonomoan irakurtzeko interesa, etorkizuneko interes akademiko, pertsonal
eta laboralei buruzkoak, erreferentzia-iturri egokiak hautatuz.

e Testuak txukun idatzi eta aurkezteko interesa.

4. MULTZOA. Hizkuntzari buruzko gogoeta

e Beste hizkuntzetan garatutako ezaguera linguistikoak aktibatzea eta transferitzea, atzerriko
hizkuntzan idatzitako testuak hobeto ulertu eta sortzeko, kalko nahiz transferentzia okerrak
saihestuz.

e Hainbat komunikazio-egoeratako testuen elementu linguistikoen erabilerari eta esanahiari buruzko
azterketa eta gogoeta lagundua: maiztasun handiko lexikoa, egitura eta esamolde arruntak.

e Testuen elementu linguistiko nagusiak erabiltzea eta sendotzea.
e Hizkuntzari buruz gogoeta egiteko terminologia zuzen erabiltzea.
e Testuetan lexikoa antolatzeko, eskuratzeko, gogoratzeko eta erabiltzeko estrategiak aplikatzea.

e Multimedia-tresnak eta IKTak erabiltzea lexiko eta egitura berriak eskuratzeko.

e Testuetako hitzen eta esaldien ahoskera-, erritmo-, intonazio- eta azentuazio-ereduak ezagutzea
eta errepikatzea.

e Norberaren ikasketari buruzko eta lanaren antolakuntzari buruzko gogoeta.

e Parte-hartze aktiboa izatea norberaren eta inoren lanak ebaluatzen, eta ahozko, idatzizko eta ikus-
entzunezko lanen autoebaluazio- eta autozuzenketa-estrategiak erabiltzea.

e Akatsak identifikatzea eta zuzentzea norberaren eta inoren testuetan.

e Gero eta autonomia handiagoz erabiltzea ikasteko baliabideak: hiztegiak, zuzentzaile ortografikoak,
kontsulta-liburuak, liburutegiak edo IKTak.

e Intereseko gai orokorrei buruzko eta curriculumeko beste gaiekin lotutako lexikoa zabaltzea.
e Hitzen eratorpen- eta osaketa-tresna batzuk ezagutzea eta erabiltzea.
e Hainbat komunikazio-egoeratako formulak, esamoldeak eta esaldi eginak.

e Erlazio logikoak adieraztea: konjuntzioa, disjuntzioa, oposizioa/kontzesioa, kausa, helburua,
konparazioa, emaitza/korrelazioa, baldintza, zehar-estiloa, denbora-erlazioak.

e Kantitatea, espazioa, denbora eta modua adieraztea.
e Baieztapena, harridura, ezeztapena, galdera.

e Denbora adieraztea: iragana, orainaldia, etorkizuna. Aspektua adieraztea: puntuala, iraunkorra,
ohikoa, inkoatiboa, amaierakoa. Modalitatea adieraztea: faktualtasuna, gaitasuna,
posibilitatea/probabilitatea, beharra, obligazioa, baimena, asmoa. Existentzia, entitatea,
nolakotasuna adieraztea.

e |dazketa-sistemaren konbentzioak: ortografia, puntuazio-ikurrak.
e Atzerriko hizkuntzaren alfabeto fonetikoa identifikatzea eta erabiltzea ahoskera hobetzeko.
e Norberaren lanak hobetzeko eta ikaskuntzan aurrera egiteko interesa.

e Hizkuntzari buruzko gogoeta norberaren lanak erregulatzeko bidetzat hartzea, bai eta ikasteko
autonomia hobetzeko bidetzat ere.

e Arau linguistikoei esker erabiltzaileen arteko komunikazioa errazten dela ohartzea.

5. MULTZOA. Literatura-diskurtsoa

e Modu aktiboan entzutea eta ulertzea ahozko nahiz ikus-entzunezko literatura-testuak, moldatuak
nahiz benetakoak, ikasleen adinera, zaletasunetara eta interesetara egokituak.

e lruzkinak eginez eta modu adierazkorrean irakurtzea literatura-testuak, moldatuak nahiz
benetakoak, denetariko euskarritan, ikasleen adinera, zaletasunetara eta interesetara egokituak.

e Liburutegia, mediateka eta Internet erabiltzea, eta irakurtzeko autonomia handituz joatea.
e Literatura-testuak dramatizatu, birsortu eta errezitatzea, eszenaratzeko estrategiak erabiliz.

e Literatura-lanak konparatzea zineman, musikan eta abarretan izan dituzten moldaerekin,
antzekotasunak eta desberdintasunak aztertuz.

e Planifikatu ondoren, literatura asmoko testuak sortzea, sormena sustatzeko teknikak eta eraldatze-
edo idazte-teknikak erabiliz, ereduen bidez: komikiak, poemak, dramatizazioak, gidoiak, kontakizun
laburrak...

e |KTak erabiltzea, literatura asmoko testuak sortzeko.

e Informazioa modu etikoan erabiltzea idatzizko testuak sortzeko, aipamen- eta erreferentzia-tresnak
erabiliz.

e Literatura-genero narratiboaren, lirikoaren eta dramatikoaren ezaugarriak.
e Literaturaren bestelako agerraldiak: musika, zinema, fanfiction, booktrailers, blognobelak...
e Atzerriko hizkuntzako Literaturarekiko jakin-mina eta interesa, eta irakurtzeko autonomia garatzea.

e Literatura fenomeno komunikatibo eta estetikotzat hartzea, norberaren proiekziotzat, eta
errealitate historikoaren eta sozialaren islatzat.

e Literatura aberastasun pertsonal eta kulturaltzat hartzea, gozamen-iturritzat eta errealitatea
ulertzeko modutzat.

e lkasgelako, ikastetxeko eta inguruneko literatura-jardueretan parte-hartze aktiboa izatea.

e Literatura-testuen balio esplizitu eta inplizituekiko jarrera kritikoa, eta literatura-lanak hautatzeko
irizpide propioak garatzea.

e Inoren iritzi eta judizio dibergenteekiko jarrera irekia eta begirunea.

6. MULTZOA. Hizkuntzaren alderdi soziala

e Atzerriko hizkuntzaren bidezko komunikazio-trukeetan parte hartzea beste hizkuntza eta
kulturetako hiztunekin, IKTak erabiliz.

e Atzerriko hizkuntzaren harreman sozialetako arau nagusiak erabiltzea (konbentzio sozialak,
kortesia-arauak, erregistroak, hitzik gabeko hizkuntza...), modu aktiboan, elkarlanean eta
errespetuz.

e Inguruko hizkuntzen eta atzerriko hizkuntzaren arteko maileguak identifikatzea.

e |KTak erabiltzea beste herrialdeei eta kulturei buruzko informazioa eskuratzeko eta komunikatzeko.
e Atzerriko hizkuntza egiten den herrialdeetako elementu soziokultural eta geografiko nagusiak.

e Atzerriko hizkuntzak munduan duen egoera (herri-hizkuntza edo lingua franca).

e Atzerriko hizkuntzak munduan dituen aldaerak.

e Eleaniztasunak ematen duen aberastasun pertsonala ezagutzea eta balioestea.

e Atzerriko hizkuntza nazioarteko komunikazio-tresnatzat hartzea, informazio berriak eskuratzeko
bidetzat, eta bestelako kulturak eta bizimoduak ezagutzeko zubitzat.

o lkasgelako, ikastetxeko eta inguruko hizkuntza guztiak hartzea komunikatzeko eta ikasteko
bidetzat.

e Bestelako kulturak eta hizkuntzak dituzten pertsonekiko tratua norbera aberasteko bidetzat
hartzea.

e Solaskideen hizkuntza-erabilerak errespetatzea, bai eta norberarenak ez bezalako kultura-ereduak
ere.

e Mezu baztertzaile ororekiko jarrera kritikoa.

1.2.4.2. Ebaluazio-irizpideak eta lorpen-adierazleak

1. Eguneroko gaiekin lotuta hedabideetan, lan-esparruan eta hezkuntzan sarri-sarri agertu ohi direnen
moduko euskarri eta genero desberdinetako eta egitura eta lexiko errazeko ahozko testuak ulertzea
eta interpretatzea, eta horretan, testuen zentzu orokorrari eta ideia nagusiei igartzea, eta kasuan-
kasuan lortu beharreko informazio pertinentea hautatzea, baldin eta kondizio akustikoak onak
badira eta zenbait xehetasun berrets badaitezke.

e lkaskuntzaren helburuak eta ebaluazio-irizpideak ezagutzen ditu.

e Ahozko nahiz ikus-entzunezko testuen generoak identifikatzen ditu, bai eta haien antolamendua
ere.

e Ahozko nahiz ikus-entzunezko testuen berariazko eta garrantzizko informazioa identifikatzen du,
denetariko azentuak dituzten hiztunek argi ahoskatuak.

e Testuaren ideia orokorra, ideia nagusiak eta bigarren mailako batzuk ulertu eta interpretatu, eta
bere hitzez adierazten ditu.

e Gaia eta igorlearen asmoa ondorioztatu, eta testuaren komunikazio-funtzioa/funtzioak bereizten
du/ditu. .

e Ganoraz erabiltzen ditu informazioa erregistratzeko baliabideak: fitxak, eskemak, taulak,
informazio-hutsuneak, kontzeptu-mapak...

e Hipotesiak formulatu eta ondorioak ateratzen ditu elementu linguistikoak eta paralinguistikoak
erabiliz, bai eta gaiaz edo egoeraz lehendik dakiena ere.

e Ahozko lexiko arrunta eta ohiko esamoldeak ezagutu, eta testuingurutik ondorioztatzen ditu
gutxiago erabilitako edo berariazko hitzen eta esamoldeen esanahi batzuk.

e Ahozko testuak ulertzeko orduan agertzen diren zalantzak argitzeko estrategia egokiak erabiltzen
ditu.

e Modu aktiboan eta errespetuz entzun, eta galdera egokiak egiten ditu.

2. Aldez aurretik ezarritako irizpideei jarraituz, gai akademiko nahiz pertsonalei eta lan-esparruarekin
lotutako gaiei buruz ahozko testu luze samarrak zenbait euskarritan sortzea, eta horretan, testuen
egitura logikoa nahiz ahoskera errespetatzea, hitzezko zein hitzik gabeko baliabideak behar bezala
erabiliz.

e lkaskuntzaren helburuak eta ebaluazio-irizpideak ezagutzen ditu.
e Ahozko testu argiak sortzen ditu, aurrez landuak, eta gidoi bati jarraituz.

e Ahozko aurkezpenak egiten ditu, ongi egituratuak eta luze samarrak, eta entzuleen galdera
osagarriei erantzuten die.

e Ahozko testuaren edukia planifikatzen du, modu autonomoan, komunikazio-egoeraren arabera:
hartzailea, testuaren helburua, genero egokia, euskarria...

e Ohar, eskema, gidoi eta abarren bidez planifikatzen du ahozko testuen edukia.
e Iturri analogiko, ikus-entzunezko nahiz digitaletako informazioa bilatu eta hautatzen du.

e Modu logikoan antolatzen du informazioa eta egituratzen du testua, testu-antolatzailerik
ohikoenak erabiliz.

e Zailtasunak eta eskura dauden baliabideak neurtu ondoren, zeregina edo mezua egokitzen du.
e lkus-entzunezkoak eta IKTak erabiltzen ditu bere ahozko lanetan, ganoraz.
e lkasgelan landutako esamoldeak, egiturak eta lexikoa erabiltzen ditu.

e Komunikazioa bermatzeko bezain zuzen, arin eta ahoskera egokiz espresatzen da, nahiz eta
batzuetan etenaldiak edo zalantzak egon, eta solaskideak eskatu esandakoa errepikatzeko.

e Kontuan hartzen ditu egokitasuna, kortesia-arauak, doinua, keinuak eta gorputzaren jarrera.

e Konpentsazio-estrategiak erabiltzen ditu bere diskurtsoa ulergarriago egiteko: sinonimoak, laguntza
eskatzea, gorputz-hizkuntza egokia...

e Ebaluazio- eta zuzenketa-estrategiak erabiltzen ditu norberaren eta inoren ahozko Ilanak
hobetzeko.

Aktiboki parte hartzea ikasgela barruan ikaskuntzarekin eta gizarte-harremanekin lotuta sortzen
diren ahozko interakzioetan.

e lkaskuntzaren helburuak eta ebaluazio-irizpideak ezagutzen ditu.

e Modu espontaneoan esku hartu, ikuspuntu pertsonal bat aurkeztu, eta ideiak nahiz informazioa
trukatzen du.

e Bere ideiak eta iritziak arrazoitu, eta aurre egiten die inoren argudioei.
e Harreman planifikatuetan parte hartzen du: elkarrizketak, role-plays, eztabaidak, simulazioak...

e Taldeko elkarrizketetan parte hartzen du, eztabaida nahiz negoziazioa erabiliz, bere burua
espresatzeko, taldea eta zeregina kudeatzeko, iritziak kontrastatzeko eta erabakiak hartzeko.

e Elkarrizketa hasteko, mantentzeko edo amaitzeko estrategia nagusiak erabili, eta hizketako txandak
nahiz kortesia-arauak errespetatzen ditu.

e Arretaz entzun eta solaskidearen hitzetara egokitzen du bere jarduna, galderak eginez nahiz
erantzunez, eta iruzkin egokiak eginez.

e Komunikazio-trukeen elementu ez-esplizituak ondorioztatzen ditu.

e Lexiko eta esamolde arruntak erabiltzen ditu, lokailu eta guzti, komunikazio-trukeetan moldatu ahal
izateko.

e Beste hizkuntzetan ikasitako estrategiak erabiltzen ditu ganoraz komunikatzeko.
e Komunikazioa bermatzeko bezain argi espresatzen da.
e Ulertzen saiatzen da, bai eta bere burua ulertzera ematen ere.

e Estereotipo baztertzaile oro saihesten du.

Eguneroko gaiei atxikita, hedabideekin, lan-esparruarekin eta hezkuntzarekin lotutako gizarte- eta
kultura-testuinguruetan sarri-sarri agertu ohi direnen moduko genero askotako idatzizko testu
errazak nahiz espezializatuak ulertzea eta interpretatzea, eta, horretan, garrantzi handiko informazio
espezifikoa hautatzeko eta ideia nagusiei eta bigarren mailako ideiei igartzea.

e lkaskuntzaren helburuak eta ebaluazio-irizpideak ezagutzen ditu.

e Gero eta testu luzeagoak irakurtzen ditu, hainbat euskarritan eta denetariko helburuekin.

e Badaki zein den irakurketaren helburua, eta haren araberako estrategiak erabiltzen ditu: skimming,
scanning...

e Informazio-iturri analogiko nahiz digitalik egokienak erabiltzen ditu, irakurgaiaren helburua zein
den kontuan hartuta.

e Testuaren generoa ondorioztatzen du.

e lgorlearen asmoa ezagutzen du idatzizko testuetako elementu esplizitu eta inplizituengatik, eta
testuko komunikazio-funtzio nagusia/nagusiak bereizten du/ditu.

e Gai nagusia identifikatu, testuaren zentzu orokorrari igarri, eta ideia nagusiak eta bigarren
mailakoak bereizten ditu.

e Irakurgaiko informazioa hautatu, eta emandako baliabideak erabiliz jasotzen du: taulak, galdera-
sortak, antolatzaile grafikoak...

e Elementu linguistikoak eta ez-linguistikoak erabiltzen ditu informazioa aurkitzeko: irudiak,
testuaren banaketa, letra mota, aurkibideak...

e Diskurtsoko atalen arteko harremana ezagutzen du lokailuen eta antolatzaileen bidez, eta eskema,
kontzeptu-mapa eta abarren bidez irudikatzen du.

e Ondorioak ateratzeko eta hipotesiak formulatzeko erabiltzen ditu testuinguruko irudiak, elementu
linguistikoak, eta gaiaz edo egoeraz lehendik dakiena, eta egiaztatu egiten ditu.

e Testuen esamolde eta lexiko arrunta nahiz espezializatua ezagutzen du.

e Norberaren ulermen-arazoak identifikatu, eta haiek konpontzeko estrategiak erabiltzen ditu: hitz
eta esamolde ezezagunen esanahia ondorioztatzea, paperean nahiz digitalean dauden kontsulta-
iturriak erabiltzea...

e Informazioa eta iritzia bereizten ditu.

e Informazioaren balioa eta sinesgarritasuna aztertzen du, lehendik dakienean oinarrituta.
e Beste hizkuntzei buruz dakiena erabiltzen du ulermena hobetzeko.

e Iritzia eman eta arrazoitu egiten du, lehendik dakiena eta testuko informazioa erabiliz.

e Gizarte-, arraza-, sexu- edo kultura-bazterketa adierazten duten irudiak nahiz edukiak identifikatu,
eta ez erabiltzen saiatzen da.

Aldez aurretik egindako plangintza bati jarraituz eta modu autonomo samarrean, gai akademiko
nahiz pertsonalei eta lan-esparruarekin lotutako gaiei buruzko genero askotako testu luze samar eta
ongi egituratuak ekoiztea, eta horretan, testuak modu egoki, koherente eta kohesionatuan eta akats
ortografiko nahiz gramatikalik gabe idaztea.

e lkaskuntzaren helburuak eta ebaluazio-irizpideak ezagutzen ditu.
e |datzizko testu luze samarrak sortzen ditu, paperean nahiz digitalean.
e Ortografia eta gramatika zuzeneko testuak idazten ditu.

e Bere idazlanak egokitu egiten ditu komunikazio-egoeraren ezaugarri nagusietara: hartzailea,
testuaren helburua, euskarria, erregistroa, generoa...

e Denetariko informazio-iturriak kontsultatzen ditu, eta komunikatu nahi denaren arabera hautatu
eta antolatzen du informazioa.

e Testua modu sistematikoan planifikatu, idatzi eta berrikusten du, horretarako antolatzaile
grafikoak, fitxak, eskemak eta kontrol-zerrendak erabiliz.

o Lexiko, esamolde eta egitura egokiak erabiltzen ditu testuak idazteko.

e |deien barne-kohesioa bermatzeko elementu linguistikoak erabiltzen ditu: erreferentea
mantentzea, lokailuak, puntuazio-markak...

e Norberaren eta inoren testuak berrikusteko nahiz hobetzeko ebaluazio- eta zuzenketa-estrategiak
erabiltzen ditu.

e |KTak erabiltzen ditu informazioa bilatu, idazlanak egin, informazioa zabaldu, komunikatu eta
lankidetzan jarduteko.

e Testuak argi, garbi eta txukun aurkezten ditu.

e Esamolde eta irudi baztertzaile oro saihesten du bere idazlanetan.

Atzerriko hizkuntzan eta beste hizkuntzetan lortutako ezagutzak eta estrategiak erabiltzea ahozko
eta idatzizko testuak ulertzeko, interpretatzeko eta ekoizteko.

e lkaskuntzaren helburuak eta ebaluazio-irizpideak ezagutzen ditu.

e Arazo linguistikoei buruz eta testu-tipologiari buruz beste hizkuntzetan ikasitakoa erabiltzen du
atzerriko hizkuntzaren ulermena eta idazmena hobetzeko.

e Hainbat komunikazio-egoeratako esamoldeak erabiltzen ditu: kortesia, akordioa, eskaera,
betebeharra...

e Ahozko nahiz idatzizko bere lanei zuzentasuna, koherentzia eta kohesioa emate aldera, egoki
erabiltzen ditu elementu linguistikoak: ortografia- eta puntuazio-arauak, lokailuak, deiktikoak,
denbora, modua, aspektua, kantitatea...

o |kasleak dakizkien hizkuntzetako kategoria gramatikalak, esamoldeak eta hitzak konparatzen ditu
haien artean.

e Emandako ereduen antzeko ahoskera, erritmoa, intonazioa eta azentuazioa erabiltzen du, modu
argian.

e Hizkuntza zuzen eta ganoraz erabiltzeaz dauzkan zalantzak argitzen ditu, iturri analogikoak nahiz
digitalak erabiliz.

e Hizkuntza-akatsak identifikatu eta zuzentzen ditu norberaren eta inoren testuetan.

e Beste hizkuntzetatik datozen kalko okerrak eta transferentziak ezagutu eta zuzentzen ditu.
e Inoren ekarpenak balioetsi, eta kontuan hartzen ditu.

e Norberaren lan pertsonalaz arduratu, eta antolatu egiten du.

e Norberaren aurrerapenak balioetsi, eta hobeto ikasten laguntzen dioten baliabideak eta estrategiak
identifikatzen ditu.

Gozamen- eta ikaskuntza-iturritzat hartzea literatura, bai eta kulturara hurbiltzeko bidetzat eta bere
hizkuntza-ondarea eta mundu pertsonala aberasteko zubitzat ere.

e lkaskuntzaren helburuak eta ebaluazio-irizpideak ezagutzen ditu.

e Ahozko, idatzizko eta ikus-entzunezko testu moldatuak irakurri edo entzuten ditu, ahozko hainbat
generotakoak, eta haiek hautatzeko irizpide pertsonalak adierazten ditu.

e Liburutegia, mediateka eta Internet erabiltzen ditu, ganoraz.

e Atzerriko hizkuntzaren eta kulturaren alderdi batzuk identifikatzen ditu literatura-testu batean.

e Beste hizkuntzetan eskuratutako literatura-jakintzak aplikatzen ditu, modu gutxi-asko autonomoan.
e Testuari buruzko iritzia ematen du, ahoz nahiz idatziz, hainbat euskarri erabiliz.

e Literatura-testuaren bidez sentimenduak, pentsamenduak eta balio kolektiboak transmititzeari
buruzko gogoetetan parte hartzen du, taldean eta lagunduta.

e Parte-hartze aktiboa du dramatizatzeko, birsortzeko, buruz ikasteko eta errezitatzeko lanetan,
erritmoa, ahoskera eta intonazioa zainduz, eta eszenaratzeko estrategiak erabiliz.

e Literatura asmoko testuak sortzen ditu, plangintza bati jarraituz, luze samarrak, gogoetan eta
ereduen azterketan oinarrituta, eta irakurketetan ikasitako jakintza batzuk erabiliz.

Informazioa bilatzean, aukeratzean, prozesatzean eta zabaltzean, hedabideak eta informazioaren eta
komunikazioaren teknologiak modu autonomo, eraginkor eta kritikoan erabiltzea.

e lkaskuntzaren helburuak eta ebaluazio-irizpideak ezagutzen ditu.
e lturri idatziak, digitalak eta ikus-entzunezkoak erabiltzen ditu, autonomiaz.

e Informazioa fidagarria edo sinesgarria den kontrastatzen du ikasturtean zehar landutako irizpideak
erabiliz, eta modu kritikoan balioesten du.

e Informazioa ganoraz antolatzen du, lokalean nahiz online, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.
e Teknika eta tresna digitalak erabiltzen ditu testuak sortu, komunikatu eta zabaltzeko.
e |KTak erabiltzen ditu testuak berrikusi eta hobetzeko.

e |KTak erabiltzen ditu aurkezpenak, monografiak eta iruzkinak egiteko.

Hizkuntza eta kultura askotarikoetako pertsonen arteko komunikazio- eta ulermen-bidetzat eta
ikaskuntza-baliabidetzat erabiltzea atzerriko hizkuntza.

e lkaskuntzaren helburuak eta ebaluazio-irizpideak ezagutzen ditu.
e Atzerriko hizkuntzako komunikazio-trukeetan parte hartzen du, modu aktiboan eta errespetuz.

e Egoki erabiltzen ditu gizarte-harremanetako arau nagusiak: kortesia-arauak, erregistroa, hitzik
gabeko hizkuntza...

e Atzerriko hizkuntza erabiltzen du harreman pertsonalak finkatzeko eta proiektutan laguntzeko,
ahozko nahiz idatzizko harremanetan teknologia berriak erabiliz.

e Atzerriko hizkuntza erabiltzen du ikasteko tresnatzat, eta denetariko informazio-iturriak
eskuratzeko bidetzat.

e Atzerriko hizkuntza ikasi, eta hartan komunikatzeko interesa dauka.

Jatorri eta kultura desberdineko pertsonekin komunikatzeko orduan, eleaniztun izatearen
garrantziaz ohartzen da.

Inguruko eleaniztasunaz ohartu, eta modu positiboan balioesten du.
Estereotipo baztertzaile oro saihesten du.

Ikasgelan eta kanpoan sortutako ikaskuntza-aukerez baliatzeko interesa dauka.

Beste kultura batzuetako elementu sozial, linguistiko eta kulturalak identifikatzea eta errespetatzea,
eta elementu horiek bere kulturarekin erlazionatzea.

Ikaskuntzaren helburuak eta ebaluazio-irizpideak ezagutzen ditu.
Inguruko hizkuntzen eta atzerriko hizkuntzaren arteko maileguak ezagutzen ditu.

Atzerriko hizkuntza egiten den testuinguru soziokultural eta geografikoaren ezaugarri batzuk
ezagutzen ditu.

Atzerriko hizkuntzak munduan duen egoerari buruzko datu orokor batzuk aipatzen ditu (herri-
hizkuntza edo lingua franca).

Norberaren kulturakoak ez bezalako balioen nahiz ohituren aurrean interesa eta errespetua dauka.

Inguruko eleaniztasunaren nahiz kultura-aniztasunaren aurrean interesa eta jarrera ona dauka.

Hizkuntzak ikastean tartean diren ikaskuntza-prozesuez gogoeta egitea, eta horretan, bere
gaitasunetan konfiantza izatea.

Ikaskuntzaren helburuak eta ebaluazio-irizpideak ezagutzen ditu.

Parte-hartze aktiboa du ebaluazio-, autoebaluazio- eta koebaluazio-prozesuan.
Akatsak ikaskuntza-prozesuaren partetzat hartzen ditu.

Bere ikaskuntza-prozesuko aurrerapenen eta zailtasunen kontzientzia du.

Hizkuntza ikasteak eta erabiltzeak berez dituen zailtasunak gainditzeko jarrera proaktiboa eta
asertiboa du.

Testuak ulertzeko eta sortzeko autorregulazio-estrategiak erabiltzen ditu modu kontzientean, eta
hizkuntza batetik bestera transferitzen ditu estrategia horiek.

1.3. LATINA

1.3.1. HELBURUAK

Honako hauek dira Latina ikasgaiko etapako helburuak:

1. Latinezko testu laburrak itzuli, ulertu eta iruzkintzea, azterketa morfosintaktikoa eginda eta
modu kritikoan eta ulertuz irakurrita, antzinako Erromako gizartea eta kultura ezagutzeko
eta interpretatzeko.

2. Eguneroko hizkuntzan eta terminologia zientifikoan nahiz teknikoan ageri den latindar
jatorriko lexikoa identifikatzea eta balioestea, latindar etimoak, aurrizkiak eta atzizkiak
identifikatuz, hiztegia aberasteko, eta irakurritakoaren ulermena, mintzamena nahiz
idazmena hobetzeko.

3. Latinaren oinarri eta egitura linguistikoak ezagutzea, zuzen erabiltzea eta ikasleen
hizkuntzetakoekin konparatzea, latinezko testuak aztertu, itzuli eta interpretatzeko orduan
haiek aplikatzeko, norberaren hizkuntza sakonago ezagutzeko, eta besteak errazago
ikasteko.

4. Literatura-genero latindarretako testuak eta lanak aztertzea eta modu kritikoan iruzkintzea,
kontuan hartuz iturri primarioak erabili behar direla informazioa eskuratzeko, erromatar
mundua hobeto ezagutu eta ulertzeko, eta haren kultura-ondarea aitortu eta balioesteko.

5. Erromatar kulturaren ekarpen nagusiak identifikatzea eta modu kritikoan aztertzea,
mendebaldeko zibilizazioaren ezaugarritzat joz, hartara geure historia eta kultura hobeto
ulertzeko, eta ondare hori zaintzeko.

6. IKTak erabiltzea, autonomiaz, modu kritikoan eta etikoan, antzinako Erromaren historiako
eta kulturako hainbat alderdiri buruzko informazioa bilatu, hautatu eta prozesatzeko.

7. Norberaren ikaskuntza-prozesuez gogoeta egitea, beste hizkuntza eta ikasgai batzuetan
ikasitako komunikazio-ezaguerak eta -estrategiak transferitzeko, eta autorregulazioa
sustatzeko eta gero eta autonomia gehiagoz ikasteko konfiantzarekin.

1.3.2. EDUKI MULTZOEN EZAUGARRIAK

Etapako ikasgai guztietan komuna den 1. multzoan datoz Oinarrizko Zehar Konpetentziak garatzeko behar
diren eduki guztiak, ikasgai eta ikasturte guztietan landu eta ebaluatu beharrekoak.

Ikasgai honek bi arlo bereizezin ditu, hizkuntza eta kultura, lau multzotan banaturik, eta gero eta sakonago
jorratzen dira bi ikasturteetan: latina, latinezko testuak eta haien interpretazioa, latinezko lexikoa eta haren
bilakaera, eta Erroma eta haren ondarea. Dena dela, horiek antolatzeko orduan, aldi berean eta pixkanaka
sekuentziatu behar dira ezaguera linguistikoak, testuen alderdi gramatikala nahiz kulturala interpretatzen
laguntzeko. Hala, banaketa ziklikoa egitea komeni da, unitate bakoitzeko edukiak orekatuak egon daitezen,
bai informazio linguistikoaren kopuruari dagokionez, bai eduki historiko eta kulturalei dagokionez.

"Latina" izeneko 2. multzoan datoz latinaren eduki morfologikoak nahiz sintaktikoak, testuak aztertu eta
itzultzeko orduan aplikatzen direnak.

Latina hizkuntza flexiboa da, eta horrek aukera emango digu, gure inguruko hizkuntzekin alderatuta,
gaztelaniaren nahiz euskararen (hizkuntza flexiboa hori ere) elementu formalei eta mekanismo sintaktikoei
buruz sakon hausnartzeko. Hala, latina baliabide aparta da bai gaztelania, bai euskara eta bai beste
hizkuntza moderno batzuk hobeto ezagutu eta erabiltzeko.

"Latinezko testuak eta haien interpretazioa" izeneko 3. multzoaren xede nagusia testuak dira. Hainbat egile,
aro eta genero uztartzen dituzten testuak hautatzea komeni da, ahal dela prosakoak, eta forma originalean
aurkeztea, hobeto ulertu ahal izateko oharrekin.

Latinezko testuak itzuliz latinaren egitura gramatikal nagusiak finkatzen dira eta, horretaz gain, gogoeta
egiten da norberaren hizkuntzaz, bi hizkuntzen arteko egitura linguistikoen parekotasuna bilatuz, bai eta
estilo zehatza eta zuzena ere. ltzultzea, funtsean, azterketa- eta sintesi-ariketa baliotsua da, eta edozein
hizkuntza motatara estrapola daiteke.

"Latinaren lexikoa eta haren eboluzioa" izeneko 4. multzoa funtsezkoa da itzulpenerako, eta, gainera,
ikasleak gogoeta egin dezake bere hizkuntzako hitzak sortzeko tresnei buruz.

Multzo hau latinetik hizkuntza erromantzeetara arteko bilakaera fonetiko, morfologiko eta semantikoari
buruzkoa da; horrek, lexikoa aberasteaz gain, beste hizkuntzak aztertzeko bidea ematen du. Erromatar
zibilizazioak ekarritako mailegu linguistikoaren garrantzia balioesteko modua ere ematen du, eta argi
erakusten du latinak oraindik ere duen bizitasuna objektu eta aurkikuntza berriak izendatzeko.

5. multzoak —"Erroma eta haren ondarea"— antzinako Erromaren historia, gizartea eta kultura lantzen ditu,
batez ere gaurdaino bizirik iraun duten eta Europa osatzeko ardatz gertatu diren gertaerak, instituzioak,
arte- eta literatura-lanak, bizimoduak eta abar. Erromatar gizartearen eta pentsamenduaren ikuspegi osoa
eta orekatua ematen digu, bai eta haren ekarpenen azterketa kritikoa eta balioespena ere. Izan ere, Erroma
klasikoa sakon aztertzea nahitaezkoa da gure herrialdeko eta Europako errealitate historiko, sozial nahiz
kulturala ulertuko badugu.

Latina grekoarekin batera ikasteak —kointzidentzia linguistiko eta kultural ukaezinak baitituzte— biak
koordinatzea eskatzen du, diziplinarteko jarduerak egitea, eta bien edukiak antolatzeko moduaren bidez
biak aldi berean eta koherentziaz ikastea, ahal den heinean.

1.3.3. BATXILERGOKO 1. MAILA

1.3.3.1. Edukiak

1. MULTZOA. Eduki komunak.
Ikasgai guztietan komunak diren oinarrizko zehar-konpetentziekin lotutako edukiak.
Multzo honetako prozedura eta jarreren xede dira:

¢ Informazioa identifikatzea, lortzea, gordetzea eta berreskuratzea.

e Informazio-iturrien eta informazioaren beraren egokitasuna ebaluatzea.

e Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

e Informazioa balioestea eta adieraztea (argudioak azaltzea, arrazoiak ematea, etab.).

e |deiak sortu, hautatu eta adieraztea.

o Ideiak, zereginak eta proiektuak planifikatzea, eta haien bideragarritasuna aztertzea.

e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.

e Lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).
e Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

e Norberaren gorputza erregulatzea.

e Norberaren emozioak erregulatzea.

e Norberaren alderdi kognitiboa erregulatzea.

e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Latina.

e Indoeuroparretik latinera eta latinetik hizkuntza erromantzeetara egondako bilakaera irudikatzea,
geografia- edo kontzeptu-mapen bidez.

e Latin arrunta eta latin landua bereiztea, bai eta ahozko hizkuntza eta idatzizko hizkuntza ere.
e Hizkuntza erromantzeen sorrera- eta bilakaera-prozesuak aztertzea.

e Latinak euskararen bilakaeran izan duen eragina ezagutzea.

e Latina hizkuntza flexiboa izatearen ezaugarriak ematea.

e Latinezko izen- nahiz aditz-formak identifikatzea perpausetan eta testuetan, bai eta haien akzidente
gramatikalak eta funtzioak ere.

e Latinezko perpausen eta testuen egitura sintaktiko nagusiak ezagutzea.

e latinaren egitura morfologikoak eta sintaktikoak konparatzea gaztelaniaren nahiz euskararen
egiturekin.

e Latinari buruz ikasitakoa erabiltzea gaztelaniari, euskarari eta beste hizkuntzei buruz gogoeta
egiteko.

e Historian zehar egondako idazketa-sistemak.

e Latindar alfabetoa. Latinaren ahoskera- eta azentuazio-arauak.

e Hitz motak.

e |zen-flexioa: kasuak eta deklinabideak.

o Aditz-flexioa: aditz-jokoak. Aditzaren izen-formak.

e Kasuen sintaxia: kasuen funtzioak. Preposizioen erabilera.

e Perpausaren sintaxia: latinezko perpausaren egitura, komunztadura, hitzen ordena.

e Perpaus bakuna: motak.

e Perpaus konposatua: koordinazioa eta menderakuntza. Infinitibo- eta partizipio-egitura.

e Latina ikasteko interesa, gaztelania hobeto ezagutzeko bidetzat hartzea, eta euskarara nahiz
hizkuntza modernoetara errazago heltzeko zubitzat.

e Hizkuntza guztiak errespetatzea, eta hiztunen arteko kultura desberdinak onartzea.

3. MULTZOA. Latinezko testuak eta haien interpretazioa
e Gero eta zailagoak diren perpaus eta testu laburren azterketa morfosintaktikoa.
e Zailtasun mailakatuko perpaus eta testu laburrak —ahal dela prosakoak—itzultzeko teknikak.
e Iltzulitako testuak interpretatzeko eta iruzkintzeko teknikak erabiltzea.
e Beste hizkuntzetan ikasitakoa erabiltzea latinez idatzitako testuak hobeto ulertu eta sortzeko.
e Latinaren egiturak erabiltzea perpaus labur eta soilen erretrobertsioa egiteko.

e Denetariko euskarritan dauden hiztegiak kontsultatzea (latinezkoak, gaztelaniazkoak,
euskarazkoak...).

e Latina mundu klasikoa transmititzeko bide nagusitzat jotzea, eta haren testuak ezagutzeko jakin-
mina.

e Akatsak ikaskuntza-prozesuaren parte direla onartzea, eta haiek gainditzeko jarrera positiboa.

4. MULTZOA. Latinaren lexikoa eta haren bilakaera
e Latinetik gaztelaniara egondako bilakaera azaltzea arau fonetikoen bidez.
e Latinak euskararen lexikoan izan duen eragina ezagutzea.
e Ondare-hitzak eta kultismoak bereiztea.

e Latindar jatorriko lexemak, atzizkiak eta aurrizkiak identifikatzea eguneroko lexikoan eta zientzian
nahiz teknikan.

e Gaztelaniazko eta euskarazko zenbait hitzen esanahia eta definizioa identifikatzea, latinezko
etimoetan oinarrituta.

e Hizkuntza modernoetan txertatutako latinezko esamoldeak ezagutzea (literaturan, kazetaritzan,
publizitatean...).

e Hainbat euskarritako hiztegiak erabiltzea: gaztelaniazkoa, euskarazkoa, latinezkoa, etimologikoa...
e Latinaren oinarrizko maiztasun-hiztegi bat egiteko ildoak.

e Hitzen esanahi etimologikoa ezagutzeko interesa, eta hiztegia zuzen erabiltzea komunikaziorako
funtsezkoa dela ohartzea.

e Latinak gaztelaniaren nahiz euskararen lexikoari egindako ekarpena balioestea, eta norberaren
hizkuntza zuzen erabiltzeko duen garrantziaz ohartzea (ortografia, semantika...).

5. MULTZOA. Erroma eta haren ondarea
e |KTak erabiltzea Erromaren historiari eta kulturari buruzko informazioa eskuratzeko.

e Jaio zenetik erromatar inperioa desagertu arte Erromak izan zuen hedapen-prozesua ulertzea,
mapak eginez.

e Antzinako Erromaren bilakaera historikoa identifikatzea, ardatz kronologikoak eginez, eta haren
arrazoiak aztertzea.

e Erromako eta gaur egungo antolaketa politikoa nahiz soziala konparatzea, eta haren erreferenteak
interpretatzea gure ikuspuntu soziokulturaletik.

e Hispaniako erromanizazio-prozesuaren bilakaera eta faktore nagusiak aztertzea.
e Mitologia klasikoaren elementuak ezagutzea literaturan nahiz artean.
e Antzinako Erromaren marko geografikoa.

e Erromako historiaren aldiak: monarkia, errepublika, inperioa.

e Instituzio politiko nagusiak.

e Klase sozialak.

e Latindar mitologia: jainko, heroi eta mito nagusiak.

e Latindar erlijioa: kultua, festak, ikuskizunak.

e Erromatar eskultura eta pintura: ezaugarriak eta adibide nagusiak.

e Herri-lanak eta hirigintza.

e Erromatar Zuzenbidea.

e Erromako historia eta antolaketa politiko nahiz soziala ezagutzeko interesa, egungo gizarteko
historiaren eta kulturaren funtsa den heinean.

e Latindar zibilizazioko instituzio, sinesmen eta bizimoduen balioespen kritikoa, gaur egungo
ikuspuntu soziokulturaletik begiratuta.

e Bazterketa mota oro saihestea.

e Erromak mendebaldeko gizartearen kulturari eta pentsamenduari egindako ekarpena balioestea.

1.3.3.2. Ebaluazio-irizpideak eta lorpen-adierazleak

1. Gero eta zailtasun handiagoko testuak aztertzea, itzultzea eta iruzkintzea.

e Latinaren elementu morfologikoak nahiz sintaktikoak identifikatu eta erlazionatzen ditu, zailtasun
mailakatuko perpaus eta testu soilak aztertu eta itzultzeko.

e Zailtasun mailakatuko perpausen eta testuen azterketa morfosintaktikoak egiten ditu, haiek zuzen
ulertu eta itzultzeko.

e Latinaren egiturak gaztelaniaren nahiz euskararen egiturekin konparatu, eta antzekotasunak eta
desberdintasunak finkatzen ditu.

e Zailtasun mailakatuko perpausak eta testuak itzultzen ditu, eta azterketaren eta egindako
bertsioaren arteko kidetasuna adierazten du.

e ltzulitako testua iruzkintzen du: gaiari igarri, ideia nagusia identifikatu, pertsonaia eta gertaera
historikoak ezagutu, etab.

o Azterketako eta itzulpeneko akatsak identifikatu eta zuzentzen ditu.

2. Egile latindar klasikoen genero guztietako jatorrizko testuak nahiz testu itzuliak ulertzea eta
iruzkintzea.

e Testuaren zentzu orokorra ulertu eta ahoz edo idatziz laburtzen du, hiztegi eta esamolde egokien
bidez.

Ideia nagusia eta testuaren atalak bereizten ditu, kontzeptu-mapen laguntzaz.

Aztertu eta iruzkindu egiten ditu, modu kritikoan, testuko erreferentzia historikoak, sozialak,
politikoak edo kulturalak.

Literaturarekiko interesa dauka, gozamen-iturri eta mundua ezagutzeko bide delakoan.

Esaldi soil eta errazen erretrobertsio-jarduerak egitea, eta, horretan, latinaren berezko egiturak
erabiltzea.

Gaztelaniaz nahiz euskaraz idatzitako perpaus soilen azterketa morfosintaktikoak egiten ditu.

Latinezko izen- nahiz aditz-morfologiaz eta kasuen sintaxiaz dakiena aplikatzen du perpausen
erretrobertsioan.

lkasleak erabiltzen duen hizkuntzaren eta latinaren arteko harreman morfosintaktikoak ezarri, eta
esaldiak idazten ditu latinezko egiturak eta lexikoa erabiliz.

Dakizkien hizkuntzetan latinezko termino gardenak eta lokuzio latindar arruntak bereiztea eta haien
esanahia azaltzea.

Latinezko hitzak itzultzen ditu, testuingurua eta dakizkien hizkuntzetako lexikoa erabiliz.
Latindar jatorriko hitzak identifikatzen ditu euskarazko testu prestatuetan.
Maiz erabilitako latinezko hitzak identifikatu, eta ikasleak bere hizkuntzara itzultzen ditu.

Gaztelaniaz eta euskaraz egunero erabilitako hitzetan latinezko etimoa identifikatu eta haren
arabera azaltzen du esanahia.

Latindar jatorriko etimoei bilakaera fonetikoko arauak aplikatzen jakitea, eta ondare-hitzen eta
kultismoen arteko lotura semantikoak zein diren esatea.

Latinezko hitzek gaztelaniara arte izandako bilakaeraren arau fonetikoak ezagutu, aplikatu eta
azaltzen ditu.

Latinezko hitz batzuek euskarazko formara arte izandako bilakaera fonetikoa egiten du.
Ondare-hitzak eta kultismoak bereizten ditu.

Ondare-hitzek eta kultismoek izandako bilakaera fonetiko desberdina azaltzen du, latinezko
etimoaren arabera.

Latinezko etimoen arabera azaltzen ditu ondare-hitzen eta kultismoen esanahi desberdinak.

Bere hizkuntzan elementu lexiko latindarrak identifikatzeko gai izatea.

Emandako hitzetan latindar jatorriko erro, aurrizki eta atzizkiak identifikatu, haien esanahia
ezagutu, eta ikasleak bere hizkuntzara itzultzen ditu.

Hizkuntza modernoetara heldu diren latinismo eta latindar esamolde nagusiak ezagutu, eta haien
esanahia ulertzen du.

Familia etimologikotan nahiz semantikotan biltzen ditu latinezko hitzak.

Latinaren oinarrizko maiztasun-hiztegi bat egiten du.

167



HEZIBERRI 2020: BATXILERGOKO CURRICULUMAREN BERARIAZKO IKUSPEGIA

e Bere hiztegia aberastu, eta mintzamena nahiz idazmena hobetzen du.

e Hitzen esanahi etimologikoa ezagutzeko interesa dauka.

Zenbait idazketa-sistema bereiztea, eta alfabeto latindarrak zer jatorri duen jakitea.

e Historian zehar egondako idazketa motak identifikatu, haien ezaugarriak deskribatu, eta izaeraren
nahiz funtzioaren arabera sailkatzen ditu.

e Latindar alfabetoaren jatorria azaltzen du, greziar alfabetoa bilakatzearen eta moldatzearen
emaitza.

e Latindar alfabetoak hizkuntza moderno askoren alfabetoan izandako eragina azaltzen du, eta
haietako bakoitzaren bilakaera eta moldaera nagusiak adierazten ditu.

e Latinezko testuak irakurtzen ditu, ahoskera eta azentuazio egokiz.

Esaldi eta testu latindarretan oinarrizko elementu morfologikoak eta hitz arruntak identifikatzea eta
aztertzea, eta horretan, latinaren eta dakizkien beste hizkuntza batzuen arteko antzekotasunez eta
desberdintasunez jabetzea.

e Hitz motak bereizi eta osagaitan zatitzen ditu, lexemak eta afixuak bereiziz.
e Flexio, deklinabide eta joko kontzeptuak bereizi eta azaltzen ditu.

e Latinaren oinarrizko funtzionamendua ulertzen du —hizkuntza flexiboa den heinean—, eta analogiak
eta desberdintasunak finkatzen ditu gaztelaniazko nahiz euskarazko elementuekin eta egiturekin.

e Latinezko hitz motak beren enuntziatuarengatik identifikatu, eta kategoriaren arabera sailkatzen
ditu.

e Substantiboak eta adjektiboak enuntziatzen daki.

e Ongi deklinatzen ditu substantiboak, adjektiboak, izenordainak eta izen-sintagmak,
komunztaduran.

e Jokoaren arabera sailkatzen ditu aditzak, enuntziatutik abiatuta.

e Aditz erregularren enuntziatuko formak identifikatzen ditu.

e Latinezko aditzaren temak identifikatu eta haien erabilera azaltzen du.
e Aditz erregularrak zuzen jokatzen ditu, boz aktiboan nahiz pasiboan.

e Aditzen izenezko eta ez-izenezko formak bereizi eta sailkatzen ditu.

e Latinezko aditz-formak aztertu eta itzultzen ditu.

Esaldi eta testuetan latinaren oinarrizko elementu morfologiko nagusiak identifikatzea eta aztertzea,
eta horretan, latinaren eta dakizkien beste hizkuntza batzuen arteko antzekotasunez eta
desberdintasunez jabetzea.

e Perpausetako eta testuetako hitzen kategoria gramatikala ezagutu, aztertu eta haien funtzioa
azaltzen du.

e Egokiitzultzen ditu perpaus bateko kasuak.

e Perpaus bakunak eta konposatuak bereizten ditu.

e Perpaus bakunak identifikatu, sailkatu, eta haien ezaugarriak azaltzen ditu.

e Perpaus konposatuak identifikatu, sailkatu, eta haien ezaugarriak azaltzen ditu.

e Testuetako perpaus motak ezagutu eta sailkatzen ditu.

e Perpauseko infinitiboak nahiz partizipioak identifikatu, eta haien funtzioak ezagutzen ditu.
e Zuzen aztertu eta itzultzen ditu infinitibo- nahiz partizipio-joskerarik ohikoenak.

e Gaztelaniazko eta euskarazko joskera sintaktiko analogoekin lotzen ditu joskera horiek.

e Latinari buruzko gogoeta egitean, zuzen erabiltzen du hizkuntza-terminologia.

10. Erromaren sorrera eta bilakaera gertatu zireneko marko geografiko eta historikoa identifikatzen eta
deskribatzen jakitea.

e Mapa batean adierazten du erromatar zibilizazioaren eragin-eremuak izandako bilakaera, eta
seinalatzen ditu garrantzi historikoa izan duten puntu geografikoak, hiriak nahiz aztarna
arkeologikoak.

e Erromatar zibilizazioa sortu eta garatu zen marko historikoa deskribatzen du, eta beste zibilizazio
batzuekiko lotura nagusiak identifikatzen ditu.

e Erromako historiaren aldi bakoitza zehatz bereizi, eta haien ezaugarriak azaltzen ditu.

e Latindar zibilizazioaren mugarri historiko bakoitza bere aldian kokatu, testuinguruan jarri, eta garai
bereko gertaerekin lotzen du.

e  Mugarri historiko garrantzitsu batzuen ardatz kronologikoak egiten ditu.

11. Hispaniaren erromanizazio-prozesuaren ezaugarri nagusiak jakitea.
e Hispaniako erromanizazioaren faseak adierazi, eta haren arrazoiak azaltzen ditu.
e Hispaniako erromanizazioaren alderdi nagusiak adierazi, azaldu eta adibideak ematen ditu.
e Latindar hizkuntza eta ohiturak Euskal Herrian gutxiago asimilatzearen arrazoiak aztertzen ditu.

e Erromanizazioak gure eguneroko bizian, ohituretan eta antolaketa sozialean nahiz politikoan
eragindako aldaketa nagusi batzuk adierazi eta deskribatzen ditu.

e |KTak ganoraz eta modu kritikoan erabiltzen ditu informazioa bilatu nahiz hautatzeko.

12. Erromako oinarrizko antolaera politiko eta soziala ezagutzea.

e Erroman egondako gobernu-sistema nagusiak adierazi, deskribatu, eta haien ezaugarri nagusiak
konparatzen ditu.

e Antzinako Erromako eta egungo gobernu-moduak konparatzen ditu.
e Erromako klase sozialak identifikatu, eta bakoitzaren ezaugarri eta rol nagusiak azaltzen ditu.

e Klase sozial bakoitzaren funtzioak garai hartako balioekin lotu, funtzio horiek modu kritikoan
aztertu, eta egungoekin konparatzen ditu.

13. Latindar mitologiaren eta erlijioaren ezaugarriak jakitea, eta horretan, haien eta gaur egungo mito
eta erlijioen arteko antzekotasunez eta desberdintasunez jabetzea.

e Latindar mitologiako jainko eta heroi nagusiak identifikatu, eta badakizki haien izen grekolatindarra,
ezaugarriak, atributuak eta eragin-eremua.

e Jainko nagusien koadro genealogikoa egin, eta haien arteko ahaidetasuna edo harremanak ezartzen
ditu.

e Jainkoak, erdijainkoak eta heroiak bereizi, eta haien arteko desberdintasunak azaltzen ditu.

e Mitoak eta heroi klasikoak gure kulturan duten jarraipena eta eragina ezagutu, horren adibideak
eman, eta tradizio klasikoaren eragina aztertzen du.

e Desberdintasunak eta antzekotasunak finkatzen ditu mito eta heroi klasikoek jasotzen zuten
trataeraren eta gaur egungoek jasotzen dutenaren artean.

e Mito klasiko nagusiak ezagutu, eta horiek beste kulturetakoekin dituzten antzekotasunak eta
desberdintasunak adierazten ditu, literaturan edo artean duten trataera konparatuz.

e Erromako jaialdi erlijiosoen ezaugarri nagusiak azaltzen ditu.

e Desberdintasunak eta antzekotasunak finkatzen ditu Erromako adierazpen erlijiosoen eta gaur
egungo erlijioen adierazpenen artean.

14. Erromako arte klasikoaren ezaugarri nagusiak jakitea, eta garai hartako arte-adierazpen
garrantzitsuenak deskribatzea.

e Erromatar eskulturaren nahiz pinturaren ezaugarri nagusiak antzeman, haien adierazpenik
ezagunenak deskribatu, eta kronologikoki kokatzen ditu.

e Erromatar herri-lan nagusiak ezagutu, eta haien ezaugarri eta elementu nagusiak deskribatzen ditu.

e Herri-lan horiek Inperioa garatzeko eta Erroma hedatzeko orduan izan zuten funtzioa eta garrantzia
azaltzen du, bai eta haien eragina ere ondorengo hirigintza-ereduetan.

e Espainiako arte-ondareko erromatar eraikin publiko nagusiak mapa batean kokatu, eta haien
kronologia identifikatzen du.

e |KTen bidez sartzen da irudi-bankuetan, museoetan, ibilbide arkeologikoetan...

e Erromatik heredatutako arte-ondarea errespetatu, eta interesa dauka hura mantentzeko eta
zaintzeko.

15. Erromatar Zuzenbidearen oinarri nagusiak ezagutzea, eta Erromatar Zuzenbideak gaur egungo
zuzenbidean zer-nolako eragina izan duen azaltzea.

e Erromatar Zuzenbidearen historiako etapa nagusiak ezagutzen ditu.

e Erromatar Zuzenbidearen iturri nagusiak ezagutzen ditu.

e Instituzio juridiko nagusiak identifikatzen ditu.

e Erromatar Zuzenbideak gure egungo ordenamendu juridikoan duen jarraipena ezagutzen du.

e Jatorrijuridikoa duten latinezko esamoldeak buruz ikasi eta zuzen erabiltzen ditu.

16. Mapa batean hizkuntza indoeuroparren, latinaren eta Europako nahiz Espainiako hizkuntza
erromantzeen marko geografikoa kokatzea, eta hizkuntza horiek guztiek zer jatorri duten jakitea.

e Indoeuroperaren jatorria azaldu, eta kronologikoki kokatzen du.

e Europan bizirik jarraitzen duten indoeuropar hizkuntzen adarrak zein diren adierazi, eta mapa
batean kokatzen ditu.

e Latinaren jatorriaren eta hedapenaren marko geografikoa Europaren mapa batean kokatu, eta
haren eragin-eremuak markatzen ditu.

e Hizkuntza erromantzeak erabiltzen diren eremuak seinalatzen ditu Europaren mapa batean.
e Jatorriaren arabera identifikatu eta sailkatzen ditu Espainian hitz egiten diren hizkuntzak.

e Hizkuntza erromantzeak eta ez-erromantzeak erabiltzen diren eremuak markatzen ditu Espainiako
mapa batean.

e Hizkuntza erromantzeetako latindar jatorriko hitzak konparatu, eta jatorri bera frogatzen duten
elementu linguistikoak aurkitu eta aztertzen ditu.

e Latinak euskaran izandako eragina frogatzen du, adibideak emanez.

17. Informazioa bilatzean, aukeratzean, komunikatzean eta zabaltzean, informazioaren eta
komunikazioaren teknologiak modu autonomo, eraginkor eta kritikoan erabiltzea.

e lturri digitalak eta ikus-entzunezkoak erabiltzen ditu, autonomiaz, informazioa bilatzeko.
e Informazioaren fidagarritasuna edo sinesgarritasuna kontrastatu, eta espiritu kritikoz balioesten du.

e Informazioa ganoraz antolatu —lokalean eta online—, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.

e |KTak erabiltzen ditu aurkezpenak, monografiak eta iruzkinak egiteko.

18. Hizkuntzak ikastean tartean diren ikaskuntza-prozesuez gogoeta egitea, eta horretan, bere
gaitasunetan konfiantza izatea.

e Parte-hartze aktiboa du ebaluazio-prozesuan (autoebaluazioa eta koebaluazioa).

e Akatsak ikaskuntza-prozesuaren partetzat hartzen ditu.

e Bere ikaskuntza-prozesuko aurrerapenen eta zailtasunen kontzientzia du.

e Hizkuntza ikasteak berez dituen zailtasunak gainditzeko jarrera proaktiboa eta asertiboa du.

e Autorregulazio-estrategiak erabiltzen ditu, modu kontzientean, testuak ulertzeko eta sortzeko.

1.3.4. BATXILERGOKO 2. MAILA

1.3.4.1. Edukiak

1. MULTZOA. Eduki komunak.
Ikasgai guztietan komunak diren oinarrizko zehar-konpetentziekin lotutako edukiak.
Multzo honetako prozedura eta jarreren xede dira:

e Informazioa identifikatzea, lortzea, gordetzea eta berreskuratzea.

e Informazio-iturrien eta informazioaren beraren egokitasuna ebaluatzea.

e Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

e Informazioa balioestea eta adieraztea (argudioak azaltzea, arrazoiak ematea, etab.).
e |deiak sortu, hautatu eta adieraztea.

e |deiak, zereginak eta proiektuak planifikatzea, eta haien bideragarritasuna aztertzea.
e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.
e lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).

o Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

o Norberaren gorputza erregulatzea.

o Norberaren emozioak erregulatzea.

o Norberaren alderdi kognitiboa erregulatzea.

e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Latina.

e latinezko testuetan izen-forma bakanak nahiz irregularrak identifikatu, eta haien funtzioak
ezagutzea.

e Llatinezko testuetan aditz-forma bakanak nahiz irregularrak identifikatu, eta haien akzidente
gramatikalak ezagutzea.

e latinezko testuetan denetariko perpausak eta egitura sintaktikoak identifikatu, eta
gaztelaniazkoekin nahiz euskarazkoekin konparatzea.

e Latinari buruz ikasitakoa erabiltzea gaztelaniari, euskarari eta beste hizkuntzei buruz gogoeta
egiteko.

e lzen- eta izenordain-flexioa berrikustea eta zabaltzea. Forma irregularrak.

e Aditz-flexioa: aditz irregularrak. Joko perifrastikoa.
e Gerundio-, gerundibo- eta supino-joskerak.
e Perpaus konposatua: menderakuntza.

e Hizkuntzaz gogoeta egiteko interesa, eta latina beste hizkuntzetako jakintza gramatikalak
sendotzeko tresnatzat hartzea.

e Hizkuntza guztiak errespetatzea, eta hiztunen arteko kultura desberdinak onartzea.

3. MULTZOA. Latinezko testuak eta haien interpretazioa
e Gero eta zailagoak diren testu laburren azterketa morfosintaktikoa.

e Zailtasun mailakatuko testu laburrak —ahal dela prosakoak eta hainbat literatura-generotakoak—
itzultzeko teknikak.

e ltzulitako testuen iruzkin eta azterketa linguistikoa nahiz literarioa egiteko teknikak.
e Beste hizkuntzetan ikasitakoa erabiltzea latinez idatzitako testuak hobeto ulertzeko.
e Latinezko hiztegia zuzen erabiltzeko teknikak.

e Iltzulitako testuen ezaugarri formalak identifikatzea: literatura-generoa, testuaren egitura, edukia,
ideia nagusia...

e Testuko alderdi sozialak, historikoak nahiz kulturalak ezagutzea eta kritikoki aztertzea.

e Latina mundu klasikoa transmititzeko bide nagusitzat jotzea, eta haren testuak ezagutzeko jakin-
mina.

e Akatsak ikaskuntza-prozesuaren parte direla onartzea, eta haiek gainditzeko jarrera positiboa.

e ltzultzea arrazoibide logikoa, memoria eta azterketa- eta sintesi-gaitasuna hobetzeko tresnatzat
hartzea.

4. MULTZOA. Latinaren lexikoa eta haren bilakaera
e Latinetik gaztelaniara egondako bilakaera azaltzea arau fonetikoen bidez.
e Ondare-hitzak eta kultismoak bereiztea.

e Latindar erro bera duten eta bilakaera fonetiko desberdina izan duten hitzen arteko harreman
semantikoa bilatzea.

e Latinak euskararen lexikoan izan duen eragina ezagutzea.

e Hitzak eratzeko eratorpen- eta osaketa-prozedurak erabiltzea, latinez nahiz gaztelaniaz, euskaraz
eta beste hizkuntza modernoetan.

e Latinezko lexikoa hitz-familiatan biltzea, haien maiztasunaren eta emankortasunaren arabera.

e Latindar jatorriko lexemak, atzizkiak eta aurrizkiak identifikatzea eguneroko lexikoan eta zientzian
nahiz teknikan, gaztelanian eta euskaran ez ezik beste hizkuntza modernoetan ere bai.

e Hizkuntza modernoetan txertatutako latinezko esamoldeak ulertzea, eta hainbat testu motatan
erabiltzen direla ohartzea: literaturan, kazetaritzan, publizitatean...

e Ohiko latinismoak eta latinezko esamoldeak zuzen erabiltzea ahoz nahiz idatziz.

e Hainbat euskarritako hiztegiak erabiltzea: gaztelaniazkoa, euskarazkoa, latinezkoa, etimologikoa...
e Latindar jatorriko hiztegi bat egitea, batik bat literarioa, filosofikoa, juridikoa eta zientifiko-teknikoa.

e Hitzen esanahi etimologikoa ezagutzeko interesa, bai eta norberaren hizkuntzako hiztegia
aberasteko eta hiztegia egoki erabiltzeko ere, funtsezko tresna baita komunikazioan.

e Latinak hizkuntza erromantzeen nahiz ez-erromantzeen lexikoari egindako ekarpena balioestea, eta
norberaren hizkuntza zuzen erabiltzeko duen garrantziaz ohartzea (ortografia, semantika...).

5. MULTZOA. Erroma eta haren ondarea
e Besteak beste IKTak erabiltzea literatura-testuak eskuratzeko eta informazioa bilatzeko.
e Latindar literaturaren transmisioko etapa eta bide nagusiak identifikatzea.

e latindar literaturako eta egungo literaturako generoak konparatzea, analogiak eta
desberdintasunak adieraziz.

e Latindar literaturako generorik eta egilerik esanguratsuenen lanak eta pasarteak irakurtzea,
gogoeta eginez eta modu kritikoan.

e Poesia epikoa: ezaugarriak, egileak eta lanak.

e Historiografia: ezaugarriak, egileak eta lanak.

e Poesia lirikoa: ezaugarriak, egileak eta lanak.

e Oratoria: ezaugarriak, egileak eta lanak.

o Komedia: ezaugarriak, egileak eta lanak.

e Fabula: ezaugarriak, egileak eta lanak.

e Llatindar literaturaren transmisioa, eta mendebaldeko literaturaren gaineko eragina.
e Literatura-testuen balio esplizitu nahiz inplizituekiko jarrera kritikoa.

e Latindar literatura kultura transmititzeko bidetzat hartzea, bai eta kultura, literatura eta hizkuntza
aberasteko modutzat ere.

e Latindar literatura ondorengo literaturaren nahiz artearen inspirazio-iturri izan dela ohartzea.

1.3.4.2. Ebaluazio-irizpideak eta lorpen-adierazleak

1. Egile latindar klasikoen genero guztietako testu labur eta gero eta zailagoak hiztegiaren laguntzarekin
aztertzea eta itzultzea.

e Gero eta testu zailagoen azterketa morfosintaktikoa egiten du, haiek zuzen ulertu eta itzultzeko.
e Gramatikaren nahiz estiloaren aldetik, zuzen itzultzen du.
e Hiztegia seguru eta autonomiaz erabili, eta adiera egokia hautatzen du.

e Arzterketako eta itzulpeneko akatsak identifikatu eta zuzentzen ditu.

Itzulitako testuak interpretatzea eta iruzkintzea.
e ltzulitako testuaren generoa, gaia eta ideia nagusiak ezagutu eta azaltzen ditu.
e Testuaren alderdi linguistikoak, historikoak eta literarioak aipatzen ditu.

e Testua testuinguruan jartzeko erabiltzen ditu bertan ageri diren latindar zibilizazioaren elementu
sozialak, kulturalak nahiz historikoak.

e Literaturarekiko interesa dauka, gozamen-iturri eta mundua ezagutzeko bide delakoan.

Lexiko-elementu latindarrak identifikatzea, eta latinezko hitzen osaeran tartean diren eratorpen- eta
osaera-prozedurak ezagutzea.

e Latinezko hitzen atalak banatu, eta haien esanahia azaltzen du.
e Latinezko lexikoa eratzeko eratorpen- eta osaketa-prozedurak ezagutu eta zuzen aplikatzen ditu.
e Familia lexiko bereko hitzen esanahia ondorioztatzen du.

e Gaztelaniazko hitzak eratzeko atzizkirik eta aurrizkirik ohikoenak ezagutu nahiz erabili, eta bere
hiztegia aberasten du.

e Bere hizkuntzako hitzak definitzen ditu, haien atalen esanahi etimologikoaren arabera.

e Hitzen esanahi etimologikoa ezagutzeko interesa dauka.

Hizkuntza jasoan eta hizkuntza teknikoan erabili ohi diren latinismo eta esamolde latindarrak
identifikatzea eta haien esanahia azaltzea.

e |kasi gabeko latinezko hitzen nahiz esamoldeen esanahia ondorioztatzen du, testuinguruarengatik
edo dakizkien hizkuntzetako hitzengatik edo esamoldeengatik.

e Gaztelaniaren nahiz euskararen lexiko arrunteko eta espezializatuko hitzen latindar etimologia
identifikatzen du.

e Hitz horien esanahia ondorioztatu eta azaltzen du, latinezko etimoaren arabera.

e Hizkuntza kultuko latinismoak eta latinezko esamoldeak ezagutu (arlo juridikoan, filosofikoan,
erlijiosoan, teknikoan...), eta haien erabilera nahiz zentzua azaltzen du.

e Egoki erabiltzen ditu ahozko nahiz idatzizko komunikazioan.

Esaldi eta testu latindarretan oinarrizko elementu morfologikoak eta hitz arruntak identifikatzea eta
aztertzea.

e Hitz motak bereizi, sailkatu, eta haien ezaugarriak azaltzen ditu.

e Testu bateko hitzak morfologikoki aztertu, enuntziatu eta identifikatu, eta haien atalak zuzen
bereizten ditu.

e lzen-, izenordain- eta aditz-morfologia erregularreko nahiz irregularreko elementuak ezagutu, eta
zuzen aztertzen ditu.

e Latinari buruzko gogoeta egitean, zuzen erabiltzen du hizkuntza-terminologia.

Esaldi eta testuetan latinaren oinarrizko elementu eta egitura morfologikoak identifikatzea eta
aztertzea, eta horretan, latinaren eta dakizkien beste hizkuntza batzuen arteko antzekotasunez eta
desberdintasunez jabetzea.

e Latinezko perpaus motak bereizi eta sailkatzen ditu.

e Perpaus bakunaren nahiz konposatuaren sintaxia ezagutu, aztertu eta itzultzen du, batez ere
latinezko menderakuntza-prozedurak.

e Aditzaren izen-formen egitura sintaktikoak identifikatu, sailkatu, aztertu eta itzultzen ditu, eta
gaztelaniazko nahiz euskarazko joskera analogoekin konparatzen ditu.

Literatura-genero, egile eta genero bakoitzeko literatura-lan adierazgarrienak ezagutzea.
e Latinezko literatura-genero bakoitzaren ezaugarri nagusiak deskribatu eta azaltzen ditu.
e Ardatz kronologikoetan ipintzen ditu idazle eta lan nagusiak.

e Literatura-genero bakoitzeko idazlerik esanguratsuenak izendatu, testuinguru kulturalean kokatu,
eta haien lan nagusiak aipatzen ditu.

Zenbait generotako testu itzuliak irakurtzea, aztertzea eta iruzkintzea, eta testu horien ezaugarri
literarioak bereiztea.

e Latindar idazleen testuak iruzkindu, denboran kokatu, haien ezaugarri nagusiak azaldu, eta
bakoitzaren generoaren bereizgarriak ezagutzen ditu.

e Argumentua laburtu, gaia ezagutu, eta ideia nagusia nahiz bigarren mailakoak identifikatzen ditu.
e Pertsonaiak eta testuinguru historikoa naiz soziala aztertzen ditu.

e Testuen balio esplizitu nahiz inplizituekiko jarrera kritikoa.

Literatura latindarrak Mendebaldeko literaturari egindako ekarpenez ohartzea.

e Latindar literaturako generoek eta gaiek literatura garaikidean izandako jarraipena ezagutu, haien
erabilera desberdinak aztertu, eta adibideak ematen ditu.

e Llatindar literatura klasikoaren pertsonaiak, gaiak, mitoak eta topikoak identifikatzen ditu
mendebaldeko literaturako testuetan.

e Interesa du literaturarekiko, kultura eta hizkuntza aberasteko bidea delakoan.

Latindar jatorriko etimoei bilakaera fonetikoko arauak aplikatzen jakitea, eta ondare-hitzen eta
kultismoen arteko lotura semantikoak adieraztea.

e Latinezko hitzek hizkuntza erromantzeetara izan duten bilakaera fonetikoa azaldu, eta aldaketa
fonetikorik arruntenak adierazten ditu.

e Latinezko hitzetatik gaztelaniara arteko bilakaera fonetikoa egin, eta aplikatutako arauak azaltzen
ditu.

e Latinezko hitz batzuetatik euskarara arteko bilakaera fonetikoa egin eta azaltzen du.

e Ondare-hitzak eta kultismoak bereizten ditu.

e Ondare-hitzek eta kultismoek izandako bilakaera fonetiko desberdina azaltzen du, latinezko
etimoaren arabera.

e Latinezko etimoen arabera azaltzen ditu ondare-hitzen eta kultismoen esanahi desberdinak.

11. Informazioa bilatzean, aukeratzean, komunikatzean eta zabaltzean, informazioaren eta
komunikazioaren teknologiak modu autonomo, eraginkor eta kritikoan erabiltzea.

e lturri digitalak eta ikus-entzunezkoak erabiltzen ditu, autonomiaz, informazioa bilatzeko.
e Informazioaren fidagarritasuna edo sinesgarritasuna kontrastatu, eta espiritu kritikoz balioesten du.

e Informazioa ganoraz antolatu —lokalean eta online—, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.

e |KTak erabiltzen ditu aurkezpenak, monografiak eta iruzkinak egiteko.

12. Hizkuntzak ikastean tartean diren ikaskuntza-prozesuez gogoeta egitea, eta horretan, bere
gaitasunetan konfiantza izatea.

e Parte-hartze aktiboa du ebaluazio-prozesuan (autoebaluazioa eta koebaluazioa).

e Akatsak ikaskuntza-prozesuaren partetzat hartzen ditu.

e Bere ikaskuntza-prozesuko aurrerapenen eta zailtasunen kontzientzia du.

e Hizkuntza ikasteak berez dituen zailtasunak gainditzeko jarrera proaktiboa eta asertiboa du.

e Autorregulazio-estrategiak erabiltzen ditu, modu kontzientean, testuak ulertzeko eta sortzeko.

1.4. GREZIERA

1.4.1. HELBURUAK

Honako hauek dira Greziera ikasgaiko etapako helburuak:

1. Grekozko testu laburrak itzuli, ulertu eta iruzkintzea, azterketa morfosintaktikoa eginda eta
modu kritikoan eta ulertuz irakurrita, antzinako Greziako gizartea eta kultura ezagutzeko eta
interpretatzeko.

2. Eguneroko hizkuntzan eta terminologia zientifikoan nahiz teknikoan ageri den greziar
jatorriko lexikoa identifikatzea eta balioestea, greziar etimoak, aurrizkiak eta atzizkiak
identifikatuz, hiztegia aberasteko, eta irakurritakoaren ulermena, mintzamena nahiz
idazmena hobetzeko.

3. Grekoaren oinarri eta egitura linguistikoak ezagutzea, zuzen erabiltzea eta ikasleen
hizkuntzetakoekin konparatzea, grekozko testuak aztertu, itzuli eta interpretatzeko orduan
haiek aplikatzeko, norberaren hizkuntza sakonago ezagutzeko, eta besteak errazago
ikasteko.

4. Literatura-genero grekoetako testuak eta lanak aztertzea eta modu kritikoan iruzkintzea,
kontuan hartuz iturri primarioak erabili behar direla informazioa eskuratzeko, greziar
mundua hobeto ezagutu eta ulertzeko, eta haren kultura-ondarea aitortu eta balioesteko.

5. Greziar kulturaren ekarpen nagusiak identifikatzea eta modu kritikoan aztertzea,
mendebaldeko zibilizazioaren ezaugarritzat joz, hartara geure historia eta kultura hobeto
ulertzeko, eta ondare hori zaintzeko.

6. IKTak erabiltzea, autonomiaz, modu kritikoan eta etikoan, antzinako Greziaren historiako eta
kulturako hainbat alderdiri buruzko informazioa bilatu, hautatu eta prozesatzeko.

7. Norberaren ikaskuntza-prozesuez gogoeta egitea, beste hizkuntza eta ikasgai batzuetan
ikasitako komunikazio-ezaguerak eta -estrategiak transferitzeko, eta autorregulazioa
sustatzeko eta gero eta autonomia gehiagoz ikasteko konfiantzarekin.

1.4.2. EDUKI MULTZOEN EZAUGARRIAK

Etapako ikasgai guztietan komuna den 1. multzoan datoz Oinarrizko Zehar Konpetentziak garatzeko behar
diren eduki guztiak, ikasgai eta ikasturte guztietan landu eta ebaluatu beharrekoak.

Ikasgai honek bi arlo bereizezin ditu, hizkuntza eta kultura, lau multzotan banaturik, eta gero eta sakonago
jorratzen dira bi ikasturteetan: grekoa, grekozko testuak eta haien interpretazioa, grekozko lexikoa eta
haren bilakaera, eta Grezia eta haren ondarea. Dena dela, horiek antolatzeko orduan, aldi berean eta
pixkanaka sekuentziatu behar dira ezaguera linguistikoak, testuen alderdi gramatikala nahiz kulturala
interpretatzen laguntzeko. Hala, banaketa ziklikoa egitea komeni da, unitate bakoitzeko edukiak orekatuak
egon daitezen, bai informazio linguistikoaren kopuruari dagokionez, bai eduki historiko eta kulturalei
dagokionez.

"Grekoa" izeneko 2. multzoan datoz grekoaren eduki morfologikoak nahiz sintaktikoak, testuak aztertu eta
itzultzeko orduan aplikatzen direnak.

Grekoa hizkuntza flexiboa da, eta horrek aukera emango digu, gure inguruko hizkuntzekin alderatuta,
gaztelaniaren nahiz euskararen (hizkuntza flexiboa hori ere) elementu formalei eta mekanismo sintaktikoei

buruz sakon hausnartzeko. Hala, grekoa baliabide aparta da bai gaztelania, bai euskara eta bai beste
hizkuntza moderno batzuk hobeto ezagutu eta erabiltzeko.

"Grekozko testuak eta haien interpretazioa" izeneko 3. multzoaren xede nagusia testuak dira. Hainbat egile,
aro eta genero uztartzen dituzten testuak hautatzea komeni da, ahal dela prosakoak, eta forma originalean
aurkeztea, hobeto ulertu ahal izateko oharrekin.

Grekozko testuak itzuliz grekoaren egitura gramatikal nagusiak finkatzen dira eta, horretaz gain, gogoeta
egiten da norberaren hizkuntzaz, bi hizkuntzen arteko egitura linguistikoen parekotasuna bilatuz, bai eta
estilo zehatza eta zuzena ere. ltzultzea, funtsean, azterketa- eta sintesi-ariketa baliotsua da, eta edozein
hizkuntza motatara estrapola daiteke.

"Grekoaren lexikoa eta haren eboluzioa" izeneko 4. multzoa funtsezkoa da itzulpenerako, eta, gainera,
ikasleak gogoeta egin dezake bere hizkuntzako hitzak sortzeko tresnei buruz. Horri esker, gainera, hiztegia
aberastu eta beste hizkuntzak ikasteko bidea ematen du. Greziar zibilizazioak ekarritako mailegu
linguistikoaren garrantzia balioesteko modua ere ematen du, eta argi erakusten du grekoak oraindik ere
duen bizitasuna objektu eta aurkikuntza berriak izendatzeko.

5. multzoak —"Grezia eta haren ondarea"— antzinako Greziaren historia, gizartea eta kultura lantzen ditu,
batez ere gaurdaino bizirik iraun duten eta Europa osatzeko ardatz gertatu diren gertaerak, instituzioak,
arte- eta literatura-lanak, bizimoduak eta abar. Greziar gizartearen eta pentsamenduaren ikuspegi osoa eta
orekatua ematen digu, bai eta haren ekarpenen azterketa kritikoa eta balioespena ere. Izan ere, Grezia
klasikoa sakon aztertzea nahitaezkoa da gure herrialdeko eta Europako errealitate historiko, sozial nahiz
kulturala ulertuko badugu.

Latina grekoarekin batera ikasteak —kointzidentzia linguistiko eta kultural ukaezinak baitituzte— biak
koordinatzea eskatzen du, diziplinarteko jarduerak egitea, eta bien edukiak antolatzeko moduaren bidez
biak aldi berean eta koherentziaz ikastea, ahal den heinean.

1.4.3. BATXILERGOKO 1. MAILA

1.4.3.1. Edukiak

1. MULTZOA. Eduki komunak.

Ikasgai guztietan komunak diren oinarrizko zehar-konpetentziekin lotutako edukiak.
Multzo honetako prozedura eta jarreren xede dira:

¢ Informazioa identifikatzea, lortzea, gordetzea eta berreskuratzea.

e Informazio-iturrien eta informazioaren beraren egokitasuna ebaluatzea.

e Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

¢ Informazioa balioestea eta adieraztea (argudioak azaltzea, arrazoiak ematea, etab.).
e |deiak sortu, hautatu eta adieraztea.
e |deiak, zereginak eta proiektuak planifikatzea, eta haien bideragarritasuna aztertzea.

e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.
e Lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).

e Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

e Norberaren gorputza erregulatzea.

e Norberaren emozioak erregulatzea.

e Norberaren alderdi kognitiboa erregulatzea.

e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Grekoa.

e Indoeuropar hizkuntzen eta dialekto greko nagusien banaketa irudikatzea, geografia- edo
kontzeptu-mapen bidez.

e Grekoa hizkuntza flexiboa izatearen ezaugarriak ematea.

e Grekozko izen- nahiz aditz-formak identifikatzea perpausetan eta testuetan, bai eta haien akzidente
gramatikalak eta funtzioak ere.

o Grekozko perpausen eta testuen egitura sintaktiko nagusiak ezagutzea.

e Grekoaren egitura morfologikoak eta sintaktikoak konparatzea gaztelaniaren nahiz euskararen
egiturekin.

e Grekoari buruz ikasitakoa erabiltzea gaztelaniari, euskarari eta beste hizkuntzei buruz gogoeta
egiteko.

e Historian zehar egondako idazketa-sistemak.

e Greziar alfabetoa. Ortografia- eta puntuazio-markak. Transkripzio-arauak.

e Hitz motak.

e |zen-flexioa: kasuak eta deklinabideak.

e Aditz-flexioa: aditz-temak. Aditzaren izen-formak.

e Kasuen sintaxia: kasuen funtzioak. Preposizioen erabilera.

e Perpausaren sintaxia: komunztadura, hitzen ordena.

e Perpaus bakuna: motak.

e Perpaus konposatua: koordinazioa eta menderakuntza. Infinitibo- eta partizipio-egitura.

e Grekoa ikasteko interesa, batez ere latina, gaztelania nahiz euskararen gramatika sendotzeko bidea
delakoan.

e Hizkuntza guztiak errespetatzea, eta hiztunen arteko kultura desberdinak onartzea.

3. MULTZOA. Grekozko testuak eta haien interpretazioa
e Gero eta zailagoak diren perpaus eta testu laburren azterketa morfosintaktikoa.
e Zailtasun mailakatuko perpaus eta testu laburrak —ahal dela prosakoak—itzultzeko teknikak.
e ltzulitako testuak interpretatzeko eta iruzkintzeko teknikak erabiltzea.
e Beste hizkuntzetan ikasitakoa erabiltzea grekoz idatzitako testuak hobeto ulertzeko.
e Grekoaren egiturak erabiltzea perpaus labur eta soilen erretrobertsioa egiteko.
e Hainbat euskarritan dauden hiztegiak kontsultatzea (grekozkoak, gaztelaniazkoak, euskarazkoak...).

e Grekoa mundu klasikoa transmititzeko bide nagusitzat jotzea, eta haren testuak ezagutzeko jakin-
mina.

e Akatsak ikaskuntza-prozesuaren parte direla onartzea, eta haiek gainditzeko jarrera positiboa.

4. MULTZOA. Grekoaren lexikoa eta haren bilakaera

e Greziar jatorriko lexemak, atzizkiak eta aurrizkiak identifikatzea eguneroko lexikoan eta zientzian
nahiz teknikan.

e Grekozko hitzak eratzeko eratorpen- eta osaketa-prozedurak identifikatzea.
e Grekozko hitzak familia lexikotan biltzea.

e Gaztelaniazko eta euskarazko hitzen esanahia eta definizioa identifikatzea, grekozko etimoetan
oinarrituta.

e Hainbat euskarritako hiztegiak erabiltzea: gaztelaniazkoa, euskarazkoa, grekozkoa, etimologikoa...
e Grekoaren oinarrizko maiztasun-hiztegi bat egiteko ildoak.

e Hitzen esanahi etimologikoa ezagutzeko interesa, eta hiztegia zuzen erabiltzea komunikaziorako
funtsezkoa dela ohartzea.

e Grekoak gaztelaniaren nahiz euskararen lexikoari egindako ekarpena balioestea, eta norberaren
hizkuntza zuzen erabiltzeko duen garrantziaz ohartzea.

5. MULTZOA. Grezia eta haren ondarea
e |KTak erabiltzea Greziaren historiari eta kulturari buruzko informazioa eskuratzeko.

e Antzinako Greziako elementu geografiko, eskualde, polis eta kolonia nagusiak kokatzea, mapak
eginez.

e Antzinako Greziaren bilakaera historikoa identifikatzea, ardatz kronologikoak eginez, eta haren
arrazoiak aztertzea.

e Greziako eta gaur egungo antolaketa politikoa nahiz soziala konparatzea, eta haren erreferenteak
interpretatzea gure ikuspuntu soziokulturaletik.

e Mitologia klasikoaren elementuak ezagutzea literaturan nahiz artean.
e Antzinako Greziaren marko geografikoa.
e Greziaren historiako aldiak.

e Instituzio politiko nagusiak. Atenas eta Esparta.

Klase sozialak.

Familia. Hezkuntza. Emakumea.

Greziaren historian emakumeek izandako zeregina eta egindako ekarpena.
Greziar mitologia: jainko, heroi eta mito nagusiak.

Greziar erlijioa: kultua, jaialdi erlijiosoak.

Lana: ekonomia-jarduerak, lanbide nagusiak, zientzia eta teknika.

Aisia: jaialdiak, ikuskizunak eta kirol-lehiaketak.

Greziako historia eta antolaketa politiko nahiz soziala ezagutzeko interesa, egungo gizarteko
historiaren eta kulturaren funtsa den heinean.

Greziar zibilizazioko instituzio, sinesmen eta bizimoduen balioespen kritikoa, gaur egungo
ikuspuntu soziokulturaletik begiratuta.

Bazterketa mota oro saihestea.

Jatorria Grezian duen Europa izeneko batasun politiko, sozial eta kulturaleko kide izatearen
sentimendua garatzeko interesa.

1.4.3.2. Ebaluazio-irizpideak eta lorpen-adierazleak

Gero eta zailtasun handiagoko testuak aztertzea, itzultzea eta iruzkintzea.

Grekoaren elementu morfologikoak nahiz sintaktikoak identifikatu eta erlazionatzen ditu, zailtasun
mailakatuko perpaus eta testu soilak aztertu eta itzultzeko.

Zailtasun mailakatuko perpausen eta testuen azterketa morfosintaktikoak egiten ditu, haiek zuzen
ulertu eta itzultzeko.

Grekoaren egiturak gaztelaniaren nahiz euskararen egiturekin konparatu, eta antzekotasunak eta
desberdintasunak finkatzen ditu.

Zailtasun mailakatuko perpausak eta testuak itzultzen ditu, eta azterketaren eta egindako
bertsioaren arteko kidetasuna adierazten du.

Itzulitako testua iruzkintzen du: gaiari igarri, ideia nagusia identifikatu, pertsonaia eta gertaera
historikoak ezagutu, etab.

Azterketako eta itzulpeneko akatsak identifikatu eta zuzentzen ditu.

Greziar egile klasikoen jatorrizko testuak nahiz testu itzuliak ulertzea eta iruzkintzea.

Testuaren zentzu orokorra ulertu eta ahoz edo idatziz laburtzen du, hiztegi eta esamolde egokien
bidez.

Ideia nagusia eta testuaren atalak bereizten ditu, kontzeptu-mapen laguntzaz.

Aztertu eta iruzkindu egiten ditu, modu kritikoan, testuko erreferentzia historikoak, sozialak,
politikoak edo kulturalak.

Literaturarekiko interesa dauka, gozamen-iturri eta mundua ezagutzeko bide delakoan.

Esaldi soil eta errazen erretrobertsio-jarduerak egitea, eta, horretan, grezieraren berezko egiturak
erabiltzea.

e Gaztelaniaz nahiz euskaraz idatzitako perpaus soilen azterketa morfosintaktikoak egiten ditu.

e Grekozko izen- nahiz aditz-morfologiaz eta kasuen sintaxiaz dakiena aplikatzen du perpausen
erretrobertsioan.

e lkasleak erabiltzen duen hizkuntzaren eta grekoaren arteko harreman morfosintaktikoak ezarri, eta
esaldiak idazten ditu grekozko egiturak eta lexikoa erabiliz.

Sarrien ageri diren grezierazko terminoak bereiztea, itzultzea eta haien esanahia azaltzea.
e Grekozko hitzak itzultzen ditu, testuingurua eta gaztelaniazko lexikoa erabiliz.

e Eguneroko hitzetan grekozko etimoa identifikatu eta haren arabera azaltzen du esanahia.

Grezierazko elementu lexikoak identifikatzea, eta grezierazko hitzen osaeran tartean diren
eratorpen- eta osaera-prozedurak ezagutzea.

e Emandako hitzetan greziar jatorriko erro, aurrizki eta atzizkiak identifikatu, haien esanahia ezagutu,
eta ikasleak bere hizkuntzara itzultzen ditu.

e Lexiko arrunteko helenismoak ezagutu, haien atalak banatu, grekozko etimoekin lotu eta haien
esanahia azaltzen du.

e Helenismo horiek zuzen erabilita dauden perpausak idazten ditu.

e Familia etimologikotan nahiz semantikotan biltzen ditu grekozko hitzak.

e Grekoaren maiztasun-hiztegi oinarrizko bat egiten du, lexemarik eta afixurik ohikoenekin.
e Bere hiztegia aberastu, eta mintzamena nahiz idazmena hobetzen du.

e Hitzen esanahi etimologikoa ezagutzeko interesa dauka.

Zenbait idazketa-sistema bereiztea, eta grezierazko alfabetoak zer jatorri duen jakitea.

e Historian zehar egondako idazketa motak identifikatu, haien ezaugarriak deskribatu, eta izaeraren
nahiz funtzioaren arabera sailkatzen ditu.

e Greziar alfabetoaren jatorria azaltzen du, feniziar alfabetoa bilakatzearen eta moldatzearen
emaitza.

e Greziar alfabetoa Iatindarrarekin lotu, eta antzekotasun eta desberdintasun grafikoak,
ortografikoak nahiz fonetikoak bereizten ditu.

e Greziar alfabetoko letrak eta ortografia- nahiz puntuazio-ikurrak ezagutzen ditu.
e Zuzen irakurri eta idazten ditu grekozko testu laburrak.

e Transkripzio-arauak ezagutzen ditu, eta hitz grekoak zuzen transkribatzen ditu gaztelaniara.

Grezierazko esaldi eta testuetan oinarrizko elementu morfologikoak eta hitz arruntak identifikatzea
eta aztertzea, eta, horretan, grezieraren eta dakizkien beste hizkuntza batzuen arteko
antzekotasunez eta desberdintasunez jabetzea.

e Hitz motak bereizi eta osagaitan zatitzen ditu, lexemak eta afixuak bereiziz.
e Flexio, deklinabide eta joko kontzeptuak bereizi eta azaltzen ditu.

e Grekoaren oinarrizko funtzionamendua ulertzen du -—hizkuntza flexiboa den heinean—, eta
analogiak eta desberdintasunak finkatzen ditu gaztelaniazko nahiz euskarazko elementuekin eta
egiturekin.

e Grekozko hitz motak beren enuntziatuarengatik identifikatu, eta kategoriaren arabera sailkatzen
ditu.

e Substantiboak eta adjektiboak enuntziatzen daki.

e Ongi deklinatzen ditu artikulua, substantiboak, adjektiboak, izenordainak eta izen-sintagmak,
komunztaduran.

e Grekozko aditzak sailkatu eta haien akzidente gramatikalak ezagutzen ditu.
e Grekozko aditzaren temak identifikatu eta haien erabilera azaltzen du.

e Aditz tematikoak zuzen jokatu eta iui aditza jokatzen du indikatiboan.

e Grekozko aditz-formak aztertu eta itzultzen ditu.

e Aditzen izenezko eta ez-izenezko formak bereizi eta sailkatzen ditu.

Esaldi eta testuetan grezieraren oinarrizko elementu morfologiko nagusiak identifikatzea eta
aztertzea, eta horretan, grezieraren eta dakizkien beste hizkuntza batzuen arteko antzekotasunez eta
desberdintasunez jabetzea.

e Perpausetako eta testuetako hitzen kategoria gramatikala ezagutu, aztertu eta haien funtzioa
azaltzen du.

e Egokiitzultzen ditu perpaus bateko kasuak.

e Perpaus bakunak eta konposatuak bereizten ditu.

e Perpaus bakunak identifikatu, sailkatu, eta haien ezaugarriak azaltzen ditu.

e Perpaus konposatuak identifikatu, sailkatu, eta haien ezaugarriak azaltzen ditu.

e Testuetako perpaus motak ezagutu eta sailkatzen ditu.

e Perpauseko infinitiboak nahiz partizipioak identifikatu, eta haien funtzioak ezagutzen ditu.
e Zuzen aztertu eta itzultzen ditu infinitibo- nahiz partizipio-joskerarik ohikoenak.

e Gaztelaniazko eta euskarazko joskera sintaktiko analogoekin lotzen ditu joskera horiek.

e Grekoari buruzko gogoeta egitean, zuzen erabiltzen du hizkuntza-terminologia.

Mapa batean hizkuntza indoeuroparren eta grezieraren marko geografikoa kokatzea.
e Indoeuroperaren jatorria azaldu, eta kronologikoki kokatzen du.

e Europan bizirik jarraitzen duten indoeuropar hizkuntzen adarrak zein diren adierazi, eta mapa
batean kokatzen ditu.

e Grekoaren dialekto nagusiak ezagutu eta geografikoki kokatzen ditu.

e Grekoaren jatorriaren eta hedapenaren marko geografikoa kokatzen du Europaren mapa batean.

10. Greziaren sorrera eta bilakaera gertatu zireneko marko geografiko eta historikoa identifikatzea eta
deskribatzea.

e Mapa batean adierazten du greziar zibilizazioaren eragin-eremuak izandako bilakaera, eta
seinalatzen ditu garrantzi historikoa izan duten puntu geografikoak, polisak nahiz aztarna
arkeologikoak.

e Greziar zibilizazioa sortu eta garatu zen marko historikoa deskribatzen du, eta beste zibilizazio
batzuekiko lotura nagusiak identifikatzen ditu.

e Greziako historiaren aldi bakoitza zehatz bereizi, eta haien ezaugarriak azaltzen ditu.

e Greziar zibilizazioaren mugarri historiko bakoitza bere aldian kokatu, testuinguruan jarri, eta garai
bereko gertaerekin lotzen du.

e  Mugarri historiko garrantzitsu batzuen ardatz kronologikoak egiten ditu.

11. Greziako oinarrizko antolaera politiko eta soziala ezagutzea.

e Antzinako Greziako gobernu-sistema nagusiak adierazi, deskribatu, eta haien ezaugarri nagusiak
konparatzen ditu.

e Antzinako Greziako eta egungo gobernu-moduak konparatzen ditu.
e Greziako klase sozialak identifikatu, eta bakoitzaren ezaugarri eta rol nagusiak azaltzen ditu.

o Klase sozial bakoitzaren funtzioak garai hartako balioekin lotu, funtzio horiek modu kritikoan
aztertu, eta egungoekin konparatzen ditu.

12. Greziar familien osaera ezagutzea eta hartan kide bakoitzak zer rol zuen jakitea.
e Greziako familia klasikoaren kideak aipatzen ditu.
e Kide bakoitzak familian zuen funtzioa identifikatu eta azaltzen du.
e Antzinako Greziako familia-estereotipoak azaldu, eta egungoekin konparatzen ditu.
e Antzinako Greziako familien eguneroko bizimoduak eta ohiturak konparatzen ditu gaur egungoekin.

e Kritikoki balioesten ditu Grezia klasikoko gizonen eta emakumeen familia- eta sexu-rolak.

13. Antzinako Greziako lanbide eta aisialdi-jarduera ohikoenak ezagutzea.
e Grezia klasikoko gizonen lanbideak aipatu eta deskribatzen ditu.

e Greziak zientziari eta teknologiari egindako ekarpen nagusiak aztertzen ditu, bai eta mendebaldeko
kulturan izandako eragina ere.

e Greziarren aisia-moduak, haien funtzioa eta helburua deskribatu, eta egungoekin konparatzen ditu.

e Antzinako Greziako kirol-ekitaldiak aipatu eta deskribatu, eta mundu modernoan duten jarraipena
azaltzen du.

e Kirol-ekitaldi horien alderdi erlijiosoak nahiz kulturalak erlazionatu eta konparatzen ditu gaur
egungoekin.

14. Greziar mitologiaren eta erlijioaren ezaugarriak ezagutzea, eta, horretan, haien eta gaur egungo mito
eta erlijioen arteko antzekotasunez eta desberdintasunez jabetzeko gai izatea.

e Greziar mitologiako jainko eta heroi nagusiak identifikatu, eta badakizki haien izen grekolatindarra,
ezaugarriak, atributuak eta eragin-eremua.

e Jainko nagusien koadro genealogikoa egin, eta haien arteko ahaidetasuna edo harremanak ezartzen
ditu.

e Jainkoak, erdijainkoak eta heroiak bereizi, eta haien arteko desberdintasunak azaltzen ditu.

e Mitoak eta heroi klasikoak gure kulturan duten jarraipena eta eragina ezagutu, horren adibideak
eman, eta tradizio klasikoaren eragina aztertzen du.

e Desberdintasunak eta antzekotasunak finkatzen ditu mito eta heroi klasikoek jasotzen zuten
trataeraren eta gaur egungoek jasotzen dutenaren artean.

e Mito klasiko nagusiak ezagutu, eta horiek beste kulturetakoekin dituzten antzekotasunak eta
desberdintasunak adierazten ditu, literaturan edo artean duten trataera konparatuz.

e Greziako jaialdi erlijioso, erritual eta sakrifizioen ezaugarri nagusiak azaltzen ditu.

e Desberdintasunak eta antzekotasunak finkatzen ditu Greziako adierazpen erlijiosoen eta gaur
egungo erlijioen adierazpenen artean.

e |KTak ganoraz eta modu kritikoan erabiltzen ditu informazioa bilatu nahiz hautatzeko.

15. Informazioa bilatzean, aukeratzean, komunikatzean eta zabaltzean, informazioaren eta
komunikazioaren teknologiak modu autonomo, eraginkor eta kritikoan erabiltzea.

e lturri digitalak eta ikus-entzunezkoak erabiltzen ditu, autonomiaz, informazioa bilatzeko.
e Informazioaren fidagarritasuna edo sinesgarritasuna kontrastatu, eta espiritu kritikoz balioesten du.

e Informazioa ganoraz antolatu —lokalean eta online—, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.

e |KTak erabiltzen ditu aurkezpenak, monografiak eta iruzkinak egiteko.

16. Hizkuntzak ikastean tartean diren ikaskuntza-prozesuez gogoeta egitea, eta, horretan, gaitasunetan
konfiantza izatea.

e Parte-hartze aktiboa du ebaluazio-prozesuan (autoebaluazioa eta koebaluazioa).

e Akatsak ikaskuntza-prozesuaren partetzat hartzen ditu.

e Bere ikaskuntza-prozesuko aurrerapenen eta zailtasunen kontzientzia du.

e Hizkuntza ikasteak berez dituen zailtasunak gainditzeko jarrera proaktiboa eta asertiboa du.

e Autorregulazio-estrategiak erabiltzen ditu, modu kontzientean, testuak ulertzeko eta sortzeko.

1.4.4. BATXILERGOKO 2. MAILA

1.4.4.1. Edukiak

1. MULTZOA. Eduki komunak.
Ikasgai guztietan komunak diren oinarrizko zehar-konpetentziekin lotutako edukiak.
Multzo honetako prozedura eta jarreren xede dira:

e Informazioa identifikatzea, lortzea, gordetzea eta berreskuratzea.

e Informazio-iturrien eta informazioaren beraren egokitasuna ebaluatzea.

e Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

e Informazioa balioestea eta adieraztea (argudioak azaltzea, arrazoiak ematea, etab.).
e |deiak sortu, hautatu eta adieraztea.

e Ideiak, zereginak eta proiektuak planifikatzea, eta haien bideragarritasuna aztertzea.
e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.
e Lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).

e Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

e Norberaren gorputza erregulatzea.

e Norberaren emozioak erregulatzea.

e Norberaren alderdi kognitiboa erregulatzea.

e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Grekoa.
e Dialekto greko nagusien banaketa irudikatzea, geografia- edo kontzeptu-mapen bidez.
e Koineren eta greko modernoaren bilakaera- eta eraketa-prozesua aztertzea.

e Grekozko testuetan izen-forma bakanak nahiz irregularrak identifikatu, eta haien funtzioak
ezagutzea.

e Grekozko testuetan aditz-forma bakanak nahiz irregularrak identifikatu, eta haien akzidente
gramatikalak ezagutzea.

e Grekozko testuetan denetariko perpausak eta egitura sintaktikoak identifikatu, eta
gaztelaniazkoekin nahiz euskarazkoekin konparatzea.

e Grekoari buruz ikasitakoa erabiltzea gaztelaniari, euskarari eta beste hizkuntzei buruz gogoeta
egiteko.

e |zen- eta izenordain-flexioa berrikustea eta zabaltzea. Forma irregularrak.
e Aditz-flexioa: moduak. Ohiko aditz atematikoak.
e Perpaus konposatua: menderakuntza.

e Hizkuntzaz gogoeta egiteko interesa, eta grekoa beste hizkuntzetako jakintza gramatikalak
sendotzeko tresnatzat hartzea.

e Hizkuntza guztiak errespetatzea, eta hiztunen arteko kultura desberdinak onartzea.

3. MULTZOA. Grekozko testuak eta haien interpretazioa
e Gero eta zailagoak diren perpaus eta testu laburren azterketa morfosintaktikoa.

e Zailtasun mailakatuko testu laburrak —ahal dela prosakoak eta hainbat literatura-generotakoak—
itzultzeko teknikak.

e Itzulitako testuen iruzkin eta azterketa linguistikoa nahiz literarioa egiteko teknikak.
e Beste hizkuntzetan ikasitakoa erabiltzea grekoz idatzitako testuak hobeto ulertzeko.
e Grekozko hiztegia zuzen erabiltzeko teknikak.

e ltzulitako testuen ezaugarri formalak identifikatzea: literatura-generoa, testuaren egitura, edukia,
ideia nagusia...

e Testuko alderdi sozialak, historikoak nahiz kulturalak ezagutzea eta kritikoki aztertzea.
e Grekoa mundu klasikoa transmititzeko bidetzat jotzea, eta haren testuak ezagutzeko jakin-mina.
e Akatsak ikaskuntza-prozesuaren parte direla onartzea, eta haiek gainditzeko jarrera positiboa.

e ltzultzea arrazoibide logikoa, memoria eta azterketa- eta sintesi-gaitasuna hobetzeko tresnatzat
hartzea.

4. MULTZOA. Grekoaren lexikoa eta haren bilakaera

e Greziar jatorriko lexemak, atzizkiak eta aurrizkiak identifikatzea eguneroko lexikoan eta zientzian
nahiz teknikan, gaztelanian eta euskaran ez ezik beste hizkuntza modernoetan ere bai.

e Hitzak eratzeko eratorpen- eta osaketa-prozedurak erabiltzea, grekoz nahiz gaztelaniaz, euskaraz
eta beste hizkuntza modernoetan.

e Grekozko lexikoa hitz-familiatan biltzea, haien maiztasunaren eta emankortasunaren arabera.
e Etimologia grekoak beste ikasgai batzuetan aplikatzea.

e Hizkuntza modernoetan txertatutako kultismo grekoak ulertzea, eta hainbat testu motatan
erabiltzen direla ohartzea: literaturan, zientzian, filosofian, publizitatean...

e Ohiko helenismoak eta kultismo grekoak zuzen erabiltzea ahozko nahiz idatzizko komunikazioan.

e Hainbat euskarritako hiztegiak erabiltzea: gaztelaniazkoa, euskarazkoa, grekozkoa, etimologikoa...

e Greziar jatorriko hiztegi bat egitea, batik bat linguistikoa, filosofikoa, historikoa eta zientifiko-
teknikoa.

e Hitzen esanahi etimologikoa ezagutzeko interesa, bai eta norberaren hizkuntzako hiztegia
aberasteko eta hiztegia egoki erabiltzeko ere, funtsezko tresna baita komunikazioan.

e Lexiko grekoak zientzia modernoaren unibertsalizazioan izandako eraginaz ohartzea.

5. MULTZOA. Grezia eta haren ondarea
e Besteak beste IKTak erabiltzea literatura-testuak eskuratzeko eta informazioa bilatzeko.
e Greziar literaturaren transmisioko etapa eta bide nagusiak identifikatzea.

e Greziar literaturako eta egungo literaturako generoak konparatzea, analogiak eta desberdintasunak
adieraziz.

e Greziar literaturako generorik eta egilerik esanguratsuenen lanak eta pasarteak irakurtzea, gogoeta
eginez eta modu kritikoan.

e Poesia epikoa: ezaugarriak, egileak eta lanak.

e Historiografia: ezaugarriak, egileak eta lanak.

e Antzerkia: tragedia eta komedia. Ezaugarriak, egileak eta lanak.

e Poesia lirikoa: ezaugarriak, egileak eta lanak.

e Oratoria: ezaugarriak, egileak eta lanak.

e Fabula: ezaugarriak, egileak eta lanak.

e Greziar literaturaren transmisioa, eta mendebaldeko literaturaren gaineko eragina.
e Literatura-testuen balio esplizitu nahiz inplizituekiko jarrera kritikoa.

e Greziar literatura kultura transmititzeko bidetzat hartzea, bai eta kultura, literatura eta hizkuntza
aberasteko modutzat ere.

e Greziar literatura ondorengo literaturaren nahiz artearen inspirazio-iturri izan dela ohartzea.
1.4.4.2. Ebaluazio-irizpideak eta lorpen-adierazleak

1. Greziera klasikoko testu labur eta gero eta zailagoak hiztegiaren laguntzarekin aztertzea eta itzultzea.
e Gero eta testu zailagoen azterketa morfosintaktikoa egiten du, haiek zuzen ulertu eta itzultzeko.
e Gramatikaren nahiz estiloaren aldetik, zuzen itzultzen du.
e Hiztegia seguru eta autonomiaz erabili, eta adiera egokia hautatzen du.

o Azterketako eta itzulpeneko akatsak identifikatu eta zuzentzen ditu.
2. Iltzulitako testuak interpretatzea eta iruzkintzea.

e |tzulitako testuaren generoa, gaia eta ideia nagusiak ezagutu eta azaltzen ditu.

e Testuaren alderdi linguistikoak, historikoak eta literarioak aipatzen ditu.

e Testua testuinguruan jartzeko erabiltzen ditu bertan ageri diren greziar zibilizazioaren elementu
sozialak, kulturalak nahiz historikoak.

e Literaturarekiko interesa dauka, gozamen-iturri eta mundua ezagutzeko bide delakoan.

Grezierazko lexikoaren osaera-prozedurak ezagutzea.
e Grekozko hitzen atalak banatu, eta haien esanahia azaltzen du.

e Gaztelaniazko nahiz euskarazko hitzen jatorri grekoko osagaiak identifikatu, haien esanahia
ezagutu, eta ikasleak bere lexikoa aberasten du.

e Hitz berriak sor ditzake jatorri grekoko lexema, aurrizki nahiz atzizkietatik.

e Gaztelaniazko, euskarazko eta ikasitako beste hizkuntzetako hitzak etimologikoki definitzen ditu,
erro nahiz morfema grekoengatik.

e Familia lexiko bereko hitzen esanahia ondorioztatzen du.

e Hitzen esanahi etimologikoa ezagutzeko interesa dauka.

Sarrien ageri diren greziera arrunteko eta greziera espezializatuko terminoak bereiztea, itzultzea eta
haien esanahia azaltzea.

e Grekozko hitzak itzultzen ditu testuinguruaren arabera, eta gaztelaniaren, euskararen nahiz beste
hizkuntza ezagunen lexikoa baliatuz.

e Lexiko arrunteko eta espezializatuko helenismo ezagunen etimo grekoa identifikatzen du
gaztelanian, euskaran eta beste hizkuntza modernoetan, eta haien esanahia ondorioztatzen du.

e Ondare-hitzak, kultismoak eta neologismoak etimo grekoarengatik ezagutu eta bereizi, eta haien
eraketa eta esanahia azaltzen du.

e Hizkuntza kultuko helenismoak ezagutu (zientzian, filosofian, literaturan, artean...), eta haien
erabilera nahiz zentzua azaltzen du.

e Jatorri grekoko terminologia zientifikoa eta teknikoa zuzen erabiltzen du, ahoz nahiz idatziz.

Esaldi eta grezierazko testuetan oinarrizko elementu morfologikoak eta hitz arruntak identifikatzea
eta aztertzea.

e Hitz motak bereizi, sailkatu, eta haien ezaugarriak azaltzen ditu.

e Testu bateko hitzak morfologikoki aztertu, enuntziatu eta identifikatu, eta haien atalak zuzen
bereizten ditu.

e lzen- eta izenordain-morfologia erregularreko nahiz irregularreko elementuak ezagutu, eta zuzen
aztertzen ditu.

e Aditz tematikoen aditz-morfologiako elementuak ezagutu, eta zuzen aztertzen ditu.

e Grekoari buruzko gogoeta egitean, zuzen erabiltzen du hizkuntza-terminologia.

6. Esaldi eta testuetan grezieraren oinarrizko elementu morfologikoak identifikatzea eta aztertzea, eta
horretan, grezieraren eta dakizkien beste hizkuntza batzuen arteko antzekotasunez eta
desberdintasunez jabetzea.

e Grekozko perpaus motak bereizi eta sailkatzen ditu.

e Perpaus bakunaren nahiz konposatuaren sintaxia ezagutu, aztertu eta itzultzen du, batez ere
grekozko menderakuntza-prozedurak.

e Aditzaren izen-formen egitura sintaktikoak identifikatu, sailkatu, aztertu eta itzultzen ditu, eta
gaztelaniazko nahiz euskarazko joskera analogoekin konparatzen ditu.

7. Grezieraren bilakaera historikoa ezagutzea.
e Grekoaren dialekto nagusiak ezagutu eta geografikoki kokatzen ditu.
e Haien bereizgarri batzuk identifikatzen ditu.
e Koineren jatorria ezagutu eta mapa batean kokatzen du haren hedapen geografikoa.

e Greko klasikotik eta koinetik greko modernora arteko bilakaeraren desberdintasun fonologiko
batzuk ezagutzen ditu.

e Greko klasikoko eta greko modernoko hitzak konparatu, eta antzekotasunak nahiz
desberdintasunak adierazten ditu.

8. Grezierazko literatura-genero, egile eta genero bakoitzeko literatura-lan adierazgarrienak ezagutzea.
e Grekozko literatura-genero bakoitzaren ezaugarri nagusiak deskribatu eta azaltzen ditu.
e Ardatz kronologikoetan ipintzen ditu idazle eta lan nagusiak.

e Literatura-genero bakoitzeko idazlerik esanguratsuenak izendatu, testuinguru kulturalean kokatu,
eta haien lan nagusiak aipatzen ditu.

9. Zenbait generotako testu itzuliak irakurtzea, aztertzea eta iruzkintzea, eta testu horien ezaugarri
literarioak bereiztea.

o |dazle grekoen testuak iruzkindu, denboran kokatu, haien ezaugarri nagusiak azaldu, eta
bakoitzaren generoaren bereizgarriak ezagutzen ditu.

e Argumentua laburtu, gaia ezagutu, eta ideia nagusia nahiz bigarren mailakoak identifikatzen ditu.
e Pertsonaiak eta testuinguru historikoa naiz soziala aztertzen ditu.

e Testuen balio esplizitu nahiz inplizituekiko jarrera kritikoa.

10. Greziar literaturak Mendebaldeko literaturari egindako ekarpenez ohartzea.

e Literatura grekoko generoek eta gaiek literatura garaikidean izandako jarraipena ezagutu, haien
erabilera desberdinak aztertu, eta adibideak ematen ditu.

e Literatura greko klasikoaren pertsonaiak, gaiak, mitoak eta topikoak identifikatzen ditu
mendebaldeko literaturako testuetan.

e [Interesa du literaturarekiko, kultura eta hizkuntza aberasteko bidea delakoan.

11. Informazioa bilatzean, aukeratzean, komunikatzean eta zabaltzean, informazioaren
komunikazioaren teknologiak modu autonomo, eraginkor eta kritikoan erabiltzea.

12,

Iturri digitalak eta ikus-entzunezkoak erabiltzen ditu, autonomiaz, informazioa bilatzeko.

eta

Informazioaren fidagarritasuna edo sinesgarritasuna kontrastatu, eta espiritu kritikoz balioesten du.

Informazioa ganoraz antolatu —lokalean eta online—, eta modu autonomoan eta egokian

etiketatzen du.
Modu etikoan erabili eta aipatzen du hainbat iturritatik eskuratutako informazioa.

IKTak erabiltzen ditu aurkezpenak, monografiak eta iruzkinak egiteko.

Hizkuntzak ikastean tartean diren ikaskuntza-prozesuez gogoeta egitea, eta, horretan, bere
gaitasunetan konfiantza izatea.

Parte-hartze aktiboa du ebaluazio-prozesuan (autoebaluazioa eta koebaluazioa).

Akatsak ikaskuntza-prozesuaren partetzat hartzen ditu.

Bere ikaskuntza-prozesuko aurrerapenen eta zailtasunen kontzientzia du.

Hizkuntza ikasteak berez dituen zailtasunak gainditzeko jarrera proaktiboa eta asertiboa du.

Autorregulazio-estrategiak erabiltzen ditu, modu kontzientean, testuak ulertzeko eta sortzeko.

1.5. LITERATURA UNIBERTSALA

1.5.1. HELBURUAK

Hauek dira etapako helburuak Literatura Unibertsala ikasgaian:

1. Literatura-testuak edo pasarte aipagarriak irakurtzea eta interpretatzea, irizpide
propioarekin, autonomiaz irakurtzen joateko eta literatura gero eta hobeto irakurtzeko.

2. Literatura-testu osoak edo pasarte aipagarriak irakurriz ezagutzea Literatura Unibertsaleko
mugimendu estetiko eta lan nagusien ezaugarriak, haiek sortu ziren testuinguru historiko-
sozialekin eta kulturalekin lotzeko.

3. Lan aipagarriak irakurriz eta konparatuz identifikatzea eta iruzkintzea Literaturaren Historian
errepikatzen diren gaiak, kultura guztietan berdinak diren kezkak, sinesmenak eta ametsak
ezagutzeko.

4. Literatura Unibertsaleko lanen eta beste edozein arte-adierazpenen arteko harremanak
aztertzea, adibideen bitartez, batetik bestera dauden antzekotasunak eta desberdintasunak
ezagutzeko.

5. Gogoeta eginez eta modu egokian parte hartzea literatura ezagutzeko jardueretan eta
literatura-testuei buruzko lan akademikoetan.

6. Ahozko, idatzizko eta ikus-entzunezko testuak sortzea, ikaskuntzaren arlokoak, gai
literarioei buruzkoak, bibliografiak eta IKTak modu kritikoan, autonomoan eta ganoraz
erabiliz, zer literarioa hobeto ulertzeko.

7. Literatura-testu kanonikoak banaka edo taldean irakurtzen gozatzea, norberaren
esperientziari zentzua emateko, mundua ulertzeko eta sentsibilitate estetikoan aurrera
egiteko.

8. Literaturaren adibideak modu kritikoan balioestea, haietan ezagutu ahal izateko errealitatea
azaltzeko kreazio eta sentimendu indibidualak nahiz kolektiboak.

1.5.2. EDUKI MULTZOEN EZAUGARRIAK

Etapako ikasgai guztietan komuna den 1. multzoan datoz Oinarrizko Zehar Konpetentziak garatzeko behar
diren eduki guztiak, ikasgai eta ikasturte guztietan landu eta ebaluatu beharrekoak.

2. multzoan datoz Literatura Hezkuntzaren prozedura-, adierazpen- eta jarrera-edukiak, modu analitikoan.
Edukien zerrendan ez da finkatzen ikasgelako jardueren ordena nahiz antolaera, eta programazio
didaktikoetan zehaztuko da. Prozedura- eta jarrera-ezaguerak dira curriculum-proposamen honen ardatza.

Adierazpen-edukiek ordena kronologikoari jarraitzen diote, eta ibilbide historiko bat egiten dute
mendebaldeko kulturaren kanon literarioetan barrena. Ardatz kronologikoari esker, literatura-lanak erraz
lotzen dira haiek sortu ziren testuinguruekin. Adierazpen-edukiak hiru etapatan daude banatuta:
Antzinatetik Aro Modernora; Aro Garaikidea (XIX. mendea) eta Aro Garaikidea (XX. mendea).

Ikasgaiaren planteamendua orokorra eta oso irekia da. Hizkuntzen Trataera Integratua indartze aldera —
hizkuntzen arloko curriculumaren bizkarrezurra baita— irakasleen arteko lankidetza funtsezkoa da ikasgai
honetan ere. Elkarrekin aritzeko aukera ugari daudenez, ikasgai komunetan eta modalitatezkoetan ematen
diren hizkuntzaren nahiz literaturaren arloko irakaskuntza guztiak koordinatu behar dira.

193



HEZIBERRI 2020: BATXILERGOKO CURRICULUMAREN BERARIAZKO IKUSPEGIA

1.5.3. BATXILERGOKO 1. MAILA

1.5.3.1. Edukiak

1. MULTZOA. Eduki komunak
Multzo honetako prozedura eta jarreren xede dira:
e Informazioa identifikatzea, lortzea, gordetzea eta berreskuratzea.
e Informazio-iturrien eta informazioaren beraren egokitasuna ebaluatzea.

e Informazioa ulertzea (konparatzea, sailkatzea, sekuentziatzea, aztertzea eta laburbiltzea), buruz
ikastea eta azaltzea (deskribatzea, definizioak eta laburpenak egitea, azalpenak ematea, etab.).

e Informazioa balioestea eta adieraztea (argudioak azaltzea, arrazoiak ematea, etab.).
e |deiak sortu, hautatu eta adieraztea.

e Ideiak, zereginak eta proiektuak planifikatzea, eta haien bideragarritasuna aztertzea.
e Egindako plangintza betetzea eta, beharrezkoa baldin bada, hura doitzea.

e Plangintzaren eta egindako lanen ebaluazioa egitea eta hobekuntza-proposamenak lantzea.
e Lortutako emaitzaren berri ematea.

e Harremanak eta komunikazioa lantzea pertsonekin (enpatia eta asertibitatea).

e Taldean ikasteko lanetan laguntzea eta elkarlanean aritzea.

e Giza eskubideak eta gizarteko konbentzioak errespetatzea.

e Gatazkak kudeatzea.

e Norberaren gorputza erregulatzea.

e Norberaren emozioak erregulatzea.

e Norberaren alderdi kognitiboa erregulatzea.

e Norberaren jokabide morala erregulatzea.

e Norberaren motibazioa eta gogo-indarra erregulatzea.

2. MULTZOA. Literatura-hezkuntza

e Literatura Unibertsalaren testu adierazgarriak irakurtzea, banaka nahiz taldean, hainbat
euskarritan.

e Lan osoak eta pasarte esanguratsuak irakurriz identifikatzea Literatura Unibertsaleko mugimendu
estetiko nagusien eta beren testuinguru historiko-kulturalaren oinarrizko ezaugarriak.

e Llan osoak eta pasarte adierazgarriak irakurriz ezagutzea Literatura Unibertsalaren gai
errepikakorrak.

e Literatura-testuak aztertzea, kontuan hartuz genero bakoitzaren egitura eta adierazkortasun-
baliabideak.

Literatura-lanak konparatzea zinema, musika, pintura eta abarreko lanekin.
Literatura Unibertsaleko, Euskal Literaturako eta Gaztelaniar Literaturako testuak konparatzea.

Literatura-testuen zentzuari buruzko iritziak kontrastatzeko ahozko nahiz idatzizko harremanetan
parte hartzea, ganoraz.

Literatura Unibertsalarekin lotutako lanak egiteko informazio esanguratsua bilatu eta hautatzea,
genero ikuspegia ere kontuan hartuz..,

Literatura Unibertsaleko gaiei buruzko ahozko nahiz idatzizko lan akademikoak planifikatzea eta
egituratzea.

Ahozko nahiz idatzizko lan akademikoak sortzea, egokiak, kohesionatuak eta koherenteak,
irakurritako literatura-testuen azterketa eta interpretazioa islatzen dutenak.

IKTak modu etikoan eta ganoraz erabiltzea Literatura Unibertsaleko gaiei buruzko ahozko nahiz
idatzizko lan akademikoak ulertzen eta sortzen laguntzeko.

Antzinatetik Aro Modernora:
o Literatura grekoaren nahiz latindarraren, eta Erdi Aroko Literaturaren panorama laburra.

o Errenazimentua eta Klasizismoa: testuinguru orokorra. Munduaren aldaketak eta gizakiaren
ikuspegi berria.

= Maitasunaren lirika: trobadore-poesia eta Dolce Stil Novo. Petrarcaren Canzoniere
berritzailea.

=  Prosako narrazioa: Boccaccio.
= Europako antzerki klasikoa. Ingalaterrako antzerki isabeldarra.
o Argien Garaia: llustrazioa. Entziklopedia.
=  Prosailustratua.
= XVIIl. mendeko europar eleberria. Cervantesen eta pikareskaren oinordekoak.
Aro Garaikidea (XIX. mendea)
o Mugimendu erromantikoa: kontzientzia historikoa eta zientziaren zentzu berria.
= Poesia erromantikoa.
= Eleberri historikoa.
o XIX. mendearen bigarren erdialdea: Narratiba erromantikotik Europako Errealismora.
= XIX. mendeko europar eleberrigile nagusiak.
= |parramerikar Literatura handiaren jaiotza. Ipuinaren pizkundea.
=  Modernotasun poetikoa: Baudelairetik Sinbolismora.
=  Europako antzerkiaren berrikuntza.
Aro Garaikidea (XX. mendea).
o XIX. mendeko pentsamenduaren krisia eta mende amaierako kultura.

o Berrikuntza filosofikoak, zientifikoak nahiz teknikoak, eta haien eragina sorkuntza
literarioan.

=  Eleberria idazteko modu berri bat sendotzea.

=  Europako abangoardiak. Surrealismoa.

= Amerikar Literatura handiaren gailurra. Belaunaldi galdua.

= Absurdoaren antzerkia eta konpromisoaren antzerkia.

= Hispanoamerikar Literatura.

o Hedabideak eta teknologia berriak: haien eragina egungo Literaturan.

e Literatura pertsona eta kultura aberasteko iturritzat hartzea, eta errealitatea ulertzeko modutzat.
e Literatura-lanekiko irizpide propioak eskuratzeko jarrera kritikoa.
e Inoren iritzi eta judizio dibergenteekiko jarrera irekia eta begirunea.

e Norberaren lanekiko jarrera kritikoa, haiek hobetzeko.
1.5.3.2. Ebaluazio-irizpideak eta lorpen-adierazleak

1. Literatura-testuak irakurtzea, eta ohartzea literatura mundua ezagutzeko eta identitate pertsonala,
kulturala eta soziala eraikitzeko bidea dela.

e Literatura-lanaren edukia interpretatzen du, bere bizipenetan eta Literaturaz dauzkan jakintzetan
oinarrituta.

e Hautatutako lanak irakurri eta ikasitakoa aplikatzen du, haiek hobeto ulertzeko.
e Literatura-testuak hautatu nahiz interpretatzeko irizpide propioak garatzen ditu.
e Literaturarekiko interesa dauka, eta literatura-testuak irakurtzeko jarrera irekia.
e lrakurtzeko eta literaturaren berri izateko interesa dauka.

e Literatura-lanak irakurtzeak norberaren nortasuna aberastu, sentsibilitate estetiko garatu eta
mundua ulertzen laguntzen duela aitortzen du.

2. Zenbait garaitako literatura-lan labur eta pasarte adierazgarriak aztertzea eta iruzkintzea, eta,
horretan, edukia garaian garaiko testuinguruaren, testuari dagokion mugimendu estetikoaren,
generoaren eta egilearen arabera interpretatzen jakitea.

e Loturak ezartzen ditu Literaturak, beste arte-adierazpenek eta pentsamenduak izandako bilakaeren
artean.

e Une historiko eta sozial nagusien ezaugarriak dakizki.

e Literatura-lanak interpretatu eta balioesten ditu haien testuinguru historiko, sozial nahiz
kulturalean.

e Hainbat testuingurutan sortutako lanak konparatzen ditu, haien desberdintasunez eta
antzekotasunez ohartuz.

e Euskal Literaturako eta Gaztelaniar Literaturako testuak konparatzen ditu Literatura
Unibertsalekoekin.

e Literatura-lanak zer mugimendu estetikokoak diren ezagutzen du.

e Literatura-lanaren generoaren ezaugarriak dakizki.

e Literatura-generoen bilakaera identifikatzen du literatura-lanetan.

e Testuak arrazoituz iruzkintzen ditu, gaien ezaugarri nagusiak eta baliabide linguistikoak nahiz
estilistikoak identifikatuz.

e Aldiez, lanez eta idazleez ikasitakoa aplikatzen du.

Literaturaren historian behin eta berriz errepikatzen diren gai, topiko, mito eta arketipoen eraginaz
jabetzea, eta horiek guztiek kultura unibertsalari egindako ekarpenez ohartzea.

e Irakurritako lanetan identifikatzen ditu hainbat gai, topiko, mito eta arketipo errepikakor.

e Mito edo arketipo literario bati denboran zehar emandako trataera desberdinak aztertu eta
konparatzen ditu hautatutako testuetan.

e Gaiak eta topikoak erlazionatzen ditu aldi bereko edo beste aldi batzuetako lanetakoekin.

e Kulturaren eta artearen hainbat laginetan ezagutzen du mito edo pertsonaia literario unibertsalen
aztarna.

e Literatura gizakiaren kezken eta arduren islatzat hartzen du.

Literatura Unibertsaleko lanik adierazgarrienak bestelako arte-adierazpenekin lotzea, eta, horretan,
espresiobide estetikoen arteko antzekotasunez eta desberdintasunez jabetzea.

e Literatura-lanak beste arte-adierazpen batzuen oinarri direla ohartzen da.

e Hainbat artelanen arteko harremanak aztertzen ditu, antzekotasunez eta desberdintasunez
ohartuz.

e Modu kritikoan aztertzen ditu literatura-lanak beste kode batzuetara moldatzearen aldaketak.
e Kode bakoitzaren ezaugarriak dakizki.

e Literatura-lanak beste kode batzuetara moldatzea Literaturaren unibertsaltasunaren islatzat jotzen
du.

Irakurri dituen literatura-lanei buruz, bai ahoz eta bai idatziz, azterketa kritikoak egitea, eta,
horretan, iritzi pertsonalak ematea.

e Lan kritikoa egiteko informazioa bilatu, eta lortzen du iturri analogiko nahiz digitaletan.

¢ Informazio egokia hautatu, eta haren fidagarritasuna kontrastatzen du.

e Lan bakoitza bere testuinguruarekin lotzen du.

e Literatura-testuaren edukiari eta formari buruzko iritzi pertsonala ematen du, ahoz nahiz idatziz.
e Bere iritziak arrazoitzen ditu.

e Modu egokian erabiltzen ditu aipamen- eta erreferentzia-tresnak.

e Bere bizipenekin lotzen du literatura-lanaren edukia.

Beste ikasgaietan eskuratutako ezaguera literarioak nahiz ez-literarioak aplikatzen ditu, modu

autonomoan.
IKTak erabiltzen ditu lan kritikoen berri emateko.

Sentimendu, pentsamendu eta balio kolektiboak ezagutzen ditu irakurritako lanetan.

Solasaldi, debate eta antzeko jardueretan parte hartzea, eta horien bidez bere ezaguera literarioetan
sakontzea eta irakurritako testuak sakonago ulertzea.

Gogoeta eginez eta modu egokian hartzen du parte gai literarioei buruzko jardueretan.
Irakurritako testuei buruzko ikuspuntu pertsonala ematen du.

Ikuspuntu desberdinak konparatu, eta berea berrikusten du.

Inoren iritziak errespetatzen ditu.

Landutako alderdi literarioei buruzko ondorio arrazoituetara heltzen da.

Aldez aurretik egindako eskema bati jarraituz, ikus-entzunezko baliabideen eta informazioaren eta
komunikazioaren teknologien laguntzarekin literatura-lan, egile edo garai bati buruzko ahozko nahiz
idatzizko aurkezpen bat egitea.

Aurkezpenaren edukia planifikatzen du, modu autonomoan.

Hainbat iturri kontsultatu eta informazio egokia hautatzen du.
Hainbat iturritatik lortutako informazioa laburbiltzen du.

Edukia egituratzen du, aldez aurreko eskema bati jarraituz.

Erregistro egokia eta beharrezko terminologia literarioa erabiltzen du.

Modu egokian erabiltzen ditu aipamen- eta erreferentzia-tresnak.

Berak egindako lanak berrikusten ditu, haien koherentzia, kohesioa eta zuzentasuna hobetzeko.

IKTak erabiltzen ditu bere aurkezpenetan.

1.6. ATZERRIKO BIGARREN HIZKUNTZA

1.6.1. Helburuak

Honako hauek dira etapako helburuak Atzerriko Bigarren Hizkuntzarako:

1. Ahozko, idatzizko nahiz ikus-entzunezko diskurtsoak ulertzea, ohiko komunikazio-
egoeretakoak, ikasleen gaitasunekin eta interesekin bat datozenak, bai eta haiek
interpretatzea ere, erantzun egokia eman ahal izateko hainbat komunikazio-egoerari.

2. Ahoz nahiz idatziz espresatzea eta interaktuatzea, modu gutxi-asko autonomoan eta
errespetu- eta lankidetza-jarrerarekin, modu egoki, koherente eta zuzenean erantzun ahal
izateko ohiko komunikazio beharrei.

3. Atzerriko hizkuntzaren ezaugarri sozial eta kultural nagusiak ezagutzea eta interpretatzea,
estereotipoak eta balio-judizioak saihestuz, eleaniztasunaren eta kultura-aniztasunaren
aurrean errespetua eta jarrera positiboa izateko.

4. Atzerriko hizkuntza eta hizkuntzak oro har ontzat jotzea beste jatorri, hizkuntza eta kultura
batzuetako pertsonen artean komunikatzeko eta ulertzeko, eta esperientzia eta harreman
pertsonalak antolatzeko beste modu batzuk ezagutzeko.

5. Atzerriko hizkuntzaren osagaiei buruz gogoeta egitea, eta kontzeptu nahiz prozedura egokiak
erabiltzea ahozko nahiz idatzizko testuak hobeto ulertu, aztertu eta sortzeko, eta ikasitakoa
hobeto transferitu ahal izateko hizkuntzen artean.

6. Idatzizko, ahozko nahiz ikus-entzunezko literatura-testuez gozatzea, era horretan mundua
eta gizakia ulertzeko, hizkuntza aberasteko eta sentsibilitate estetikoa garatzeko.

7. IKTak erabiltzea gero eta modu autonomo eta kritikoagoan, informazioa eskuratu,
komunikatu eta atzerriko hizkuntzan lankidetzan jarduteko.

8. Norberaren ikaskuntza-prozesuez gogoeta egitea, beste hizkuntzetan eta ikasgaietan
eskuratutako komunikazio-ezaguerak eta estrategiak transferitzeko, eta autorregulazioa
sustatzeko.

1.6.2. EDUKI MULTZOEN EZAUGARRIAK

Curriculum honek sei eduki multzo ditu. Etapako ikasgai guztietan komuna den 1. multzoan datoz
Oinarrizko Zehar Konpetentziak garatzeko behar diren edukiak, etapa osoan zehar landu eta ebaluatu
beharrekoak.

"Diskurtsoen aniztasuna: entzutea, hitz egitea eta elkarrekin solasean jardutea" eta "Diskurtsoen
aniztasuna; irakurtzea eta idaztea" multzoetan lantzen dira ahozko nahiz idatzizko ulermena, mintzamena
nahiz idazmena eta ahozko harremana denetariko diskurtsotan —batik bat ikaskuntzaren eta hedabideen
arloetan—, eta aztertzen dira arlo bakoitzeko testu-genero nagusiak eta haien ezaugarriak.

"Hizkuntzari buruzko gogoeta" izeneko laugarren multzoan doaz sistema linguistikoarekin lotutako
prozedurak, kontzeptuak eta jarrerak, hizkuntza hobeto ulertzeko beharrezkoak. lzan ere, hizkuntza- eta
komunikazio-gaitasunak sendotuko badira, hizkuntza erabiltzeaz gain gogoeta egin behar da hari buruz, eta
gogoeta hori nahiko sistematizatua da etapa honetan. Multzo honetako edukiak beste multzoetako
edukiekin batera landu behar dira beti.

"Literatura-diskurtsoa" izeneko bosgarren multzoan, atzerriko hizkuntza eta haren kultura ikastearekin
batera doa literatura-testuarekin gozatzea, ulermena eta idazmena sendotzea, hizkuntzaz gogoeta egitea,
eta irakurtzen eta testuak birsortzen aurrera egitea.

Azkenik, seigarren multzoan —"Hizkuntzaren alderdi soziala"— hizkuntza-aniztasuna, hizkuntzen arteko
harremana, eta hiztunen eta hizkuntzen arteko harremanak aipatzen dira. Euskal gizartearen gaur egungo
egoera soziolinguistikoak beharrezkoa egiten du egoera soziolinguistikoei buruz gogoeta egitea, horrela
hizkuntza-aniztasunaren aldeko jarrerak hartuz joateko.

Edukien banaketa honek ez dio ezer ikasgelako ikaskuntza-jardueren ordenaz ez antolaketaz; aitzitik, modu
analitikoan aurkezten ditu hizkuntza- eta literatura-hezkuntzaren osagaiak. Multzo bakoitzeko edukiak
elkarrekin loturik daude eta, beraz, multzo guztietako edukiak uztartu behar dira programazioak egitean
eta, batez ere, jardueren sekuentzia ikasgelara eramatean.

Atzerriko bigarren hezkuntzaren curriculumeko eduki multzoen eta ebaluazio-irizpideen abiapuntua da
DBHn ikasgaia eman duten ikasleei dagokien maila. lkasleek ez baldin badute ikasgai hori eman DBHn,
irakasleek erreferentzia moduan hartu ahal izango dute atzerriko bigarren hezkuntzaren etapa horretako
curriculuma.

DBHko Atzerriko Bigarren Hizkuntzaren curriculumak malgua izan behar du, edozein ikasturtetan hasi edo
bukatzen duten ikasleen mailara egokitzeko. Beraz, curriculum honek oinarrizko mailak lantzen ditu,
atzerriko hizkuntzen curriculum orokorra oinarri hartuta, eta ikasleen ezaugarrietara egokitu behar da.

Atzerriko Lehen Hizkuntzarako ezarritako helburuak erdiestea da Atzerriko Bigarren Hizkuntzaren xedea,
ikasleen abiapuntura egokituta. Edukiei dagokienez, atzerriko bigarren hizkuntzako komunikazio-
trebetasunak garatuko dira atzerriko lehen hizkuntzarekin bezala, ikasleen abiapuntua aintzat hartuta.
Atzerriko Bigarren Hizkuntzaren curriculumeko multzo bakoitzak eduki hauek ditu.

1.6.3. BATXILERGOKO 1. MAILA

1.6.3.1. Edukiak

1. MULTZOA. Ikasgai eta ikasturte guztien eduki komunak
e Informazioa lortu, hautatu eta kudeatzeko prozedurak.
e Informazioa ulertu eta balioesteko prozedurak.

e |deiak adierazi eta sortzeko prozedurak.

e Proiektuak garatu, ezarri eta jakinarazteko teknikak.
e Interaktuatzeko eta taldean ikasteko prozedurak.

e Gatazkak kudeatzeko prozedurak.

e Ekintza autorregulatzeko prozedurak.

e Norbera autorregulatzeko prozedurak.

e |kaskuntza-estiloak autorregulatzeko prozedurak.

o |kertzeko eta ezaguerak eskuratzeko interesa.

e Informazioa balioesteko eta interpretatzeko jarrera kritikoa.

e |deia berriak sormenez garatzeko interesa.

e Lanak gero eta hobeto egiteko gogoa.

e Zailtasunak gainditzeko jarrera.

e Norberaren trebetasunei esker komunitateari mesede egiteko interesa.

e Inoren pentsaerak eta sentimenduak errespetatzea eta norberarenak adieraztea, elkarrekiko
konfiantzan.

e Lankidetzan aritzeko interesa, laneko ardurak banatzeko.

e |kuspuntu eta iritzi desberdinak aberastasuntzat hartzea.

e Elkarrizketa gatazkak konpontzeko bidetzat hartzea.

e Aldez aurretik ezarritako helburuak erdiesteko ahalegina.

e Norberaren mugak eta gaitasunak onartzea, autokritika eginez.

e Autoestimu positiboa eta errealista garatzea.

2. MULTZOA. Ahozko komunikazioa: hitz egitea, entzutea eta elkarrekin solasean jardutea

e Denetariko euskarritan dauden ahozko testuak ulertzea, pertsona arteko harremanen, hedabideen
eta ikaskuntzaren arlokoak: elkarrizketak, azalpenak, kontakizunak, argibideak, albisteak,
erreportajeak...

e Ahozko testuak ulertzeko eta sortzeko estrategiak erabiltzea (aurreratzea, zalantzak argitzea,
egiaztatzea), ikusizko eta hitzik gabeko testuingurua erabiliz, bai eta gaiaz edo egoeraz ikasleak
lehendik dakiena ere.

e Benetako edo simulatutako komunikazio-egoeretan parte hartzea, esperientzien, interes
pertsonalen eta ikaskuntzaren arlokoak.

e Beste hizkuntzetan garatutako ezaguera linguistikoak aktibatzea, ahozko testuak autonomiaz
sortzeko.

e Ahozko testu soilak sortzea, ikaskuntzaren edo interes pertsonalen arlokoak, aldez aurreko ildoei
jarraituz, hainbat euskarritan, denetariko helburuekin, egitura logikoarekin eta ahoskera egokiz:
elkarrizketak, aurkezpenak, kontakizunak, albisteak, dokumentalak...

e Ahozko testuak sortzea, lagunduta: planifikatu ondoren informazioa bilatu, testua egin eta
berrikustea.

e Ahozko harremanetako arauak egoki erabiltzea: kortesia-arauak, hizketako txandak, gaiari eustea,
gorputzaren jarrera eta keinu egokiak, erantzuna solaskidearen hitzetara egokitzea...

e |kasgelan gero eta autonomia handiagoz erabiltzea komunikazio-funtziorik ohikoenak.
e Ahozko generoen ezaugarriak: solaskideak, helburua, egitura, berariazko elementu linguistikoak...

e Modu aktiboan, errespetuz eta lankidetzan parte hartzea komunikazio-trukeetan eta, batez ere,
elkarrekin ikasteko egoeretan.

e Autoebaluazio- eta koebaluazio-estrategiak erabiltzea, modu autonomoan, ahozko erabilerak
hobetzeko.

e Atzerriko hizkuntzan ahoskera eta intonazio egokiz hitz egiteko interesa, ahozko harremanaren
arauak errespetatuz.

e Jendaurrean espresatzeko konfiantza eta ekimena.

3. MULTZOA. Diskurtsoen aniztasuna: irakurtzea eta idaztea

e |datzizko testuak ulertzea, ongi egituratuak, gai ezagunei buruzkoak, benetakoak edo moldatuak,
ikaskuntzaren, lan-munduaren nahiz hedabideen arlokoak, denetariko euskarritan.

e Beste hizkuntzetan eskuratutako ulermen- eta sormen-estrategiak erabiltzea eta transferitzea.

e Elementu grafikoak eta testuaz gainekoak erabiltzea, hobeto ulertzeko (irudiak, grafikoak,
tipografia).

e |datzizko testuen ulermena erregulatzeko kontrol-estrategiak erabiltzea, gero eta autonomia
handiagoz: aurreratzea, egiaztatzea, ondorioztatzea, zalantzak argitzea, norberaren ulermen-
arazoak identifikatzea.

e Testu soilak sortzea, egitura argikoak, aurkezpen egokiarekin eta hizkuntzaren zuzentasun txukun
batekin.

e Testuak sortzea, ikaskuntzaren, lan-munduaren eta hedabideen arlokoak, denetariko euskarritan:
posta-mezuak, argibideak, albisteak, erreportajeak, kontakizunak, elkarrizketak, definizioak,
deskribapenak, azalpenak...

e Ahozko testuak sortzea, lagunduta: planifikatu ondoren informazioa bilatu, testua egin, berrikusi
eta norberak zuzentzea.

e Hainbat iturritatik (liburutegia, mediateka, Internet...) eskuratutako informazioa hautatzea eta
modu etikoan erabiltzea idatzizko testuak sortzeko, aipamen- eta erreferentzia-tresnak erabiliz.

e |KTak erabiltzea informazioa bilatu, idazlanak egin, informazioa zabaldu, komunikatu eta
lankidetzan jarduteko, gero eta autonomia handiagoz.

e |datzizko testuak sortzen ikasitako ezaguera linguistikoak aplikatzea, egokitasun, koherentzia,
kohesio eta zuzentasun txukun bat lortzeko (lokailuak, erreferenteari eustea...).

e lkasgelan gero eta autonomia handiagoz erabiltzea komunikazio-funtziorik ohikoenak.

e |datzizko generoen ezaugarriak (solaskideak, helburua, egitura, berariazko elementu
linguistikoak...), haien tipologiaren eta erabilera-eremuaren arabera.

e Maiztasun handiko lexikoa eta esamolde arruntak, ikasleen esperientziatik hurbil dauden
arloetakoak, hedabideetakoak, ikaskuntzakoak eta lan-mundukoak.

e Eredu grafikoak eta konbentzio ortografikoak.

e Autoebaluazio-, koebaluazio- eta autozuzenketa-estrategiak erabiltzea, idatzizko testuak
hobetzeko.

e |datziz espresatzeko konfiantza eta ekimena.

e Adinaren, interesen eta konpetentzia-mailaren araberako testuak gero eta autonomia handiagoz
irakurtzeko ekimena.

Idatzizko testuen bidez informatzeko, komunikatzeko eta ikasteko interesa.
Norberaren testuak berrikustea garrantzizkotzat jotzea, haiek hobetzeko.

Testuak txukun idatzi eta aurkezteko interesa.

4. MULTZOA. Hizkuntzari buruzko gogoeta

Beste hizkuntzetan garatutako ezaguera linguistikoak aktibatzea eta transferitzea, atzerriko
hizkuntzan idatzitako testuak hobeto ulertu eta sortzeko, kalko nahiz transferentzia okerrak
saihestuz.

Hainbat komunikazio-egoeratako testuen elementu linguistiko nagusien erabilerari eta esanahiari
buruzko azterketa eta gogoeta lagundua: lexiko berria, egitura eta esamolde arruntak...

Testuen elementu linguistiko nagusiak erabiltzea eta sendotzea.

Testuetan lexikoa antolatzeko, eskuratzeko, gogoratzeko eta erabiltzeko estrategia nagusiak
aplikatzea.

Multimedia-tresnak eta IKTak erabiltzea lexiko eta egitura berriak eskuratzeko.

Atzerriko hizkuntzaren alfabeto fonetikoa identifikatzea eta erabiltzea ahoskerako zalantzak
argitzeko.

Hizkuntzari buruz gogoeta egiteko terminologia zuzen erabiltzea.

Ikasleak dakizkien hizkuntzetatik ikasten ari den hizkuntzara hitzezko eta hitzik gabeko
komunikazio-estrategiak transferitzea.

Norberaren ikaskuntzaz gogoeta egitea, lana antolatzea, eta akatsa ikaskuntzaren parte dela
onartzea.

Parte-hartze aktiboa izatea norberaren eta inoren lanak ebaluatzen, eta ahozko, idatzizko eta ikus-
entzunezko lanen autoebaluazio- eta autozuzenketa-estrategiak erabiltzea, lagunduta.

Gero eta autonomia handiagoz erabiltzea ikasteko baliabideak: hiztegiak, zuzentzaile ortografikoak,
kontsulta-liburuak, liburutegiak edo IKTak.

Testu moten araberako eta komunikazio asmoen araberako egitura gramatikalak eta funtzioak.

Testuetako hitzen eta esaldien ahoskera-, erritmo-, intonazio- eta azentuazio-ereduak ezagutzea
eta errepikatzea.

Eguneroko, ikaskuntzako eta lan-munduko lexiko arrunta.

Hainbat komunikazio-egoeratako formulak, esamoldeak eta esaldi eginak.

Testuaren kohesio-elementuak: lokailuak, deiktikoak, sinonimoak...
Idazketa-sistemaren konbentzioak: ortografia, puntuazio-ikurrak.

Hitzen eratorpen- eta osaketa-tresna batzuk ezagutzea.

Atzerriko hizkuntza egoki eta zuzen erabiltzeko interesa, gero eta egoera zailagoetan.
Norberaren lanak hobetzeko eta ikaskuntzan aurrera egiteko interesa.

Hizkuntzako eta komunikazioko lorpenen eta zailtasunen kontzientzia.

203



HEZIBERRI 2020: BATXILERGOKO CURRICULUMAREN BERARIAZKO IKUSPEGIA

5. MULTZOA. Literatura-diskurtsoa

e Modu aktiboan entzutea eta ulertzea ahozko nahiz ikus-entzunezko literatura-testu moldatuak,
ikasleen adinera, zaletasunetara eta interesetara egokituak.

e lruzkinak eginez eta modu adierazkorrean irakurtzea literatura-testu moldatuak, ikasleen adinera,
zaletasunetara eta interesetara egokituak, denetariko euskarritan.

e Liburutegia, mediateka eta Internet erabiltzea, eta irakurtzeko autonomia handituz joatea.
e Literatura-testuak dramatizatu, birsortu eta errezitatzea, eszenaratzeko estrategia soilak erabiliz.

e Planifikatu ondoren, literatura asmoko testu soilak sortzea, sormena sustatzeko teknikak eta
eraldatze- edo idazte-teknikak erabiliz, ereduen bidez: komikiak, poemak, dramatizazioak, gidoiak
eta kontakizun laburrak.

e |KTak gero eta gehiago erabiltzea, literatura asmoko testuak sortzeko.
e Literatura-genero narratiboaren, lirikoaren eta dramatikoaren ezaugarriak.
e Literaturaren bestelako agerraldiak: komikia, musika, zinema, booktrailers, blognobelak...

e Literatura-testua gozamen-iturritzat hartzea, kulturara hurbiltzeko bidetzat, eta hizkuntza-ondarea
eta mundu pertsonala aberasteko zubitzat.

o lkasgelako, ikastetxeko eta inguruneko literatura-jardueretan parte-hartze aktiboa izatea.

6. MULTZOA. Hizkuntzaren alderdi soziala

o Atzerriko hizkuntzaren bidezko komunikazio-trukeetan parte hartzea beste hizkuntza eta
kulturetako hiztunekin, IKTak erabiliz.

e Atzerriko hizkuntzaren harreman sozialetako arau nagusiak erabiltzea (konbentzio sozialak,
kortesia-arauak, erregistroak, hitzik gabeko hizkuntza..), modu aktiboan, elkarlanean eta
errespetuz.

e Inguruko hizkuntzen eta atzerriko hizkuntzaren arteko maileguak identifikatzea.
e |KTak erabiltzea beste herrialdeei eta kulturei buruzko informazioa eskuratzeko eta komunikatzeko.
e Atzerriko hizkuntza egiten den herrialdeetako elementu soziokultural eta geografiko nagusiak.

e Europaren egungo errealitate linguistikoa ezagutzea, bai eta atzerriko hizkuntzak munduan duen
egoera ere.

e Eleaniztasunak ematen duen aberastasun pertsonala ezagutzea eta balioestea.

e Atzerriko hizkuntza nazioarteko komunikazio-tresnatzat hartzea, informazio berriak eskuratzeko
bidetzat, eta bestelako kulturak eta bizimoduak ezagutzeko zubitzat.

o |kasgelako, ikastetxeko eta inguruko hizkuntza guztiak hartzea komunikatzeko eta ikasteko
bidetzat.

e Bestelako kulturak eta hizkuntzak dituzten pertsonekiko tratua norbera aberasteko bidetzat
hartzea.

e Solaskideen hizkuntza-erabilerak errespetatzea, bai eta norberarenak ez bezalako kultura-ereduak
ere.

e Mezu baztertzaile ororekiko jarrera kritikoa.

1.6.3.2. Ebaluazio-irizpideak eta lorpen-adierazleak

1. Eguneroko gaiekin lotuta hedabideetan, lan-esparruan, hezkuntzan eta esparru pertsonalean sarri-
sarri agertu ohi direnen moduko euskarri eta genero askotako ahozko testu artikulatuak ulertzea eta
interpretatzea, eta horretan, testuen zentzu orokorrari eta ideia nagusiei igartzea, eta kasuan-kasuan
lortu beharreko informazio pertinentea hautatzea, baldin eta kondizio akustikoak onak badira eta
zenbait xehetasun berrets badaitezke.

e lkaskuntzaren helburuak eta ebaluazio-irizpideak ezagutzen ditu.

e Ahozko testu arrunten generoak identifikatzen ditu.
e Testuaren ideia orokorra ulertu eta bere hitzez adierazten du.

e Gaia eta igorlearen asmoa ondorioztatu, eta testuaren komunikazio-funtzioa/funtzioak bereizten
du/ditu.

e |kusitakoaren edo idatzitakoaren laguntzaz identifikatzen ditu entzungaiko ideia nagusi batzuk eta
garrantzizko informazioa.

e Berariazko eta garrantzizko informazioak erauzten ditu entzungaitik.

e Ganoraz erabiltzen ditu informazioa erregistratzeko baliabideak: fitxak, eskemak, taulak,
informazio-hutsuneak, adierazpen-mapak...

e Hipotesiak formulatu eta ondorioak ateratzen ditu gaiari, testuinguruari edo esanahiei buruz, eta
horretarako erabiltzen du irudien laguntza, hitzezkoa ez den laguntza, elementu linguistiko
esanguratsuak, eta gaiaz edo egoeraz lehendik dakiena.

e Eguneroko egoerei buruzko eta landutako gaiei buruzko esamoldeak eta lexikoa ezagutzen ditu.

e Ahozko testuak ulertzeko orduan agertzen diren zalantzak argitzeko estrategia egokiak erabiltzen
ditu.

e Modu aktiboan eta errespetuz entzun, eta galdera egokiak egiten ditu.

2. Aldez aurretik ezarritako irizpideei jarraituz, gai akademiko nahiz pertsonalei buruz ahozko testu
soilak zenbait euskarritan sortzea, eta horretan, testuen egitura logikoa nahiz ahoskera
errespetatzea, hitzezko zein hitzik gabeko baliabideak behar bezala erabiliz.

e lkaskuntzaren helburuak eta ebaluazio-irizpideak ezagutzen ditu.

e Ahozko testu soilak sortzen ditu ereduen laguntzaz, gai ezagunei buruzkoak, eta aldez aurretik
ezarritako gidoi baten arabera.

e Ahozko testuaren edukia planifikatzen du, gero eta autonomia handiagoz, komunikazio-egoeraren
arabera: hartzailea, testuaren helburua, genero egokia, euskarria...

e Ohar, eskema, gidoi eta abarren bidez planifikatzen du ahozko testuen edukia.

e lturri analogiko, ikus-entzunezko nahiz digitaletako informazioa bilatu eta hautatzen du, gero eta
autonomia handiagoz.

e Modu logikoan antolatzen du informazioa eta egituratzen du testua, komunikazio asmoaren
arabera eta testu-antolatzailerik egokienak erabiliz.

e Zailtasunak eta eskura dauden baliabideak neurtu ondoren, zeregina edo mezua egokitzen du.

e |kus-entzunezkoak eta IKTak erabiltzen ditu bere ahozko lanetan, ganoraz.

e lkasgelan landutako esamoldeak, egiturak eta lexikoa erabiltzen ditu.

e Komunikazioa bermatzeko bezain zuzen, arin eta ahoskera egokiz hitz egiten du (nahiz eta
batzuetan etenaldiak edo zalantzak egon, eta solaskideak eskatu esandakoa errepikatzeko), eta
kontuan hartzen ditu egokitasuna, kortesia-arauak, doinua, keinuak eta gorputzaren jarrera.

e Konpentsazio-estrategiak erabiltzen ditu bere diskurtsoa ulergarriago egiteko: sinonimoak, laguntza
eskatzea, gorputz-hizkuntza egokia...

e Ebaluazio- eta zuzenketa-estrategiak erabiltzen ditu norberaren eta inoren ahozko lanak
hobetzeko.

Eguneroko egoera interaktiboetan parte hartzea, eta horretan, komunikazio-trukearen arauak
betetzea.lkaskuntzaren helburuak eta ebaluazio-irizpideak ezagutzen ditu.

e Modu espontaneoan parte hartu, bere ikuspuntua modu xumean aurkeztu, eta ideiak nahiz
informazioa trukatzen ditu.

e Planifikatutako harremanetan parte hartzen du: elkarrizketak, role-plays...

e Taldeko elkarrizketetan parte hartzen du, modu gutxi-asko autonomoan eta eztabaida nahiz
negoziazioa erabiliz, bere burua espresatzeko, taldea eta =zeregina kudeatzeko, iritziak
kontrastatzeko eta erabakiak hartzeko.

e Elkarrizketa hasi, mantendu nahiz amaitzeko estrategia nagusiak erabiltzen ditu.
e Hizketako txandak eta kortesia-arauak errespetatzen ditu.

e Arretaz entzun eta solaskidearen hitzetara egokitzen du bere jarduna, galdera soilak eginez eta
erantzunez, eta iruzkin egokiak eginez.

e Lexiko, esamolde nahiz esaldi soilak eta arruntak erabiltzen ditu, oinarrizko lokailu eta guzti,
komunikazio-truke laburretan moldatu ahal izateko.

e Komunikazioa bermatzeko bezain argi hitz egiten du.
e Ulertzen saiatzen da, bai eta bere burua ulertzera ematen ere.

e Estereotipo baztertzaile oro saihesten du.

Eguneroko gaiei atxikita, hedabideekin, lan-esparruarekin, hezkuntzarekin eta esparru
pertsonalarekin lotutako gizarte- eta kultura-testuinguruetan sarri-sarri agertu ohi direnen moduko
genero askotako idatzizko testu erraz egituratuak ulertzea eta interpretatzea, eta, horretan, garrantzi
handiko informazio espezifikoa hautatzea eta ideia nagusiei eta bigarren mailako ideiei igartzea.
e lkaskuntzaren helburuak eta ebaluazio-irizpideak ezagutzen ditu.

e Bere mailaren araberako luzera duten testuak irakurtzen ditu, gero eta autonomia handiagoz,
denetariko euskarritan eta hainbat helbururekin.

e Badaki zein den irakurketaren helburua, eta haren araberako estrategiak erabiltzen ditu: skimming,
scanning...

e Informazio-iturri analogiko nahiz digitalik egokienak erabiltzen ditu, modu gutxi-asko autonomoan,
irakurgaiaren helburua zein den kontuan hartuta.

e Testuaren generoa ondorioztatzen du.

e |gorlearen asmoaz ohartzen da idatzizko testuen elementu esplizituengatik, eta testuko
komunikazio-funtzio nagusia/nagusiak bereizten du/ditu.

e Gai nagusia identifikatu, zentzu orokorrari igarri, eta ideia nagusiak eta bigarren mailako batzuk
bereizten ditu.

e Irakurgaiko informazioa hautatu, eta emandako baliabideak erabiliz jasotzen du: taulak, galdera-
sortak, antolatzaile grafikoak...

e Elementu linguistikoak eta ez-linguistikoak erabiltzen ditu, modu gutxi-asko autonomoan,
informazioa aurkitzeko: irudiak, testuaren banaketa, letra mota, aurkibideak...

e Denetariko antolatzaile grafikoak erabiltzen ditu ideiak antolatzeko, bai eta informazioaren erlazioa
eta hierarkia erakusteko ere.

e Ondorioak ateratzeko eta hipotesiak formulatzeko erabiltzen ditu testuinguruko irudiak (ikonoak,
ortotipografia...), elementu linguistiko adierazgarriak eta gaiaz edo egoeraz lehendik dakiena, eta
egiaztatu egiten ditu.

e Eguneroko gaiei buruzko eta gai orokorrei buruzko esamoldeak eta lexikoa ezagutzen ditu.

e Norberaren ulermen-arazoak identifikatu, eta haiek konpontzeko eta hipotesiak berresteko
estrategiak erabiltzen ditu: hitz eta esamolde ezezagunen esanahia ondorioztatzea, paperean nahiz
digitalean dauden kontsulta-iturriak erabiltzea.

e Informazioa eta iritzia bereizten ditu.

e Informazioaren balioa eta sinesgarritasuna aztertzen du, gero eta autonomia handiagoz, lehendik
dakienean oinarrituta.

e Beste hizkuntzei buruz dakiena erabiltzen du ulermena hobetzeko.
e [ritzia eman eta modu soilean arrazoitzen du, lehendik dakiena eta testuko informazioa erabiliz.

e Gizarte-, arraza-, sexu- edo kultura-bazterketa adierazten duten irudiak nahiz edukiak identifikatu,
eta ez erabiltzen saiatzen da.

Aldez aurretik egindako plangintza bati jarraituz eta modu autonomo samarrean, ikasgelan egin ohi
dituzten jarduerekin lotuta gai akademiko nahiz pertsonalei buruz txukun-txukun egituratutako testu
soilak zenbait euskarritan sortzea, eta horretan, norbaiten laguntzarekin ekoizpen-prozesuko
urratsak modu txukun eta kohesionatuan egitea.

e lkaskuntzaren helburuak eta ebaluazio-irizpideak ezagutzen ditu.

e Bere interesen eta konpetentzia-mailaren araberako testuak idazten saiatzen da.

e |datzizko testuak sortzen ditu, lagunduta, paperean nahiz digitalean, gero eta autonomia
handiagoz.

e Bere idazlanak egokitu egiten ditu komunikazio-egoeraren ezaugarri nagusietara: hartzailea,
testuaren helburua, euskarria, erregistroa, generoa...

e Testua planifikatu, idatzi eta berrikusten du, modu sistematikoan.

e Helburuko informazioa bilatu, hautatu eta prozesatzen du, modu gutxi-asko autonomoan eta
hainbat iturritan.

e Generoen ezaugarri nagusiak aplikatzen ditu.

e Zeregina edo mezua egokitzen du, gero eta autonomia handiagoz, zailtasunak eta eskura dauden
baliabideak neurtu ondoren.

e lkasgelan landutako lexikoa, esamoldeak eta egitura linguistikoak erabiltzen ditu.

e Elementu linguistikorik ohikoenak erabiltzen ditu ideien barne-kohesiorako: erreferentea
mantentzea, lokailuak, deiktikoak, sinonimoak...

e Norberaren eta inoren testuak berrikusteko nahiz hobetzeko ebaluazio-estrategiak erabiltzen ditu,
gero eta autonomia handiagoz.

e |KTak erabiltzen ditu informazioa bilatu, idazlanak egin, informazioa zabaldu, komunikatu eta
lankidetzan jarduteko.

e Testuak argi, garbi eta txukun aurkezten ditu.

e Esamolde eta irudi baztertzaile oro saihesten du bere idazlanetan.

Atzerriko hizkuntza eta gainerako hizkuntzak ikastean lortutako ezaguerak eta estrategiak erabiltzea,
horrela ulermen-arazoak konpontzea, batetik, eta ahozko nahiz idatzizko testuak osatzea eta
berrikustea, bestetik.

e lkaskuntzaren helburuak eta ebaluazio-irizpideak ezagutzen ditu.

e Arazo linguistikoei buruz eta testu-tipologiari buruz beste hizkuntzetan ikasitakoa erabiltzen du
atzerriko bigarren hizkuntzaren ulermena eta idazmena hobetzeko.

e Eguneroko, ikaskuntzako eta lan-munduko lexiko arrunta identifikatu eta erabiltzen du.

e Hainbat komunikazio-egoeratako formulak, esamoldeak eta esaldi eginak erabiltzen ditu: kortesia,
akordioa, eskaera, betebeharra...

e Ahozko nahiz idatzizko bere lanei zuzentasuna, koherentzia eta kohesioa emate aldera, elementu
linguistikoak egoki erabiltzen ditu: ortografia- eta puntuazio-arauak, lokailuak...

o |kasleak dakizkien hizkuntzetako kategoria gramatikalak, esamoldeak eta hitzak konparatzen ditu
haien artean.

e Emandako ereduen antzeko ahoskera, erritmoa, intonazioa eta azentuazioa erabiltzen du, modu
argi eta ulergarrian.

e laguntzak erabiltzen ditu (hiztegia, zuzentzaile ortografikoa...) testua sortzeko orduan agertzen
diren zalantzak argitzeko.

e Norberaren eta inoren testuetako hizkuntza-akats arruntak identifikatu eta zuzentzen ditu, urratsei
jarraituz.

e Bere errepertorioko hizkuntzen arteko transferentzia negatiborik ohikoenak identifikatu eta
zuzentzen ditu.

e Inoren ekarpenak balioetsi, eta kontuan hartzen ditu.
e Norberaren lan pertsonalaz arduratu, eta antolatu egiten du.

e Norberaren aurrerapenak balioetsi, eta hobeto ikasten laguntzen dioten baliabideak eta estrategiak
identifikatzen ditu.

Gozamen- eta ikaskuntza-iturritzat hartzea literatura, bai eta kulturara hurbiltzeko bidetzat eta bere
hizkuntza-ondarea eta mundu pertsonala aberasteko zubitzat ere.
e lkaskuntzaren helburuak eta ebaluazio-irizpideak ezagutzen ditu.

e Ahozko, idatzizko edo ikus-entzunezko testu moldatuak irakurri edo entzuten ditu, hainbat
generotakoak, eta haiek hautatzeko irizpide pertsonalak adierazten ditu.

e Liburutegia, mediateka eta Internet erabiltzen ditu.
e Testuari buruzko bere iritzia ematen du, ahoz nahiz idatziz, modu soilean, hainbat euskarri erabiliz.

e Literatura-testuari buruzko gogoeta partekatu eta lagunduetan parte hartzen du, sentipenak,
pentsamenduak eta balio kolektiboak transmititzeko.

e Parte-hartze aktiboa du testuak dramatizatzen, birsortzen eta errezitatzen, erritmoa, ahoskera
nahiz intonazioa zainduz, eta eszenaratzeko estrategia soilak erabiliz.

e Literatura asmoko testu soilak sortzen ditu, plangintza bati jarraituz, gogoetan eta ereduen
azterketan oinarrituta, eta irakurketetan ikasitako jakintza batzuk erabiliz.

Informazioa bilatzean, aukeratzean, prozesatzean eta zabaltzean, hedabideak eta informazioaren eta
komunikazioaren teknologiak modu autonomo, eraginkor eta kritikoan erabiltzea.
e lkaskuntzaren helburuak eta ebaluazio-irizpideak ezagutzen ditu.

e lturri idatziak, digitalak eta ikus-entzunezkoak erabiltzen ditu, autonomiaz.

e Informazioa fidagarria edo sinesgarria den kontrastatzen du ikasturtean zehar landutako irizpideak
erabiliz, eta modu kritikoan balioesten du.

e Informazioa ganoraz antolatzen du, lokalean nahiz online, eta modu autonomoan eta egokian
etiketatzen du.

e Modu etikoan erabili eta aipatzen du hainbat iturritatik eskuratutako informazioa.
e Teknika eta tresna digitalak erabiltzen ditu testuak sortu, komunikatu eta zabaltzeko.
e |KTak erabiltzen ditu testuak berrikusi eta hobetzeko.

e |KTak erabiltzen ditu aurkezpenak, monografiak eta iruzkinak egiteko.

Hizkuntza eta kultura desberdinetako pertsonen arteko komunikazio- eta ulermen-bidetzat eta
ikaskuntza-baliabidetzat erabiltzea atzerriko hizkuntza.
e lkaskuntzaren helburuak eta ebaluazio-irizpideak ezagutzen ditu.

e Atzerriko hizkuntzako komunikazio-trukeetan parte hartzen du, modu aktiboan eta errespetuz.

e Egoki erabiltzen ditu gizarte-harremanetako arau nagusiak: kortesia-arauak, erregistroa, hitzik
gabeko hizkuntza...

e Atzerriko hizkuntza erabiltzen du harreman pertsonalak finkatzeko eta proiektutan laguntzeko,
ahozko nahiz idatzizko harremanetan teknologia berriak erabiliz.

e Atzerriko hizkuntza erabiltzen du ikasteko tresnatzat, eta denetariko informazio-iturriak
eskuratzeko bidetzat.

e Atzerriko hizkuntza ikasi, eta hartan komunikatzeko interesa dauka.

e Jatorri eta kultura desberdineko pertsonekin komunikatzeko orduan, eleaniztun izatearen
garrantziaz ohartzen da.

e Inguruko eleaniztasunaz ohartu, eta modu positiboan balioesten du.
e Estereotipo baztertzaile oro saihesten du.

e |kasgelan eta kanpoan sortutako ikaskuntza-aukerez baliatzeko interesa dauka.

10. Beste kultura batzuetako elementu sozial, linguistiko eta kulturalak identifikatzea eta errespetatzea,
eta elementu horiek bere kulturarekin erlazionatzea.
e lkaskuntzaren helburuak eta ebaluazio-irizpideak ezagutzen ditu.

e Inguruko hizkuntzen eta atzerriko hizkuntzaren arteko maileguak ezagutzen ditu.

e Atzerriko hizkuntza egiten den testuinguru soziokultural eta geografikoaren ezaugarri batzuk
ezagutzen ditu.

e Atzerriko hizkuntzak munduan duen egoerari buruzko datu orokor batzuk aipatzen ditu.
e Norberaren kulturakoak ez bezalako balioen nahiz ohituren aurrean interesa eta errespetua dauka.

e Inguruko eleaniztasunaren nahiz kultura-aniztasunaren aurrean interesa eta jarrera ona dauka.

11. Hizkuntzak ikastean tartean diren ikaskuntza-prozesuez gogoeta egitea, eta, horretan, bere
gaitasunetan konfiantza izatea.lkaskuntzaren helburuak eta ebaluazio-irizpideak ezagutzen ditu.

e Parte-hartze aktiboa du ebaluazio-, autoebaluazio- eta koebaluazio-prozesuan.
e Akatsak ikaskuntza-prozesuaren partetzat hartzen ditu.
e Bere ikaskuntza-prozesuko aurrerapenen eta zailtasunen kontzientzia du.

e Hizkuntza ikasteak eta erabiltzeak berez dituen zailtasunak gainditzeko jarrera proaktiboa eta
asertiboa du.

e Testuak ulertzeko eta sortzeko autorregulazio-estrategiak erabiltzen ditu modu kontzientean, eta
hizkuntza batetik bestera transferitzen ditu estrategia horiek.

1.6.4. BATXILERGOKO 2. MAILA

1.6.4.1. Edukiak

1. MULTZOA. lkasgai eta ikasturte guztien eduki komunak
1. Informazioa lortu, hautatu eta kudeatzeko prozedurak.

e Informazioa ulertu eta balioesteko prozedurak.

e |deiak adierazi eta sortzeko prozedurak.

e Proiektuak garatu, ezarri eta jakinarazteko teknikak.

e Interaktuatzeko eta taldean ikasteko prozedurak.

e Gatazkak kudeatzeko prozedurak.

e Ekintza autorregulatzeko prozedurak.

e Norbera autorregulatzeko prozedurak.

e l|kaskuntza-estiloak autorregulatzeko prozedurak.

o lkertzeko eta ezaguerak eskuratzeko interesa.

e Informazioa balioesteko eta interpretatzeko jarrera kritikoa.

e |deia berriak sormenez garatzeko interesa.

e Lanak gero eta hobeto egiteko gogoa.

e Zailtasunak gainditzeko jarrera.

e Norberaren trebetasunei esker komunitateari mesede egiteko interesa.

e Inoren pentsaerak eta sentimenduak errespetatzea eta norberarenak adieraztea, elkarrekiko
konfiantzan.

e Lankidetzan aritzeko interesa, laneko ardurak banatzeko.

e |kuspuntu eta iritzi desberdinak aberastasuntzat hartzea.

e Elkarrizketa gatazkak konpontzeko bidetzat hartzea.

e Aldez aurretik ezarritako helburuak erdiesteko ahalegina.

e Norberaren mugak eta gaitasunak onartzea, autokritika eginez.

e Autoestimu positiboa eta errealista garatzea.

2. MULTZOA. Ahozko komunikazioa: hitz egitea, entzutea eta elkarrekin solasean jardutea

e Denetariko euskarritan dauden ahozko testuak ulertzea, argiak eta testuinguruan jarriak, pertsona
arteko harremanen, hedabideen eta ikaskuntzaren arlokoak.

e Ahozko testuak ulertzeko eta sortzeko estrategiak erabiltzea (aurreratzea, zalantzak argitzea,
egiaztatzea), ikusizko eta hitzik gabeko testuingurua erabiliz, bai eta gaiaz edo egoeraz ikasleak
lehendik dakiena ere.

e Benetako edo simulatutako komunikazio-egoeretan parte hartzea, esperientzien, interes
pertsonalen eta ikaskuntzaren arlokoak.

e Beste hizkuntzetan garatutako ezaguera linguistikoak aktibatzea, ahozko testuak autonomiaz
sortzeko.

e Ahozko testuak sortzea, ikaskuntzaren edo interes pertsonalen arlokoak, aldez aurreko ildoei
jarraituz, hainbat euskarritan, denetariko helburuekin, egitura logikoarekin eta ahoskera egokiz.

e Ahozko testuak sortzea, lagunduta: planifikatu ondoren informazioa bilatu, testua egin eta
berrikustea.

e Ahozko harremanetako arauak egoki erabiltzea: kortesia-arauak, hizketako txandak, gaiari eustea,
gorputzaren jarrera eta keinu egokiak, erantzuna solaskidearen hitzetara egokitzea...

e l|kasgelako komunikazio-funtziorik ohikoenak erabiltzea.
e Ahozko generoen ezaugarriak: solaskideak, helburua, egitura, berariazko elementu linguistikoak...

e Modu aktiboan, errespetuz eta lankidetzan parte hartzea komunikazio-trukeetan eta, batez ere,
elkarrekin ikasteko egoeretan.

e Autoebaluazio- eta koebaluazio-estrategiak erabiltzea, modu autonomoan, ahozko erabilerak
hobetzeko.

e Atzerriko hizkuntzan ahoskera eta intonazio egokiz hitz egiteko interesa, ahozko harremanaren
arauak errespetatuz.

e Jendaurrean espresatzeko konfiantza eta ekimena.

3. MULTZOA. Diskurtsoen aniztasuna: irakurtzea eta idaztea

e |datzizko testuak ulertzea, ongi egituratuak, gai ezagunei buruzkoak, benetakoak edo moldatuak,
ikaskuntzaren, lan-munduaren nahiz hedabideen arlokoak, denetariko euskarritan.

e Beste hizkuntzetan eskuratutako ulermen- eta sormen-estrategiak erabiltzea eta transferitzea.

e Elementu grafikoak eta testuaz gainekoak erabiltzea, hobeto ulertzeko (irudiak, grafikoak,
tipografia).

e |datzizko testuen ulermena erregulatzeko kontrol-estrategiak erabiltzea: aurreratzea, egiaztatzea,
ondorioztatzea, zalantzak argitzea, norberaren ulermen-arazoak identifikatzea.

e Testu laburrak edo ez oso luzeak sortzea, egitura argikoak, aurkezpen eta zuzentasun linguistiko
egokikoak.

e |kaskuntzaren, lan-munduaren eta hedabideen arloko testuak sortzea, denetariko euskarritan.

e Ahozko testuak sortzea, lagunduta: planifikatu ondoren informazioa bilatu, testua egin, berrikusi
eta norberak zuzentzea.

e Hainbat iturritatik (liburutegia, mediateka, Internet...) eskuratutako informazioa hautatzea eta
modu etikoan erabiltzea idatzizko testuak sortzeko, aipamen- eta erreferentzia-tresnak erabiliz.

e |KTak erabiltzea informazioa bilatu, idazlanak egin, informazioa zabaldu, komunikatu eta
lankidetzan jarduteko.

e |datzizko testuak sortzen ikasitako ezaguera linguistikoak aplikatzea, egokitasun, koherentzia, eta
kohesio txukun bat lortzeko (lokailuak, erreferenteari eustea, sinonimoak, deiktikoak...).

e |kasgelako komunikazio-funtziorik ohikoenak erabiltzea.

e |datzizko generoen ezaugarriak (solaskideak, helburua, egitura, berariazko elementu
linguistikoak...), haien tipologiaren eta erabilera-eremuaren arabera.

o |lexiko eta esamolde arruntak, ikasleen esperientziatik hurbil dauden arloetakoak,
hedabideetakoak, ikaskuntzakoak eta lan-mundukoak.

e Eredu grafikoak eta konbentzio ortografikoak.

e Autoebaluazio-, koebaluazio- eta autozuzenketa-estrategiak erabiltzea, idatzizko testuak
hobetzeko.

e |datziz espresatzeko konfiantza eta ekimena.

e Adinaren, interesen eta konpetentzia-mailaren araberako testuak gero eta autonomia handiagoz
irakurtzeko ekimena.

e |datzizko testuen bidez informatzeko, komunikatzeko eta ikasteko interesa.
e Norberaren testuak berrikustea garrantzizkotzat jotzea, haiek hobetzeko.

e Testuak txukun id